Монгол Улсын Их Хурлын 2007 оны намрын ээлжит чуулганы 11 дүгээр сарын 14-ний өдөр /Лхагва гариг/-ийн нэгдсэн хуралдаан 10 цаг 20 минутад УИХ-ын чуулганы хуралдааны танхимд эхлэв.


Улсын Их Хурлын дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 59 гишүүн ирж, 78.6 хувийн ирцтэй байв. Үүнд:


Чөлөөтэй: Г.Адъяа, Р.Бадамдамдин, Э.Бат-Үүл, Р.Гончигдорж, М.Сономпил, М.Энхсайхан

Өвчтэй: Г.Батхүү, М.Зоригт, Л.Одончимэд, Д.Одхүү, Ч.Раднаа, А.Цанжид

Тасалсан: Ц.Батаа, Н.Батбаяр, Л.Гантөмөр, Б.Эрдэнэбат

Нэг. Төрөөс мөнгөний бодлогын талаар 2008 онд баримтлах үндсэн чиглэл батлах тухай УИХ-ын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан Монголбанкны Ерөнхийлөгч А.Батсүх, Тэргүүн дэд дарга В.Энххуяг, Газрын дарга Ц.Одонгуа, УИХ-ын Тамгын газрын зөвлөх Д.Наранцэцэг, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав. 


Уг тогтоолын төслийн талаар Эдийн засгийн байнгын хорооны санал дүгнэлтийг Улсын Их Хурлын гишүүн Ц.Баярсайхан, УИХ дахь МАХН-ын бүлгийн санал, дүгнэлтийг УИХ-ын гишүүн Ц.Нямдорж, УИХ дахь Ардчилсан намын зөвлөлийн санал дүгнэлтийг Улсын Их Хурлын гишүүн Л.Гансүх нар танилцуулав.


Улсын Их Хурлын гишүүн Р.Амаржаргал санал хэлэв. 


Байнгын хорооны санал, дүгнэлттэй холбогдуулан Улсын Их Хурлын гишүүн Д.Дэмбэрэл, Ц.Мөнх-Оргил, С.Ламбаа, Б.Батбаатар, Я.Санжмятав, А.Бакей нарын асуусан асуултад Улсын Их Хурлын гишүүн Д.Ганхуяг, З.Энхболд, Ц.Баярсайхан, Н.Баяртсайхан нар хариулж, тайлбар хийв.

Төрөөс мөнгөний бодлогын талаар 2008 онд баримтлах үндсэн чиглэл батлах тухай УИХ-ын тогтоолын төслийг анхны хэлэлцүүлэгт бэлтгэх явцад гаргасан зарчмын зөрүүтэй саналын томъёоллоор санал хураалт явуулахаар тогтов.

Нэг. Байнгын хорооны хуралдаанаар дэмжигдсэн саналууд: 

Д.Лүндээжанцан: 1.Төслийн 1.1-д “хэрэглээний үнийн индексээр илэрхийлэгдэх инфляцийг жилийн 6 хувьд байлгах” гэж өөрчлөх гэсэн Монгол Улсын Ерөнхийлөгч, УИХ дахь МАХН-ын бүлэг, Ардчилсан намын зөвлөл, УИХ-ын гишүүн Ц.Баярсайхан, Н.Батбаяр, Р.Буд, Ц.Жаргал, А.Мурат, Л.Пүрэвдорж, Р.Раш нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн

41

Татгалзсан

 7

Бүгд


48

85.4 хувиар санал дэмжигдлээ.

2.Төслийн 1.2-т “мөнгөний бодлогыг улс орны эдийн засгийн хөгжлийн чиг хандлагатай уялдуулан хөрөнгө оруулалтыг нэмэгдүүлэхэд чиглүүлж урт хугацаатай зээлийн хувь хэмжээг нэмэгдүүлэх, зээлийн хүүгийн нэгжийг жилийн 10 хувь хүргэх” гэж нэмэх гэсэн УИХ дахь Ардчилсан намын зөвлөл, УИХ-ын гишүүн Ц.Баярсайхан, Н.Батбаяр, Р.Буд, Ц.Жаргал, А.Мурат нарын гаргасан, Эдийн засгийн байнгын хороо дэмжсэн саналыг дэмжье.

Дээрх саналтай холбогдуулан УИХ-ын гишүүн Ц.Дамиран, Л.Пүрэвдорж, Л.Гансүх, С.Баярцогт, Л.Гүндалай, А.Мурат нар санал хэлэв.

 Зөвшөөрсөн

17

Татгалзсан

34

Бүгд


51

66.7 хувиар санал дэмжигдсэнгүй.

3.Төслийн 1.3-т “гадаад валютын цэвэр албан нөөцийг импортын 37 хоногийн төлбөрийг гүйцэтгэх хэмжээнээс доошгүй байлгах” гэж өөрчлөх гэсэн Монгол Улсын Ерөнхийлөгч, УИХ дахь Ардчилсан намын зөвлөл, УИХ-ын гишүүн Ц.Баярсайхан, Н.Батбаяр, Р.Буд, Ц.Жаргал, А.Мурат, Л.Пүрэвдорж, Р.Раш нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн

39

Татгалзсан

12

Бүгд


51

76.5 хувиар санал дэмжигдлээ.

4.Төслийн 1.3-т “гадаад валютын нөөцийн бүтэц, байршил, эрсдэл, үр өгөөжийн зохистой харьцааг хангах” гэж нэмэх гэсэн УИХ-ын гишүүн Ц.Баярсайхан, Н.Батбаяр, Р.Буд, Ц.Жаргал, А.Мурат, Л.Пүрэвдорж, Р.Раш нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн

41

Татгалзсан

11

Бүгд


52

78.8 хувиар санал дэмжигдлээ.

5.Төслийн 1-д “зээлийн түүх, зээлийн мэдээллийн сан, мөнгөн хөрөнгийн гадагшлах болон дотогшлох урсгал, гүйлгээний бүртгэлийн мэдээллийн сан, түүний ашиглалтыг боловсронгуй болгох” гэж нэмэх гэсэн УИХ дахь МАХН-ын бүлгийн гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн

40

Татгалзсан

12

Бүгд


52

76.9 хувиар санал дэмжигдлээ.

6.Төслийн 2-т “Үл хөдлөх эд хөрөнгийн барьцаагаар баталгаажсан бага хүүтэй 200.0-500.0 сая америк долларын зээлийг гадаад зах зээлээс нийлүүлэх ажлыг Засгийн газартай хамтран зохион байгуулах” гэж нэмэх гэсэн УИХ дахь Ардчилсан намын зөвлөл, УИХ-ын гишүүн Ц.Баярсайхан, Н.Батбаяр, Ц.Жаргал, А.Мурат нарын гаргасан, Эдийн засгийн байнгын хороо дэмжсэн саналыг дэмжье.

Дээрх саналтай холбогдуулан УИХ-ын гишүүн Ц.Дамиран, Г.Занданшатар, Ч.Улаан, С.Баярцогт, Б.Батбаяр, Ч.Содномцэрэн нар санал хэлэв.

 Зөвшөөрсөн

14

Татгалзсан

35

Бүгд


49

71.4 хувиар санал дэмжигдсэнгүй.


7.Төслийн 2.2-ыг: “Улсын санхүүгийн салбарт гарч байгаа шинэ үзэгдэл, хандлагад иж бүрэн шинжилгээ хийж, дүгнэлт өгөх ажлыг зохион байгуулах” гэж өөрчлөн найруулах гэсэн УИХ дахь МАХН-ын бүлгийн гаргасан, Эдийн засгийн байнгын хороо дэмжсэн саналыг дэмжье.


Зөвшөөрсөн

31


Татгалзсан

22


Бүгд


53


58.5 хувиар санал дэмжигдлээ.


8.Төслийн 2-т: “Жижиг хадгаламж эзэмшигчдийн эрх ашгийг түлхүү хамгаалахад чиглэгдсэн хадгаламжийн даатгалын эрх зүйн орчныг бүрдүүлэх” гэж нэмэх гэсэн УИХ дахь МАХН-ын бүлгийн гаргасан, Эдийн засгийн байнгын хороо дэмжсэн саналыг дэмжье.


Зөвшөөрсөн

32


Татгалзсан

21


Бүгд


53


60.4 хувиар санал дэмжигдлээ.


9.Төслийн 2-т: “Санхүүгийн салбарын нэгдсэн удирдлага, хяналтыг боловсронгуй болгох зорилгоор Санхүүгийн зохицуулах хороо болон Монголбанкны ажлын уялдаа, хоорондын бүтэц, зохион байгуулалтыг боловсронгуй болгох” гэж нэмэх гэсэн УИХ дахь МАХН-ын бүлгийн гаргасан, Эдийн засгийн байнгын хороо дэмжсэн саналыг дэмжье.


Зөвшөөрсөн

30


Татгалзсан

17


Бүгд


47


63.8 хувиар санал дэмжигдлээ.


10.Төслийн 2.3-т: “Ипотекийн хоёрдогч зах зээлийг хөгжүүлэхтэй холбоотой эрх зүйн орчинг боловсронгуй болгох, Монголын Ипотекийн Корпорац /МИК/-ийн үйл ажиллагааг идэвхжүүлэх, ипотекийн зээлийн хүртээмжийг нэмэгдүүлэх чиглэлээр Засгийн газартай хамтран ажиллах” гэж нэмэх гэсэн УИХ-ын гишүүн Ц.Баярсайхан, Н.Батбаяр, Р.Буд, Ц.Жаргал, А.Мурат, Л.Пүрэвдорж, Р.Раш нарын гаргасан, Эдийн засгийн байнгын хороо дэмжсэн саналыг дэмжье.


Зөвшөөрсөн

35


Татгалзсан

13


Бүгд


48


72.9 хувиар санал дэмжигдлээ.


11.Төслийн 3.1-д: “Зарим тусгай сангуудын хөрөнгийн удирдлагад гэрээгээр оролцож, үр ашгийг сайжруулах” гэж нэмэх гэсэн УИХ дахь Ардчилсан намын зөвлөлийн гаргасан, Эдийн засгийн байнгын хороо дэмжсэн саналыг дэмжье.


Зөвшөөрсөн

25


Татгалзсан

21


Бүгд


46


54.3 хувиар санал дэмжигдлээ.


12.Төслийн 3.1-ийг: “Монголбанкны үйл ажиллагааг нээлттэй, ил тод болгох, дотоод хяналтын бие даасан байдлыг хангах, УИХ-д тайлагнадаг болгох, валютын газрын үйл ажиллагааны үр ашгийг дээшлүүлэх, арилжааны банкуудын удирдлага, дотоод хяналт болон Монголбанкны зүгээс тавих хяналтыг сайжруулах, дээрх чиглэлүүдээр холбогдох хууль тогтоомжид өөрчлөлт оруулах” гэж найруулах гэсэн УИХ дахь МАХН-ын бүлгийн гаргасан, Эдийн засгийн байнгын хороо дэмжсэн саналыг дэмжье.


Зөвшөөрсөн

27


Татгалзсан

21


Бүгд


48


56.3 хувиар санал дэмжигдлээ.


Дээрх саналтай холбогдуулан УИХ-ын гишүүн Д.Ганхуяг тайлбар хийв.


13.Төслийн 3-т: “Иргэд, аж ахуйн нэгжүүдийн санхүүгийн боловсролыг дээшлүүлэх арга хэмжээг Засгийн газар, Монголбанк болон арилжааны банкнуудаас хамтарч зохион байгуулах” гэж нэмэх гэсэн УИХ дахь МАХН-ын бүлгийн гаргасан, Эдийн засгийн байнгын хороо дэмжсэн саналыг дэмжье.


Зөвшөөрсөн

23


Татгалзсан

27


Бүгд


50


54.0 хувиар санал дэмжигдсэнгүй.


14.Төслийн 3-т: “Засгийн газрын санхүүгийн үйл ажиллагаа болон олон улсад болж буй үйл явдал нь улс орны санхүүгийн тогтвортой байдлыг хангаж буй эсэхэд Монголбанкны зүгээс хөндлөнгийн бие даасан үнэлгээ хийж Улсын Их Хуралд мэдээлдэг журам тогтоох” гэж нэмэх гэсэн УИХ дахь МАХН-ын бүлгийн гаргасан, Эдийн засгийн байнгын хороо дэмжсэн саналыг дэмжье.


Зөвшөөрсөн

18


Татгалзсан

32


Бүгд


50


64.0 хувиар санал дэмжигдсэнгүй.


15.Төслийн 3-т: “Алт боловсруулах, нэмүү өртөг шингэсэн эцсийн бүтээгдэхүүн үйлдвэрлэх бодлогыг Засгийн газар болон Монголбанкнаас хэрэгжүүлэх арга хэмжээг хувийн хэвшилтэй хамтарч зохион байгуулах” гэж нэмэх гэсэн УИХ-ын дахь МАХН-ын бүлгийн гаргасан, Эдийн засгийн байнгын хороо дэмжсэн саналыг дэмжье.


Дээрх саналтай холбогдуулан УИХ-ын гишүүн Ц.Баярсайхан цөөнх болов.


Зөвшөөрсөн

16


Татгалзсан

33


Бүгд


49


67.3 хувиар санал дэмжигдсэнгүй.


Хоёр.Байнгын хорооны хуралдаанаар дэмжигдээгүй саналууд:


16.Төслийн 2.3-т: “Арилжааны банкууд, банк бус санхүүгийн байгууллагын өөрийн хөрөнгийг 2008 онд 15-20 хувиар нэмэгдүүлж, тэдний төлбөрийн чадвар, найдвартай байдлыг бэхжүүлэн, зээлийн эрсдлийг “эрсдлийн сан” ба даатгалтай хослон хэрэгжүүлж, иргэдийн хугацаатай хадгаламжийг даатгалд хамруулах” гэж нэмэх гэсэн Монгол Улсын Ерөнхийлөгчийн гаргасан, Эдийн засгийн байнгын хороо дэмжээгүй саналыг дэмжье.


Зөвшөөрсөн

20


Татгалзсан

28


Бүгд


48


58.3 хувийн саналаар дэмжих боломжгүй гэсэн санал дэмжигдсэнгүй.


17.Төслийн 1-д: “Монголбанкны үнэт цаасыг худалдаж, түүний эх үүсвэрээс заавал байлгах нөөц 10 хувийг Монголбанкинд хадгалах” гэж нэмэх гэсэн Монгол Улсын Ерөнхийлөгчийн гаргасан, Эдийн засгийн байнгын хороо дэмжээгүй саналыг дэмжье.


Зөвшөөрсөн

25


Татгалзсан

24


Бүгд


49


51.0 хувиар санал дэмжигдлээ.


Тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.


Уг асуудлыг 12 цаг 30 минутад хэлэлцэж дуусав.


Хоёр. Монгол Улсын 2008 оны төсвийн тухай хуулийн төсөл /Нэг дэх хэлэлцүүлэг/


Хэлэлцэж буй асуудалтай холбогдуулан Сангийн сайд Н.Баяртсайхан, тус яамны Газрын дарга Б.Батжаргал, Хэлтсийн дарга Б.Нямаа, Ж.Ганбат, О.Бат-Эрдэнэ, О.Мягмардаш, Монгол Улсын Ерөнхий аудитор Л.Жавзмаа, Санхүүгийн зохицуулах хорооны дарга Д.Баярсайхан, Үндэсний статистикийн газрын дарга П.Бямбацэрэн, УИХ-ын Тамгын газрын зөвлөх Ч.Ариунхур, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав. 

Төсвийн төслийн талаарх илтгэлийг Монгол Улсын Ерөнхий сайдын үүрэг гүйцэтгэгч М.Энхболд танилцуулав. 

Өглөөний хуралдаан 13.00 цагт завсарлав.

Үдээс хойшхи нэгдсэн хуралдаан 15 цаг 30 минутад эхэлж, ирвэл зохих 76 гишүүнээс 53 гишүүн ирж 70.6 хувийн ирцтэй байв. Үүнд:

Чөлөөтэй: Г.Адъяа, Р.Бадамдамдин, Э.Бат-Үүл, Ж.Батхуяг, Р.Гончигдорж, Д.Дондог, Я.Санжмятав, М.Энхсайхан.

Өвчтэй: Г.Батхүү, М.Зоригт, Л.Одончимэд, Д.Одхүү, Ч.Раднаа, А.Цанжид.

Тасалсан: Р.Амаржаргал, Д.Арвин, Ц.Батаа, Б.Батбаатар, Н.Батбаяр, Б.Мөнхтуяа, Б.Цэрэнбалжир, Р.Эрдэнэбүрэн.


Монгол Улсын 2008 оны төсвийн тухай хуулийн төслийн нэг дэх хэлэлцүүлэг /үргэлжлэл/ 


Хэлэлцэж буй асуудалтай холбогдуулан УИХ-ын гишүүн З.Энхболд, Л.Пүрэвдорж, С.Ламбаа, С.Оюун, Д.Ганхуяг, С.Баярцогт, Ц.Дамиран, А.Мурат, К.Саираан, Р.Нямсүрэн, Г.Занданшатар, Д.Идэвхтэн, Ц.Сүхбаатар, Сү.Батболд, Р.Буд нарын асуусан асуултад Сангийн сайд Н.Баяртсайхан, Боловсрол, соёл, шинжлэх ухааны сайд Ө.Энхтүвшин, Эрүүл мэндийн сайд Д.Туяа, Нийгмийн хамгаалал, хөдөлмөрийн сайд Д.Дэмбэрэл, Үйлдвэр, худалдааны сайд Ц.Даваадорж нар хариулж, тайлбар хийв. 

10.35-10.40 цагт УИХ-ын гишүүн Ж.Гүррагчаагийн урилгаар Булган аймгийн 10 жилийн сургуулийн багш нар, 13.00-13.05 цагт УИХ-ын гишүүн Ч.Содномцэрэнгийн урилгаар Завхан аймгийн Шилүүстэй, Цагаанхайрхан сумын ерөнхий боловсролын дунд сургуулийн багш нар, 15.40-15.45 цагт УИХ-ын гишүүн Р.Будын урилгаар Сүхбаатар аймгийн Түмэнцогт сумын багш нар, 16.40-16.45 цагт Увс аймгийн Завхан сумын сургуулийн захирал, багш нарын төлөөлөгчид УИХ-ын чуулганы нэгдсэн хуралдааны үйл ажиллагаатай танилцав./Нэрсийг хавсаргав./


Хуралдаан 18 цаг 15 минутад өндөрлөв. 

Тэмдэглэлтэй танилцсан: 

ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА Н.ЛУВСАНЖАВ
Тэмдэглэл хөтөлсөн:

ХУРАЛДААНЫ НАРИЙН БИЧГИЙН ДАРГА Д.ЦЭНДСҮРЭН
УЛСЫН ИХ ХУРЛЫН 2007 ОНЫ НАМРЫН ЭЭЛЖИТ ЧУУЛГАНЫ 11 ДҮГЭЭР САРЫН 14-НИЙ ӨДӨР /ЛХАГВА ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан: Батаа, Б.Батбаяр, Н.Батбаяр, Бат-Үүл гишүүн, Б.Бат-Эрдэнэ гишүүн, С.Баярцогт, Р.Буд, Гантөмөр, Гүндалай гишүүн, Гансүх гишүүд орж ирье. Баярсайхан гишүүн.


Энэ өдрийн амгаланг айлтгая. Ирц 41, 53.9 хувьтай байна. Ингээд Улсын Их Хурлын 2007 оны намрын чуулганы 11 дүгээр сарын 14-ний өдрийн нэгдсэн хуралдаан нээснийг мэдэгдье.


Өнөөдрийн чуулганы нэгдсэн хуралдааны хэлэлцэх асуудлыг танилцуулъя. Төрөөс мөнгөний бодлогын талаар 2008 онд баримтлах үндсэн чиглэл батлах тухай Улсын Их Хурлын тогтоолын төслийн анхны хэлэлцүүлэг, Монгол Улсын 2008 оны төсвийн тухай хуулийн төсөл нэг дэх хэлэлцүүлэг, бусад асуудал байна. Хэрвээ амжвал өмнө нь төлөвлөж байсан хэдэн асуудлуудаас хэлэлцэж болох юм гэж үзэж байна.


Нэг. Төрөөс мөнгөний бодлогын талаар 2008 онд баримтлах Үндсэн чиглэл батлах тухай УИХ-ын тогтоолын төслийн анхны хэлэлцүүлгийг явуулъя. 


Уг тогтоолын төслийн талаар Эдийн засгийн байнгын хорооны санал дүгнэлтийг сонсоё. Санал дүгнэлтийг Улсын Их Хурлын гишүүн Ц.Баярсайхан танилцуулна. Баярсайхан гишүүнийг индэрт урьж байна.

Ц.Баярсайхан: Улсын Их Хурлын дарга, эрхэм гишүүд ээ !
 “Төрөөс мөнгөний бодлогын талаар 2008 онд баримтлах үндсэн чиглэл батлах тухай” УИХ-ын тогтоолын төслийг Улсын Их Хурал 2007 оны 10 дугаар сарын 18-ны өдрийн нэгдсэн хуралдаанаараа хэлэлцэж, уг төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 

Тус Байнгын хороо 2007 оны 11 дүгээр сарын 9-ний өдрийн хуралдаанаараа “Төрөөс мөнгөний бодлогын талаар 2008 онд баримтлах үндсэн чиглэл батлах тухай” УИХ-ын тогтоолын төслийн анхны хэлэлцүүлгийг хийж, Монгол Улсын Ерөнхийлөгч, УИХ дахь МАХН-ын бүлэг, АН-ын Зөвлөл болон УИХ-ын гишүүдээс гаргасан нийт 20 орчим саналыг хэлэлцэж санал хураалаа.

 Байнгын хорооноос УИХ дахь МАХН-ын бүлэг, АН-ын Зөвлөлийн төлөөлөлтэй ажлын хэсэг байгуулан ажиллуулж дараахь хэд хэдэн гол асуудлаар зөвшилцөлд хүрч, санал оруулсныг Байнгын хорооны хуралдаанд оролцсон гишүүд дэмжиж нэгдсэн хуралдаанд оруулж санал хураалгах нь зүйтэй гэж үзлээ.Үүнд:

 Хэрэглээний үнийн индексээр илэрхийлэгдэх инфляцийг жилийн 6 хувьд байлгах,

 
Гадаад валютын цэвэр албан нөөцийг импортын 30 долоо хоногийн төлбөрийг гүйцэтгэх хэмжээнээс доошгүй байлгах,

Гадаад валютын нөөцийн бүтэц, байршил, эрсдэл, үр өгөөжийн зохистой харьцааг хангах,

Арилжааны банкны зээлийн хүүг бууруулах бодлогыг үргэлжлүүлэн хэрэгжүүлэх, 
Ипотекийн хоёрдогч зах зээлийг хөгжүүлэхтэй холбоотой эрх зүйн орчинг боловсронгуй болгох, Монголын Ипотекийн Корпорац /МИК/-ийн үйл ажиллагааг идэвхжүүлэх, ипотекийн зээлийн хүртээмжийг нэмэгдүүлэх чиглэлээр Засгийн газартай хамтран ажиллах. 
УИХ дахь АН-ын Зөвлөлөөс гаргасан “Мөнгөний бодлогыг улс орны эдийн засгийн хөгжлийн чиг хандлагатай уялдуулан хөрөнгө оруулалтыг нэмэгдүүлэхэд чиглүүлж, урт хугацаатай зээлийн хувь хэмжээг нэмэгдүүлэх, зээлийн хүүгийн нэгжийг жилийн 10 хувь хүргэх”, “Үл хөдлөх эд хөрөнгийн барьцаагаар баталгаажсан, бага хүүтэй 200.0-500.0 сая ам долларын зээлийг гадаад зах зээлээс нийлүүлэх ажлыг Засгийн газартай хамтран зохион байгуулах” гэсэн саналуудыг Байнгын хорооны гишүүд дэмжсэн боловч УИХ-ын гишүүн Ц.Дамиран, Л.Пүрэвдорж нар зарчмыг нь дэмжиж байгаа боловч тоогоор илэрхийлсэн мөнгөн дүнтэй санал нэгдээгүй гэсэн үндэслэлээр цөөнх болсон болно. Ажлын хэсгээс гаргасан “арилжааны банкны зээлийн хүүг бууруулах бодлогыг үргэлжлүүлэн хэрэгжүүлэх” гэсэн санал Зөвлөлөөс гаргасан зээлийн хүүг бууруулах саналтай утгын хувьд давхардаж байгаа гэж үзэж, нэгтгэн томъёоллоо.
 УИХ-ын гишүүн Ц.Баярсайхан УИХ дахь МАХН-ын бүлгээс гаргасан “Алт боловсруулах, нэмүү өртөг шингэсэн эцсийн бүтээгдэхүүн үйлдвэрлэх бодлогыг Засгийн газар болон Монголбанкнаас хэрэгжүүлэх арга хэмжээг хувийн хэвшилтэй хамтарч зохион байгуулах” гэсэн саналын эцсийн бүтээгдэхүүн үйлдвэрлэх гэсэн хэсэгтэй санал нэгдээгүйн улмаас цөөнх болсон болно. Эдгээр болон бусад саналын томъёололыг Та бүхэнд тараасан болно. 

 Улсын Их Хурлын эрхэм гишүүд ээ !
“Төрөөс мөнгөний бодлогын талаар 2008 онд баримтлах үндсэн чиглэл батлах тухай” Улсын Их Хурлын тогтоолын төслийн талаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.Анхаарал тавьсанд баярлалаа.

Д.Лүндээжанцан: Баярсайхан гишүүнд баярлалаа. Одоо УИХ дахь МАХН-ын бүлгийн санал, дүгнэлтийг УИХ-ын гишүүн, бүлгийн ахлагч Ц.Нямдорж танилцуулна. Нямдорж гишүүнийг индэрт урьж байна.

Ц.Нямдорж: УИХ-ын дарга, эрхэм гишүүдээ!


Монголбанкнаас 2007 оны 9 дүгээр сарын 27-ны өдөр Улсын Их Хуралд өргөн барьсан Төрөөс мөнгөний бодлогын талаар 2008 онд баримтлах үндсэн чиглэлийн төсөл болон сүүлийн жилүүдийн мөнгөний зах зээлийн чиг хандлага, нөхцөл байдалтай УИХ дахь МАХН-ын бүлэг танилцлаа. 


Сүүлийн жилд мөнгөний зах зээл дээр банкуудын зээлийн жилийн дундаж хүү тогтмол буурч, төгрөгийн ам. доллартай харьцах ханш харьцангуй тогтвортой байж, валютын нөөц өсч 1 тэрбум ам. доллараас давсан зэрэг ололтууд гарч байна.

Гэвч мөнгөний бодлогын үр дүнгийн үндсэн хэмжүүр болох инфляци энэ оны 9 дүгээр сарын байдлаар жилийн 13.2 хувьтай байгаа нь төлөвлөсөн хэмжээнээс 2 гаруй дахин өссөн нь анхаарал татаж байна.. 

Монголбанкны дотоод болон банкууд хоорондын тооцооны хяналтыг чангатгах, валютын нөөцийн байршлыг оновчтой болгох болон арилжааг хууль эрх зүйн хүрээнд эрсдэл багатай зохион байгуулах шаардлага байгаа нь Монголбанкинд хийсэн шалгалтын дүнгээс харагдаж байна. 


Төрөөс мөнгөний бодлогын талаар 2008 онд баримтлах чиглэлд тусгасан инфляцийн түвшинг жилийн эцэст тогтвортой нам хэмжээнд байлгах, гадаад валютын нөөцийг нэмэгдүүлэх, мөнгөний бодлогын удирдлагын арга барилыг боловсронгуй болгох, санхүүгийн салбарын үр ашгийг дээшлүүлэх, Монголбанкны үйл ажиллагаа, чадавхийг сайжруулах зэрэг зориултууд дэвшүүлснийг УИХ дахь МАХН-ын бүлэг дэмжихийн зэрэгцээ уг баримт бичгийг боловсронгуй болгох, тулгамдаж байгаа зарим асуудлуудыг зохистой шийдвэрлэх шаардлагын үүднээс дараах саналуудыг хэлэлцэж буй баримт бичигт тусгах нь зүйтэй гэж үзэж байна. Үүнд:

1. Монголбанкны удирдлагын тогтолцоог сайжруулах, үйл ажиллагааг нээлттэй, ил тод болгох, дотоод хяналтыг чангатгах, түүний нөлөөг ихэсгэх, валютын газрын үйл ажиллагааны үр ашгийг дээшлүүлэх, Монголбанкны зүгээс арилжааны банкуудад тавих хяналтыг чангатгах чиглэлээр мөрдөж буй хууль тогтоомжид холбогдох өөрчлөлт оруулж, нэн даруй хэрэгжүүлэх шаардлагатай гэж үзэж байна.

Монголбанкны дотоод хяналт болон УИХ-ын ажлын хэсгийн шалгалтаар илэрсэн зөрчил, дутагдлыг цаг алдалгүй засаж, төрд учирсан хохирлыг нэн даруй барагдуулах арга хэмжээ авч, цаашид дахин ийм зөрчил, дутагдал гаргахгүй ажиллах нь чухал гэж үзэж байна.

2. Монголбанкны үйл ажиллагаанд Улсын Их Хурлаас болон хөндлөнгөөс тавих хяналтын удирдлага, чадавхийг сайжруулах зорилт дэвшүүлж хэрэгжүүлэх шаардлагатай байна. Эдгээр хяналт хангалтгүй байсан нь зөрчил, дутагдал даамжрах нэг гол шалтгаан болсныг тэмдэглэж байна.

3. Монголбанк арилжаа хийхдээ иргэд, аж ахуйн нэгжүүдэд татвараас зайлсхийх, төлбөр хураамж төлөхгүй байх зэрэг бололцоо олгосон хууль бус гэрээ хэлцэл хийхгүй байх заалтыг баримт бичигт тусгах нь зүйтэй гэж үзэж байна.

4. Мөнгөний нийлүүлэлтийг хумих, тэлэх арга хэмжээг уян хатан авч хэрэгжүүлэн, үнийн хэт өсөлтөөс сэргийлэх чадавхи, нөөцийг Монголбанкинд бий болгох зорилтыг дэвшүүлэн хэрэгжүүлэх нь зүйтэй байна.

5. Арилжааны банкуудын удирдлагын тогтолцоог боловсронгуй болгох, дотоод хяналтын чадавхийг дээшлүүлэхэд Засгийн газрын болон Монголбанкны зүгээс дэмжлэг үзүүлэх зорилтыг дэвшүүлж байна.

6. Улсын санхүүгийн салбарт гарч байгаа шинэ үзэгдэл, хандлагад иж бүрэн шинжилгээ хийж, дүгнэлт өгөх ажлыг төр, засгаас зохион байгуулах нь зүйтэй гэж үзэж байна. Манай улсын эдийн засаг гадаад, дотоод хүчин зүйлийн улмаас өндөр, түргэн хурдацтай хөгжиж байгаа боловч энэ хандлагад хийх зөв тооцоо судалгаа, үнэлэлт дүгнэлт өгөх ажил өсөлтийн хурдцыг гүйцэхгүй байгаа тул ийм саналыг оруулж байна.

7. Иргэд, аж ахуйн нэгжүүдийн зээл, төлбөрийн чадварын түүх бүртгэл, зээл авагчийн ангилал, үнэлгээний тогтолцоо, нэгдсэн мэдээллийн санг бий болгох замаар банкны системийн найдвартай, тогтвортой ажиллагааг хангах механизм бүрдүүлэх шаардлагатай байна. 

8. Иргэд, аж ахуйн нэгжүүдийн санхүүгийн боловсролыг дээшлүүлэх арга хэмжээг Засгийн газар, Монголбанк болон арилжааны банкнуудаас хамтарч зохион байгуулах;

9. Манай улсад орж, гарч байгаа хөрөнгийн урсгалын мэдээлэл бүртгэл, ялангуяа, уул уурхайн лицензийн арилжаа, гүйлгээтэй холбоотой мэдээллийг бүртгэж мэдээллэх тогтолцоо хангалтгүй байна. Ийм тогтолцоог бүрдүүлэх замаар хөрөнгийн нэмэлт чадавхийг бий болгох шаардлагатай гэж үзэж байна.

10. Олон улсын санхүүгийн зах зээлээс манай улсад орж ирэх ихээхэн хэмжээний гадны санхүүгийн эх үүсвэрийн нөхцөл, зориулалт нь манай эдийн засагт эерэг нөлөө үзүүлэхүйц байх тал дээр Засгийн газар болон Монголбанк хамтарч ажиллах заалтыг баримт бичигт тусгах нь зүйтэй гэж үзэж байна;

11. Засгийн газрын санхүүгийн үйл ажиллагаа болон олон улсад болж буй үйл явдал нь улс орны санхүүгийн тогтвортой байдлыг хангаж буй эсэхэд Монголбанкны зүгээс хөндлөнгийн бие даасан үнэлгээ хийж Улсын Их Хуралд мэдээлдэг журам тогтоон мөрдөх зарчмын саналуудыг саналуудыг тус тус оруулж байна. 

 УИХ-ын эрхэм гишүүдээ!

Монгол Улсын төрөөс мөнгөний бодлогын талаар 2008 онд баримтлах үндсэн чиглэлд дээр дурдсан саналуудыг тусган дэмжиж өгөхийг хүсч байна. 
 
Анхаарал тавьсанд баярлалаа.


Д.Лүндээжанцан: Нямдорж гишүүнд баярлалаа. Одоо УИХ дахь Ардчилсан намын зөвлөлийн санал дүгнэлтийг Улсын Их Хурлын гишүүн, зөвлөлийн ахлагч Гансүх танилцуулна. Гансүх гишүүнийг индэрт урьж байна.

Л.Гансүх: 
Улсын Их Хурлын дарга, эрхэм гишүүд ээ

Монголбанкнаас боловсруулсан Төрөөс мөнгөний бодлогын талаар 2008 онд баримтлах Үндсэн чиглэлийн төсөл, 2007 оны Үндсэн чиглэлийн биелэлтийг УИХ дахь Ардчилсан намын зөвлөл хуралдаанаараа хэлэлцээд дараахь санал дүгнэлтийг гаргаж байна. Үүнд:

Нэг. Төрөөс мөнгөний бодлогын талаар 2007 онд баримтлах Үндсэн чиглэлийн хэрэгжилтийн талаар:

Өнгөрсөн тайлангийн хугацаанд Монголбанк УИХ-аас баталсан Төрөөс мөнгөний бодлогын талаар баримтлах Үндсэн чиглэлийг хэрэгжүүлж чадаагүй байна. Нөөц мөнгөний бодлогын хэлбэрээс инфляцийг онилох мөнгөний бодлогын шинэ загварт шилжих зорилт тавьсан боловч заавал байлгах нөөцийн хувийг 13-аас 5 хувь болгон бууруулж мөнгөний нийлүүлэлтийг эрс нэмэгдүүлсэн байна. Хэрэглээний үнийн индексээр илэрхийлэгдсэн инфляцийг жилийн 5 хувиас хэтрүүлэхгүй байх зорилтоо биелүүлж чадсангүй, инфляци хоёр оронтой тоонд орлоо. Үнийн өсөлт, инфляцийн түвшин ард иргэдийн амьдрал ахуйд хүндээр тусч цалин, тэтгэврийн орлогын нэмэгдлийг үнэгүйдүүллээ.

Жижиг дунд үйлдвэрлэлийг дэмжих ажлын байр нэмэгдүүлэх, зээлийн хүү бууруулах ажил үр дүн муутай байна. 

Үл хөдлөх хөрөнгийн барьцаагаар баталгаажсан урт хугацаатай, бага хүүтэй зээлийн эх үүсвэр олох үүрэг биелэгдсэнгүй. 

Гадаад валютын цэвэр нөөцийн зохистой удирдлагыг хэрэгжүүлж чадаагүйгээс зарим боломжийг алдсан гэж үзэж байна.

Энэ оны үндсэн чиглэлийн хэрэгжилтээс дүгнэхэд Монголбанкны удирдлага хангалтгүй, муу ажилласан байна.

Иймд Монголбанкны одоогийн удирдлагад хариуцлага тооцож огцруулах нь зүйтэй гэж үзэж байна.

Хоёр. Төрөөс мөнгөний бодлогын талаар 2008 онд баримтлах Үндсэн чиглэлийн талаар
Төрийн мөнгөний бодлогын гол зорилт нь хэрэглээний үнийн индексээр илэрхийлэгдэх инфляцийн түвшинг барихад оршино. 

Иймд ирэх 2008 онд инфляцийг жилийн 6 хувиас хэтрүүлэхгүй барих.

Мөнгөний бодлогыг улс орны эдийн засгийн хөгжлийн чиг хандлагатай уялдуулан хөрөнгө оруулалтыг нэмэгдүүлэхэд чиглүүлж урт хугацаатай зээлийн хувь хэмжээг нэмэгдүүлэх, хүүгийн нэгжийг жилийн 10 хувьд хүргэх.

Гадаад валютын албан нөөцийн удирдлагыг сайжруулж, нөөцийг импортын 30 долоо хоногийн төлбөрийг гүйцэтгэх хэмжээнээс доошгүй байлгах.

Зарим тусгай сангуудын хөрөнгийн удирдлагад оролцож үр ашгийг сайжруулах.

Үл хөдлөх эд хөрөнгийн барьцаагаар баталгаажсан, бага хүүтэй 200.0-500.0 сая ам долларын зээлийг гадаад зах зээлээс нийлүүлэх ажлыг Засгийн газартай хамтран зохион байгуулах.

УИХ-ын эрхэм гишүүд ээ.

Монголбанкнаас боловсруулсан “Төрөөс мөнгөний бодлогын талаар 2008 онд баримтлах Үндсэн чиглэлийг батлах тухай” УИХ-ын тогтоолын төслийн талаар УИХ дахь Ардчилсан Намын зөвлөлийн гаргасан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.


Д.Лүндээжанцан: Одоо Байнгын хорооны санал дүгнэлтээс асуух асуулттай гишүүд асуултаа асууя. Амаржаргал гишүүн эхлээд асуултаа асууя.


Р.Амаржаргал: Минийх асуултын хэлбэрээр ганц хоёр санал хэлэх гэсэн юм. Гол нь Монголбанкинд хандаад нам, бүлгийн дүгнэлтүүд, Байнгын хорооны дүгнэлтэн дээр ч гэсэн цаашдаа анхаармаар юм шиг байна. Энэ инфляцийг онилно гэж бид нар хоёр жилийн өмнө гаргаж ирээд яриад байгаа юм. Яг нарийндаа ярих юм бол энэ инфляцийг онилно гэдэг маань манайх шиг оронд хэр тохирч байгаа юм бэ гэдгийг өнөөдөр тодорхой болгочихсон улс орон байхгүй байгаа шүү дээ. 1990-ээд оны сүүлчээр шинэ Зеландад нэг юм гарч ирсэн. Тэгээд түүнийг нь дагаад хэдэн орнууд бужигнасан. Өнөөдөр бол өндөр хөгжилтэй 8 орон, шинээр тодорч гарч ирж байгаа эдийн засаг гээд 20-иод орны хэмжээнд л энэ асуудал яригдаж байгаа юм шиг байна, миний олж мэдсэнээр бол. 


Бусад тохиолдолд бол нэг их сүрхий гүйгээд орчихсон юмнууд бол харагдахгүй л байгаа юм. Тэгээд бид нар үүнийг бодмоор юм шиг байгаа юм.


Хоёрдугаарт нь, Монголбанк инфляцийг онилно гээд бодлого дэвшүүлсэн юм байна. Үүнийгээ хэрэгжүүлэхдээ нэлээн сүрхий ажил хийсэн юм болов уу гээд ажиглаад байсан чинь өнгөрсөн жил одоо энэ 2007 оны явцыг хараад байхад та нар ер нь онилооч үгүй юм билээ. Зүгээр л буудаад тавьчихсан. Үнэхээр онилж онилж байгаад буудаад оносон, оноогүй байсан бол нэг хэрэг. Гэтэл онилохгүй шууд буудна гэдэг бол арай л дэндэж байгаа юм. Коридорийг чинь гаргаад өгсөн. Баяртсайхан сайдын хэлээд байгаа аргаа ядаад хэлж байгаа шүү дээ, нэг оронтой тоонд баръя гэж. Тэр чинь 0-9.9 гэдэг чинь бас л коридор шүү дээ, бас л коридор зааж өгч байна гэсэн үг. Хотя би тэнд дотор нь онож барих хэрэгтэй байна. Гэтэл тийм юмнуудаа огт хийхгүй явсаар явсаар байгаад өнөөдөр УИХ –д хүрч ирээд ийм асуудлуудыг үүсгээд явдаг гэдэг бол нэлээн бодууштай. 


Үнэнийг хэлэх юм бол инфляцийг онилохын гол утга нь бол инфляцийг урьдчилж таамаглах бололцоо, түүнийг урьдчилж харж, түүнд тулгуурлаж хөрөнгө оруулалтын шийдвэрээ гаргах бололцоо бизнесийнхэнд л өгнө гэсэн санаа шүү дээ. Тэр утгаараа бол тасралтгүй инфляцийн тухай мэдээллийг та нар гаргаж байх ёстой.


Д.Лүндээжанцан: Байнгын хорооноос асуух асуулт 


Р.Амаржаргал: Сүүлд нь асуулт болгочихно л доо, би Гүндалайгаас сураад байгаа. Тийм учраас хамгийн гол нь энэ инфляцийг онилж байна гэж яриад байгаа, түүнийгээ бусад юмтайгаа уялдуулах чиглэл дээр нэлээн анхаарч ажилламаар юм шиг байгаа юм. Тэгээд манай энэ Байнгын хороодын дүгнэлтэн дээр ч гэсэн энэ бүлгүүдийн дүгнэлтэн дээр ч гэсэн яг энэ бодлогын чанартай, инфляцийг онилох тухай асуудлыг нь хөндөж гаргаж тавиагүй байгаа нь бас л анхаарал татаж байгаа юм. Үүнийгээ ч гэсэн цааш цаашдаа бид нар бодмоор юм шиг байгаа юм.


Үнэхээр Монголбанк бол тасралтгүй инфляцийн тухай илтгэл гаргаж байх ёстой шүү дээ, сар болгон, хандлага, чиг хандлага, нөлөөлж байгаа хүчин зүйл. дээш доошоо явж байгаа энэ бүх юмнуудыг чинь тайлбарлаж байж, тэгээд түүнийгээ ил тод хүмүүст хүргэдэг тийм механизм бий болгож байж, та нарын тэр гаргаж байгаа илтгэлүүд чинь бас бодит амьдралтай нэлээн ойртож байж, нөгөө Монголбанкны нэр хүнд гэдэг юм чинь өсч дээшилж гарч ирнэ. Түүн дээрээ тулгуурлаад Монголбанк гэдэг институт маань идэвхтэй үйл ажиллагаа явуулах бололцоо гарч ирж байгаа. Энэ бүгд юмнууд бол үнэнийг хэлэхэд огт хийгдээгүй байна шүү. Дараа дараагийнхаа юман дээрээ анхаараарай гэж хэлээд, асуултын хэлбэрт оруулахыг хүсч байвал асуулт болгож томъёолъё. Эсхүл ингээд дуусгах уу? Тэгвэл ингээд дуусъя даа.


Д.Лүндээжанцан: Тэр онилсон, онилоогүй гээд ерөнхий хэлэлцүүлгийн Мөнгөний бодлогыг хэлэлцэх эсэх асуудлын асуулт болчихлоо, ерөнхий санал шүүмжлэл. Ганхуяг дарга юм уу? Баярсайхан хариулах уу. Хэрэггүй юу?. Дэмбэрэл гишүүн асуултаа асууя.


Д.Дэмбэрэл: Баярлалаа. Эдийн засгийн байнгын хорооны дүгнэлтээс асуух гэж байна. Энэ ялангуяа сүүлийн хоёр жилд мөнгөний хөдөлгөөн гүйлгээнд гарах мөнгөний хэмжээ, цар хүрээ өргөжсөн л дөө. Тэгэхээр үүнтэй холбогдуулаад, ер нь энэ мөнгөний бодлогыг УИХ баталж өгч байгаа. 2007 оны мөнгөний бодлого УИХ-д хэр зэрэг зөв тийм сайн бодлого баталж өгсөн гэж үзэх вэ? Бодлогын хувьд зөв батлаад өгсөн юм байгаа, Монголбанк үүнийг хэрэгжүүлж чадаагүй гэж бид хэлэх гээд байгаа юм уу? бидний мөнгөний бодлогод 2007 онд үүнийг батлахдаа бас бодит байдлуудыг сайн тунгааж үзээгүйтэй холбоотой зүйл байна уу? үгүй юу? энэ талаар Байнгын хороо ямар дүгнэлттэй байгаа вэ? бүх юм Монголбанкнаас болчихлоо гэж ингэж үзэж байна уу?


Хоёрдугаарт, 6 хувийн инфляцийг өнөө жил 2008 онд барих ёстой гэж хэлээд байх юм. Энэ ер нь хэр зэрэг бодитой вэ? одоо бол инфляци 13 хувьтай явж байна. Үнийн индекс өссөн байна, бодит байдал их л өөр юм харуулахаар байж байхад та нар үүнийг 6 дээр л барьж бай гэж бид нар хэлээд байгаа нь онож байна уу? үгүй юу? энэ чинь ерөөсөө 1З хувь байгаагаа доошоо буулгаад 6-д оруул гэдэг чинь механик тоо юу? үнэхээр эдийн засгийн үүднээс агуу сайн бодчихсон бодлого яваад байна вэ, үүнийг Байнгын хороо хэр тооцсон бэ? Байнгын хорооны ер нь тооцоо хэр байгаа юм бэ? 


Гурав дахь миний асуух гэж байгаа асуудал бол 2008 оны төсөв гарч байнаа, 2008 оны төсвийн үзүүлэлтийг макро түвшингийн ялангуяа энэ мөнгөний бодлого барьж чадах уу? үгүй юу? жишээлбэл цалин тэтгэврийг бид нар 2008 оны 1 сарын 1-нээс эхлээд тус бүр 2О хувиар нэмэгдүүлнэ гээд явж байгаа. Ингээд 2008 онд хүрээд ирэхээр цалин тэтгэврийг урьдаас зарлаж байгаад хийчихсэн. Үүнээс болоод үнэ өсчихлөө гээд дахиад энэ макро түвшингийнхээ бодлогоор үүнийгээ барьж чадахгүй ийм юм хийж байна уу? үнэхээр бидний энэ 2008 оны төсвийн энэ үзүүлэлтүүдийг, энэ мөнгөний бодлого барьж хангахаар хийгдэж байна уу гэдгийг би гуравдугаарт асуух гэж байгаа юм. Баярлалаа.


Д.Лүндээжанцан: Ганхуяг дарга хариулъя


Д.Ганхуяг: 2007 оны мөнгөний бодлого хэр сайн болсон юм бэ, УИХ зөв бодлого баталсан юм уу? буруу бодлого баталсан юм уу гэсэн утгатай юм асууж байх шиг байна. УИХ яаж баталдгийг Дэмбэрэл сайд маань мэдэж байгаа л даа. Байнгын хороон дээр тооцоо хийдэг үү үгүй юу? тухайн ажил хариуцаж байгаа Монголбанк, мэргэжлийн энэ банкнаас нь орж ирсэн саналыг баталдаг уу? үгүй юу гэдгийг сайн мэдэж байгаа байх. Амьдрал дээр Монголбанкнаас төсөл орж ирээд гишүүд ярилцаж байгаад Байнгын хороо гэдэг бол өөрөөр хэлбэл олонхиороо санал хураагаад шийддэг гэж хэлэх байна.


Аль зэрэг сайн бодлого болсон юм бэ гэдгийг хэрэгжилтийн үр дүн хэлэх байх. Үүнтэй энд байгаа бүх гишүүд санал нэг байгаа байх. Хэрэгжилтийн үр дүн бол өнөөдөр 5 хувийг онилсон юм нь 13 хувьтай, Нийгмийн дунд болоод доод орлоготой хүмүүст маш их хүнд туссан ийм байдалтай байж байгаа. Үр дүн бол ийм байна. Гэхдээ Мөнгөний бодлого дээр бид Байнгын хороон дээр гол яригдсан зүйл бол эдийн засгийн бодлого, өргөн хэрэглээний бараа, гол нэрийн бараа, хэрэглээний үнийн индекс гэж яриад байгаа, энэ тал дээр нь л Засгийн газартай хамтарч ажиллах шаардлагатай байсан.


Энэ Засгийн газартай хамтарч ажиллаж чадаагүй ээ. Монголбанк бол нэгдүгээрт төгрөгийг дэлхийн зах зээлд мөнгөний зах зээл дээр нөлөө бүхий доллартай харьцах, ханшны эрэлт нийлүүлэлт, мөнгөний худалдаж авах чадварыг, төгрөгийн хадгалах, мөнгө санхүүгийн бодлого явуулах, эдийн засгийн бодлоготойгоо макро, микро гэж яриад байна, энэ хоёр бодлоготой хоёулаа уялдаж байж энэ инфляцийг 6 хувьд ч бай, 5 хувьд нь ч бай бариулах бодлогыг хамтарч хийх шаардлагатай байсан. Хамтарч хийх ямар оролдлого хийсэн бэ гэдэг нь тодорхой бус байгаа.


Д.Лүндээжанцан: Манай өнөөдрийн чуулганы нэгдсэн хуралдааны үйл ажиллагаатай Булган аймгийн Гурванбулаг сумын 11 жилийн сургуулийн багш нар танилцаж байна. Манай Гүррагчаа гишүүний албан бичиг байна, манай Булган аймгаас сонгогдсон гишүүд нь байх шиг байна. Та бүхэндээ сурган хүмүүжүүлэх, ард түмний хүүхдийг эрдэм боловсролтой болгох ариун үйл хэрэгт чинь улам их амжилтыг хүсэн ерөөе.


Д.Ганхуяг: 2007 оны мөнгөний бодлогын хувьд бол Улсын Их Хурлаас мөнгө, санхүүгийн бодлогын хувьд холбогдох зүйлүүдийг нь баталж өгсөн юм билээ. Өөрөөр хэлбэл инфляци гэдэг үзүүлэлтээр зохицуулж болдог учраас л энэ түвшинд баталж өгсөн гэж ойлгож байгаа. Монголбанкинд бол үүнийг зохицуулах бүрэн боломж бий. Урьдчилж хянах, сар тутамд, нэгж хугацаанд хянаж явах энэ асуудал, мөн эдийн засгийн бодлого явуулж байгаа Засгийн газартайгаа хамтарч тэр зээлийн хүүг бууруулахтай холбоотой зардлын асуудал, энэ бүхнийг зохицуулах, Засгийн газартаа анхааруулга өгөх энэ асуудал ямар байсныг би сайн мэдэхгүй юм байна.


Эдийн засгийн байнгын хорооны хувьд бол 2007 оны 6 сараас хойш наад мөнгөний бодлогын УИХ-аас баталсан тогтоолын явц чинь ямар байна вэ? 7-8 сараас эхлээд наад инфляци чинь өндийгөөд эхэллээ, юу болж байна вэ гэдэг асуудлыг бол 4-5 удаа энэ бичгээр тавьж ирсэн. Өнөөдрийн байдлаар инфляци ямар хувьтай байгааг та бүхэн мэдэж байгаа. 


2008 оны хувьд цалин хөлс нэмнэ гээд энэ нэмсэн ч гэсэн инфляцийг зохицуулах боломжтой. Өөрөөр хэлбэл мөнгөний эрэлт нийлүүлэлтийн муруйгаар тэр онилдог нь ч бай, тогтвортой нэг тоо хүртэлх барьж байх нь ч бай, аль ч утгаараа мөнгөний нийлүүлэлтийн аргаар тэр нийлүүлэхэд гарч байгаа зардлыг Засгийн газартайгаа хамтраад хариуцах ийм байдлаар барих боломжтой. 


Эдийн засгийн байнгын хороон дээр тооцоо томъёо хийж үзээгүй, өмнө нь хийдэггүй байсан байх, хийх ч шаардлагагүй. Энэ бол Монголбанк өөрснийхөө төслийг оруулж ирээд бид түүнийг хэлэлцээд, өөрснөөс нь асууж лавлаад явах ёстой гэж хариулах байна.


Ц.Мөнх-Оргил: Баярлалаа. Эдийн засгийн байнгын хорооны дүгнэлттэй холбогдуулаад, хоёр асуулт байна л даа. Мөнгөний бодлого дээр инфляци зээлийн хүү хоёр анхаарал татаад байгаа л даа. Инфляциа 6 хувь барина гээд байгаа юм. Эдийн засгийн байнгын хороон дээр сая Ганхуяг даргын Дэмбэрэл гишүүний тавьсан асуултанд хариулж байгаа байдлаас сонсоход айхтар судалгаа тооцоо хийгээгүй юм байна шүү дээ. Тэгээд юун дээр үндэслэж 6 хувь гэсэн тоо гаргаад ирэв? 


Би яагаад асуугаад байна вэ гэвэл ноднин жил 5 хувь гээд энэ жил 13 хувь хүрэх гээд байна шүү дээ оны эцсийн байдлаар, тэгээд яагаад 5 хувь гэсээр байтал 13 хувь хүрчихэв? үндсэн шалтгаан нь юундаа байна вэ? ямар ямар хүчин зүйл нөлөөлөөд байна вэ? энэ энэ хүчин зүйлүүдийг үндэслээд ийм ийм арга хэмжээ авсны үр дүнд энэ 6 хувь хүрэх бололцоотой юм гэсэн тийм судалгаа тооцоо хийгээгүй бол бид нар 6 хувь гэж тавьж өгчихөөд, дараа жил нь дахиад Монголбанкаа та нар 6 хувь хүрэх ёстой байсан, 13 хувь хүргэчихлээ, огцор гэсэн юм яриад суугаад байх утгагүй л болж таараад байна. Энэ чинь Их Хурал бидний хийх ёстой ажил шүү дээ. Тэгэхээр Ганхуяг даргаа, инфляци яагаад ингэж өсөөд байна вэ гэдгийг мэргэжлийн Байнгын хорооны хувьд Монголбанкныхны яриад байгаагийн хувьд, эдийн засагчдын яриад байгаагийн хувьд танай байнгын хороон дээр дүгнээд ийм 4-5 үндсэн шалтгаанаар инфляци өсөөд байна. Үүнийг тогтоохын тулд ийм арга хэмжээ авнаа. Тэгээд 6 хувь хүрнэ гэсэн судалгаа тооцоо хийсэн юм байвал хэлээд өгөөч ээ. Тэгэх юм бол Монголбанктай янз бүрийн юм ярьж болж байна. Би бол юу гэж ойлгоод байна вэ гэхээр Их Хурал энд бодлого гаргаж байгаа, хөрөнгө оруулалтаа тооцож байгаа, төсвөө баталж байгаа, цалин тэтгэврээ нэмж байгаа Их Хурлын гишүүд бидэнтэй бас энэ инфляци өсч байгаатай холбоотой хариуцлага тооцох асуудал байвал байхаар гэж бодоод байгаа шүү. Ноднин жил 5 хувь гэж тавьж өгчихөөд, төсөвтөө болохгүй ээ, ийм хөрөнгө оруулалт дийлэхгүй ээ, инфляци өсч магадгүй гэж хэлсээр байтал эдийн засагчид төсвөө батлаад өгчихсөн байж магадгүй шүү дээ. Хамгийн сүүлчийн жишээг л хар л даа. Бид нар 2008 оны нийгэм, эдийн засгийн хөгжлийн үндсэн чиглэлийг хэлэлцээд, Их Хурлын гишүүд биднийг 2.4 триллион төгрөгийн хөрөнгө оруулалтын хэрэгтэй болох санал оруулсан байна. Тэгээд дараа нь Монголбанктайгаа юм уу, Засгийн газартайгаа инфляцийн асуудал яриад байхаар чинь энэ уялдаж байгаа юм уу? 


Хоёр дахь асуудал, зээлийн хүүг 10 хувьд хүргэнэ гээд байгаа юм. Зээлийн хүү яагаад бид нар өчнөөн жил яриад, Их Хурал дээрээ ч яриад байдаг, Засгийн газар дээрээ ч яриад байдаг, хувийн бизнес ч яриад, яагаад зээлийн хувь нь ингэж буухгүй байгаа юм бэ гэдэг дээр дорвитой судалсан юм байна уу? Үүнийг захиргаадаад Их Хурлаас тогтоол гаргаад, эсхүл Мөнгөний үндсэн чиглэлд оруулчихаар л энэ зээлийн хүү чинь буучихдаггүй юм байгаа биз дээ? ямар хүчин зүйлүүд нөлөөлөөд байна вэ? Олон хүчин зүйл байгаа байх л даа, гадна, дотны. Гэтэл эдийн засгийн шинжлэх ухааны талаасаа ямар үндэслэлээр энэ зээлийн хүү чинь буухгүй байна вэ гэдэг талаар хийсэн судалгаа байна уу? тийм судалгаатай, ийм 5-6 хүчин зүйлээс болоод зээлийн хүү сүүлийн жилүүдэд буухгүй байна гэдгийг манай Эдийн засгийн байнгын хороо бидэнд эсхүл энэ санал оруулж байгаа Ардчилсан намын зөвлөл бидэнд хэлээд өгөх юм бол зээлийн хүүгээ бууруулах арга зам байж болно шүү дээ. Тэгэхгүй зүгээр 10 хувь гэж тавьчихаад, зээлийн хүүгээ бууруул гээд шахаад байх чинь утгагүй байна шүү дээ. Энэ дүгнэлтүүд дотор чинь Эдийн засгийн байнгын хорооны дүгнэлт, санал оруулж байгаа Ардчилсан намын зөвлөл дотор зээлийн хүү буурахгүй байгаа үндсэн шалтгаануудыг нь заагаад өгөөч гэсэн хүсэлт байна. Тэгэх юм бол бидний яриад байгаа, мөнгөний бодлогод оруулах гээд байгаа 6 хувь, 10 хувь чинь бодит тоотой, үндэслэлтэй хувь харагдаж гарах гээд байна шүү дээ. Баярлалаа.


Д.Ганхуяг: Мөнгөний бодлого дээр 5-6 хувь гэж яриад байх шиг байна, Мөнх-Оргил гишүүний хэлсэн дээр бариад авч яваад 5 дээр тогтоочихдог ийм бодлого биш л дээ. Энэ бол мөнгөний эрэлт нийлүүлэлт. Үүнийг мөнгөний бодлогоор зохицуулах ёстой юм, зохицуулж болох ёстой бодлого. Өөрөөр хэлбэл Монголбанкинд ийм хэмжээний нөөц, ийм хэмжээний чадавхи байгаа. Энэ нөлөөллийг Мөнх-Оргил гишүүн ээ, сонинд ойрд зөндөө гарсан. Инфляци юунаас болоод өсөв гэдгийг. Монголбанкнаас өгсөн энэ номон дээр ч байж байгаа. Ийм юмнаас болоод өсчихлөө гээд. Үүнийг уншаагүй байгаа нь жаахан харамсалтай байна. 


Энд улс төржиж байхад наана чинь 1З хувь болчихоод, нийгмийн дундад хэсэг, орлого багатай иргэдийн амьдрал сүйрчихээд байж байна, энд улс төржиж байхад чинь. Энэ хийх ёстой байгууллагууд нь ажлаа хийгээгүй байна, чадаагүй байна, хийх боломжтой юмаа, бүх улсууд нь хийж байгаа гэж. Гол шалтгааныг нь хэлэх үү? Махны үнэ, гурилын үнэ, бензиний үнэ, залгуулаад эрчим хүчний үнэ гээд энэ бүх юм байж байгаа.


Нөгөө талаас нь бидний хүүхдийн мөнгийг сар болгон өгье гэсэн, үүнийг хэвтүүлж хэвтүүлж байгаад улирал болгон өгч байгаа. Эх хөрөнгө оруулалт хийгдсэн, цалин тэтгэвэр нэмсэн. Гэхдээ үүнийг Монголбанк, мөнгөний бодлогоор зохицуулах бүрэн боломжтой байсан. Нэгэнт Үндсэн чиглэл батлагдсан, төрийн төсвийн хөрөнгө оруулалт батлагдсан. Энд зохицуулаад урьдчилж хараад хийх боломжтой байсан. 9 сараас хойш хийгээгүй, тийм учраас Байнгын хороо гэж асуугаад байх юм. Байнгын хороо ямар ажил хийдгийг та мэдэж байгаа шүү дээ. Бид мэргэжлийн байгууллагынхаа судалгаан дээр хийдэг гэж. Инфляци гэдэг юмаар мөнгөний бодлогыг дэлхийн бүх улс орны банк зохицуулдаг учраас энэ тоог баримталж өгдөг юм. Тэгээд би эцэст нь хэлэхэд 5.5 гэсэн тоо, тэгээд голч гэсэн тоо орж ирсэн, тэгээд 6 хувьд байлгах гэж. Монголбанкнаас бол харин судалгааны материал, инфляци өссөн шалтгааныг ирүүлсэн байгаа. Ийм л байна.


Зээлийн хүүгийн хувьд бид зөндөө ярилцаж байсан. Тэгэхдээ үндсэн чиглэл дээр ч гэсэн Хувьсгалт намын бүлэг, Ардчилсан намын зөвлөл, тэгээд гишүүдийн санал ороод ирдэг. Тэр жишгээрээ л явж байгаа. Яг төсөв дээр болохоор хөнжлийнхөө хэмжээнд л асуудлаа шийдэж таараа шүү дээ. Өөрөөр хэлбэл ганцхан энэ жил биш, 2009-2011 онд хэрэгжүүлбэл яасан юм бэ? Үндсэн чиглэл яагаад ганцхан чиглэлийнх байж болдоггүй юм бэ? ийм байдалтай байгаа юм. Тэгээд зээлийн хүүгийн хувьд бол нэгдүгээрт өнөөдөр хадгаламжийн хүүгийн асуудал байгаа юм. 


Хоёрдугаарт нь, гадны хөнгөлөлттэй зээлийг жилийн 0.75 хувьтай, 40 жилийн хугацаатай зээлийг зах зээл рүү нийлүүлэхдээ Засгийн газар нь өөрөөр хэлбэл их хэмжээний хүү нэмж явдаг ийм хоёр гол хүчин зүйл байгаа. Хадгаламжийн хүү, дамжуулан зээлдүүлэх, тэгээд гаднаас өөрөөр хэлбэл гадаадын улс оронд хадгаламжийн хүү бага байгаа учраас гадны хүмүүс авчирч мөнгө хүүлээд явдаг ийм З үндсэн хүчин зүйл байна. Бид хэлж байгаа. Бид бүгдээрээ хариуцах ёстой ажил.


10 хувьтай холбоотой асуудлыг Ардчилсан намын зөвлөлөөс хариулсан нь дээр байх.


З.Энхболд: Мөнх-Оргил гишүүний асуултанд хариулъя. 6 хувийг тэнгэрээс харж байгаад бодчихсон, үндэслэлгүй юм гаргаж ирсэн юм байхгүй шүү дээ. Энэ тарааж өгсөн Монголбанкны өөрийнх нь хийсэн төсөл дотор 5.5 гэж байгаа шүү дээ. Тэгээд бид нар Монголбанкинд итгэл муудаад байгаа шүү дээ. Өнгөрсөн жил 5 аравны хэд ч билүү? 6 ч билүү орж ирээд 1З болгосон хүнд 0.5 хувийг л нэмлээ шүү дээ. Одоо өөрөөр яах вэ тэгээд 15 болго гэж хэлэх юм уу? төсвийн зарлага ярьж байна. Зарлага ихэсгэдэг хүн чинь танай Засгийн газар шүү дээ. Бид бол 35 хувьд байлгая гэсэн, танай Засгийн газрын оруулж ирсэн зарлага чинь 53 хувь байгаа шүү дээ. Ийм хамжааргатай байх юман дээрээ хязгаараа бас харах хэрэгтэй. Бид бол зарлагыг үргэлж бууруулахын талд байгаа шүү дээ. Та нар бол үргэлж нэмэх талд нь байгаа. 


Тэгээд энэ их мөнгөний массыг чинь жолоодоход хуучин Чулуунбатын үед явуулж байсан бодлогыг өөрчлөх ёстой шүү дээ. Тэр өөрчлөлтөө хийж чадахгүй байгаа. Манайтай адилхан шилжилт хийсэн бүх улсууд манайхаас бага зээлийн хүүтэй хадгаламжийн хүүтэй байна. Манай Монголбанкин дээр ирэхээрээ яахаараа болохоо байчихдаг юм бэ? Энэ Монголбанкны цэнхэр номон дотор байна шүү дээ. Яг адилхан шилжилт хийсэн, 1990 онд шилжилт хийсэн 1О хэдэн улсын зээлийн дундаж хүү, хадгаламжийн дундаж хүү байна шүү дээ, хамгийн өндөр нь манайх хэвээрээ л байна. Үүнийгээ цэгцлэх талаар даалгавар яагаад өгч болохгүй гэж. Бид үүнийгээ л янзал гэж байна шүү дээ. Төв азийн орнуудад болж байгаа, бид нар Дорнод Европын орнуудыг ярихгүй байгаа шүү дээ. Ядаж адилхан байгаль цаг уурын онцлогтой, хүн амтай төв азийн орнуудтайгаа ядаж адилхан болооч ээ. 7-8 хувийг бид нар ярих болоогүй гэж үзэж байгаа юм. Ядаж 10 хэд рүү ороотох л доо гэж байна шүү дээ.


Д.Лүндээжанцан: Мөнх-Оргил гишүүн тодруулъя. Энэ Байнгын хорооны санал дүгнэлтээс л асууж байгаа юм. 


Ц.Мөнх-Оргил: Байнгын хорооны дүгнэлтээс асуулт асуухаар гомдоод уурлаад, улс төржлөө гээд загнаад байх юм. Би яагаад 1О хувь болгосон юм бэ? ямар судалгаа байгаа юм бэ? зээлийн хүү чинь юунаас болоод буухгүй байгаа юм бэ гэдгийг л асууж байна.Энд ямар улс төр байгаа юм бэ? Гансүх гишүүн ээ. Зээлийн хүү чинь олон шалтгаанаар буухгүй байгаа бол саналаа хэлээч ээ, ийм ийм шалтгаанаар зээлийн хүү буухгүй байгаа юмаа. Тийм учраас ийм шалтгаан байгаа учраас эд нарыг нь ингэж арилгаад 1О хувьд хүргэх бололцоотой юмаа гэдгээ л хэлээд өг л дөө. Жишээ нь Ганхуяг дарга ингээд байна шүү дээ, Хадгаламжийн хүү өндөр гээд. Мэдээж хадгаламжийн хүү өндөр байгааг мэдэж байгаа. Юунаас болоод хадгаламжийн хүү өндөр болоод байгаа юм бэ? яагаад гэвэл зогсоо зайгүй тэр хадгаламжийг татахын төлөө банкнууд хоорондоо уралдаад, өрсөлдөөд өндөр хүү булаацалдаад, нэгэнт өндөр хүүтэй хадгаламж авчихсан юм бол өндөр хүүтэй зээл өгөхөөс өөр аргагүй болоод яваад байна шүү дээ. 


Тэгэхээр тэр хадгаламжийн хүү өндөр байгаа нь юутай холбоотой юм бэ? 


Д.Ганхуяг: Хадгаламжийн хүү өндөр байгаа гэдгийг бүгд мэдэж байгаа. Хадгаламжийн хүүг бууруулахын тулд янз янзын бодлого байдаг юм билээ. Хадгаламжийн хүүг зохицуулах бодлого хийж болно, нөгөө талаас өрсөлдөөний арга байгаа шүү дээ. Олон банк байх юм бол эсхүл монголын зах зээл дээр их мөнгө байх юм бол, их мөнгө нийлүүлэгдэх юм бол хадгаламжийн хүү буурна шүү дээ. Засгийн газар өөрөөр хэлбэл тэр гаднаас орж ирж байгаа зээлийн дундаас нь их хэмжээний шимтгэл авдаг, банкинд өгдөг. Тэгээд банк нь Засгийн газартайгаа хамтарсан нэг бодлоготой ч юм уу, иймэрхүү байх асуудал нь бас болохгүй.


Нөгөө талаас энэ зээлийн хүү өндөр байгатай холбоотой зардлын асуудал бас байдаг байх, зардал бас их өндөртэй байдаг юм билээ. Асар их хэмжээний өндөр хүү аваад энэ банкуудын төлж байгаа татвар нь ямар инээдтэй юм байдаг билээ, энэ бүхнийг мэдэж байгаа шүү дээ. Уг нь бол дорвитой бодлого явуулах юм бол болох боломжтой. Бид нар Банкны Ерөнхийлөгчтэй ярьдаг, яваандаа буурч байна гэдэг, гэхдээ өндөр хэвээр байсаар л байна. Ийм л хүчин зүйлүүд байдаг байх гэж хэлэх байна.


С.Ламбаа: Байнгын хорооны дүгнэлтэн дээр байгаа хоёр юмыг л асуух гэсэн юм. Арилжааны банкны зээлийн хүүг бууруулах бодлогыг үргэлжлүүлэн хэрэгжүүлэх гэж. Ер нь бол Төрөөс мөнгөний бодлогын талаар жил бүр л нэг юм баталж өгдөг, тэр юман дээр энэ нэг өгүүлбэр байнга л байж байх юм. Тэгээд тэр үр дүн гэж гарч байна уу? үгүй юу? Байнгын хороо энэ дээр ямар санал дүгнэлт гаргаж байгаа юм бэ? 


Хоёрдугаарт, Үл хөдлөх эд хөрөнгийн барьцаагаар баталгаажсан бага хүүтэй, 200-500 сая ам долларын зээлийг гадаад зах зээлээс нийлүүлэх ажлыг Засгийн газартай хамтран зохион байгуулах гээд санал хураах нь л дээ. 2007 онд миний ойлгож байгаагаар 200 сая ам долларыг гадаад зах зээлээс авч нийлүүлнэ гээд батлаад өгсөн. Тэр нь ямар үр дүнтэй байна вэ? Байнгын хороо энэ дээр нь судалгаа дүгнэлт хийсэн үү? Тэр нь биелэгдчихээд 500 саяыг олж ир гэх гэж байгаа юм уу? ерөөсөө төрөөс мөнгөний бодлогын талаар баримтлах бодлого гээд Их Хурал нэг том юм батлаад өгчихдөг хэрэгжиж байгаа ч юм байхгүй, тэр зээлийн хүү нь буурч байгаа ч юм байхгүй, нөгөө инфляци нь харин бүр өсөөд яваад байдаг. Энэ дээр чинь та бүхний саяны маргалдаад байгаа юмыг ингээд энэ номон дээр чинь ойлгомжтой байгаа л даа. 2008 онд 5.9, 2009 онд 5.7, 2010 онд 5 хувь байхаар, энэ жилийн хувьд инфляцийг дунджаар 5.5 голчтой байлгахаар гээд ороод ирсэн байгаа юм. Түүнийг нь Байнгын хороо 6 хувь болгоод л оруулъя, баталъя гэж байгаа юм шиг байгаа юм. Тэгэхдээ ер нь бол энэ мөнгөний бодлогын талаар хэрэгжилтийнх нь явцыг ерөөсөө хянадаггүй, тэгээд л жилийн эцэст л төрөөс мөнгөний талаар баримтлах бодлого гээд нэг юм орж ирээд л, хоёр өгүүлбэр ороод ирэхээр нь Их Хурал 6 өгүүлбэр болгоод л гаргачихдаг нэг ийм л тогтолцоо яваад байна шүү дээ. 


Эдийн засгийн байнгын хороо миний саяны тэр хоёр асуудал дээр ямар дүгнэлт хийж байна вэ? энэ дээр хариулт өгөхгүй юу? 


Ц.Баярсайхан: Байнгын хороон дээр Ардчилсан намын зөвлөлөөс санал болгосон зээлийн хүүг бууруулах гэсэн санал бол Байнгын хороодын гишүүдийн дэмжлэг авсан санал. Ер нь бид нар байнга л ярьж байгаа, тэр байтугай Эдийн засгийн байнгын хороон дээр Очирхүү гишүүнээр ахлуулсан ажлын хэсэг байгуулагдаж, энэ зээлийн хүүг бууруулах бололцооны чиглэлээр Монголбанктай хамтарч тодорхой түвшинд уулзаж, зарим судалгаа гаргуулж авч, ингэж харж байхад цаашдаа Монгол Улсад ялангуяа энэ урт хугацаатай зээлийн хүү бол бууруулах бололцоо бол байна гэж ингэж харагдаж байгаа юм.


Мэдээж захиргааны аргаар зээлийн хүүг бууруулах ийм шийдвэр бол аль ч түвшинд гарахгүй байхаа. Эдийн засгийн хөшүүргүүд хэрэглэх хэрэгтэй болох байх. Хөрөнгийн эх үүсвэрийг олох хэрэгтэй байх, мэдээж энэ дотоод, гадаадын эх үүсвэрүүд. Нөгөө талаасаа 40 мянган айлын орон сууц хөтөлбөрийн хүрээнд гэвэл бас л урт хугацаатай зээлийг бид нар ерөнхийдөө санал болгож байгаа, энэ эх үүсвэр рүү ч гэсэн гадна, дотны эх үүсвэрийг дайчлах зайлшгүй шаардлага байна. 


Өнөөдөр Арилжааны банкуудаас зарим төслийг хэрэгжүүлэхтэй холбогдуулаад иргэдэд өгч байгаа орон сууцны зээлийн жилийн хувь чинь 1З орчим хүрчихээд байна. Тэгэхээр үүнийг доош нь татаж 1О хүргэх. Дээр нь үйлдвэрлэл хөгжүүлэхэд чиглэсэн урт хугацааны зээл гэж бараг алга байна. Тийм учраас л энэ санал орчихсон, энэ санал нь дэмжигдээд явж байна.


Нэг үе бол инфляцийг нэг оронтой тоонд орууллаа гэж бараг л их том зүйл хийчихсэн юм шиг ингэж ярьдаг байсан. Тэр цаг бол өнгөрсөн байнаа. Тодорхой тоо тавьж, түүнийгээ тойрсон мөнгөний бодлогоо явуулах зайлшгүй хэрэгтэй. Монголбанкнаас гэнэтийн янз бүрийн хүчин зүйлийн шалтгаанаас болоод гадаад, дотоод нийлүүлэлт өссөнөөс бусад нөхцөлд мөнгөний бодлогоор бол бид нар инфляцийг барих бололцоотой гэж ингэж тайлбараа ирүүлсэн. Тэгээд нэг оронтой тоо гэхээр чинь 1-9.9 хүртэл том коридор гаргаж өгнө. 5.5 голчтой гэдгээ бас хааш хаашаа хоёр хувь нэмэгдэхээр ингэж тайлбарлаж байгаа нөхцөлд бол ер нь хамгийн бололцоотой инфляцийн түвшинг бид нар ямар байдалд баривал зүгээр юм бэ? энэ цалин, тэтгэврийг нэмэгдүүлж байгаа нэмэгдэл чинь хувь хүндээ нэмэгдэл болж, энэ үнийн өсөлтөөсөө давж байх л ийм л бодлогын хүрээнд энэ инфляцийг тодорхой түвшинд тооцож тавих нь зүйтэй гээд тэгээд ажлын хэсэгт ажилласан, манай аль аль намаас орсон гишүүд байгаа. Ер нь 6 хувьд баривал яасан юм бэ? 


Мөн Үндсэн чиглэл дээр 6 хувьд барина гээд орчихсон. Тийм учраас энэ 6 хувиар нь оруулж байгаа юм.


Инфляци өндөр байх юм бол мэдээж дундаж орлоготой, орлого багатай иргэдийн амьдралд үүн дээр нөлөөлнө. Цалин хөлсний чинь нэмэгдэл үнэгүйднэ. Тийм учраас тодорхой түвшинд тавьж, үүнийгээ тойрсон мөнгө санхүүгийн бодлого явуулах ёстой. Засгийн газартай хамтарч ажиллах маш олон юм байгаа. Энэ чиглэлээр ч гэсэн бас Үндсэн чиглэл дээр олон асуудал гурилын хангамжийн асуудал, махны асуудал, нефтийн бүтээгдэхүүний асуудал гээд энэ асуудлууд бас Үндсэн чиглэл дээр Засгийн газар талаасаа зохицуулах, тодорхой сан байгуулах, энэ саналууд орчихсон учраас бол Монголбанктай хамтраад энэ инфляцийг 6 хувьд барих бололцоотой гэж Эдийн засгийн байнгын хорооны дүгнэлтэнд орсон.


Үл хөдлөх эд хөрөнгийн барьцаагаар баталгаажсан бага хүүтэй 200 сая ам долларын зээлийн эх үүсвэрийг Гадаад эх үүсвэрээс олох гэсэн ажил байгаа юм. Тэгээд энэ чиглэлээр Монголбанк бол ганц нэг ажил хийсэн. Тоймтой зүйл танилцуулсан нь бол 5.3 сая еврогийн эх үүсвэр олсон. Үүнээс 0.3 нь байхаа буцалтгүй тусламж гэсэн ийм л танилцуулга явж байгаа.


Ер нь бол бас тодорхой хэмжээнд энэ гадна зах зээл дээр ажиллах нь зүйтэй юмаа. Ингэж байж энэ том хөтөлбөрийг хэрэгжүүлэхэд бас хөрөнгийн эх үүсвэр хэрэгтэй гэдэг байдлаар 200-500 гэж 2008 оны бодлогод оруулсан байгаа.


Д.Ганхуяг: Хэрэгжилтэнд нь хяналт тавьж явдаг уу? явц нь ямар байна вэ гэсэн Ламбаа гишүүний асуултанд тодруулаад хариулъя. Ер нь бол Монголбанкны санхүүгийн тайланг, өмнөх жилийнх нь тайланг, дараа оных нь эхний улиралд аваад тэгээд тайлан хэлэлцэж ярилцдаг. Бид бас тайлан хэлэлцэж ярилцаж байсан. Энэ үед ч гэсэн мэдээж тухайн үедээ гишүүд бол энэ инфляци өсч байна, мөнгөний бодлого хэрэгжихгүй байна гэдэг асуудлыг байнга хэлж ярьж байсан, нөгөө талаас Монголбанк ч гэсэн эргээд инфляцитай холбоотой бус үүнээс өөр мэдээллээр бас харьцаж байсан гээд. 


Мөн Эдийн засгийн байнгын хорооноос хяналтанд нь хэрэгжилт тавихын тулд бол улирал тутам 6 сараас хойш бол хэрэгжилтийнхээ явцыг танилцуул, мөнгөний бодлогоо хэрэгжүүлээч, наад инфляци чинь өсч байна гэдэг энэ асуудлыг албан бичгээр тавьж ирсэн. 


Мөн гишүүдээс ч гэсэн Монголбанкны ерөнхийлөгчтэй уулзаж, ажлын хэсэг ажиллаж байхдаа ч гэсэн энэ талыг хэлж ярьж байсан, хяналтаа бол тавьж байсан гэж. Ямар ч байсан 5 сараас хойш энэ мөнгөний бодлогын асуудлаар олон удаа албан бичгээр тавьж, зарим үед хариулт авч явж ирсэн.


Өнөөдөр зээлийн хувь бол Монголын том арилжааны банкуудтай харилцаж байгаа боломжийн компаниуд, өөрөөр хэлбэл зээл авч ирсэн зээлийн төвтэй компаниуд бол сарын хүү нь бараг 1 орчим хувь болсон байгаа. Тийм учраас буух нь бол бууж байна. Ер нь нийтийг хамарсан зээл нь сарын нийт ч юм уу, эсхүл нэгээс дотогш ч юм уу, 10-12 байх бодит боломж харагдаж байна гэдэг утгаараа Ардчилсан намын зөвлөлөөс энэ саналыг оруулж ирсэн байх гэж ингэж ойлгож байна.


Орон сууцны зах зээл дээрх тэр санхүүжилтийн хувьд Эдийн засгийн байнгын хороо, УИХ-ын аливаа бүтэц бол олонхиороо судалгаа, шинжилгээний материал үзэж байгаад олонхиороо санал хураагаад шийддэг. Орон сууцны зах зээл дээр Монголын мөнгө санхүүгийн зах зээл дээр мөнгө оруулж ирэх, мөнгөний нийлүүлэлтийг нэмэгдүүлэх энэ бодлого бас холбогдох эрх зүйн орчин хэрэгтэй юм байна билээ гэдгийг энд анхааруулж хэлсэн нь дээр байх гэж ингэж хэлэх байна.


Б.Батбаатар: Ипотекийн хоёрдогч зах зээл, тэгээд ипотекийн зээлийн хүртээмжийг нэмэгдүүлэх чиглэлээр Засгийн газартай хамтарч ажиллах гээд оруулаад ирсэн байна, Байнгын хорооны санал дүгнэлтэнд. Тэгэхээр миний авч байгаа мэдээллээр бол хөрөнгө оруулалтын барилга корпораци 60 тэрбум төгрөгний бонд гаргасан. Түүнээс хөрөнгийн биржээр арилжаалагдаад ЗО тэрбум төгрөг нь борлогдоод явсан. Тэгэхэд өнөөдрийн байдлаар дөнгөж саяхан бас нэг дарга, цэргээ ч сольсон юм шиг байгаа юм. Өнөөдрийн байдлаар 1.5 тэрбум төгрөгийг нь л барилгын зах зээл рүү оруулсан байна гэж, бусдыг нь оруулаагүй, банкууд дээр эргэлдээд, банкуудад хадгалагдаад байж байдаг гэж ийм нөхцөлд одоо энэ дээр 200-500 сая төгрөг гээд орж ирж байна. Дээрээс нь зээлийн хүртээмжийг нэмэгдүүлэх гээд орж ирж байна. Энэ маань хэр хэрэгжих юм болоо? 


Энэ жил 60 тэрбум төгрөгийг хөрөнгө оруулалт руу, тэр барилгын зах зээл рүү оруулаад тэр хэмжээгээр иргэд орон сууцтай болох ёстой байсан, тэр маань байхгүй байгаа нөхцөлд дөнгөж түүний 1.5 тэрбум нь байхад энэ дээр өнөөдөр ингэж тоо тавиад, ингэж оруулж ирээд, энэ маань хэрэгжинэ гэсэн асуудал дээр Засгийн газар, Байнгын хороо, Их Хурал ямар бодолтой хандаж ажиллаж, яаж хяналт тавих юм бол гэдгийг л асууя.


Д.Ганхуяг: Улсын Их Хурал бол Үндсэн чиглэл, хууль, бусад шийдвэрийг баталдаг. Тэгээд 60 тэрбумын бондыг Улсын Их Хурал батлаад өгсөн. Тэгээд үүнийг маш хурдан зах зээл рүү оруулах, яг зориулагдсан зах зээл дээр нь зарцуулахыг нь Засгийн газрын хийх ажил, гүйцэтгэх засаглалын хийх ажил. Тийм учраас үүгээр нь ингэж ялгаад, тэр 60 тэрбумын бонд яагаад зах зээл рүүгээ гарахгүй байна, орон сууцны нэгж өртөг, тэр газрын төлөвтэй холбоотой юм яагаад шийдэхгүй байна гэдгийг Засгийн газрын зүгээс хариулахыг хүсч байна.


Д.Идэвхтэн: Байнгын хорооны санал дүгнэлттэй холбогдсон асуулт. Тийм учраас уг нь Байнгын хороо, ажлын хэсгээс хариулах

Д.Ганхуяг: Мөнгөний үндсэн чиглэл хэлэлцэж байгаа юм чинь Засгийн газар хариулах хэрэгтэй, наадах чинь асуудал болчихоод байгаа юм шүү дээ.


Д.Идэвхтэн: Батбаатар гишүүний асуултанд Баяртсайхан сайд хариулъя.


Н.Баяртсайхан: Баярлалаа. Улсын Их Хурлаас иргэдийн орон сууцны төсөл хөтөлбөрийг санхүүжүүлэх зориулалттай 60 тэрбум төгрөгийн бонд гаргах ийм эрхийг Засгийн газарт олгосон. Үүнээс одоогийн байдлаар 45 тэрбум төгрөгтэй тэнцэх хэмжээний бонд гарч борлогдоод ийм хэмжээний хөрөнгө бүрэлдээд байгаа. Бондыг бид нэлээд удаан хугацааны, чадвал нэг жил, бүр цаашилбал хоёр жилийн хугацаатай ийм Засгийн газрын бондыг гаргаж борлуулах гэж хэд хэдэн удаа оролдсон боловч, манай урт хугацаатай бондын борлуулалт явахгүй байгаа. 


Тийм учраас энэ орон сууцны зориулалтаар хийгдэж байгаа, борлогодож байгаа бонд бол голдуу 281 хоногийн хугацаатай буюу 9 сарын хугацаатай бонд гарч борлогдоод ингээд 45 тэрбум төгрөгийн эх үүсвэрийг бүрдүүлсэн. Энэ хөрөнгийг зөвхөн орон сууцыг санхүүжүүлэх зориулалтаар ашиглах ёстой гэсэн гэрээ хэлэлцээрийг холбогдох арилжааны банкуудтай байгуулаад, тэдгээр банкуудад байршуулаад орон сууцны компаниудын төсөл хөтөлбөрийг санхүүжүүлээд явж байгаа. 


Сая Батбаатар гишүүний ярьсан 1.9 тэрбум гэдэг бол орон сууцны санхүүжилтийн корпораци гэж төрийн өмчийн аж ахуйн нэгж байгууллага байгуулагдсан байгаа юм. Энэ байгууллагын шугамаар хийгдсэн ажил бол 1.9 тэрбум төгрөг юм билээ. Энэ бол зөвхөн орон сууцны санхүүжилтийн корпораци. Бусад хөрөнгө мөнгө нь бол Улаанбаатар банк, Голомт банк, би бусдыг нь санахгүй байна. Анод банк байгаа шиг санагдаж байна. Монгол шуудан банк гэх мэтчилэн ийм арилжааны банкууд дээр холбогдох гэрээ хэлцэл нь хийгдээд барилгын компаниудад зээл олгох ийм маягаар энэ орон сууцны төсөл хөтөлбөрт оролцоод явж байгаа.


Манай Засгийн газрын бондын зээлийн хүү 7-7.5 хувийн хүүтэйгээр борлогдож байгаа. Бид чинь өрийн бичиг гаргаж байгаа хэрэг. Яг тэр хувь хэмжээгээр бид нар арилжааны банкуудад байршуулаад арилжааны банкууд түүн дээр 1 юм уу 2 хувийн хүү нэмээд ингээд барилгын компаниудад санхүүжилт өгөөд зээл олгоод ингээд явж байгаа. 


Д.Идэвхтэн: Баярлалаа. Одоо Санжмятав гишүүн асуултаа асууя. 

Я.Санжмятав: Баярлалаа. Манай Монгол Улсын хувьд бол үндсэндээ авч үзвэл тэтгэврийн, халамжийн орон болчихлоо. Залуучууд, хүүхдүүдийг нь мөнгөөр дэмждэг, ахмадууддаа тэтгэврийг нь нэмэгдүүлээд байдаг. Гэтэл яг энэ дунд хөдөлмөрийн насны, жинхэнэ Монгол Улсыг хөтөлж явах, үйлдвэр, үйлчилгээ эрхлэх энэ хүмүүсээ дэмждэг бодлого ерөөсөө Төрийн бодлогоор хэрэгжихгүй байгаа юм. Магадгүй цалин тэтгэвэр ЗО хувь нэмэгдэж байхад, нөгөө ажилгүй байгаа жинхэнэ хөдөлмөр эрхлэх хүмүүс дээрээ ЗО хувийн торгууль ногдуулж, ачаа үүрүүлдэг ийм л байдал нэлээн удаан үргэлжиллээ. 

Өнөөдөр Мөнгөний бодлого ярьж байгаа энэ үед манай Байнгын хороо Монголбанктайгаа хэр ярилцсан юм бол. Ажлын байрыг нэмэгдүүлэх асуудал, засгийн газар 80-90 мянган ажлын байр бий болгоно гээд тавьсан. Ирэх жил төсвийн 3500 хүнийг ажилтныг шинээр авна гэдэг энэ асуудал бол ажлын байр бий болгож байгаа, эдийн засгаа дэмжиж байгаа асуудал бол огтхон ч биш шүү дээ. Тийм учраас арилжааны банкуудтай Монголбанкны уялдаа холбоог сайжруулах чиглэлийн, энэ чиглэлээр арилжааны банкуудаа Монголбанк хөрөнгийн дэмжлэгийг бий болгох чиглэлээр хэр юм бодсон юм бол? Энэ арилжааны банкууд дэмжсэн хэрээрээ буцаад ард иргэд дээрээ бага хувьтай зээл өгч, ажлын байрууд нэлээн хэмжээгээр нэмэгдэх ийм бололцоо бүрдэх юм. Тийм учраас энэ чиглэлээр манай Байнгын хороо, Монголбанкны хоорондын яриа хэлцэл, цаашдаа хэрэгжүүлэх алхам дээрээ бодож санасан зүйл байна уу гэсэн нэг асуулт байгаа юм. Одоо бол ажлын байр бий болгоё гээд хүмүүс зээл авдаг, үндсэндээ тэгээд л арилжааны банкуудыг дэмжиж жилдээ 30-40 хувийг нь төлөөд л субботник хийсэн улсууд, үүнээсээ залхахаараа айхаараа эцэстээ жаахан байгаа хөрөнгөө банкинд хураалгахаар ингээд дампуурлын ирмэгт нэг, хоёр хүн биш, бүтэн гэр бүл, өрх бүл л тийм өрийн сүлжээнд орчихсон, шоронгийн хаалга татдаг ийм л юмыг бий болгоод байна. Тийм учраас энэ банкны хүүг бууруулах, ажлын байрыг бий болгох чиглэлийн алхмыг хэр бодолцсон юм бол гэсэн нэг ийм асуулт байна. 

Хоёрдугаарт нь тогтвортой амьжиргаа хөтөлбөрийн асуудлаар Ардчилсан нам дээр бид бас авч уулзахад гаднаас ирж байгаа мөнгийг 0.75 хувиар өгөх ёстой зүйлийг иргэддээ өгөхөөрөө төрийн хэрэгжүүлж байгаа төсөл хэрэгжүүлэгч нь тодорхой хувийг нэмдэг, дээрээс нь арилжааны банк болон банк бус санхүүгийн байгууллагууд хүүгий нь нэмээд ингээд бүр арилжааны банктай адилхан хэмжээгээр хүүгээ өгөөд ард иргэдээ ажлын байртай болгох биш, өрийн тулам болгох ийм бодлого хэрэгжээд байгаа юм биш үү, ийм маягаар гаднаас өгсөн бага хүүтэй зээлүүд энэ мэтчилэн монголд хэр байдаг юм болоо, энэ талаар хариулж өгөөч гэсэн хоёрдахь асуулт байна.

Гуравдугаарт нь хүүхдийн мөнгө байгаа юм. Хүүхдийн мөнгийг жилд 4 удаа хувааж өгч байгаа энэ асуудлаар Монголбанкныхан хариулт өгөхдөө бол ноднин жил энэ нэг их тийм үнийн савлагаа болоод байхгүй, хүндрэлтэй зүйл болохгүй гэж хэлж байсан л даа. Гэтэл яг газар дээрээ, нэгж дээрээ хүүхдийн мөнгийг 25000 авах болоод ирэхээр жижиг худалдаачдын хувьд бол андахгүй юм байна л даа, тухайлбал Дорж гуайн хүүхдэд гутал хэрэгтэй, Дулмаа гуайд одоо будаа, гурил авах ёстой гэдэг үеэр нь тодорхой хэмжээгээр зээл өгчихдөг, эсвэл үнээ нэмчихдэг ийм савлагаанууд бидэнд мэдрэгдэхгүй, бид бол танхимдаа ярилцаад байх юм, яг нарийвчилсан судалгаануудыг нэгж дээгүүр, ард иргэд дунд явуулдаг юмуу, үгүй юмуу, ийм байдал бий болчихоод байгаа учраас манай Эдийн засгийн байнгын хороо энэ хүүхдийн мөнгийг сар бүр олгодог чиглэлээр бас хэлж ярьсан зүйл байна уу гэсэн ийм 3 асуулт байна, баярлалаа.

Д.Идэвхтэн: - Асуултанд хариулъя, Ганхуяг дарга.

Д.Ганхуяг: - Баярлалаа, тэр тэтгэвэр, халамжаас үнэхээр өндөр байна гэдэгтэй санал нийлж байна. Шилжилтийн үеийн орон, дотоодын нийт бүтээгдэхүүн, төсвийн нийт зарлагатай харьцуулахад өнөөдөр Монгол улс бараг дэлхийд нэгд орсон явж байгаа, энэ бол бид бүхний УИХ-ын зарлагатай нь халамжийн нийт хэмжээг харьцуулах юм бол дэлхийд нэг номерт явж байгаа, энийг бид бүхний Эдийн засгийн байнгын хорооны гишүүдийн, бид бүхний анхаарах ёстой үзүүлэлт болсон, анхаарах ёстой асуудал болсон гэдэгтэй санал нийлж байна.

Тэгээд цалин нэмэхээр тусмаа төрийн албан хаагчид нь 130-аад мянган хүний цалин нэмэхээр ажилтай байгаа хүмүүсийн цалин нэмэгдэнэ, ажилгүй байгаа нь яах билээ гэдэг асуудал, энэ бол үнэхээр хүнд асуудал л даа, гэхдээ шууд мөнгөний бодлоготой, яг шууд холбохоор бас холбоход жаахан хүндрэлтэй. 2007 оны хувьд төрийн төсвийн хөрөнгө оруулалт өмнөх жилүүдээс 5, 6 дахин нэмэгдсэн, тийм учраас түр ажлын байрууд, бүтээн байгуулалтын салбар нэгдүгээрт улирлын чанартай, хоёрт энэ зах зээл дээр хэн ажиллаж байгаа билээ, аль орны ажиллах хүчин ажиллаж байгаа билээ гэдгийг бид мэднэ. Гэхдээ тодорхой түвшинд ажлын байр нэмэгдсэн гэдэг нь тодорхой. Уг н тогтвортой ажлын байр бий болгох гэдэг асуудал бол жижиг, дунд үйлдвэр эрхлэгчдийг дэмжих бодлогоор хэрэгждэг.

Өнөөдөр бид ингээд өмссөн зүүснээ харахад хамгийн их ажлын байр бий болгодог хөнгөн үйлдвэр, хувцасны салбар маань юу болж байгаа билээ, түүхий эдээ бүгдий нь гадагш нь гаргачихаад банкных нь хүү өндөр болохоор боловсруулах үйлдвэр хөгжих боломжгүй, тэгээд оюуны багтаамжтай ийм үйлдвэрлэл гээд байдаг, үйлдвэрлэж байгаа юм байхгүй, гадны хүний хийсэн юмыг авчраад бие биеийнхээ карманаас авч байгаа. Тийм учраас бид нар энэ чиглэлд үндэсний үйлдвэрийг хөгжүүлэх бодлогыг тодорхой болгох, энэ чиглэлээр үндсэн чиглэлд тусгаж өгсөн. Бид харин мөнгө, санхүүгийн бодлогоор сайн дэмжиж өгөх шаардлагатай. Зээлийн хүүгий нь хөнгөлөх, зээлийн хүүг төрөөс даах, хариуцах, ийм бодлогууд бол үндсэн чиглэлд туссан гэж хэлэх байна.

Хэрэв боловсруулах үйлдвэр, хөнгөн үйлдвэр хөгжих юм бол ажлын байр тогтвортой нэмэгдэх, үнэ цэнэ бий болох, нөгөө өрсөлдөнө барина гээд байгаа энэ бүх асуудлууд бол шийдэгдэх ёстой гэж энэ чиглэлд үндсэн чиглэлд нэлээд дорвитой асуудлууд суусан, бас цаг хугацаа шаардагдсан асуудлууд байх, шийдэгдэх байхаа гэж ингэж бодож байна. 

Тогтвортой амьжиргаа гэдэг төсөл Эдийн засгийн байнгын хороо, Нийгмийн бодлогын байнгын хороо, Аюулгүй байдал, гадаад бодлогын байнгын хороо хуралдах гээд тэгээд хойшилж байсан, тэгээд яг одоогоор Эдийн засгийн байнгын хороонд орж ирээгүй байна. 50 сая орчим долларын 30 орчим сая доллар нь буцалтгүй тусламж мөртлөөсөө сарын 4 хувийн хүүтэй өгч байсан юм, одоо багасгаад 2.4 болгож байгаа гэж төсөл дээр зохицуулагч нь ярьж байсан. 4 хувиар бодохоор жилийн хүү нь 50 хувь болж байгаа байхгүй юу. Малчид маань малаа өсгөөд ямарч төрлийн мал 50 хувийн ашигтай ажилладаг, тэрий нь авах гэсэн, өөрөөр хэлбэл тогтвортой доош нь хийх гэсэн төсөл болчихоод байгаа байхгүй юу, тийм өндөр хүүтэй байвал. Тэгээд буцалтгүй тусламж гэдэг юмыг заавал иргэддээ ч юмуу, тэр нийгмийн салбарт хүүтэй аваачиж өгдөг ийм юм байж болохгүй байх гэж хэлэх байна. Тэгээд энэнтэй холбоотой асуудлаар Тогтвортой амьжиргаа төсөлтэй нь холбоотой, яг шууд Эдийн засгийн байнгын хороон дээр мөнгөний бодлого ярилцах үед яригдаагүй. Мөнгөний хүүг бууруулъя, үйлдвэрлэлийг хөгжүүлье, ингэж байж тогтвортой байнгын ажлын байр бий болох ёстой гэдэг дээр гишүүд ерөнхийдөө ярьж байсан, хэлэлцэж байсан гэж хэлэх байна.

Хүүхдийн мөнгөтэй холбоотой зүйл яригдаагүй, ер нь бол инфляцийг, хэрэглээний үнийг инфляцийн түвшинд байлгах, хэрэглээний үнийн индексийг мөн 6 хувьд нь байлгах, өмнөх жилийн юм хэрэгжсэнгүй гэдэг тал дээр ярьж байсан. Өнөөдөр төрийн санд ч бай, Засгийн газар дээр байгаа мөнгө ерөөсөө үлдэгдэл мөнгө байх юм бол ямарч ашиглалтгүй хэвтэж байгаа шүү дээ. Өнөөдөр өөрөөр хэлбэл дарж хэвтэх, хуримтлуулснаасаа хуримтлуулдаг тийм нийгэм биш, аль болохоор эргэлдүүлдэг, нийгэмд үнэ цэнэ үлдээдэг, энэ ч утгаараа хүүхдийн мөнгийг сар болгон өгөөд явах юм бол эдийн засгийн ямарч тооцоогоор тооцоод үзсэн энэ дээр маргалдаад байх асуудал байхгүй. Монгол улсад Монгол улсын нийтлэг эрх ашигт хэрэгцээтэй зүйл гэдэг нь хэнд ч ойлгомжтой гэж хэлэх байна.

Өөрөөр хэлбэл эцсийн эцэст улс орны эдийн засгийн чадавхийн үзүүлэлт бол нэгж хугацаан дахь бүтээмж, нэг хүнд оногдох дотоодын нийт бүтээгдэхүүн гэдэг юмаар яригддаг. Энүүгээр нь одоо нэн буурай хөгжилтэй, дунд хөгжингүй гээд ингэж яригддаг. Тийм учраас өөрөөр хэлбэл мөнгө нь байгаа юм бол тэрийг хадгалаад суугаад байх гэдэг нь ямар бодлого юм, лав л үндэсний эрх ашигт нийцэхгүй гэж хэлэх байна.

Д.Идэвхтэн: - Одоо Бакей гишүүн асуулт асууна, Бакей гишүүн асуулт асууж дууссаны дараагаар санал хураах ажилд орно. МАХН-ын бүлгийн гишүүдээс олон гишүүд заал орхиж гарсан байна, Бүлгийн удирдлагууд гишүүдийг зааланд оруулж ирээрэй. Туяа сайд, Тэрбишдагва сайд, Одбаяр сайд, Гүррагчаа гишүүн, Адъяа, Нямсүрэн, Цэнгэл сайд, Батаа, Одончимэд нарын гишүүд хуралдааны зааланд орж ирэх хэрэгтэй байна, хурал дундуур орхиж гардгийг болих хэрэгтэй. Бүлгийн дарга, удирдлагууд энэ гишүүдээ сахилгатай болгоорой.

Бакей гишүүн асууя.

А.Бакей: - Баярлалаа, тэгэхээр энэ зарчмын зөрүүтэй саналаар зээлийн хүүг 10 хувь хүртэл бууруулах маш сайхан зорилт орж ирсэн байна. Энийг энэ саналыг биелэгдэх боломжтой тийм зорилт гэж би хувьдаа үзэж байгаагаа хамгийн түрүүнд хэлмээр байна. Учир юу гэхээр нэг жилийн хугацаанд банкнаас олгож байгаа зээлийн хэмжээ бол 63 хувь өссөн байгаа, үүнээс хувийн хэвшлийнхэнд олгосон зээлийн хэмжээ бол 73 хувь өссөн байна. Иргэдэд олгосон зээлийн хэмжээ бол 57 хувь өссөн байна шүү дээ, тэгэхээр нэг талаар ингээд энэ зээлийн маш олон их хэмжээгээр өсч байна гэдэг чинь бол зээлийн эрэлт хэрэгцээ их байна. Тэгэхээр зах зээлийн зарчмаар зээлийн эрэлт хэрэгцээ их байгаа нөхцөлд зээлийн хүү нийлүүлэлт бас их байна. Тэгэхээр одоо зээлийн хүү буурах зах зээлийн тэр зарчим үйлчлэх ёстой л доо. Тийм учраас өнөөдөр зээлийн хүү 20 хувь байгаад 10 хүртэл буурах боломж бүрэн байгаа гэж бодож байна, зах зээлийн зарчмын талаасаа. Зүй тогтлын талаасаа.

Гэхдээ энд бол эргэлзэж байгаа нэг зүйл байна, тэр юу гэхээр өнөөдөр Монгол улсын санхүүгийн зах зээлд бол 16 банк арилжааны банк өрсөлдөж байгаа шүү дээ. Энэ 16 банк бол яг одоо зах зээлийн бүтцийн талаас нь аваад үзэх юм бол олигопол шинжтэй өрсөлдөгч, олигопол гэдэг чинь цөөн тооны өрсөлдөгч гэсэн үг, цөөн тооноы өрсөлдөгчид бол хоорондоо аливаа асуудлыг хуйвалдааны зарчмаар шийддэг бас асуудал байдаг. Ашгаа бодоод. Тэгэхээр одоо арилжааны банкууд чинь зээлийн хүүг бууруулахгүй, өөрийнхөө хэт ашгаа бодоод тодорхой хувьд барих ийм бодлого баримталж байгаагаас болж зээлийн хүү буурахгүй байгаа юм биш үү, тийм учраас байнгын хороон дээр энэ асуудлыг ярилцах үедээ зээлийн хүүг бууруулахад арилжааны банкуудын ашгийн талын асуудлыг, энэ хуйвалдааны талын асуудлыг судалж үзсэн үү, энэ асуудал яг зээлийн хүүг бууруулахгүй байгаа хамгийн гол хүчин зүйл гэж би үзэж байгаа шүү. Түүнээс биш зах зээлийн зарчмаар энэ бол үнэхээр эрэлт хэрэгцээ нь их нэмэгдэж байгаа нөхцөлд зээлийн хүү буурах ёстой шүү, нийлүүлэлт нэмэгдэж байгаа нөхцөлд гэж, нэгдүгээрт ийм асуудал байна.

Хоёрдугаарт зарчмын зөрүүтэй санал дээр Монголбанк үйл ажиллагаагаа Улсын Их Хуралд тайлагнадаг болох гэсэн ийм санал орж ирсэн байх юм, уг нь хуулиар бол Монголбанкны үйл ажиллагаа тэртэй тэргүй УИХ-д тайлагнах ёстой шүү дээ. Ийм санал ямар хэрэгтэй юм бэ гэсэн ийм 2 үндсэн асуудал байна.

Д.Лүндээжанцан: - Асуултанд хариулъя, Ганхуяг дарга.

Д.Ганхуяг: - Зээлийн хүүгийн асуудал яригдлаа, тэгээд зээл бол эрэлт хэрэгцээтэй байгаа юм байна, зах зээл дээр мөнгө бол их нийлүүлэгдэж байгаа юм байна, тийм учраас зээлийн хүүг 20-иос 10 хувь болж буурах боломжтой гэдэг асуудлаар олон санал хэллээ. Гэхдээ бодит тохиолдолд зээлийн хүү буурахгүй байгаа шалтгаан нь энэ банк нь ямар ашигтай байгаа юм, гэхдээ ер нь банкууд хүүг үгсэж тохироод хуйвалдааны аргаар барьчихаад байгаа юм шүү гэдэг ийм асуудал байна. Яг энэнтэй холбоотой Эдийн засгийн байнгын хороон дээр хэн нэгэн гишүүн санал томъёолол гаргаагүй, гэхдээ хуйвалдаан, үгсэх асуудал зах зээл дээр монопольдох асуудал, энэ асуудал бол Шударга бус өрсөлдөөнийг зохицуулах тухай хууль, энийг боловсронгуй болгох шаардлагатай байгаа. Энүүгээр бас зохицуулж өгөх шаардлагатай гэж.

Банкны хувьд бол одоо манай орон чинь арилжааны банкны зээлийн хүү ийм их өндөр байгаа юм чинь ашиг бол хангалттай байгаа байх гэж, зардлаа багасгах бүрэн боломж байгаа байх гэж хэлэх байна. УИХ-д танилцуулдаг хуультай болох гэдэг дээр ер нь энэ аливаа УИХ-ын хуулийн анхны хэлэлцүүлгийн үед гишүүд болон УИХ-ын бүлэг, зөвлөл оруулсан саналыг хураагаад яг тэр чигээр нь редакцигүйгээр оруулж ирдэг, хоёрдугаар хэлэлцүүлэг дээр редакци, засвараа хийх байх, тэр талаасаа болов уу гэж ойлгож байна. Бид тэртэй тэргүй өөрөөр хэлбэл Монголбанк бол УИХ-д санхүүгийн тайлангаа тайлагнадаг ийм л юутай, тэгэхээр давхардсан юм болов уу гэж ойлгож байна. Өөр зориулалт байгаа эсэхийг сайн мэдэхгүй байна.

Д.Лүндээжанцан: - Гишүүд Байнгын хорооноос болон Бүлгийн гаргасан санал, дүгнэлттэй холбогдуулан асуух асуулттай гишүүд асуултаа асууж дууслаа, одоо санал хураалт явуулна. 

Төрөөс мөнгөний бодлогын талаар 2008 онд хөгжүүлэх үндсэн чиглэл батлах тухай Их Хурлын тогтоолын төслийн талаар Монгол улсын Ерөнхийлөгч, УИХ дахь МАХН-ын бүлэг, Ардчилсан намын зөвлөл, Эдийн засгийн байнгын хороо болон Их Хурлын гишүүдээс гаргасан зарчмын зөрүүтэй саналын томъёоллыг хураалгана. Эхлээд Байнгын хорооны хуралдаанаар дэмжигдсэн саналуудыг хураана. 

1.Төслийн 1.1-д “хэрэглээний үнийн индексээр илэрхийлэгдэх инфляцийг жилийн 6 хувьд байлгах” гэж өөрчлөх санал байгаа, Эдийн засгийн байнгын хороо дэмжсэн, санал гаргасан Ерөнхийлөгч, УИХ дахь Ардчилсан намын зөвлөл, УИХ-ын гишүүн Ц.Баярсайхан, Батбаяр, Р.Буд, Ц.Жаргал, А.Мурат, Л.Пүрэвдорж, Р.Раш, бүх юунууд дэмжсэн саналууд байна, ажлын хэсэг, ингээд МАХН-ын бүлгийн бас санал байгаа. Ингээд энэ саналыг дэмжье гэсэн саналын томъёоллоор санал хураалт явуулъя.

Санал хураалтанд 48 гишүүн оролцож, зөвшөөрсөн 41, татгалзсан 7, 85.4 хувийн саналаар уг санал дэмжигдэж байна.

Ер нь жаахан хүлээцтэй байгаад энэ эдийн засаг, мөнгө санхүүгийнхээ юмнуудыг аятайхан сайн ойлголцоод явуулах хэрэгтэй гэдгийг хэлье.

2.Төслийн 1.2-т “мөнгөний бодлогыг улс орны эдийн засгийн хөгжлийн чиг хандлагатай уялдуулан хөрөнгө оруулалтыг нэмэгдүүлэхэд чиглүүлж урт хугацаатай зээлийн хувь хэмжээг нэмэгдүүлэх, зээлийн хүүгийн нэгжийг жилийн 10 хувь хүргэх, болгох гэдэг юмуу, байлгах” гэж нэмэх, Эдийн засгийн байнгын хороо дэмжсэн санал байна. Санал гаргасан УИХ дахь Ардчилсан намын зөвлөл, УИХ-ын гишүүн Ц.Баярсайхан, Батбаяр, Р.Буд, Ц.Жаргал, А.Мурат нар гаргасан санал байна. Цөөнх Дамиран, Пүрэвдорж нар байна. Цөөнх үг хэлэх үү? Дамиран гишүүн цөөнх байна, үгээ хэлье.

Ц.Дамиран: - Баярлалаа. Тэгэхээр арилжааны банкуудын өнгөрсөн 2007 оны 8 сарын байдлаар зээлийн дундаж хүү урьд жилүүдтэй харьцуулахад нэлээд хэмжээгээр буурсан байгаа, Монголбанкны тайланд дурдсанаар төгрөгийн хүү 20 хувь, валютын хүү 12 хувь болж буурсан. Энэ нь урьд жилүүдтэй, 2006 оны тухайн үетэй харьцуулахад төгрөгийн хүүгийн нэгж 8.1 нэгжээр, валютынх 4.3 нэгжээр доошоо буурсан байна лээ, өөрөөр хэлбэл 25-30 хувиар буурсан ийм үзүүлэлт байгаа юм. Тийм учраас 2007 оны үед энэ хүүг бууруулах бодлого гайгүй хийгдсэн юм байна гэж бид үзэж байгаа юм, нэгдүгээрт.

Хоёрдугаарт яг өнөөдрийн амьдрал дээр урт хугацааны эх үүсвэр гаднаас аваад бид нар Дэлхийн банк, Японы Засгийн газраас үйлдвэрийг дэмжих ийм зээл авч байгаа, энэ зээлийн хүү 10 хувиас доогуур байгаа, нэгдүгээрт. Хоёрдугаарт бид нар үндсэн чиглэлд гадаадын санхүүгийн зах зээл дээрээс 1.2 тэрбум хүртэл америк долларын хэмжээний санхүүгийн эх үүсвэрийг Засгийн газрын бонд зарах хэлбэрээр оруулж ирэх гэсэн ийм чиглэл гаргасан байгаа, сая Баяртсайхан сайд танилцуулж байна шүү дээ, Засгийн газрын бонд бол 7-8 хувийн хүүтэй гэж, энүүгээр 10-аас доошгүй байх боломжтой юм байна. Гэхдээ шууд УИХ-аас Монголбанкны үйл ажиллагаанд оролцож захиргаадалтын маягаар шууд 10 хувь гэж тогтоох нь зохимжгүй юм, тийм учраас ноднингийн бид нарын 2007 онд энэ үйлдвэрийг дэмжих, ажлын байр нэмэгдүүлэх, орон сууц барихад зориулж олгох зээлийн хугацааг уртасгах, хүүг бууруулах бодлого баримтал гэсэн ийм ерөнхий чиглэл өгсөн, энэнийх нь дагуу явуулбал яасан юм бэ, шууд заах нь зохимжгүй юм гэсэн ийм саналтай байгаа учраас би цөөнх болсон юм, баярлалаа.

Д.Лүндээжанцан: - Цөөнх ярилаа, одоо саналаа хураая. Найруулгын юм байх шиг байна. Тэгээд хураачихъя, санал хураалтаа шууд явуулъя. Урт хугацаатай зээлийн хувийг 10 хувь хүргэх гэсэн дэмжье гэсэн саналын томъёоллоор санал хураалт явуулж байна. Санал хураалтанд 46 гишүүн оролцож, зөвшөөрсөн 21, татгалзсан 25, тэгвэл дэмжсэн 3 хүртэл, зарчмын зөрүүтэй дэмжсэн 3 хүртэл, эсрэг 3 хүртэл гэсэн дэгээрээ явахгүй бол одоо зарга гарах юм байна, ийм учраас энэ санал хураалтыг хүчингүй болгоод улсуудын үгийг хэлүүлье. Сүүлд нь маргааны бай болоод байх юм байна, Гансүх гишүүн үгээ хэлчих.

Зарчмын зөрүүтэй саналыг дэмжсэн 3 хүртэл, эсрэг саналтай 3 хүртэл үг хэлнэ гэж байгаа, тийм учраас энийг хийлгээгүй гэсэн гомдол гаргасан учраас би санал хураалтыг хүчингүйд тооцсон, ингээд Гансүх гишүүн, дэмжсэн 3, эсрэг 3, дараа нь Пүрэвдорж гишүүн хэлэх ёстой.

Л.Гансүх: - Баярлалаа, тэгээд хэдүүлээ хариуцлага гэдэг юмыг ярих хэрэгтэй байна. 2007 оны мөнгөний бодлогын төслийг оруулж ирж байгаа нь хэн юм, Монголбанк оруулж ирж байгаа, Монголбанк оруулж ирэхдээ инфляцийг 5 хувьд байна гэж оруулж ирсэн, сая оруулж ирэхдээ 6 хувьд байна гэж оруулж ирсэн, тэгэнгүүт өнөөдөр болохоор 5 хувьд байна гэж оруулж ирчихээд 13 болгосныг одоогийн нөхцөлөөр 13 болж байгааг зөв юм шиг ингээд зарим хүмүүс ярих юм, яг энэнтэй утга нэг юмыг одоо энэ дээр би хэлье. Тухайлбал юу вэ гэхээр бид нар 10 хувьд хүргэ гэдэг асуудлыг чинь өнөөдрийн нөхцөл байдалтай бас тооцож хэлж байгаа байхгүй юу, тухайлбал өнөөдөр банкуудад сайн зээлдэгчийн сарын хүү 1 хувь болсон шүү дээ. Энэ чинь жилийн 12 хувь гэсэн үг байхгүй юу.

Тэгээд гаднаас мөнгө татан төвлөрүүл гэдэг чинь хүүгээ багасгахын тулд төвлөрүүлэх асуудал яриад байгаа шүү дээ, гэтэл энэ Монголбанк өнөөдөр гаднаас мөнгө авах асуудлыг хөөцөлдөхгүй байна шүү дээ, тухайлбал ноднин жил 200 сая доллар хүртэл мөнгийг татан төвлөрүүл гэдэг асуудлыг хэлж байхад Монголбанк хэрвээ дургүй байсан бол тэр үед нь Монголбанкны удирдлага энийг чинь би зөвшөөрөхгүй, Их Хурал ийм юм баталж байгаа бол би энэ ерөнхийлөгчөөс татгалзаж байна, огцорч байна, өөр хүн энэ ерөнхийлөгчий нь хий гэж хэлэх ёстой байсан шүү дээ. Гэтэл тэр үед нь болно, бүтнэ гэж хийчихээд дөнгөж 3-хан тэрбум төгрөгийн асуудал, 5 гаруй сая евро-гийн асуудал ярьж байна шүү дээ, төвлөрүүлсэн хөрөнгө.

Өнөөдөр тэгэхээр энэ 10 хувь болгох асуудал бол 2-хон хувийн асуудал байна шүү дээ, наадахий чинь хийх ёстой байхгүй юу даа, яагаад энэ дээр эрх баригчид татгалзаад байгаа юм, би ерөөсөө ойлгохгүй байна. Бид хүрэх түвшнийг л хүсч байна. Тэгэхээр та нар энэ дээр жаахан хариуцлагатай, бодлоготой бай, та нар ер нь Монгол улсын эрх ашгийн төлөө ажиллах ёстой юмуу, эсвэл өөрсдийнхөө хүсч байгаа, бодож байгаагаар ажиллах ёстой юмуу, энийгээ та нар бас бодох ёстой байхгүй юу даа.

Д.Лүндээжанцан: - Одоо Пүрэвдорж гишүүн, цөөнх болсон. Албан ёсоор цөөнх болсон 2 гишүүнийг хэлүүлье, дараа нь өөрөө /Гүндалай/ дэмжиж хэлбэл эсрэг хэлж байгаагаа хэлээд тэгээд хэлчих.

Л.Пүрэвдорж: - Баярлалаа, тэгэхээр урт хугацаатай зээлийн хүүг жилийн 10 хувь болго гэдэг бол УИХ-аас зээлийн хүүгийн дээд хязгаарыг тогтоож өгч байгаа хэрэг, монголоос өөр хаанахын парламент ингэж зээлийнхээ хүүг тогтоодог юм бэ гэсэн ийм асуулт байгаа юм, тэгэхээр бид буруу жишиг тогтоогоод хэрэггүй гэж бодож байна.

Дараагийн асуудал бол бид яг ингэж зээлийн хүүгийн дээд хязгаарыг тогтоож өгөх юм бол Монголбанкны тухай хууль, Арилжааны банкны тухай хууль, Монгол Улсын Их Хурлын тухай хуулийг зөрчиж байгаа юм. Банкны 2 тогтолцооны бие даасан байдлыг эвдэж байгаа юм, мөнгөний бодлогын бие даасан байдлыг эвдэж байгаа юм. Санхүүгийн зах зээлийг эвдэж байгаа юм, шууд захиргаадалтыг тогтоож оруулж ирж байгаа юм, тийм учраас хууль зүйн талаас энийг дэмжих боломжгүй байгаа юм.

Эдийн засгийнхаа талаас энэ жил ирэх онд инфляцийг ерөнхийд нь 6 хувь дээр барина гэдэг бол маш том хатуу зорилт, энийг хэрэгжүүлэхийн тулд мөнгөний бодлогыг эрс хатуу болгож өөрчлөхөөс өөр арга байхгүй, ийм нөхцөлд зээлийн хүү ирэх онд богино хугацаатай зээл дээр ч дорвитой буурч чадахгүй, тийм эдийн засгийн боломж байхгүй, одоо урт хугацаатай зээлийн нэлээд сайн гэсэн зээлдэгчдээ банкууд сарын 1.4 хувийн хүүтэй өгч байгаа, энийг жилийн дотор 10 хувь буулгаж, жилийнхээ дунджаар 10 хувь болгож бууруулах ийм эдийн засгийн боломж байхгүй, энэ бол бодитой биш зорилт. Хэрвээ яг ийм зорилтыг УИХ батлах юм бол Монголбанкинд хавх тавьчихаад сайхан хүлээж байгаад тэндээ хөлөө хийхээр нь татаж авчираад нугаслана гэсэн тийм бодлого болно. УИХ ийм бодлого гаргаж болохгүй гэж би бодож байна. 

Зээлийн хүүг бууруулахын төлөө байна, гэхдээ тэр явдаг замаар нь, явдаг механизмаар нь явах хэрэгтэй, ер нь зээл дотроос энэ урт хугацаатай зээлийн хүүг ялгаад бууруулах бодлого явуулах арга хэрэгсэл Монголбанкинд, арилжааны банкинд байдаг юмуу, би бол байхгүй гэж ойлгож байгаа, тийм учраас энэ бол тийм биелэгдэх боломжгүй зорилт тавьж биеэ хуурч, хойтон жил худлаа хариуцлага ярьж, нэг талаас нь улс төржих ийм асуудал УИХ-д байгаад хэрэггүй болов уу гэж бодож байгаа юм, баярлалаа.

Д.Лүндээжанцан: - Баярцогт гишүүн, одоо цөөнх болсон 2 гишүүн хэлсэн, Гансүх дэмжиж хамгаалж хэлсэн.

Ховд аймгийн Цэцэг сумын арван нэгэн жилийн дунд сургуулийн багш нар семинарт суугаад Улаанбаатар хотод ирээд байгаа юм байна, Пүрэвдорж гишүүний урилгаар манай өнөөдрийн нэгдсэн хуралдаанд оролцож байна, та бүхнийг ард түмний хүүхдийг сурган хүмүүжүүлэх, эрдэм номтой, хүмүүжилтэй, эх оронч хүмүүс болгох үйлсэд чинь маш их амжилтыг хүсэн ерөөе /УИХ-ын гишүүд алга ташиж баяр хүргэв/

С.Баярцогт: - Би энэ хэлэлцүүлэг болон Байнгын хорооны санал дүгнэлттэй холбогдуулаад нэг зарчмын зүйл хэлэх гэсэн юм, сая төслийн 1.1 дээр 6 хувь байлгана гээд хураалгасан, тэгээд би бол УИХ буруу шийдвэр гаргаж байна гэж үзэж байна, сая уралдаанд Ардчилсан нам, Хувьсгалт нам санал гаргасан гээд хоёулаа уралдаад байгаа. Монголбанк бол 5.5 гэж оруулж ирсэн байхгүй юу, 5.5 чинь 3 жилийн дундаж байхгүй юу, одоо бид нар 8 оныхыг бид нар 6 болгоно гэж зорьж байсан учраас Засгийн газраас оруулж ирсэн нийгэм, эдийн засгийг хөгжүүлэх үндсэн чиглэлтэй уялдуулж 8 оныхыг 6 гэж оруулж ирсэн байхгүй юу, одоо бид нар энэ мөнгөний бодлогын үзүүлэлтийг муутгаж баталж байгаа байхгүй юу, 5.5-ыг 0.5 пунктээр муутгаж, УИХ баталж байгаагаараа эхний санал чинь буруу байсан. 

Тэгээд би хоёрдахь саналыг ахиад хэлэх гэж байгаа, 10 хувь хүргэнэ гэж, энийг бол УИХ ин гэж шийдэж болно, гишүүд санал тавьж болно, би Монголбанкинд хэлэх гээд байгаа байхгүй юу, та нар энэ хэлэлцүүлгийн явцад байр сууриа хамгаалж сураачээ, ийм хачин хачин санал хураах үндэслэлтэй юмнууд оруулж ирээд гишүүд олонхиороо баталчихна шүү дээ, би тэгээд хэлсэн шүү дээ, ноднингийнх дээр, та нар энэ зүйлүүдээ хэрэгжүүлж чадахгүй гэж үзэж байгаа бол мультиматив маягаар юмаа тавь, бид нар тэгвэл энэ Монголбанкны удирдлага бүрэн бүрэлдэхүүнээрээ цаашаа ажиллаж чадахгүй шүү, ийм мөнгөний бодлого батлаад өгчих юм бол гээд, ийм маягаар яв л даа. Тэгэхгүй та нар янз бүрийн шахалт дарамтад оруулаад энэ бүх зүйлүүдээ хамгаалж чадахгүй байх юм бол та нар хоосон амлалт авна, ирэх жилийн тоонууд бүгд худлаа гарна. Юу гэсэн үг юм бэ, та нар 5.5-аар голчоо оруулж ирье гэчихээд УИХ 6 болгохоор баярлаад сууж байдаг тийм улс гэж байж болохгүй шүү дээ. Бид нар 5.5, сайжруулна гээд явах хэрэгтэй шүү дээ. УИХ мөнгөний бодлого дээр муужруулж тоо баталж болохгүй шүү дээ. 

Ийм маягаар та нар асуудалд хандаачээ, тэгэхгүй бол энэ 2 нам чинь хоорондоо улс төр хийгээд өрсөлдөөд байна шүү дээ. Бид нарын зорилт яагаад гэж ярьс ан юм бэ гэхээр Засгийн газар нийгэм, эдийн засгийн бодлого дээр оруулж ирэхдээ 9.9 хүртэл гэдэг тоо оруулж ирсэн байхгүй юу, тэр утгаар бид нар 8 оныхыг 6 гэж оруулж ирж байгаа шүү дээ. Тэгэхээр би эхнийхийг даже редакци хийх хэрэгтэй гэж бодож байна. 8 оныхыг 6, жилийн дунджийг 5.5, 3 жилийн дундаж, тэгж сайжруулж батлахгүй бол мөнгөний бодлогоо ингэж баталж болохгүй. 10 хувь гэдгийг та нар бас тайлбарлах ёстой шүү дээ, УИХ-д яг яс тоо тогтоож өгч болохгүй, УИХ бууруул гэж үүрэг өгөх ёстой. Гэхдээ та нар энийгээ хамгаалж сур, одоо ингээд гишүүд хоорондоо би сайн, чи муу гэж маргалдах ёсгүй байхгүй юу, мэргэжилтнүүд, хариуцаж байгаа хүмүүс нь Монгол улсын өмнө мөнгөний бодлогыг Монголбанк байхгүй юу, энийгээ та нар хамгаалж сур л даа, энэ бүгд дээр тайлбар хэл л дээ. Тэгэхгүй бол одоо ингээд орсноороо олонхи цөөнхөөр батлагдаад явбал хоёрдугаар хэлэлцүүлэг дээр та нар гуравны хоёроор энийг унагаах хэрэгтэй болно, дийлэхгүй байхгүй юу. Тэгээд ийм тоо батлуулсны дараа та нар яаж орж ирэх юм. 

Ноднин жилийн мөнгөний бодлого чинь бараг бүх үзүүлэлтээрээ тасарсан байгаа шүү дээ. Тэгээд одоо дахиад та нарын ноднин хийж чадаагүй 200 чинь 500 болоод ороод ирсэн, ийм маягаар та нар яаж явах юм бэ, хэн энэ улсын өмнө төрийн өндөр албан тушаал хашчихаад хариуцлагын тухай ярих юм бэ, юу ч хамаагүй энд баталж болохгүй шүү дээ, Улсын Их Хурал чинь. Энэ бол УИХ-ын гишүүдийн буруу биш шүү, УИХ-ын гишүүд хүсэл зоригоо илэрхийлэх ёстой, та нар мэргэжилтнүүдийн хувьд, хариуцсан хүмүүсийн хувьд энийгээ хамгаалж сур л даа. Одоо тэгээд Эдийн засгийн байнгын хороон дээр ч энэ бол асуудал яригдахгүй, та нар хамгийн гол нь энийгээ хамгаалж чадаагүй учраас ийм тоо оруулж ирж байгаа шүү, одоо энэ дээр улс төр болгоод байх ерөөсөө хэрэггүй. Ийм маягаар асуудалд хандаачээ гэж хэлмээр байгаа юм.

Д.Лүндээжанцан: - Одоо цөөнх Баярцогт гишүүнийг дэмжсэн гэхэд хэцүү, одоо Гүндалай гишүүн хэлнэ, дэмжээгүй тал нь дууссан, одоо дэмжсэн нэг байгаа. Гүндалай гишүүн, аль талдаа үг хэлэх гэж байна.

Л.Гүндалай: - Тэгээд үг хэлэхээр та үз л дээ, 2 юм яриад байна шүү дээ, нэгдүгээрт инфляциа бид нар Монголбанкнаас 5.5 байлгая гээд ороод ирэхээр 6 болгоё гээд угаасаа болохгүй, би Баярцогтын яриад байгааг зөв гэж байгаа. 

Д.Лүндээжанцан: - Энэ асуудлаа яриад өнгөрсөн шүү дээ.

Л.Гүндалай: - Өнгөрсөн, тэглээ ч гэсэн ярина шүү дээ, ийм юмыг Их Хурлын гишүүд хийж болохгүй. Дээр нь нэмээд ардчилсан нам, Хувьсгалт нам 2 Дүлзэн, Дарьбазар гээд телевизээр хөөцөлдөөд байгаа, энэ шигээ манайх тэгсэн, ингэсэн гээд ийм дэмий юм хийж байгаад маргалдаад баймааргүй байна. Урт хугацааны зээлийг 10 хувь болгоё ч гэсэн энэ бүтэхгүй зүйл шүү дээ, инфляци нь өөрөө ийм өндөр байхад яаж тэр чинь 10 хувь болгох юм бэ? Яаж ч бодоод, тийм үү, инфляци нь багасч байж, тэгж байж зээлийн хүү чинь буурна шүү дээ, тэгэхгүй бол ямар нэгэн байдлаар арилжааны банкууд алдагдалд орохыг хүсэхгүй шүү дээ. Ийм зүйлүүдийг Их Хурал хийгээд баймааргүй байна. Манай энэ Их Хурал чинь мэргэжлийн байнгын хороотой юмуу, хороогүй юмуу. Тэгээд энд орж ирээд л хамаагүй задгай зүйлүүдээ яриад, хэдэн талаас нь дээр үед Лондонгийн бирж дээрх зэсийн үнээр зэсийг тооцно гээд хууль гаргаад, сүүлдээ өө бид нар мэдэхгүй байсан юм байна гээд буцсан, барьсан юм болсон шүү дээ, яг тэрэнтэй адилхан ийм шал буруу юм руу бид нар яваад байгаа байхгүй юу, тэгээд энэ телевизийг харж байгаа, тэгээд энэ сонин хэвлэл дээр гараад эргээд энэ Их Хурлын гишүүн гэж далан хэдэн мануухай байдаг, эргэж буцсан хэдэн юмнууд гэсэн ийм л муу нэр, хоч бид нар зүүнэ шүү дээ. 

 
Их Хурлын даргаа, энэ Байнгын хороод зүгээр л нэг томъёо тоо боддоггүй гээд яриад байх хэрэггүй. Та хэд энийгээ ямарч байсан Их Хурал ийм тоглоом тохуунд ормооргүй байна. Олон ийм буруу юм хийж байгаа байхгүй юу, манай Их Хурал. Одоо Их Хурал энийг юу гэдэг юм, зээлийн хүүг 10 хувь дээд тал нь болгоно гээд баталчихаар болчихдог юм энэ чинь биш шүү дээ. Зах зээлийнхээ хуулиар л явж байгаа шүү дээ. Харин Монголбанкийгаа яагаад ажиллахгүй байгаа юм, яагаад хүнд суртал тэнд бөөн саад тотгор байдаг юм бэ, шинээр банк байгуулахыг жишээлбэл бөөн хэдэн тэрбум төгрөг тавьдаг, заавал 8 тэрбум байх ёстой гээд.

Д.Лүндээжанцан: - Одоо энэ ярьж байгаа сэдвээрээ яръя.

Л.Гүндалай: - Ярьж байгаа сэдвээрээ л ярьж байна шүү дээ. Би энэ мөнгөний талаар яриад байна шүү дээ. Одоохон дууслаа, энэ асуудлаа Монголбанктайгаа бид хариуцлага тооцож гэх юмуу үүрэг өгч ажиллаж тэгээд бас хамтарч ажиллаад яаж энэ хүүгий нь бид нар тодорхой хэмжээгээр бууруулах юм, яаж бид инфляциа бууруулах юм бэ гэдгийг бас Засгийн газартайгаа яримаар байна шүү дээ, тэрийгээ ярьж тохироод ийм ийм механизмаар аль алий нь бууруулъя гэхгүй юм бол инфляциа бууруулж чадахгүй байж байж дэлхий даяар юмны үнэ угаасаа нэмэгдэж байна шүү дээ. Урьд Хятадад хүртэл хоол унд, бүх юм нь нэмэгдчихлээ шүү дээ, удалгүй энэний нь давалгаа монголд хүрээд ирнэ шүү дээ. Бүх юм өсч байгаа, нэг баррель нь бараг 100 доллар болоод одоо хэд хоногийн дараа 110 доллар болно шүү дээ, бензиний үнэ.

Ингээд бид нар яах юм бэ, тэрийг. Бид нар энд хууль гаргачихаад суугаад байх юмуу, 10 хувь гэж, болохгүй шүү дээ. Өөрсдөөсөө угаасаа 95 хувиа гадаадаас импортолж оруулдаг ийм улс харин бид нар ухаантай ажиллаж янз бүрийн арга хэмжээгий нь авах ёстой шүү дээ, Их Хурал, Засгийн газар, тэгээд Байнгын хороо, тэгээд энэ Монголбанк нийлж байж. Тэгээд яаж энэ инфляциа бууруулах вэ, яаж бид нар дотооддоо юм үйлдвэрлэдэг болох вэ, яаж бид энэ татвараа багасгах вэ, яаж бизнесийг дэмжих вэ, яаж хүмүүсийг мөнгөтэй, орлоготой болгох вэ гэдгийгээ хамгийн түрүүнд ярихын оронд зүгээр зохиомлоор нэг тоо гаргачихаад 10 хувь байлгах ёстой гээд шахаад зүтгээд байж болохгүй шүү дээ. Тийм учраас энэ Их Хурал ингэж эвгүй байдалд өөрсдийгөө дахин дахин оруулмааргүй байна, Их Хурлын даргаа, мөн Засгийн газар эд нар энэ дээр хамгийн чухал хийх ёстой асуудал чинь энд байгаа шүү дээ. Инфляциа бууруулаачээ гэдгийг байна, ямар арга зам байгаад байгаа юм, тэр нефть, бензинийхээ татварыг яаж багасгадаг юм, өөр арилжааны банкуудтайгаа яаж ажиллах гээд байгаа юм, яавал хүүгий нь бууруулах гээд байгаа юм, олон тэнд механизм гарч байгаа шүү дээ. Энийгээ цөмөөрөө ярихын оронд аваачаад 10 хувь, 6 хувь гээд ярьцгаагаад, нэг их мэдэмхийрээд бид хууль баталдаг гээд батлаад байж болмооргүй байна.

Д.Лүндээжанцан: - Мурат гишүүн. Одоо дэмжсэн нэг л дутуу, тэгээд гүйцнэ.

 А.Мурат: - Баярлалаа, дэмжсэн дээр ярина. Бид өнгөрсөн жил мөнгөний бодлогоо батлаад энэ жил үр дүнгээрээ бүтэн орсон шүү дээ, тиймээ. Өөрөөр хэлбэл үндсэн үзүүлэлт инфляци 13 хувь хүртэл хүрээд би нэг зүйлийг нэмж гишүүддээ сануулж хэлмээр байх юм, энэ мөнгөний бодлогыг Монголбанк дангаараа хариуцдаг юм биш, энийг чинь хамтран хэрэгжүүлдэг байгууллага Сангийн яам байдаг юм. Тэгээд ерөөсөө энэ өнгөрсөн жилийг харж байхад наад зах нь Монголбанк мэдээж инфляцийн гадаад хүчин зүйлүүд байсан, импортлогдсон энээ тэрээ гээд манай Засгийн газрын тайлан дээр бид нар сонссон шүү дээ.

Дотоод хүчин зүйл нь ерөөсөө яригдахгүй байгаа юм, тэр нь бүр магадгүй гадаад хүчин зүйлээс гаднаас импортлогдож байгаа инфляци хамаагүй илүү хүчин зүйл гэж, өөрөөр хэлбэл Монголбанк, Засгийн газар тэр тусмаа Сангийн яам хоорондын үйл ажиллагааны уялдаа муутайгаас ийм үр дүн гарсан гэж бид гишүүддээ хэлсэн шүү дээ. Яагаад Улсын Их Хурал үүн дээр чиглэл, үндсэн чиглэл баталдагтай мөн ижилхэн, төсвөө баталдагтай мөн ижилхэн, бид мөнгөний бодлого батлахдаа инфляцийн түвшингээ мөн түүнтэй холбогдуулж банкны арилжааны зээлийн хүүг тогтоож өгч болдоггүй юм бэ, түүн дээрээ бодлогоо нийцүүлээчээ.

Тэртэй тэргүй одоо том зээлдэгч нар энэ 12 чинь зээл авч байгаа юм, хамгийн гол нь жижиг, дунд бизнесийг дэмждэг бодлого байхгүй, тэрэн дээрээ жижиг зээлдэгчид, дунд зээлдэгч нар өндөр хүүтэй очиж байгаа учраас ажлын хэсгийн санал гаргасан юм. Энэ дээр Засгийн газар бодлогоо уялдуулж Сангийн яам ажиллаач. Монголбанк үүн дээр хамтран ажиллаач, хамтарсан үйл ажиллагаагаа сайжруулаач гэсэн ийм үзэл санаа гарсан шүү дээ. Энийг ерөөсөө байж болохгүй, тогтоож болохгүй, ингэж хөсөр хаясаар байгаад өнөөдөр инфляцийн түвшин ямар хэмжээнд хүргэж байгаа, ард иргэдийн амьжиргаа ямар хэмжээнд очиж байгааг бүгдээрээ мэдэж байгаа шүү дээ, энэ дээр огт улс төрийн оролцоо шаардлагагүй юм болов уу гэж, Их Хурал шийддэг юмаа шийдээд дэргэдэх байгууллагын юмаа хэрэгжүүлээд явах ёстой гэсэн ийм зарчим бүгдээрээ баримталъя л даа.

Д.Лүндээжанцан: - Ингээд үг хэлэх гишүүд үгээ хэлж дууслаа, 7 хүн үг хэллээ, одоо санал хураалт явуулъя. 

Төслийн 1.2-т “мөнгөний бодлогыг улс орны эдийн засгийн хөгжлийн чиг хандлагатай уялдуулан хөрөнгө оруулалтыг нэмэгдүүлэхэд чиглүүлж урт хугацаатай зээлийн хувь хэмжээг нэмэгдүүлэх, зээлийн хүүгийн нэгжийг жилийн 10 хувь хүргэх, болгох гэдэг юмуу, байлгах” гэж нэмэх, Эдийн засгийн байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтанд 51 гишүүн оролцож, зөвшөөрсөн 17, татгалзсан 34, 66.7 хувийн саналаар уг санал дэмжигдэхгүй байна.

3.Төслийн 1.3-т “гадаад валютын цэвэр албан нөөцийг импортын 37 хоногийн төлбөрийг гүйцэтгэх хэмжээнээс доошгүй байлгах” гэж өөрчлөх гэсэн санал байна. Эдийн засгийн байнгын хороо дэмжсэн санал байна, санал гаргасан Монгол Улсын Ерөнхийлөгч, УИХ дахь ардчилсан намын зөвлөл, бусад УИХ-ын гишүүн Ц.Баярсайхан, Батбаяр, Р.Буд, Ц.Жаргал, А.Мурат, Л.Пүрэвдорж, Р.Раш нарын гишүүдийн гаргасан санал байна. Дэмжье гэсэн саналын томъёоллоор санал хураалт явуулъя.

Санал хураалтанд 51 гишүүн оролцож, зөвшөөрсөн 39, татгалзсан 12, 76.5 хувийн саналаар уг санал дэмжигдлээ.

4.Төслийн 1.3-т “гадаад валютын нөөцийн бүтэц, байршил, эрсдэл, үр өгөөжийн зохистой харьцааг хангах” гэж нэмэх гэсэн санал байна. Эдийн засгийн байнгын хороо дэмжсэн санал байна, санал гаргасан УИХ-ын гишүүн Ц.Баярсайхан, Батбаяр, Р.Буд, Ц.Жаргал, А.Мурат, Л.Пүрэвдорж, Р.Раш нарын гишүүдийн гаргасан санал байна. Дэмжье гэсэн саналын томъёоллоор санал хураалт явуулъя.

Санал хураалтанд 52 гишүүн оролцож, зөвшөөрсөн 41, татгалзсан 11, 78.8 хувийн саналаар уг санал дэмжигдлээ.

5.Төслийн 1-д “зээлийн түүх, зээлийн мэдээллийн сан, мөнгөн хөрөнгийн гадагшлах болон дотогшлох урсгал, гүйлгээний бүртгэлийн мэдээллийн сан, түүний ашиглалтыг боловсронгуй болгох” гэж нэмэх гэж өөрчлөх гэсэн санал байна. Эдийн засгийн байнгын хороо дэмжсэн санал байна, санал гаргасан МАХН-ын бүлгийн гаргасан санал, уг саналыг дэмжье гэсэн саналын томъёоллоор санал хураалт явуулъя.

Санал хураалтанд 52 гишүүн оролцож, зөвшөөрсөн 40, татгалзсан 12, 76.9 хувийн саналаар уг санал дэмжигдлээ.

6.Төслийн 2-т “Үл хөдлөх эд хөрөнгийн барьцаагаар баталгаажсан бага хүүтэй 200.0-500.0 сая америк долларын зээлийг гадаад зах зээлээс нийлүүлэх ажлыг Засгийн газартай хамтран зохион байгуулах” гэж нэмэх гэсэн санал байна, УИХ дахь Ардчилсан намын зөвлөл, Их Хурлын гишүүн Ц.Баярсайхан, Батбаяр, Жаргал, Мурат, цөөнх Дамиран, Пүрэвдорж нарын гаргасан санал байна, ярих уу, шууд санал хураах уу? Цөөнх Дамиран гишүүн үгээ хэлье. 

Ц.Дамиран: - Баярлалаа, бид нар 2007 оны мөнгөний бодлогод хүн амыг орон сууцаар хангах, Засгийн газраас баталсан 40 мянган айлын орон сууцны хөтөлбөрийг эрчимжүүлэх зорилгоор гадаадын санхүүгийн зах зээл дээрээс хямд хүүтэй, урт хугацааны ийм хөрөнгийн эх үүсвэрийг дайчлахыг Монголбанкинд даалгасан ийм мөнгөний бодлого баталсан, тоогий нь тавьж өгсөн, 200 сая гээд, тэгээд гэтэл бидний тэр мөнгөний бодлого ярьж баталж байхаас өмнө Монголбанк Малайзын компанитай 200 сая долларын гэрээ байгуулаад өнөөдөр маш их өндөр эрсдэлтэй байж байгаа, 3 сая доллараа алдчихсан сууж байгаа шүү дээ, бид нар чинь, хэдхэн хоногийн өмнө бид нар энийг яриад сууж байгаа.

Ер нь зүгээр бид нар ганцхан орон сууц ч биш, ерөөсөө орон сууц байна, ажлын байр бий болгох, жижиг, дунд үйлдвэрийг хөгжүүлэх, бусад дотоодын санхүүгийн зах зээл дээрх мөнгөний хэмжээг нэмэгдүүлэхийн тулд, урт хугацаатай мөнгө босгохын тулд Засгийн газрын бонд зар гээд ингээд бид нар үндсэн чиглэлд заагаад өгчихсөн байгаа, тийм учраас бид нар шууд монголбанкинд тэдэн сая доллар олж ир гээд ингэж заах нь бас Монголбанкны үйл ажиллагаанд хөндлөнгөөс шууд УИХ оролцож байгаа ийм хэлбэр болно. Ер нь бид нар үл хөдлөх хөрөнгийн зах зээлийг хөгжүүлэх шаардлагатай, санхүүгийн шинэ хэрэгслүүдийг нэвтрүүлэх, ипотекийн зээлийн стандартыг бий болгож мөрдүүлэх, хоёрдогч зах зээлийг бий болгоход үл хөдлөх хөрөнгийн барьцаалан үнэт цаас гаргах эрх зүйн орчинг бий болгох, дэд бүтэц бий болгох ийм арга хэрэгслүүдийг хэрэглэх ёстой. 

Бид нар Ипотекийн хуулийг ярьж байгаа, болж өгвөл энэ онд батлах санаатай байгаа шүү дээ, бид нар. Энийг бид нар ерөнхий бодлогоор зохицуулна гээд шууд тэдэн сая төгрөг олж ир гэж ингэж заах нь буруу байна, тэртэй тэргүй Үндсэн чиглэлд орсон учраас энийг ерөнхий заалтаар нь оруулдаг нь зүйтэй гэсэн саналаар би цөөнх болсон юм.

Д.Лүндээжанцан: - Цөөнхийн талаас эсрэг үг хэллээ, одоо дэмжсэн талаас хэн хэлэх вэ? Баярцогт гишүүн, Содномцэрэн гишүүн нар гар өргөж байна.

С.Баярцогт: - Би үл хөдлөх хөрөнгийн барьцаагаар баталгаажсан энэ гадаад зах зээлээс мөнгө босгох ажлыг уг нь Засгийн газар дангаараа зохион байгуулах бололцоотой, гэхдээ би ноднингийн энэ мөнгөний бодлого дээр яагаад оруулсан юм бэ гэхээр манайхаас санхүүгийн ямарч институци нэр хүндгүй байгаа байхгүй юу, та нар өөрөө Монгол улс аягүй жижигхэн эдийн засагтай, ядуу, манай арилжааны банкуудыг гадаадын ямарч том том санхүүгийн институтиуд хүлээн зөвшөөрөхгүй байгаа байхгүй юу. Тэгэхээр монголчууд өөртөө байгаа боломжоо ашигла, Монголбанк нэр хүндтэй байна, Монголбанкиндаа Монголбанкаараа нүүр хийгээд арилжааны банкууд нь давхар даатгал хийгээд энэ мөнгө босгох ажиллагаанд зүгээр л хамтарч оролц гэдэг ийм саналыг ноднингийн мөнгөний бодлогод оруулсан шүү дээ, тэгээд энийг Засгийн газартайгаа хамтарч хий гээд. 

Гэтэл одоо энэ Дамиран гуайн яриад байгаа бараг нэгхэн хувь хүнээс хамаарсан энэ алдаанаас болоод энэ ажиллагаа зогсч болохгүй шүү, энэ юутай холбоотой вэ гэхээр та бүхэн мэдэж байгаа, одоо орон сууцны үнэ бид нар орон сууц нэмэгдэх тусмаа үнэ нь буурна гэж бодож байсан, одоо орон сууцны үнэ нэмэгдээд байгаа, тэгээд энэ юуг хэлээд байна гэхээр Монгол өөрөө орон сууцныхаа үнийг тогтоож чадахгүй байгаа байхгүй юу, одоо дандаа гадны хүмүүс орж ирж, монголд баригдаж байгаа барилгыг худалдаж авч байгаа. Одоо Улаанбаатар хотод газар чөлөөтэй зарагдаж байгаа, газруудыг бүгд гадныхан авч байгаа, тэгээд энэ байшин, газар, бүгд гадны бодлогоор ингээд зохицуулагдаад ирэх юм бол бид нар өөрөө өөрсөддөө хяналт тавьж чадахаа болино шүү. Би яг өөрийнхөө мэдээж байгаа жишээгээр л хэлж байна. 

Америкийн Хежи фондын хүмүүс Хежи фондынхоо мөнгөөр биш, өөрийнхөө мөнгөөр орж ирээд 3 саяар баригдаагүй байшинг захиалгаар нь аваад явж байгаа байхгүй юу, ийм байгаа бодлого явагдаж байхад Монгол улс өөрөө энэ дээр бодлого гаргахгүй бол болохгүй. Та нар ингээд гараад үз, за юу, Улаанбаатар хотын арай гайгүй газруудыг монгол хүний нэрээр дандаа гадаадынхан худалдаж авч байгаа, энэ байшингийн нийт өртөг бол хамгийн сайн байшингийнх 250 америк доллар байсан, одоо 450, дундаж өртөг 600, хамгийн тансаг байшин 650 байсан, 2 жилийн өмнө, одоо тансаг байшингийн метр квадратын үнэ 1500, 2000, энэ бол Монголбанк өөрөө санхүүгийнхээ зах зээлийг контрольдож чадахаа болих гэж байна шүү. Яагаад гэвэл гадны мөнгө орж ирж тоглоод үнэ тогтоогоод байгаа байхгүй юу. Одоо энэ манайд үнэхээр бабль болж байгаа, үл хөдлөх хөрөнгө дээр.

Газар, үл хөдлөх хөрөнгө хоёр дээр. Тэгээд энийг бид нар Монгол улс өөрөө бодлогоороо зохицуулах ёстой юмуу, үгүй юмуу, тийм үүднээс л бид нар энийг тодорхой хэмжээний мөнгө босго, дотоодынхоо компаниудыг өөрсдөө бодлогоор дэмж гэдэг ийм юм, бид нар уг нь Засгийн газар дээр үүрэг өгмөөр байгаа байхгүй юу, гэтэл Засгийн газар институтиудээ ашиглаж чадахгүй байна шүү дээ. Тийм учраас Монголбанкийг хамтарч оролц гээд байгаа, Монголбанк тэгэхээр яагаад байна гэхээр бидэнд хамаагүй юмаар бид нар дараа нь үүрэг хүлээж хэрэгт орохгүй гэдэг үүднээс асуудалд хандаад байна шүү дээ. Та нарт ноднин 200 гээд өгөхөд та нар 5 аравны хэдэн евро-гийн асуудал тавьчихаад суугаад байгаа.

Монголчууд одоо энэ боломж дээр хамтарч ажиллахгүй юм бол манайх бүх банк нь арилжааны банкууд чинь гадны хүмүүсийн өмч боллоо, үл хөдлөх хөрөнгийн чинь зах зээлийг бүгдийг гадныхан барилаа, өөрөө л монгол гээд энд хашгираад байдаг, бүх санхүүгий чинь гүйж байгаа судсыг гадныхан барилаа шүү дээ, энэ дээр л бодлого гаргая гэж яриад байгаа. Энэ дээр улс төржих ерөөсөө хэрэггүй, энэний зовлонг бид нар 2, 3 жилийн дараа мэдрэх болно. Бид нар гадаадын тэр банкуудаас очиж гуйдаг болно, мөнгөний бодлогоо, ийм юмыг л битгий хийгээчээ, тийм учраас та нарыг энэ дээр мөнгө тавиад хамтарч ажиллаач гэсэн асуудал тавиад байгаа юм.

Энэ дээр одоо нэг их УИХ тоо зааж өгөөд, заавал Монголбанкийг шахаад улс төржүүлэх гээд байгаа юм биш, бид нар санхүүгийнхээ хувьд хараат болох гээд байна шүү, энэнээс бүгдээрээ бодлого гаргаж нэгдсэн маягаар ажиллая. Монголбанк өөрийнхөө бололцоог хэлээчээ, бид нар засаг руу л илүү шахна, тэртэй тэргүй үндсэн чиглэл дээр орсон байгаа. Инструмент чинь байхгүй байна шүү дээ, манайд, энийгээ л бүгдээрээ хамтарч хийе гэдэг үүднээс яваад байгаа юм, тийм учраас намчирхаж, талцалгүй энийг дэмжээд цааш нь явуулах хэрэгтэй, тоон дээр нь харин ярьж болно. 

Д.Лүндээжанцан: - Занданшатар гишүүн яръя.

Г.Занданшатар: - Мөнгөний бодлогын талаар баримтлах үндсэн чиглэлийг төрийн захиргаадалтын хэлбэрээр мөнгөний зах зээлд нөлөөлөх гэсэн оролдлого дандаа сөрөг үр дагавар дагуулаад байгааг дэлхий эдийн засгийн сүүлийн үеийн чиг хандлагууд харуулаад байна л даа. Энэ Америкийн, Английн моргажийн зээлийн үл хөдлөх хөрөнгөөр барьцаалсан зээлийн хямрал бол бас төрөөс шууд оролцоогүй боловч энэ нөлөөллийн үр дагавар маш их том хямралууд гараад байна шүү дээ. Тэгэхээр энэ бусад улсуудад байгаа зах зээлийн аргаар шийдэж байгаа, тэр Засгийн газрын дэмжлэгтэй агентлагуудыг байгуулаад ядуу, бага, дунд орлоготой иргэдийг орон сууцаар хангахад нь олгосон зээлийг үл хөдлөх хөрөнгийн ипотекийн зээлийн хоёрдахь зах зээл бий болгож худалдаж аваад үнэт цаас гаргаж гадаад дотоодын зах зээлд борлуулж гаргадаг ийм 2, 3 агентлагуудыг байгуулаад ажиллаж байгаа энэ жишиг, зах зээлийн зарчмаар нь явах нь зүйтэй гэж үзэж байгаа.

Тийм учраас үндсэн санаа нь гаднаас мөнгө оруулж ирнэ гэхээсээ илүү яду, бага, дунд орлоготой иргэдийг орон сууцаар хангах тийм зээлийн тогтолцоог үл хөдлөх хөрөнгийн зээлийн хоёрдогч зах зээлийг бий болгох чиглэл рүү явж байгаа Монголбанкны чиглэлийг дэмжинэ гэсэн чиглэлээр нь томъёолоод өөрчлөөд явчих нь зүйтэй. Шууд УИХ-аас бид нар нефтийн үнийг зээлийн хүүгийн үнийг, зээлийн үнийг аливаа үнийг тогтоогоод нийлүүлэлтийнх нь хэмжээг тэдэн сая доллар оруулж ирнэ гэж заагаад захиргаадалтын хэлбэрээр оруулах гэж байгаа нөлөөллүүд нэгдүгээрт биелэгдэхгүй чиглэл болно, хоёрдугаарт зах зээлд муугаар нөлөөлнө. Тэгээд энэ ямар үр дагавар агуулж байгааг ч гэсэн бид нар бас хараад байгаа шүү дээ. 

Тийм учраас нэмэлт эх үүсвэрүүдийг арилжааны банкууд бий болгоод, арилжааны банкуудыг ядуу, бага, дунд орлоготой барьцаагүй иргэдэд орон сууцны зээл олгоход нь дэмждэг, тэдний зээлийг худалдаж аваад багцлаад тэгээд энэ тэтгэврийн сан, засгийн газрын сангуудад зарж байгаа тэр олон улсын чиг хандлагууд байна, маш үр дүнтэй бас хэрэгжээд байгаа жишээнүүд байна. Буруу нөлөөлөхөөрөө дампуурч байгаа тохиолдлууд ч байна, тийм учраас энэ чиглэл рүү өөрчлөн найруулаад явах нь зүйтэй. Түүнээс 200.0 тэрбум төгрөгөөс ч илүү мөнгө хоёрдогч зах зээлийг бий болгосноороо бөгөөд зах зээлд нийлүүлэх бололцоо байгаа юм. Засгийн газрын баталгаатай, үнэт цаас гаргаад, тэрүүгээрээ арилжааны банкуудын ядуу, бага, дунд орлоготой иргэдэд зээл олговол тэрийг нь худалдаад авчихаад арилжааны банкууд ч эрсдэл багатай, Засгийн газар ч эрсдэл багатай, нөгөө агентлаг ч дундаасаа шимтгэлээ аваад эрсдэлгүй ажилладаг энэ зах зээлийн аргаар нь явах нь зүйтэй, түүнээс шууд хатуу заагаад бид нар зээлийн хүү, нийлүүлэлтийг ингэж хэмжих нь буруу гэж бодож байна.

Д.Лүндээжанцан: - Одоо эсрэг 2 хэллээ, дэмжсэн 1 хэллээ, одоо дэмжсэн талд хэн хэлэх вэ? Б.Батбаяр гишүүн дэмжсэн талд.

Б.Батбаяр: - Би энэ мөнгөний бодлогын талаар ерөөсөө утга учиргүй юм болж байна гэж бодож байна. Жишээлбэл Монголбанкинд 200.0-500.0 сая долларын зээл юм барьцаалаад олго гээд байдаг, юугаа барьцаалах юм бэ, эд нар чинь, утгагүй байгаа байхгүй юу, юу барьцаалах гээд байгаа юм, тэр нь ч мэдэгдэхгүй, Монголбанкаа барьцаалах гээд байгаа юмуу, Монгол улсаа барьцаалах гээд байгаа юмуу, ерөөсөө утга учиргүй юм болж байна шүү, даргаа.

Хоёрдугаарт юу гэхээр зэрэг энэ хүүг 10 хувь болго гэж хуульчилах нь л дээ, тэгээд хүүг бууруулж болно л доо, тэгээд энэ арилжааны банкууды чинь яаж 10 хувь болго гэж хэлэх юм бэ, болгохгүй бол яах гээд байгаа юм, энэ чинь утгагүй байна шүү дээ, яаж 10 хувь болгох гээд байгаа юм, 10 хувь болгохгүй бол одоо яах юм, лицензий нь хурааж авах юмуу, банкий нь татан буулгах юмуу, ямар нэгэн юм хийх ёстой байх л даа, ийм утга учиргүй юм ярьдгаа боль л доо, энэ чинь, би энийг хэлмээр байна.

Хоёрдугаарт юу гэхээр би Баярцогт гишүүнтэй санал нэг байна, яагаад гэхээр энэ банкууды чинь Монголбанк мэдэхээ байсан, ихэнх нь гадаадынхан хувьчлаад авсан шүү дээ. Худалдаа хөгжлийн банкийг хэн авсан, Италиуд ч гэл үү, юу ч гэлээ Лугано ч гэл үү, Нагано ч гэл үү нэг нөхөр авсан, ХААН банкийг хэн авсан, Америкууд авсан, хамгийн сүүлд Хадгаламж банкийг төрийн эзэмшилд байсан 70 жил байсан тэр банкийг чинь Оросууд авсан шүү дээ, одоо Монголбанкинд мэддэг юм байхгүй болсон, наадахь чинь, та нар энд мөнгөний бодлого гэж, Монголбанк гэж яриад байх юм байхгүй. Бүгдий нь гадныханд та нар хувьчилж өгөө биз дээ. Тийм учраас энэ асуудлаа та нар боль, ярихаа, ерөөсөө наадахь чинь учир утгагүй асуудлаа, мөнгий чинь бид биш, гадныхан мэддэг болсон гэж би хэлмээр байна.

Д.Лүндээжанцан: - Улаан гишүүн яръя.

Ч.Улаан: - Баярлалаа, тэгэхээр хямд үнэтэй эх үүсвэр оруулж ирье гэж байгаа санаа нь зөв л дөө, гэхдээ одоо ингэж хатуу тоо тавьж, ингэж хандах нь учир дутагдалтай, ер нь эдийн засаг чинь өөрөө нарийн тооцоо, судалгаан дээр үзүүлэлтүүдийн хоорондын оновчтой, тэнцвэр дээр явж байх ёстой байхгүй юу. Бид чинь одоо инфляцийн түвшинг 5 хувийн голчтой байна гээд тогтсон, одоо тэгвэл энэндээ таарсан бодлогоо явуулах ёстой. Манайд явагдаж байгаа инфляцийн хүчин зүйлийг судлаад үзэхэд үндсэн 3 төрөл их давамгайлж байгаа шүү, эрэлтийн инфляци их өндөр хувийн жинтэй байгаа. Зардлын инфляци их өндөр хувийн жинтэй байгаа. Үнэ тогтоох эрхтэй холбоотой инфляцийн нөлөөлөл өндөр байгаа. Эрэлтийн инфляцид юу нөлөөлж байгааг та бүхэн, бид бүгдээрээ сайн мэдэж байгаа шүү дээ.

Хүн амын мөнгөн орлогын энэ их өсөлт нэмэгдэж байгаа, хөрөнгө оруулалтын өсөлт нэмэгдэж байна. Зээлийн энэ их олон эх үүсвэр хэмжээ нэмэгдэнэ, мөнгөний нийлүүлэлт энэнд гол нөлөө үзүүлнэ, зардлын инфляци гэх юм бол та нар бүгдээрээ сайн мэдэж байна, энэ мэтчилэн ер нь энэ инфляцид нөлөөлж байгаа хүчин зүйлүүдээ маш нарийн тооцож үзээд аль нөлөөлөл нь хэдэн хувьтай байна гэдгий нь тогтоож байж тэрэндээ таарсан бодлого явуулахгүй бол энэ бодлого ерөөсөө хоорондоо уялдаагүй утгагүй явдал болно. Тийм учраас 5 хувийн голчтой инфляцид тохирсон бодлого явуулахын тулд эрэлтийг хязгаарласан бодлого явуулах ёстой шүү. Энэ дээрээ бид нар ойлгож байж энэ асуудлаа томъёолохгүй бол нэг талдаа инфляциа хязгаарла гэж хатуу тоо зааж өгчихөөд нөгөө талдаа эрэлтийг хязгааргүй нэмэгдүүлсэн бодлого явуулах юм бол энэ бодлого бидний гарт орж ирэхгүй, шал худлаа болно. Тийм учраас энэ дээр агуулгы нь авч үлдээд энэ тоо хэмжээгээ эргэж харж үзэх ёстой, ингэж хатуу тоо зааж болохгүй.

Нөгөө талаар энэ их өндөр зээл өөрөө эргээд маш өндөр эрсдэл дагуулна. Заавал ямарч үнээр хамаагүй энэ хэмжээний эх үүсвэр олж ир гэх юм бол бид нар сүүлд нь залруулж чадахгүй ийм хүнд байдал руу орно шүү, тийм учраас маш үр ашигтай, оновчтой хэмжээтэй тийм л эх үүсвэрийг оруулж ир гэдэг эрхийг нь нээлттэй орхих ёстой гэсэн байр суурьтай байна.

Д.Лүндээжанцан: - Содномцэрэн гишүүн яръя.

Ч.Содномцэрэн: - Энэ төслийн санал нь болохоор бага хүүтэй гэж байгаа юм, өнгөрсөн жил Монголбанкнаас оруулж ирсэн мөнгөний бодлого дээр бид нар бас энэ саналыг оруулж ирсэн байгаа юм. Ерөөсөө гишүүд яриад байна шүү дээ, монгол шиг ийм өндөр хүүтэй, ийм зээл олгодог улс гадаад оронд байдаг юм болов уу гэсэн юм яриад байна шүү дээ, манай бизнесменүүд яриад байна, жилийн 48 хувийн хүүтэй, 36 хувийн хүүтэй, сая бид нар гадаадын Тогтвортой амьжиргаа төслийн тайланг хэлэлцэж байхад манай төсөл их амжилттай ажилласан, үр дүнд хүрсэн, бид нар жилийн 0.75 хувийн хүүтэй зээл аваад малчдад сарын 4 хувийн хүүтэй тараасан, их үр дүнтэй болсон, жилийн 48 хувь гэдэг чинь одоо тэр банкиндаа ч тэр, төсөлдөө ч ашигтай байлгүй яах вэ дээ, жилийн ганц хувийн хүүтэй авчихаад тэгээд 48 хувийн жилийн, 48 хувь өсгөнө гэдэг чинь ашигтай байж таарна шүү дээ. 

Тэгэхээр зэрэг иймэрхүү төслүүд манайд их орж ирж байна, Засгийн газрын нэрээр жилийн 0.75 хувийн хүүтэй орж ирээд дамжаад дамжаад явахаар жилийн 36, 48 болоод явчихдаг, их ашигтай байдаг юм байна л даа, тэгээд энэ арилжааны банкуудаас энэ бага хүүтэй зээл авна гэдэг бол Монголд бүтэхгүй юм байна лээ гэж олон хүн ярьдаг, тэгээд анх удаа зээл авч байгаа хүн бол хэд байдаг юм, 36, 48 хувийн хүүтэй ч юмуу, хоёрдахь жилээсээ ч юмуу 24 болдог ч юмуу, гуравдахь жилээсээ 16, 18 болдог ч юмуу, 3 удаа зээл авахад жишээ нь ийм. Тэгээд Монголбанкинд өнгөрсөн жил бид нар үүрэг өгсөн шүү дээ, зээлийн хүүг тууштай бууруулах бодлого барь, бага хүүтэй зээлийн эх үүсвэр гадаадын зах зээлээс олж ир гэдэг, биелүүлдэггүй, тэгээд биелүүлдэггүй болохоор нь зэрэг энийг энэ өнгөрсөн жил биелэгдээгүй юмыг энэ жил өгөөд яах вэ, хасъя гэдэг ч юмуу, тоогий нь хасъя гэдэг юмуу, ийм байдлаар явмааргүй байна. Одоо биелүүлж чаддаг болтол нь явуулмаар санагдаад байх юм. /11.15-12.15 Ч.Алтанцэцэг/

Ч.Содномцэрэн: Тэгэхээр энэ Ардчилсан намын зөвлөлийн гаргасан санал дээр бага хүүтэй гэж байгаа. Энэ л чухал байгаа байх гэж бодож байна. Тэр гадаадын зээл тусламж орж ирдэг шиг тэгээд 36, 48 болгоод өсгөчихгүй шиг, энэ гараад байгаа том том хөтөлбөр, төслүүдийг хэрэгжүүлэхэд л энийг зориулъя гээд байгаа шүү дээ. Энэн дээр манай гишүүд бас нэг анхаарахгүй бол одоо зөвхөн Ардчилсан намын зөвлөлийн гишүүдийн гаргасан санал гэдгээр нь унагаад байх юм бол энэ дотроос чинь одоо бидний ганц ч санал орохгүй нь байна шүү дээ гишүүдээ. Энийг харж үзэхгүй бол.

Хоёрдугаарт түрүүн бас ярьж байсан. Зээлийн хүүг 10 хувьд хүргэх гэдэг дээр үнэхээрийн 10 хувьд хүргэхгүй бол энэ жижиг дунд үйлдвэр, ажлын байр, жижиг дунд үйлдвэр хөгжих үндэс болохгүй байна. Ажлын байр нэмэгдэхгүй ээ. Энийг бидний бизнесменүүдийн ярьдгаар мангар хүүтэй, 36, 48 хувийн хүүтэйгээр жижиг дунд үйлдвэрийг хөгжүүлэхгүй ээ, тэгэхээр энэ түрүүчийн унасан санал дээр би харамсаж байгаа юм. 

Ер нь яагаад энэ зээлийн хүүг бууруулж болдоггүй юм бэ? Монголоос бусад оронд энэ зээлийн хүү чинь буураад жижиг дунд үйлдвэрлэл нь хөгжөөд, ард иргэд нь зээл аваад буцааж төлөөд яваад байдаг ийм бололцоотой болчихоод байхад манайх бахь байдгаараа ингээд бүр болохгүй болохгүй гэсээр байгаад ерөөсөө маш өндөр хувийн хүүтэй, бараг З жилийн хугацаатай авахад зээл нь нугараад төлөгддөг тийм хүүтэй байна шүү дээ. Ийм байдлаасаа бид салмаар байна. 

Тэгэхээр зэрэг энэ үл хөдлөх хөрөнгийн барьцаагаар баталгаажсан бага хувийн хүүтэй зээл гадаадын эх үүсвэрээс олж ирэх энэ асуудлыг би дэмжих ёстой санал гэж үзэж байна. Ийм зээл хэрэв ороод ирэх юм бол энэ орон сууц хөтөлбөр хэрэгжих бололцоотой болно. Дээрээс нь бид нарын яриад байдаг ажлын байр нэмэгдүүлэх, ажилгүйдлийг багасгах гэж ярьдаг, энэ асуудал чинь боломжтой болно. Хөдөө орон нутагт бага хүүтэй зээл авч тэрүүгээрээ үйлдвэрлэл үйлчилгээ хөгжүүлэх бололцоотой болно шүү дээ. Энийг бас бодож үзээчээ. Тэгээд одоо бидний гаргасан санал гэж… 

Д.Лүндээжанцан: -За одоо тэр зөв юм руу л бид нар, ер нь хүмүүс дэмжсэн, эсрэг саналтай хүмүүс үгээ хэлээд дууслаа. Яасан бэ, та аль талд нь хэлэх гэж байгаа юм бэ одоо. Аль талд нь гэж энэ хуулиндаа байна эсрэг байр суурьтай З, дэмжсэн З хүртэл үг хэлнэ ээ гэж хүртэл. Тэгээд хэлчихлээ. Хэлээд дууслаа. Та түрүүнд нь хэлсэн, ярьж байгаад ээлжлээд. За ингээд санал хураалт явуулъя.

Яасан юм бэ. Энэ олон гишүүд үг хэлнэ гээд бүгд адилхан тэгээд байна шүү дээ. Та байр сууриа тодорхой илэрхийлэх хэрэгтэй. 3, 3 гишүүн үг хэлчихсэн гээд манайхан яриад байна. Хэн хэн үг хэлэв сая. Дамиран гишүүн үг хэлсэн эсрэг. Тайван бай. Гүндалай чи Их Хурлын гишүүний хувьд. Дамиран гишүүн цөөнх болоод үгээ хэлчихсэн. Дараа нь Улаан гишүүн үгээ хэлсэн. Дараа нь Баярцогт гишүүн үг хэлсэн. Батжаргалын Батбаяр гишүүн үг хэлсэн. Занданшатар гишүүн үг хэлсэн. Содномцэрэн гишүүн үг хэлсэн байна. Ингээд 6 гишүүн үг хэлсэн. За ингээд таны урдуур нь хамаагүй, гол нь та байна шүү дээ эсрэг саналтай юм уу, байр сууриа тодорхой илэрхийлж хэлэх ёстой учраас. За ингээд санал хураалт явуулъя. Санал хураалт болоогүй шүү. Хүчингүй. Энэ хүчингүй шүү. Би дараа нь зарлана. Энэ хүчингүй байгаа.

Яагаад вэ гэхээр Ардчилсан намын зөвлөлөөс гаргасан санал дэмжиж үг хэлнэ гээд Содномцэрэн гишүүн хүсэлт гаргаад ингээд эсрэг хоёр байр суурь илэрхийлсэн. За энэ хүчингүй санал. За ингээд санал хураалт явуулъя. Чиний тэр буулгах надад хамаагүй ээ. Би яг дэгээрээ явж байна. 

Төслийн 2-т үл хөдлөх эд хөрөнгийн барьцаагаар баталгаажсан бага хүүтэй 200-500 сая ам.долларын зээлийг гадаад зах зээлээс нийлүүлэх ажлыг Засгийн газартай хамтран зохион байгуулах гэж нэмэх. Эдийн засгийн байнгын хороо дэмжсэн санал байна. 

Уг саналыг дэмжье гэсэн саналын томъёоллоор санал хураалт явуулъя. Би хүчингүй гэж хэлсэн шүү дээ, алх тогшоогүй учраас. Сая Гүндалай гишүүн хашгираад хөндлөнгөөс яагаад болохгүй нь. 

 
Санал хураалтад 14 гишүүн оролцож татгалзсан 35, 71.4 хувийн саналаар уг санал дэмжигдэхгүй байна. 

Ер нь манай гишүүд ч гэсэн тэр Гүндалайгийн энэ шүүмжлэл ярьж байна шүү. Яг дээрээс өгсөн саналуудаар явах ёстой. Гэхдээ байр сууриа илэрхийлэх ёстой. Эсрэг үү, дэмжсэн үү гээд. Гэтэл суудал суудал дээрээсээ би үг хэлэх ёстой гээд хашгиралдаад байдаг. Таны хэлсэн үгэнд та бол аль талаас нь үг хэлэх байр сууриа илэрхийлээгүй учраас дараагийнх нь хоёр хүн, дараагийнх нь Ардчилсан намын байр суурийг илэрхийлж Содномцэрэн гишүүн үг хэлсэн. Цөөнх болж Улаан гишүүн үг хэлсэн.

7.Төслийн 2.2-ыг улсын санхүүгийн салбарт гарч байгаа шинэ үзэгдэл хандлагад иж бүрэн шинжилгээ хийж дүгнэлт өгөх ажлыг зохион байгуулах гэж өөрчлөн найруулах. УИХ дахь МАХН-ын бүлгийн гаргасан санал байна. Эдийн засгийн байнгын хороо дэмжсэн санал байна. Уг саналыг дэмжье гэсэн саналаар санал хураалт явуулъя.Санал хураалтад идэвхтэй оролцоно шүү. Байхгүй гишүүд орж ир. 

Санал хураалтад 53 гишүүн оролцож, зөвшөөрсөн 31, татгалзсан 22. 58.5 хувийн саналаар уг санал дэмжигдэж байна. 

8.Төслийн 2-т жижиг хадгаламж эзэмшигчдийн эрх ашгийг түлхүү хамгаалахад чиглэгдсэн хадгаламжийн даатгалын эрх зүйн орчныг бүрдүүлэх гэж нэмэх санал байна. МАХН-ын бүлгийн гаргасан санал. Эдийн засгийн байнгын хороо дэмжсэн санал байна. Санал хураалт явуулж байна. Баярцогт гишүүнээ танхимд зөвшөөрөлгүй хашгирахаа болимоор байна шүү. 

Санал хураалтад 53 гишүүн оролцож, зөвшөөрсөн 32, татгалзсан 21. 60.4 хувийн саналаар уг санал дэмжигдэж байна. 

9.Төслийн 2-т санхүүгийн салбарын нэгдсэн удирдлага, хяналтыг боловсронгуй болгох зорилгоор Санхүүгийн зохицуулах хороо болон Монголбанкны ажлын уялдаа, хоорондын бүтэц, зохион байгуулалтыг боловсронгуй болгох гэж нэмэх. УИХ дахь МАХН-ын бүлгийн гаргасан санал байна. Эдийн засгийн байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя. Болохгүй бол хоёрдугаар хэлэлцүүлэг дээр Эдийн засгийн байнгын хороон дээрээ сайн ярь. 

Санал хураалтад 47 гишүүн оролцож, зөвшөөрсөн 30, татгалзсан 17. 63.8 хувийн саналаар уг санал дэмжигдэж байна.

За тэгээд янз бүрийн зөрчилтэй юм байвал хоёрдугаар хэлэлцүүлэг дээрээ яриарай.

10.Төслийн 2.3-т ипотекийн хоёр дахь зах зээлийг хөгжүүлэхтэй холбоотой эрх зүйн орчинг боловсронгуй болгох, Монголын ипотекийн корпорацийн үйл ажиллагааг идэвхжүүлэх, ипотекийн зээлийн хүртээмжийг нэмэгдүүлэх чиглэлээр Засгийн газартай хамтран ажиллах гэж нэмэх гэсэн УИХ-ын гишүүн Баярсайхан, Н.Батбаяр, Буд, Жаргал, Мурат, Пүрэвдорж, Раш нарын гаргасан санал байна. Эдийн засгийн байнгын хороо дэмжсэн санал байна. Найруулгын юм байвал дараа нь ярья. Цөөнх алга байна. Санал хураалт явагдаж байна. 

Санал хураалтад 48 гишүүн оролцож, зөвшөөрсөн 35, татгалзсан 13. 72.9 хувь. 

Ямар корпораци, ямар байгууллага вэ? энэ бүхэн ингээд ямар эрх зүйн үндэстэй орж байгаа вэ? энэ бүх асуудлыг хоёрдугаар хэлэлцүүлгийн үед зарчмын юм байвал сайн яриарай. Ганхуяг даргаа ингэж шууд нэрээр зааж болох юм уу үгүй юмуу. Ямар хуультай, тэгээд Ипотекийн хууль гаргах үед энийг анхаарч үзэх.

11.Төслийн 3.1-д зарим тусгай сангуудын хөрөнгийн удирдлагад гэрээгээр оролцож үр ашгийг сайжруулах гэж нэмэх гэсэн Ардчилсан намын зөвлөлийн санал байна. Эдийн засгийн байнгын хороо дэмжсэн санал байна. Сангуудтай гэрээгээр ажиллах гэж. Санал хураалт явуулж байна. Дэмжье гэсэн томъёоллоор санал хураалт явуулж байна. 

Санал хураалтад 46 гишүүн оролцож, зөвшөөрсөн 25, татгалзсан 21. 54.3 хувийн саналаар уг санал дэмжигдэж байна. 

Хэрэв буруу зөрүү, хуультай зөрчилдсөн юм байвал Байнгын хороон дээрээ сайн ярьцгаах хэрэгтэй шүү. Яагаад ийм юм ороод ирж байгаа юм. Та Эдийн засгийн байнгын хорооны гишүүн хүн шүү дээ.

12.Төслийн 3.1-ийг Монголбанкны үйл ажиллагааг нээлттэй ил тод болгох, дотоод хяналтын бие даасан байдлыг хангах, УИХ-д тайлагнадаг болгох, Валютын газрын үйл ажиллагааны үр ашгийг дээшлүүлэх, арилжааны банкуудын удирдлага, дотоод хяналт болон Монголбанкны зүгээс тавих хяналтыг сайжруулах, дээрх чиглэлүүдээр холбогдох хууль тогтоомжид өөрчлөлт оруулах гэж найруулах гэсэн УИХ дахь намын бүлгийн санал байна. Эдийн засгийн байнгын хороо дэмжсэн санал байна. Цөөнх алга байна аа. Уг саналыг дэмжье гэсэн томъёоллоор санал хураалт явуулъя. Ер нь бол Эдийн засгийн байнгын хороон дээр энэ томъёоллуудыг бүгдийг нь эргэж харахаас өөр арга байхгүй. Ер нь дахин ярих хэрэгтэй. Би Амаржаргал гишүүний ярих гэж байгааг ойлгож байна. 

Санал хураалтад 47 гишүүн оролцож, зөвшөөрсөн 27, татгалзсан 21. 56.3 хувийн саналаар уг санал дэмжигдэж байна. 

Энэ хэтэрхий жижгэрсэн, тэгээд логикийн зөрчилтэй юмнууд байна шүү энэ бүлгүүдийн санал дотор. Харин угаасаа тийм. Ганхуяг даргаа ойлгомжтой, Эдийн засгийн байнгын хороон дээрээ хоёрдугаар эцсийн хэлэлцүүлэгт оруулахад сайн анхаарах. Зарчмын аль юман дээр ярих гэж байгаа юм бэ? Ганхуяг дарга. 

Д.Ганхуяг: -Гишүүдээ ийм байгаа шүү дээ. Нэгдүгээр хэлэлцүүлгийн үед та бүхэн бүгдээрээ мэдэж байгаа. УИХ-ын тухай дэг чинь УИХ-ын тухай хууль болсон. Гишүүд бүлэг, зөвлөл өгсөн саналыг тэр чигээр нь хураагаад хоёрдугаар хэлэлцүүлэг дээр редакци, засвараа хийдэг шүү дээ. Энийгээ ойлго л доо. Яг байгаагаар нь жишээлбэл нэг гишүүний саналыг ингэж заслаа гэж хэнд ч тийм эрх байхгүй шүү дээ. Хоёрдугаар хэлэлцүүлэг дээр редакци хийгддэг юм байгаа биз дээ. Хууль ийм байгаа. Дэгээ өөрчилсөний дараа.

Д.Лүндээжанцан: -За тэрийг хэлж байна. Ингээд санал хураалтаа үргэлжлүүлье. Саяынхаар чинь санал хураачихсан тийм үү. 

Одоо төслийн З-т иргэд, аж ахуйн нэгжүүдийн санхүүгийн боловсролыг дээшлүүлэх арга хэмжээг Засгийн газар Монголбанк болон арилжааны банкуудаас хамтарч зохион байгуулах гэж нэмэх гэсэн УИХ дахь МАХН-ын бүлгийн гаргасан санал байна. Эдийн засгийн байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулж байна. 

Санал хураалтад 50 гишүүн оролцож, зөвшөөрсөн 23, татгалзсан 27. 54.0 хувийн саналаар уг санал дэмжигдэхгүй байна. 

14.Төслийн З-т Засгийн газрын санхүүгийн үйл ажиллагаа болон олон улсад болж буй үйл явдал нь улс орны санхүүгийн тогтвортой байдлыг хангаж буй эсэхэд Монголбанкны зүгээс хөндлөнгийн бие даасан үнэлгээ хийж УИХ-д мэдээлдэг журам тогтоох гэж нэмэх гэсэн УИХ дахь МАХН-ын бүлгийн гаргасан санал байна. Эдийн засгийн байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя. 

Санал хураалтад 50 гишүүн оролцож, зөвшөөрсөн 18, татгалзсан 32. 64 хувийн саналаар уг санал дэмжигдэхгүй байна. 

15.Төслийн З-т алт боловсруулах нэмүү өртөг шингэсэн эцсийн бүтээгдэхүүн үйлдвэрлэх бодлогыг Засгийн газар болон Монголбанкнаас хэрэгжүүлэх арга хэмжээг хувийн хэвшилтэй хамтарч зохион байгуулах гэсэн УИХ дахь МАХН-ын бүлгийн гаргасан санал байна. Эдийн засгийн байнгын хороо дэмжсэн санал байна. Цөөнх нь Баярсайхан гишүүн байна. Баярсайхан гишүүн үг хэлэх үү. Хэрэггүй юу. За шууд санал хураалт явуулъя. Дэмжье гэсэн саналын томъёоллоор санал хураалт явуулъя. 

Санал хураалтад 49 гишүүн оролцож, зөвшөөрсөн 16, татгалзсан 33. 67.3 хувийн саналаар уг санал дэмжигдэхгүй байна. 

Одоо Байнгын хорооны хуралдаанаар дэмжигдээгүй саналуудыг хураалгая. 

16.Төслийн 2.3-т арилжааны банкууд банк бус санхүүгийн байгууллагын өөрийн хөрөнгийг 2008 онд 15-20 хувиар нэмэгдүүлж, тэдний төлбөрийн чадвар, найдвартай байдлыг бэхжүүлэн зээлийн эрсдэлийг эрсдэлийн сан ба даатгалтай хослон хэрэгжүүлж, иргэдийн хугацаатай хадгаламжийг даатгалд хамруулах гэж нэмэх гэсэн Монгол Улсын Ерөнхийлөгчийн гаргасан санал байна. Эдийн засгийн байнгын хороо дэмжээгүй байна. Уг саналыг дэмжих боломжгүй гэсэн томъёоллоор санал хураалт явуулъя. 

Санал хураалтад 48 гишүүн оролцож зөвшөөрсөн 20, татгалзсан 28, 58.3 хувь нь дэмжээгүй татгалзсан учраас Ерөнхийлөгчийн санал босоо үлдэж байна. 

Та нарт анхааруулсан, та нар сайн мэдэж байгаа, албаар яасан, би яриагий чинь сонссон шүү дээ. Энд та бүгдийн бүх яриа сонсогддог юм.

17.Төслийн 1-д Монголбанкны үнэт цаасыг худалдаж түүний эх үүсвэрээс заавал байлгах нөөц 10 хувийг Монголбанкинд хадгалах гэж нэмэх гэсэн Монгол Улсын Ерөнхийлөгчийн гаргасан санал байна. Эдийн засгийн байнгын хороо дэмжээгүй байна. Уг саналыг дэмжих боломжгүй гэсэн саналын томъёоллоор санал хураалт явуулъя. 

Санал хураалтад 49 гишүүн оролцож зөвшөөрсөн 25, татгалзсан 24, 51.0 хувийн саналаар уг саналыг дэмжих боломжгүй гэсэн санал дэмжигдлээ.

Ингээд Байнгын хорооноос гаргасан зарчмын зөрүүтэй саналуудаар санал хурааж дууслаа. Тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. Түрүүн Ганхуяг дарга ярьсан. Зөрөөтэй хуультай зөрчилдсөн болон редакцийн шинжтэй бүх засварууд тэнд хийгдэх ёстой гэж. Тиймээ, тэр нь яахав дэгийн хуулийн дагуу явагдана. 

Дараагийн хэлэлцэх асуудалдаа оръё. Монгол Улсын 2008 оны төсвийн тухай хуулийн төслийн нэг дэх хэлэлцүүлгийг явуулъя. Төсвийн төслийн талаарх илтгэлийг Монгол Улсын Ерөнхий сайдын үүрэг гүйцэтгэгч М.Энхболд танилцуулна. Ерөнхий сайдын үүрэг гүйцэтгэгч М.Энхболдыг индэрт урьж байна. Ерөнхий сайд аа байж бай. Одоо ороод ирнэ. 

Дэгийн хуульд зааснаар Ерөнхий сайд төсвийн илтгэлийг хэлэлцэж байх үед Засгийн газрын гишүүд, УИХ-д ажлаа шууд хариуцан тайлагнадаг байгууллагын дарга болон Үндсэн хуулийн цэцийн дарга, Шүүхийн ерөнхий зөвлөлийн дарга, Улсын ерөнхий прокурорыг байлцуулах ба гишүүд тэдгээрээс асуулт асууж үг хэлсний дараа төслийг хоёр дахь хэлэлцүүлэгт бэлтгүүлэхээр Байнгын хороодод шилжүүлнэ гэж заасан. Засгийн газрын гишүүд, аймгийн дарга нь больчихсон юм. За ингээд Энхболд Ерөнхий сайдыг илтгэлээ тавихыг хүсч байна аа.

М.Энхболд: -УИХ-ын дарга эрхэм гишүүдээ. Та бүхний энэ өдрийн амар амгаланг айлтгая.

Үндэсний эв нэгдлийн Засгийн газраас Монгол Улсын 2008 оны төсвийн төслийг боловсруулахдаа Монгол Улсын Засгийн газрын үйл ажиллагааны хөтөлбөр, Засгийн газрын үйл ажиллагааны тэргүүлэх чиглэл, төсвийн хүрээний мэдэгдлийг зөвшөөрөх тухай УИХ-ын 2007 оны 68 дугаар тогтоолд заасан дунд хугацааны зорилтууд болон салбаруудын хөгжлийн мастер төлөвлөгөө, хөтөлбөрүүдэд тусгагдсан зорилтууд, эдийн засаг, нийгмийн хөгжлийн 2007 оны эхний 9 сарын байдал, дэлхийн эдийн засгийн хөгжлийн хандлага, түүхий эдийн зах зээл дэх үнэ ханшийн чиг хандлага зэргийг харгалзан үзсэний зэрэгцээ Монгол Улсын 2008 оны макро эдийн засгийн төлөв байдлын тооцоо, төсөөлөл, төсвийн ерөнхийлөн захирагчдаас ирүүлсэн төсөл саналд үндэслэн боловсрууллаа.

Эрхэм гишүүд ээ.

Ирэх оны төсвийн төслийн талаар танилцуулахын өмнө Монгол Улсын 2007 оны төсвийн хүлээгдэж байгаа гүйцэтгэл ямар дүр зурагтай байгаа талаар товч илтгэе. 

УИХ-аас Монгол Улсын 2007 оны төсвийн тухай хуульд оруулсан нэмэлт өөрчлөлтөөр Монгол Улсын нэгдсэн төсвийн орлого 1 триллион 786 тэрбум төгрөг. Түүнээс улсын төсвийн орлого 1 триллион 709 тэрбум төгрөг байхаар тусгагдсанаас дэлхийн зах зээл дэх зэсийн үнийн өсөлт Татварын багц хуулийн шинэчлэлийн үр дүнгээс хамаарч, энэ оны эцэст нэгдсэн төсвийн орлого төлөвлөснөөс 5.7 хувиар, улсын төсвийн орлого 6 хувиар тус тус давж биелэх төлөвтэй байна.

Монгол Улсын 2007 оны төсвийн орлогын төлөвлөгөөнд дэлхийн зах зээл дэх 1 тн цэвэр зэсийн үнийг 6600.0 ам.доллар байхаар тооцож тусгасан. Лондонгийн металлын бирж дэх зэсийн үнийн ханш 2007 оны 10 дугаар сарын 01-ний өдрийн байдлаар зэсийн үнэ 8128 ам.долларт хүрсэн боловч энэ оны эхний 10 сарын дунджаар 7090 ам.доллар болсон байна.

Сүүлийн жилүүдийн дэлхийн зах зээл дэх зэсийн үнийн хэлбэлзэл болон олон улсын байгууллагуудын хийж буй төсөөлөлд үндэслэн 2007 оны хүлээгдэж буй гүйцэтгэлээр дэлхийн зах зээл дэх 1 тн цэвэр зэсийг дунджаар 6900 ам.доллар байхаар тооцож, зарим бүтээгдэхүүний үнийн өсөлтийн албан татварын орлогоор Монгол Улсыг хөгжүүлэх санд 313.8 тэрбум төгрөг төвлөрөхөөр байгаагийн 305.4 тэрбум төгрөг нь Эрдэнэт үйлдвэрээс орохоор тооцогдож байна.

Монгол Улсын Засгийн газраас уул уурхайн салбарт үйл ажиллагаа явуулж буй гадаадын хөрөнгө оруулагч нартай 1997-1998 оны хооронд байгуулсан “Тогтвортой байдлын гэрээ”-нд аж ахуйн нэгжийн орлогын албан татвараас 3-10 жилийн хугацаанд чөлөөлөх, ашигт малтмалын нөөц ашигласны төлбөрийг 2.5 хувиар төлөхөөр тусгасан нь өнөөгийн нөхцөлд Монгол Улсад ашиггүй нөхцөл байдлыг бий болгоод байсан тул Засгийн газар дээрх зах зээл дээрх ашигт малтмалын бүтээгдэхүүний үнэ өсч, бизнесийн таатай орчин бий болж байгааг харгалзан гадаадын хөрөнгө оруулагчдыг бусад аж ахуйн нэгжүүдийн адил татвар төлдөг болгох нь зүйтэй гэж үзэн гэрээнд нэмэлт, өөрчлөлт оруулах асуудлыг шийдвэрлээд байгаа юм. 

Тогтвортой байдлын гэрээнд нэмэлт, өөрчлөлт оруулах тухай гэрээнд гарын үсэг зурснаар Бороо Гоулд ХХК нь бусад аж ахуйн нэгжүүдийн адил татвараа төлдөг болж байгаа бөгөөд аж ахуйн нэгжийн орлогын албан татварыг 2007 оны 1 дүгээр сарын 1-ний өдрөөс эхлэн аж ахуйн нэгжийн орлогын албан татварын тухай хуульд заасны дагуу 25 хувиар, ашигт малтмалын нөөц ашигласны төлбөрийг 2007 оны 8 дугаар сарын 3-ны өдрөөс эхлэн ашигт малтмалын тухай хуульд заасны дагуу 5 хувиар тус тус төлж эхлээд байна.

 Үүний үр дүнд улсын төсөвт энэ онд аж ахуйн нэгжийн орлогын албан татварын орлогоор 37.1 тэрбум төгрөг, ашигт малтмалын нөөц ашигласны төлбөрийн орлогоор 8 тэрбум төгрөг, нийт дүнгээрээ 45.1 тэрбум төгрөг улсын төсөвт төвлөрүүлэхээр байна. 

Мөн Цайрт минерал ХХК-тай байгуулсан тогтвортой байдлын гэрээнд мөн нэмэлт, өөрчлөлт оруулах асуудлаар тус компанийн төлөөлөгчидтэй хэлэлцээр хийж, харилцан тохиролцоонд хүрснээр тус компанийн зүгээс 2007 онд улсын төсөвт аж ахуйн нэгжийн орлогын албан татварын орлогоор 10.6 тэрбум төгрөг, ашигт малтмалын нөөц ашигласны төлбөрийн орлогоор 6 тэрбум төгрөг, нийт дүнгээрээ 16.6 тэрбум төгрөг төвлөрүүлэхээр болсон байна. 

2006 оноос газрын тосны хайгуул олборлолтын үйл ажиллагаа эрчимжсэний үр дүнд газрын тосны олборлолтын ажил, экспортын хэмжээг өмнөх оноос 60 гаруй хувиар нэмэгдүүлэн, 600.0 мянган баррель газрын тос олборлож, экспортлон газрын тосны орлогоор 9.0 тэрбум төгрөгийг улсын төсөвт төвлөрүүлэхээр 2007 оны төсвийн тодотголд тусгасан юм. 

Энэ оны эхний 8 сарын байдлаар 424.9 мянган баррель газрын тос олборлож экспортлон, 5.3 тэрбум төгрөгийг улсын төсөвт төвлөрүүлээд байна. Цаашид ч газрын тосны олборлолт эрчимжиж, экспорт нэмэгдэх хандлагатай байгаа юмаа.

2007 оны хүлээгдэж буй гүйцэтгэлээр 761.9 мянган баррель газрын тос олборлож, экспортлон, газрын тосны орлогоор 15.2 тэрбум төгрөгийг улсын төсөвт төвлөрүүлэхээр байгаа нь төлөвлөснөөс 6.2 тэрбум төгрөгөөр нэмэгдэхээр тооцогдож байна.

Монгол Улсын төсвийн орлого гадаад орчны нөлөөлөл өөрөөр хэлбэл дэлхийн зах зээл дэх ашигт малтмалын бүтээгдэхүүний үнэ, ханшийн хэлбэлзлээс шууд хамааралтай байгаа учир төсвийн тэнцвэрт харьцааг хадгалахын тул бид энэхүү эрсдлийг цаашид тооцож байх нь зүйтэй гэж үзэж байна.

Улсын Их Хурлын эрхэм гишүүд ээ,

Монгол Улсын нэгдсэн төсвийн 2007 оны төлөвлөгөөнд төсвийн урсгал зардал 1 триллон 373 тэрбум төгрөг, үүнээс улсын төсвийн урсгал зардал 1 триллон 332 тэрбум төгрөг байхаар тусгагдсан нь энэ оны эцэст төлөвлөсөн хэмжээнд байхаар байна. 

Ерөнхий боловсролын сургуулийн сурагчдын үдийн цай хөтөлбөрт энэ онд нийт 196.1 мянган хүүхэд хамрагдсан бол ирэх онд ерөнхий боловсролын сургуулийн 5 дугаар ангийг буюу 46.8 мянган хүүхдийг шинээр нэмж хамруулахаар тооцож түүнд шаардагдах 2.4 тэрбум төгрөгийг БСШУ-ны сайдын багцад тусгаад байна. Нийт эцэг эх, сурагчдын зүгээс ихээхэн талархал хүлээж байгаа энэхүү хөтөлбөрийг цаашид улам чанаржуулан, хүүхдийн эрүүл мэндэд онцгой анхаарч, тэдний суралцах орчин нөхцөлд илүү их хувь нэмэр оруулах зорилгоор “Үдийн хоол” хөтөлбөр болгон өргөжүүлэхээр Засгийн газар хуралдаанаараа хэлэлцэн шийдвэрлэж, холбогдох тооцоог хийж байна. Энэ асуудлыг төсвийн хэлэлцүүлгийн үед харгалзан үзэж, тусган шийдвэрлэж өгөхийг эрхэм гишүүд та бүхнээс хүсье.

Улсын Их Хурал, Засгийн газраас 2007 оныг “Их бүтээн байгуулалт, ажлын байр нэмэгдүүлэх” жил болгож, хөрөнгө оруулалтын хэмжээг ихээхэн нэмэгдүүлсэн. 

Улсын төсвийн хөрөнгө оруулалтаар 2007 онд нийт 408.4 тэрбум төгрөгийн барилга байгууламж, төсөл, арга хэмжээг санхүүжүүлэх төлөвлөгөөтэй бөгөөд төсвийн ерөнхийлөн захирагчдаас ирүүлсэн тооцоогоор 398 тэрбум төгрөг буюу 97.5 хувийг энэ онд санхүүжүүлэхээр тооцогдож байна. 

Хөрөнгө оруулалтын хэмжээ ихээхэн нэмэгдсэнтэй холбогдуулан Монгол Улсын Ерөнхий сайдын албан даалгаврыг бүх төсвийн ерөнхийлөн захирагчид, аймаг, нийслэлийн Засаг дарга нарт хүргүүлж, хөрөнгө оруулалтын төсөл, арга хэмжээг шуурхай гүйцэтгэж, төлөвлөсөн арга хэмжээг бүрэн хэрэгжүүлэх, явц байдалд нь байнгын хяналт тавьж байх талаар тодорхой чиглэл өгсөн. 

Улсын төсвийн хөрөнгө оруулалтын гүйцэтгэл, явц байдалд хяналт тавих, дэмжлэг үзүүлэх Засгийн газрын комиссыг байгуулж, хөрөнгө оруулалтын ажлын явц, гүйцэтгэл, тайланг энэ онд Засгийн газрын хуралдаанаар 4 удаа сонсож удирдамж, чиглэл өгч ажиллаж байна.

Засгийн газраас авто зам, эрчим хүчний төсөл, арга хэмжээний гүйцэтгэгч сонгон шалгаруулах ажлыг хурдавчлах зорилгоор шууд гэрээ байгуулан хэрэгжүүлэх төслийн жагсаалтыг батлан мөрдүүлж байна. 

УИХ-аас “Монгол Улсын 2007 оны төсвийн тухай хуульд нэмэлт, өөрчлөлт оруулах тухай” хуулийг баталж, нэн чухал шаардлагатай төсөл, арга хэмжээг батлагдсан хөрөнгийн дүнд багтаан зохицуулах эрхийг Засгийн газарт олгосон нь тулгарч буй асуудлыг шуурхай шийдвэрлэхэд чухал ач холбогдолтой арга хэмжээ болсон. 

Улсын Их Хурлын эрхэм гишүүд ээ,

Монгол Улсын 2008 оны төсвийн бодлогын үндсэн гол чиглэл нь макро эдийн засгийн өсөлт болон төсвийн тогтвортой, тэнцвэрт байдлыг бататгаж, хөрөнгө санхүүгийн нөөц, гадаад эх үүсвэрийг оновчтой хуваарилах замаар хүн амын бодит орлого, нийгмийн үйлчилгээний хүртээмжийг нэмэгдүүлэх, бодит салбарын хөгжлийг дэмжихэд оршиж байгаа юм.

Монгол Улсын төсвийн орлогын бодлого нь 2008 онд төсвийн тэнцвэрт харьцааг хадгалах хэмжээнд орлогын боломжит эх үүсвэрүүдийг бүрэн дайчлах, төсвийн орлогын тогтвортой бааз суурийг өргөжүүлэх, татвар хураалтыг эрчимжүүлэх арга хэмжээнүүдийг хэрэгжүүлэх, нийгэм, эдийн засгийн хөгжлийн зорилтуудыг биелүүлэхэд төсвөөс санхүүжигдэх ажиллагааг хэвийн явуулах эх үүсвэрийг бүрдүүлэхэд чиглэгдэж байна. 

УИХ-аар шинэчлэгдэн батлагдсан татварын багц хуулиуд нь бизнесийн таатай орчинг бүрдүүлэхэд чухал нөлөө үзүүлж буй тул 2008 онд далд эдийн засгийг бууруулах, татвар төлөгчдийг татвараа шударгаар төлдөг болгож хэвшүүлэхэд анхаарч ажиллах хэрэгтэй байна. 

Төсвийн урсгал зарлагын төлөвлөлтөд үнэ ханшийн өөрчлөлт, төсвийн зарлагын шинэчлэл, шинээр хэрэгжүүлэх арга хэмжээ, төсвийн хүрээний мэдэгдлээр тогтоосон төсвийн зарлагын хязгаар зэргийг голлон баримталлаа. 

Ирэх оны төсвийн төслийг боловсруулахдаа дараахь зарчмуудыг баримталж ажилласан юм. Үүнд:

 
-Төсвийн орлогын боломжит эх үүсвэрүүдийг бүрэн дайчилж, татварын бааз суурийг нэмэгдүүлэн төсвийн төлөвлөлтөд тусгах.

 
-Дэлхийн түүхий эдийн зах зээлд цаашид гарч болох эрэлт, нийлүүлэлт, үнэ ханшийн болзошгүй өөрчлөлт, эрсдэлийг тооцох
 
-Уул уурхайн салбарын хөгжил эрчимжиж байгаатай уялдуулан тус салбарын төсвийн орлогод үзүүлэх нөлөө, шинээр ашиглалтанд орох орд газруудаас аливаа татвар, хураамж хэлбэрээр төсөвт орох орлогыг бүрэн тооцох.

 
-Төрийн албан хаагчдын дундаж цалинг 2008 оны эхнээс 300.0 мянган төгрөгт хүргэхээр төлөвлөж, түүнд шаардагдах эх үүсвэрийг тооцох;

 
-Нийгмийн хамгааллын арга хэмжээний гүйцэтгэлийг хангах, шинээр авч хэрэгжүүлэхээр Улсын Их Хурал, Засгийн газарт өргөн барьсан хууль, тогтоомжуудын биелэлтийг хангах.

 
-Засгийн газрын үйл ажиллагааны хөтөлбөрт тусгагдсан арга хэмжээг бүрэн хэрэгжүүлэх.

 
-Бүсчилсэн хөгжлийн үзэл баримтлалыг хэрэгжүүлэх.

 -Үйлдвэрлэлийг дэмжих, баялгийг бүтээх замаар иргэдийн орлогыг нэмэгдүүлэх, эдийн засгийн өсөлтийг хангахад чиглэгдсэн үйл ажиллагааг дэмжих зэрэг зарчмуудыг харгалзсан болно.

 
Улсын Их Хурлын эрхэм гишүүд ээ,

Монгол Улсын 2008 оны төсвийн орлогын төслийг боловсруулахдаа орлогын боломжит эх үүсвэрийг бүрэн дайчилж, өнөөгийн мөрдөж буй хууль, эрх зүйн орчин, эдийн засаг, нийгмийг хөгжүүлэх чиглэлээр Засгийн газраас баримталж байгаа бодлого, хөтөлбөр, арга хэмжээ, эдийн засгийн өсөлт, гадаад, дотоод орчны нөлөөлөл зэргийг тооцож, Монгол Улсын нэгдсэн төсвийн орлогыг 2.4 триллион төгрөг байхаар төлөвлөж байна.

УИХ-аар шинэчлэгдэн батлагдсан татварын багц хуулийн өөрчлөлтийн дүнд татварын ачаалал буурч, бизнесийн үйл ажиллагаа өргөжих таатай боломж бүрдэж байгааг харгалзан улсын төсөвт аж ахуйн нэгжийн орлогын албан татварын орлогоор 42.3 тэрбум төгрөг, НӨАТ-ын орлогоор 25 тэрбум төгрөг, онцгой албан татварын орлогоор 10 тэрбум төгрөг, хүн амын орлогын албан татвараар 2.5 тэрбум төгрөг, нийт дүнгээр 79.8 тэрбум төгрөгийн орлогыг нэмж төвлөрүүлэхээр тооцож тусгалаа. 

Ийнхүү орлогыг нэмэгдүүлэн тооцохдоо татвар хураалтын үйл ажиллагааг сайжруулахын зэрэгцээ, аж ахуйн нэгж байгууллагуудын нягтлан бодох бүртгэл хөтлөлт, тайлан тэнцэл гаргалт, хүлээн авахад тавих хяналтыг сайжруулах, төрийн бүх шатны байгууллагын зүгээс хууль бус хураамж, төлбөр авах явдлыг хязгаарлах зэрэг олон талын арга хэмжээг авснаар Үндэсний статистикийн газрын тооцоогоор 18-20 орчим хувь байгаа далд эдийн засгийн дотоодын нийт бүтээгдэхүүнд эзлэх хувь хэмжээг ирэх онд 6 орчим пунктээр бууруулахаар тооцсон.

Уул уурхайн салбарын хөгжил эрчимжиж байгаатай уялдуулан төсвийн урт хугацааны тогтвортой орлогын эх үүсвэрийг шинээр бий болгох зорилгоор стратегийн ач холбогдол бүхий ашигт малтмалын ордуудын бүтээн байгуулалтын ажлыг 2008 оноос эхлүүлэхэд анхаарч ажиллах ёстой. Тухайлбал, Засгийн газраас УИХ-д өргөн барьсан “Оюу толгой”, “Таван толгой” ордыг ашиглах тухай хөрөнгө оруулалтын гэрээний төсөлтэй холбогдуулан уг ордуудын бүтээн байгуулалтын ажлыг 2008 оны 1 дүгээр сарын 1-ний өдрөөс эхлэхээр тооцож, төсвийн орлогын төлөвлөгөөнд 90 гаруй тэрбум төгрөгийн эх үүсвэрийг нэмж тусгалаа. 

Дэлхийн түүхий эдийн зах зээлд гарч байгаа сүүлийн үеийн өөрчлөлт, хандлага болон олон улсын санхүүгийн болон судалгааны байгууллагуудын гаргасан үнийн прогноз, төсөөлөлд үндэслэн 2008 оны төсвийн орлогын төлөвлөгөөний төсөлд зэсийн үнийг 6800 ам.доллар, алтны үнийг 690 ам.доллар буюу төсвийн хүрээний мэдэгдэлд тусгасан хэмжээнээс нэмэгдүүлэн тооцож тусгалаа.

Үүний үр дүнд уул уурхайн салбараас төсөвт төвлөрч байсан орлого 2005 онд нийт төсвийн 17 орчим хувийг эзэлж байсан бол 2008 онд нийт төсвийн орлогын 48 орчим хувьд хүрэх хандлагатай байна. Төсвийн орлогын бүтцэд зарим нааштай өөрчлөлтүүд ажиглагдаж байгаа хэдий ч төсвийн орлого эрдсийн салбарын орлогоос ихээхэн хамааралтай хэвээр байна. 

Монгол Улсын 2008 оны төсвийн зарлагыг төлөвлөхдөө Засгийн газрын үйл ажиллагааны мөрийн хөтөлбөрийг хэрэгжүүлэх, төсвийн байгууллагын зарлагын удирдлагыг сайжруулж, салбарын болон дунд хугацааны төлөвлөлтийн уялдааг хангах, салбарын урт болон дунд хугацааны мастер төлөвлөгөө, мянганы хөгжлийн зорилтод тодорхойлсон зорилго, үр дүнг хангахад чиглэсэн хөтөлбөр, бүтээгдэхүүн хуваарилах зарчмыг баримтлан төрийн албаны шинэчлэлийг гүнзгийрүүлэх, цалин хөлсний тогтолцоог боловсронгуй болгох, төрийн албан хаагчдын цалин хөлс, тэтгэврийг нэмэгдүүлэх зэрэг зарчмыг баримтлан боловсруулсан. 

Төсвийн зарлага нэмэгдэж буй гол шалтгааныг дурьдвал:

Ирэх онд хөрөнгө оруулалтын ажлыг нэмэгдүүлэхээр төлөвлөж тооцсон, мөн Монгол улсыг хөгжүүлэх сангийн орлого, зарлага нэмэгдсэн, цалин, тэтгэврийг нэмэгдүүлэх талаар авч хэрэгжүүлж буй арга хэмжээний үргэлжлэл, мөн гадаадын төслийн зээлийн ашиглалт нэмэгдэхээр төлөвлөгдсөн зэрэг үндсэн шалтгаанууд нөлөөлж байна.

Энэ онд хөтөлбөрт суурилж, үр дүнд чиглэсэн төсвийн төлөвлөлтөнд БСШУЯ, ХХААЯ, НХХЯ-ны төсвийг шилжүүлэхээр төлөвлөж, эдгээр салбарын төсвийг шинэ ангиллаар хуваарилан төсвийн төсөлд тусгаад байгаа бөгөөд энэхүү төлөвлөлт, санхүүжилтийн арга зүй үр дүнтэй болсон нөхцөлд 2009 оноос эхлэн бусад төсвийн ерөнхийлөн захирагчдыг мөн адил хөтөлбөрийн ангилалд шилжүүлэхээр төлөвлөж байна. 

Төрийн албан хаагчдын дундаж цалинг 2007 оны 10 дугаар сарын 1-нээс эхлэн 250.000 төгрөгт хүргэх бөгөөд 2008 оноос эхлэн 300.000 төгрөгт хүргэхээр төлөвлөж, шаардагдах эх үүсвэрийг бүхий л ерөнхийлөн захирагчдын төсөвт тооцон тусгаад байна. 

Цалин, тэтгэврийн хооронд өсөлтийн харьцааг барих, цаашид тэтгэврийн зөрүү үүсгэхгүй байх зорилгын үүднээс нийгмийн даатгалын болон нийгмийн халамжийн сангаас олгох тэтгэвэр тэтгэмжийг 20 хувиар өсгөхөөр тооцсон байна. 

Эрчим хүчний үнэ нэмэгдсэнтэй холбогдуулан төсөвт байгууллагуудын төсвийг тооцохдоо нэг тонн нүүрсний үнийг 1000 төгрөгөөр, нэг квт цахилгааны үнийг 2.5 төгрөгөөр нэмэгдүүлсэн. 

Ирэх онд түлш халаалт, гэрэл, цахилгаан, цэвэр бохир ус болон тээвэр шатахууны зардлыг 2007 оноос 5 хувиар нэмэгдүүлэн тооцлоо.

Сүүлийн жилүүдэд хүн амын дунд хүнс, хоол тэжээлийн чанар байдлаас хамаарсан өвчлөл ихээхэн нэмэгдэх хандлагатай байгаа билээ. Хүнсний бүтээгдэхүүний эрүүл ахуй, чанар, аюулгүй байдалд тавьж буй хяналт, урьдчилан сэргийлэх арга хэмжээг цаашид өндөржүүлж, энэ асуудалд төрийн зүгээс онцгой анхаарал тавих шаардлагатай гэж Монгол Улсын Засгийн газар үзсэн бөгөөд ирэх онд төсөв, үндсэн чиглэлийн нэг анхаарах гол асуудал нь хүнсний аюулгүй, баталгаат байдлыг сайжруулахад чиглэгдэж байна. 

Үүнтэй холбоотойгоор мэргэжлийн хяналтын байгууллагууд, хяналтын лабораториудын хүчин чадлыг сайжруулах, шаардлагатай тоног төхөөрөмж, урвалж бодисоор бүрэн хангах зэрэг арга хэмжээнд зарцуулах төсвийн хөрөнгийг нэмэгдүүлэхээр төлөвлөж байгаа юм. Тухайлбал Улсын мэргэжлийн хяналтын газрын харьяа лабораториудад хими хор судлалын, нян судлалын, цацрагийн зэрэг тоног төхөөрөмж авахад зориулж 1.9 тэрбум төгрөг, эм урвалж, бодисын зардалд 52.4 сая төгрөгийн хөрөнгийг тусгасан байна.

Ирэх жил УИХ-ын сонгууль болохтой холбогдуулан Сонгуулийн ерөнхий хорооны зардлыг 3.3 тэрбум төгрөгөөр нэмэгдүүлэн тусгалаа.

Мал сүргийн эрүүл мэндэд онцгой анхаарах бөгөөд, халдварт болон гоц халдварт өвчнөөс урьдчилан сэргийлэх арга хэмжээнд Монгол Улсын бүх малыг хамруулахаар төлөвлөж тооцсон. 

Хувийн хэвшил, гадаадын хөрөнгө оруулагчдын хөрөнгө, санхүүгийн эх үүсвэрээр нилээд томоохон төсөл, арга хэмжээнүүдийг хэрэгжүүлэхээр 2008 оны Үндсэн чиглэлд тусган оруулсныг анхааран үзлээ. Түүнчлэн ирэх онд энэ онд эхэлсэн бүтээн байгуулалтын ажлыг үргэлжлүүлэх, энэ онд эхэлсэн хөрөнгө оруулалт, барилга объектуудын ажлыг дуусгаж, ашиглалтад хүлээлгэн өгөхөд гол анхаарлыг хандууллаа.

Гэхдээ үйлдвэрлэлийг дэмжих, үйлдвэрлэн бүтээх үйл ажиллагааны орчин, дэд бүтэц, хот байгуулалтын бодлогыг түлхүү анхаарах, соёл, биеийн тамир, хүүхэд, залуучуудын чөлөөт цагийг зөв өнгөрүүлэх материаллаг баазыг бэхжүүлэх, байгаль орчныг хамгаалах зэрэгт илүү ач холбогдол өгөх нь зүйтэй гэж үзсэн юм. 

“Мянганы зам” төслийн хэрэгжилтийг эрчимжүүлэн ирэх онд автозамын салбарын хөрөнгө оруулалтад улсын төсөв, Монгол Улсыг хөгжүүлэх сангийн хөрөнгөөр нийт 600 гаруй км урттай хатуу хучилт бүхий автозамын барилга угсралтын ажлыг гүйцэтгэхээр төлөвлөж байна. Төсвийн хөрөнгөөр байгуулагдах автозамууд нь бүхэлдээ хатуу хучилттай автозам байх чиглэлийг Засгийн газар баримталж 2007 онд аймгийн төвүүдийг хатуу хучилттай авто замаар холбох нөр их ажлын эхлэл тавигдсаныг цаашид дэмжин үргэлжлүүлэх хэрэгтэй байна.

Олон улсын төмөр замын вокзал барих, 5 аймагт онгоц хөөрч буух хатуу хучилттай зурвас байгуулахад 22.9 тэрбум төгрөг төлөвлөлөө.

Шинжлэх ухаан технологийн салбарт хамаарагдах хөрөнгө оруулалтыг нэмэгдүүлж 2008 онд улсын төсвийн хөрөнгө оруулалтаар 31.2 тэрбум төгрөгийг төсөл арга хэмжээг санхүүжүүлэн хэрэгжүүлэхээр төлөвлөсөн бөгөөд онцлон тэмдэглэх нэгэн зүйл бол цөмийн эрчим хүчний талаарх судалгаанд зориулж 1 тэрбум төгрөг зарцуулах болсон явдал юм. 

Хувийн хэвшлийн үйлдвэрлэл, жижиг дунд бизнесийг дэмжих зорилгоор технологи дамжуулах төв, бизнес инкубатор байгуулах, үйлдвэрлэлийн парк байгуулах, арьс ширний салбарыг хөгжүүлэх төсөл, худалдаа эдийн засгийн чөлөөт бүс байгуулахад нийтдээ 7.1 тэрбум төгрөгийн хөрөнгө оруулалт хийхээр төлөвлөөд байна. 

Усалгаатай газар тариалангийн үйлдвэрлэлийг нэмэгдүүлэх, хүн амыг ундны цэвэр усаар хангах ажлын хүрээнд хөдөө орон нутагт инженерийн хийцтэй худаг, уст цэг шинээр гаргах, засварлахад 9.5 тэрбум төгрөгийн, усалгаатай тариаланг хөгжүүлэхэд 5 тэрбум төгрөгийн хөрөнгө оруулалт хийхээр тооцож төлөвлөлөө. 

Бүх сумдыг цахилгаан эрчим хүчний эх үүсвэрт холбох бодлого чиглэлийг баримтлан 2008 онд 33 сумын төвийг эрчим хүчний системд холбоход 49.5 тэрбум төгрөг зарцуулахаар төлөвлөлөө. Ингэснээр Монгол Улсын бүх сумын төв, суурин газрууд эрчим хүчний найдвартай эх үүсгэвэрт холбогдоно. Үүнээс гадна бүх сумдад үүрэн телефон холбооны үйлчилгээг нэвтрүүлэх нөхцөлийг бүрдүүлнэ.

Нийслэлийн агаарын бохирдлыг бууруулах зорилгоор ДЦС-II ХК-ийг түшиглэн "Дулааны аргаар боловсруулсан утаагүй шахмал түлш болон хийгээр эрчим хүч үйлдвэрлэх цогцолбор" байгуулахад 10.6 тэрбум төгрөгийн хөрөнгө оруулахаар төлөвлөж тооцоод байна.

Засгийн газрын үйл ажиллагааны хөтөлбөр болон “40000 айлын орон сууц” хөтөлбөрийг хэрэгжүүлэх бодлогын хүрээнд барилга хот байгуулалтын салбарт ирэх онд нийтдээ 27.6 тэрбум төгрөгийн хөрөнгө оруулалт хийхээр төлөвлөж тооцлоо.

“40000 айлын орон сууц” хөтөлбөр, Хот төлөвлөлтийн бодлогыг хэрэгжүүлэх, Туул голыг бохирдлоос хамгаалах, Налайх, Хонхор, Гачуурт, Улиастай зэрэг хот орчмын ашиглагдаагүй талбайг барилгажуулах, дагавар хотыг хөгжүүлэх бодлогын хүрээнд хотын инженерийн байгууламжийг сайжруулах, өргөтгөх, шинэчлэн засварлахад улсын төсөв болон Монгол Улсыг хөгжүүлэх сангаас 21.3 тэрбум төгрөгийн хөрөнгө оруулахаар тооцож төлөвлөөд байна.. 

Тухайлбал, Налайх дүүргээс Улиастайн ам хүртэл 24 км урттай бохир усны шугам, бохир усны коллектор шугам, Орбитын чиглэлийн цэвэр, бохир усны магистрал шугам, аймгуудын инженерийн шугам сүлжээг шинэчлэх зэрэг ажлуудыг хийж гүйцэтгэнэ.

Орон нутгийн төсвийн талаар товч танилцуулъя.

Засгийн газар орон нутгийн төсвийн удирдлагын эрхийг нэмэгдүүлэх талаар 2007 онд аймаг бүрт дунджаар 500 сая төгрөг олгосон нь үр дүнгээ өгсөн гэж үзээд 2008 онд дээрх арга хэмжээг үргэлжлүүлэн аймаг бүрт дунджаар 1 тэрбум төгрөг олгохоор төлөвлөж тооцлоо.

Орон нутгийн өмчид байгаа цэвэр бохир ус, дулаан, цахилгааны шугам сүлжээг засах, сум, орон нутгийн засаг даргын тамгын газруудыг засах, орон нутгийн чиглэлээр нийслэлд 7.2 тэрбум төгрөг, бусад аймгуудад 20.0 тэрбум төгрөгийг ирэх оны төсвийн төсөлд тусгалаа. Түүнчлэн орон гэргүй өрхийг гэржүүлэх зорилгоор 4.3 тэрбум төгрөгийн хөрөнгө оруулалтыг орон нутагт тусгаж өгсөн бөгөөд үүний 1.7 тэрбум төгрөгийг нийслэлд хуваарилж өгөөд байна.

Улсын төсвийн хөрөнгө оруулалтаар дамжуулан орон гэргүй өрхөд зориулан 10 мянга орчим гэр олгохоор тооцож төлөвлөж байна.

Аймаг, нийслэлийн төсвийн хөрөнгө оруулалтын зардлын хэмжээг 2008 онд 46.2 тэрбум төгрөгт хүргэж, аймгуудад 24.3 тэрбум төгрөгийн хөрөнгө оруулахаар тооцож төлөвлөөд байна. 

Орон нутгийн төсвийн хөрөнгө оруулалтын өөр нэг эх үүсвэр нь авто тээврийн болон өөрөө явагч хэрэгслийн албан татварын орлого бөгөөд орон нутгийн зам, гүүрийн засвар, арчлалтад зориулан 2008 онд 8.4 тэрбум төгрөгийн хөрөнгө оруулахаар төлөвлөж тооцоод байна. 


Засгийн газрын 2005 оны 64 дүгээр тогтоолоор баталсан жижиг дунд үйлдвэрийг дэмжих хөтөлбөрийг орон нутагт хэрэгжүүлэх зорилгоор аймаг бүрт 30 сая төгрөг, нийслэлд 100 сая төгрөг, нийт 730 сая төгрөг шинээр нэмж төлөвлөөд байна. 

 
Дээрх арга хэмжээний үр дүнд 2006 оны төсвийн гүйцэтгэлээс орон нутгийн төсвийн орлого 2.1 дахин буюу 82.4 тэрбум төгрөгөөр, зарлага санхүүжилт 2.2 дахин буюу 83.0 тэрбум төгрөгөөр, үүний дотор орон нутгийн төсвийн хөрөнгөөр гүйцэтгэх хөрөнгө оруулалтын төсөл, арга хэмжээний санхүүжилт 2.6 дахин буюу 25.8 тэрбум төгрөгөөр тус тус нэмэгдсэн байна.


Бүс нутгийн хөгжлийг дэмжих хүрээнд бүсийн 8 тулгуур төв, хотуудад чиглэгдсэн хөрөнгө оруулалтад нийтдээ 17.1 тэрбум төгрөг, нийслэл Улаанбаатар хотод хэрэгжих хөрөнгө оруулалтын төсөл, арга хэмжээнд 83.9 тэрбум төгрөгийг тус тус төлөвлөж Төсвийн ерөнхийлөн захирагчдын багцад тусгаж өгөөд байна. 

Нийслэлийн агаарын бохирдлыг бууруулах чиглэлээр нийслэлийн төр захиргааны байгууллага, яам газруудаас хэрэгжүүлэх шахмал түлш үйлдвэрлэх, инженерийн шугам сүлжээ барьж байгуулах, өргөтгөх, лабораторийн барилга байгууламж барих зэрэгт 31.5 тэрбум төгрөгийг төлөвлөлөө. 

Нийтийн тээврийн хэрэгслээр үнэ төлбөргүй болон хөнгөлөлттэй үнээр зорчих эрх бүхий иргэдийн унааны хөлсний нөхөн олговорыг татаас хэлбэрээр тооцон нийт 7.4 тэрбум төгрөгийг Нийслэлийн тээврийн газрын төсөвт тусгалаа. Энэ нь 2007 оны төсвөөс 1.7 тэрбум төгрөгөөр буюу 30 хувиар нэмэгдсэн байгаа юм.

Монгол Улсыг хөгжүүлэх санд төвлөрөх орлогыг 2007 оны төсвийн тодотголоор 269.2 тэрбум төгрөгөөр төлөвлөсөн боловч, хүлээгдэж буй гүйцэтгэлээр 313.9 тэрбум төгрөг болох төлөвтэй байна.


Энэ санд төвлөрсөн хөрөнгөнөөс 2007 оны тодотгосон төсвөөр хүүхдэд олгох тэтгэмжид 104.6 тэрбум төгрөг, үдийн цай хөтөлбөрт 14.2 тэрбум төгрөг, хөрөнгө оруулалтын арга хэмжээнд 186.4 тэрбум төгрөг тус тус зарцуулахаар төлөвлөснөөс хүлээгдэж буй гүйцэтгэлээр төлөвлөсөн арга хэмжээ бүрэн хэрэгжихээр байна.


Монгол Улсын 2008 оны төсвийн төслийн тооцоогоор Монгол Улсыг хөгжүүлэх санд төвлөрсөн орлого 363.3 тэрбум төгрөг байна. 

Монгол Улсыг хөгжүүлэх сангаас 2008 онд хүүхэд, гэр бүлийг дэмжих арга хэмжээнд 117.0 тэрбум төгрөг зарцуулахаас 104.6 тэрбум төгрөгийг хүүхдэд олгох тэтгэмжид, 12.4 тэрбум төгрөгийг үдийн цай хөтөлбөрт зориулна. 

2008 онд эдийн засгийн бодит өсөлтийг 10.1 хувьд хүргэхээр байна. Ингэснээр ДНБ-ний хэмжээг 5.4 триллион төгрөгт хүргэж нэг хүнд 1743 ам.доллар хүрэхээр ДНБ-нд тооцогдож байна. 

Монгол Улсын нэгдсэн төсвийн орлогыг 2.4 триллион төгрөгт хүргэхээр, зарлагыг 2.6 триллион төгрөгт хүргэхээр үүний дотор дотоодын эх үүсвэрээр төсвийн хөрөнгөөр санхүүжүүлэх хөрөнгө оруулалтын хэмжээг 442 тэрбум төгрөгт хүргэхээр тооцлоо.

Урьдчилсан тооцоогоор нэгдсэн төсвийн нийт алдагдал ДНБ-ний 3 хувь болж байгаа бөгөөд энэ нь УИХ-аас баталсан Төсвийн хүрээний мэдэгдлийн үзүүлэлттэй нийцэж байгаагийн зэрэгцээ Монгол улсын макро эдийн засаг, санхүүгийн тогтвортой байдлыг хангахуйц үзүүлэлт болох юм.

Засгийн газрын өргөн барьсан Монгол улсын 2008 оны төсвийн тухай хууль нь Монгол улсын холбогдох хууль тогтоомжуудад бүрэн нийцэн боловсруулагдсан. УИХ-аас хэлэлцэн батлаагүй хуулийн төсөлд үндэслэн зарим шаардагдах тооцоо хийж, төсөв хөрөнгийг улсын төсвийн төсөлд тусгасан тухайд болон Нийгмийн даатгал, халамжийн талаарх хууль тогтоомжуудад өөрчлөлт оруулах тухай хуулийн төслийг Засгийн газрын хуралдаанаар хэлэлцэн УИХ-д нэгэнт өргөн мэдүүлсэн бөгөөд УИХ өргөн барьсан эдгээр хуулийг энэ оны 12-р сарын 1-ний өдрөөс өмнө хэлэлцэн батална гэж найдаж байна. 

Эрхэм гишүүд ээ,


Та бүхэнд Монгол Улсын 2008 оны төсвийн төсөл, түүнд тусгагдсан гол гол төсөл, арга хэмжээнүүдийн талаар товчхон танилцууллаа. 


 Улсын Их Хурал Монгол Улсын 2008 оны төсвийн тухай хуулийн төсөл болон уг хуультай холбогдох бусад зарим хуульд нэмэлт, өөрчлөлт оруулах тухай хуулиудын төслийг хэлэлцэн шийдвэрлэж өгнө гэдэгт Засгийн газар итгэж байна.


Эцэст нь тэмдэглэн хэлэхэд Монгол Улсын 2008 оны төсвийн төсөл бол хэрэглээний төдий биш иргэн, хүн бүртээ дорвитой хөрөнгө оруулсан, эх орны эдийн засгийг тэлж, эрчимтэй хөгжүүлэх үндсийг тавьсан, бүхэлдээ хөгжлийн төсвийн төсөл болсон гэж үзэх бүрэн үндэстэй байна.


2008 оны улсын төсвийн төсөлд гадаадаас авах зээл тусламжийн хэмжээг 160 тэрбум төгрөгөөр тооцсон. 2008-2009 онд Азийн хөгжлийн банкнаас 74.9 сая ам.долларын буцалтгүй тусламж, Дэлхийн банкнаас 46.4 сая ам.долларын хөнгөлөлттэй зээл үзүүлэх болсноо мэдэгдсэн байгаа юм. Мөн Мянганы хөгжлийн сорилтын сангаас 285 сая ам.долларын төсөвт төслүүдийг ирэх оноос хэрэгжүүлж эхлэх бололцоотой болсныг хэлэхэд таатай байна.


Улс орны дотоодод бүрэлдэж төлөвшсөн дээр дурдсан нөхцөл бололцоо, дэлхийн зах зээл дээрх таатай боломж зэргийг зөв зохистой ашиглаж чадвал төсвийн төсөлд тусгагдсан зорилтуудыг бүрэн гүйцэд биелүүлэх бололцоотой юм.


Иймд цаг хугацаа алдалгүй, туйлын ажил хэрэгчээр хандаж 2008 оны улсын төсвийн төслийг хэлэлцэж батлахыг УИХ-ын эрхэм гишүүд Та бүхнээс хүсч байна. 

Анхаарал тавьсан явдалд баярлалаа. 

Д.Лүндээжанцан: -Ерөнхий сайдын үүрэг гүйцэтгэгч М.Энхболдод баярлалаа. Манай өнөөдрийн хуралдаанд Завхан аймгийн Шилүүстэй, Цагаанхайрхан сумын ерөнхий боловсролын дунд сургуулийн багш нар Содномцэрэн гишүүний урилгаар оролцож байна. Та бүхэнд ард түмний хүүхдийг сурган хүмүүжүүлэх их үйлсэд чинь улам их амжилтыг хүсэн ерөөе. 

Дэгийн дагуу асуулт тавих гишүүд нэрсээ ирүүлсэн байна. Одоо эхлэх үү. Содномцэрэн гишүүн эхлэх ёстой юм байна. 15.00 цагаас орж ирээд шууд асуултаа эхлэх үү. 13.00 цаг болж байгаа юм байна. Ингээд 15.00 цагаас асуулт хариулт явагдана. Дараа нь үг хэлэх ажиллагаа явагдана. Өнөөдөр нэгдүгээр хэлэлцүүлгээ дуусгана. Жаргалсайхан гишүүнээр асуулт асуух гишүүдийн нэрсийг тасаллаа. 13 цаг 30 минутаас Засгийн газрын хуралдаантай гэдгийг зарлуулж байна.

Үдээс өмнөх хуралдаан 13.00 цагт завсарлаж, үдээс хойших хуралдаан 15 цаг 30 минутад эхлэв..

Д.Лүндээжанцан: -Одоо асуултаа тавихгүй бол тэгээд байхгүй хүнийг хасаад явна шүү. Өөр арга байхгүй. Дэгээрээ явъя. Солихгүй. Содномцэрэн гишүүн асуултаа тавья. Байр солихгүй. Одоо 30 минут хүлээлээ. Содномцэрэн гишүүн байхгүй бол З.Энхболд гишүүн асууя. 

З.Энхболд: -Энэ улсуудыг орж ирж суухыг нь жаахан харах уу. Би статистик байна уу? Сангийн сайд байхгүй байна. Статистик, Төрийн албаны зөвлөлийнхөн бүгд ирэх ёстой биз дээ.

Д.Лүндээжанцан: -Бүгдэд нь хэлсэн. Ирсэн байх ёстой. Байхгүй бол дууд. 

З.Энхболд: -Сангийн сайд.

Д.Лүндээжанцан: -Харьяа байгууллагын дарга нарыг бүгдийг дуудна шүү. Шууд Улсын Их Хурлаас байгуулагддаг, ажлаа тайлагнадаг байгууллагын дарга нарыг дуудна шүү. Статистикийн газрынхан байна уу? Ирсэн байна. Бямбацэрэн дарга байна. Энхболд гишүүн асуултаа асуухгүй юу.

З.Энхболд: -Баяртсайхан сайдаас асуулт байгаа юм. 

Д.Лүндээжанцан: -Баяртсайхан сайд орж ирье. Баяртсайхан сайд аа, та суудалдаа сууж ажаам уу. З.Энхболд гишүүн асуултаа асуух гээд байна.

З.Энхболд: -Баяртсайхан сайдаас асуулт асууя. Төсвийн зузаан номны 169 дүгээр хуудаснаас хойш задаргаа байна шүү дээ. Тэрний төсвийн байгууллагын ажиллагсдын тоо гэдгийн доор ажиллагсад бүгд гээд 2007 оны хүлээгдэж байгаа гүйцэтгэлээс одоогийн төслөөр 13508 хүний орон тоо нэмсэн байх юм. Тэрэн дотор 1067 дарга байх юм. Энэ ямар учиртай, юу хийх ёстой улсууд гэнэт нэмэгдээд ороод ирэв гэдгийг хэлж өгөөч? Цалин хөлс дараа жил 30 хувь нэмэгдэх ёстой билүү. 

Тэгэхээр одоо энэ 2007 оны хүлээгдэж байгаа гүйцэтгэл дотор бичсэн байгаа цалингийн сан чинь 10 дугаар сарын 01-ний нэмэлтийг нэмж тооцсон уу эсвэл урд талынхаараа байгаа юу. Хэрэв нэмж тооцсон бол 169 дүгээр хуудсанд байгаа цалин хөлс 285,8 тэрбум төгрөг байгаа. Төслөөр 519 байгаа. Тэгээд энэ бол яагаад ч 20-30 хувь биш. Бараг 2 дахин илүү байна л даа. Тэгэхээр энэ баланс барихгүй байгаа юмнуудыг тайлбарлаж өгөөч гэж нэгдүгээр асуулт байна. Ажиллагсад, төрийн албан хаагчдын тооны өсөлт, цалингийн сан хоёр хоорондоо барихгүй байна.

Хоёрдугаарт орлого дээр Оюу толгой, Таван толгойн гэрээг батлагдана гэж өөдрөгөөр үзээд орлого нэмсэн байх юм. Тэгэхээр батлагдах эсэх чинь бид нараас биш Рио Тинтогоос хамаарч байгаа шүү дээ. 68 хувийг хүлээн зөвшөөрөх үгүй гэдэг дээр л гацаад байгаа болохоос биш өөр гацаа байхгүй шүү дээ. Тэгэхээр Рио Тинтотой буулт хийж оны өмнө батлагдах юм уу? эсвэл Монгол Улсын Их Хурал буулт хийж оны өмнө баталж өгөх юм уу? Аль вариантаар нь та нар бодож үзэж энэ хоёр гэрээг батлагдана гэж тооцов. 

Гуравдугаарт хөдөлмөрийн чадвар алдалтын 70 хувийг 50 болгоно гэж хуулийн төсөл өргөн барьсан байгаа. Тэр хууль батлагдаа ч уу, үгүй ч үү. Тэр хуулийг батлагдана гэж үзээд 108 мянган хүний халамжийн тэтгэврийн нэмэлт ороод ирсэн байна л даа. Тэгээд төсвийг одоо хүчин төгөлдөр мөрдөж байгаа хуульд нийцүүлж хийх үүрэгтэй. Гэтэл миний саяын сүүлд хэлсэн 2 хууль болон гэрээний төсөл огт нэг нь хэлэлцэгдэж эхлээгүй байна. Нэг нь хэлэлцэгдэж эхлээд Эдийн засгийн байнгын хороон дээр гацсан байгаа. 

Гуравдугаарт төсвийн хүрээний мэдэгдлээс бүх 5 параметр чинь давсан орж ирсэн. Тэгэхээр төсвийн төсөл хийхдээ төсвийн хүрээний мэдэгдлийг уландаа гишгээд байх юм бол төсвийн хүрээний мэдэгдэл гэж юм баталж тэрийгээ хуульчилж байх хэрэг байна уу, үгүй юу? Үндсэндээ хууль зөрчсөн төсөв байна. Энийг яах вэ гэдэг асуулт гараад байгаа юм л даа. Ийм нэг хэдэн асуултад хариу авъя. Дараа нь үг хэлэх боломж байгаа тиймээ.

Д.Лүндээжанцан: -Байгаа. Баяртсайхан сайд хариулъя. Тамгын газраас дутуу газар болгон байна уу үгүй юу, бүртгэж үзээд байх ёстой албан тушаалтнуудыг цөмийг нь байлгая.

Н.Баяртсайхан: -Эхний асуулт бол төрийн албан хаагчидтай холбоотой асуулт гарлаа гэж ойлгож байна. Монгол Улсын төсвөөс цалин авдаг төрийн албан хаагчдыг хоёр хувааж байгаа. Нэг нь төрийн жинхэнэ албан хаагчид, төрийн үйлчилгээний албан хаагчид, энэ бол 129.9 мянга буюу 130 мянган хүн байж байгаа. 

Хоёрдугаарт гэрээгээр ажил үйлчилгээ хийж гүйцэтгэдэг хүмүүс 26.5 мянга байгаа. Дотроо З үндсэн хэсгээс бүрдэж байна. Төрийн өмчит үйлдвэр, аж ахуйн газар, аж ахуйн тооцоот байгууллагад ажилладаг хүмүүс байна. Тухайлбал Иргэний нисэхийн ерөнхий газар гэх мэт, төрийн үйлчилгээг гэрээгээр хийж гүйцэтгэж байгаа ажиллагсад байж байгаа. 

Өрхийн эмнэлгийн эмч нар. Улирлын чанартай ажил гүйцэтгэгчид буюу галч тогооч, жижүүр, манаач харуул, үйлчлэгч гэх мэт. Ингээд төрөөс, төсвөөс цалин авдаг хүмүүсийн тоо төрийн албан хаагчид 129.9 мянга, гэрээт ажил үүрэг гүйцэтгэгчид 26.5 мянган хүмүүс байгаа юм. Тэгэхээр энэ гэрээт ажил үүрэг гүйцэтгэгчид, тэдгээрийн тоог урьд жилүүдэд арай өөрөөр тооцож байсан. 

Төрийн нэрийн өмнөөс гүйцэтгэх ажил үйлчилгээний хөлс гэсэн ийм зардлын зүйл ангиар харуулдаг байсныг бид 2008 онд олон улсын валютын сангаас өгсөн заавар зөвлөмжийн дагуу цалин хөлсний ангилалд оруулж ирж байгаа. Өөрөөр хэлбэл өнгөрсөн 2007 онтой харьцуулахад бичилтийн ангиллын шинжтэй ийм өөрчлөлт орж ирсэн. Үүнтэй холбоотойгоор төрийн албан хаагчдын тоо ихээхэн хэмжээгээр нэмэгдсэн мэт харагдаж байж болох юм. (Д.Энэбиш 12.15-15.40 ) 

Н. Баяртсайхан: Төрийн удирдах ажилтан, албан тушаалтнуудын тухайд бол ерөнхий боловсролын сургуулийн захирал, хичээл ангийн эрхлэгчид урьд нь үйлчилгээний албан тушаалтан гэсэн ангилалд явж ирсэн юм. Одоо энэ 2008 оны төсөвт эдгээр хүмүүс бол төрийн жинхэнэ албан хаагч, удирдах албан тушаалын ажилтнууд болж орж ирж байгаа. Бас ийм бүртгэлийн шинжтэй, бичилтийн шинжтэй ийм өөрчлөлт орсон байгаа гэдгийг хэлье.

Цалин, хөлсний өсөлтийн тухайд бол 2007 оны 10 дугаар сарын 1-нээс төрийн албан хаагчдын дундаж цалин хөлс 57 хувиар нэмэгдэж байгаа, цалингийн фонд, энэ өсөлт бол тусгагдаж орсон. Дээр нь 2008 оны 1 дүгээр сарын 1-нээс цалин хөлсийг дунджаар 20 хувь нэмэгдүүлнэ гэж тооцоод тэр өөрчлөлт бас тусгагдсан байгаа.

Ингээд тооцоод үзэхэд сая миний нэрлэсэн төрийн жинхэнэ албан хаагчдын цалингийн фонд бол 5 тэрбум 648 сая төгрөг, гэрээт албан хаагчид буюу 26.5 мянган хүний цалингийн фонд 62.6 тэрбум төгрөг, нийлбэр дүнгээрээ 563.3 тэрбум төгрөг болж 2008 оны төсөвт тусч байгаа.

Гуравдахь асуултын тухайд бол Оюутолгой, Тавантолгойн гэрээ УИХ-д өргөн баригдсан. Энэ асуудал хэрхэн шийдвэрлэгдэх вэ гэдэг бол мэдээж Их Хурлын бүрэн эрхийн асуудал. Гэхдээ энэ гэрээ , хэлэлцээр, энэ бол хөрөнгө оруулалтын гэрээ шүү дээ. Энэ хөрөнгө оруулалтын гэрээний хэлэлцүүлгийн явцаас үл хамаарч Оюутолгой дээр хийгдэх хөрөнгө оруулалтын ажил үргэлжлэх ёстой гэж бид үзэж байгаа юм.

2006-2007 онд ойролцоогоор сар бүр 40 орчим сая доллартай тэнцэх хэмжээний хөрөнгө оруулалтын гэрээ хийгдэж байсан, ийм ажлууд хийгдэж байсан. Ийм хөрөнгө оруулалт, ажил хийгдэж байгаатай холбогдуулаад гаднаас нэлээд хэмжээний тоног төхөөрөмж импортоор орж ирж байгаа. Бас Айвенхоу майнз компанитай гэрээ байгуулаад Монголын үндэсний нэлээд олон компаниуд туслан гүйцэтгэх ажлуудыг хийж гүйцэтгэж байгаа.

Тэдгээр компаниудын аж ахуйн нэгж байгууллагын орлогын албан татвар, гаднаас орж ирж байгаа техник тоног төхөөрөмжийн татвар гэх мэтчилэн тодорхой хэмжээний хөрөнгө 2007 онд улсын төсөвт орж ирсэн. Ийм байдлаар энэ ажил үргэлжилнэ гэж тооцож 2008 оны төсөвт бид 90 тэрбум төгрөгийг хоёр орд газартайгаар холбож тооцож тавьсан байгаа.

Хөдөлмөрийн чадвар алдалт эд нар гээд би энийг сайн ойлгосонгүй. Дэмбэрэл гишүүнийг би хариулахыг хүсье.

Д.Лүндээжанцан: Буд гишүүний урилгаар Сүхбаатар аймгийн Түмэнцогт сумын сургуулийн багш нар манай өнөөдрийн чуулганы үйл ажиллагаатай танилцаж байна. Та бүхний сурган хүмүүжүүлэх ажил үйлсэд улам их амжилтыг хүсэн ерөөе.

З.Энхболд гишүүн тодруул.

З.Энхболд: Баяртсайхан сайд асуултад яг онож хариулахгүй байна л даа. Ангилал өөрчлөгдөж болно тэрийг ойлгоно шүү дээ. Гэтэл нийт хүний чинь тоо нэмэгдчихээд байна шүү дээ 13000-аар. Ангилал өөрчлөгдсөн тоо байгаа юм, үйлчилгээний ажилтнууд гэрээт болж хувирсан. Энэ бол дотроо баригдаад байгаа байхгүй юү. Гэтэл огт байхгүй 13500 хүний орон тоо гарч ирээд байна шүү дээ. Тэгээд энийгээ нэрээр нь хэлж өгмөөр байна л даа. 

Хоёрдугаарт энэ цалингийн сангийн өсөлтөө ч гэсэн тайлбарлаж чадахгүй байна. Яаж ч бодсон гэсэн төрийн албан хаагчдын цалинг хоёр аравны хэд дахин нэмэхгүй шүү дээ. Тэгэхээр энэ тоог чинь бодоод үзэхээр тийм юм гараад байгаа юм л даа. Хөдөлмөрийн чадвар алдалтын тухай энэ ногоон номон дотор биччихсэн байгаа юм.

Одоо 70 хувь байгааг 50 хувь болгоно гэж хуулийн төсөл өргөн барьчихаад …
Д.Лүндээжанцан: Нэмэгдэж байгаа орон тоонуудыг задаргаагаар нь хэлье.

Н.Баяртсайхан: Нэмэгдэж байгаа орон тооны задаргааг шинээр арван хэдэн мянгаар орон тоо шинээр нэмэгдэж байгаа ийм юм байхгүй. Энэ бол шинээр яг нэмэгдсэн орон тоо бол 3509 хүн байгаа. Энэ юутай холбоотой вэ гэвэл нэгдүгээрт бид сумдад иргэний бүртгэл мэдээллийн ажилтан ажиллуулах нь зүйтэй гэж үзсэн. Засгийн газрын холбогдох шийдвэр гарсан. Энэ ямар учир шалтгаанаас бүртгэлийн ажилтан ажиллуулах ёстой болж байгаа юм бэ гэдгийг Хууль зүй, дотоод хэргийн сайдын үүрэг гүйцэтгэгч Одбаяр танилцуулах байх. 158-аар нэмэгдэж байгаа.

Хоёрдугаарт Монгол Улсын бүх сумдыг бид Засгийн газрын мэдээллийн нэгдсэн сүлжээнд хамруулах, ингээд сумдад хийж байгаа төсөвтэй холбоотой, төрийн сантай холбоотой гүйлгээ тэр өдрөө Сангийн яамны төрийн сан дээр ирж нэгтгэгдэж байдаг ийм төсөл, хөтөлбөрийг Дэлхийн банкны дэмжлэг туслалцаатайгаар хэрэгжүүлж байгаа. Эхний ээлжинд 24 цагийн эрчим хүчний эх үүсвэртэй, версаци системд холбогдсон, зарим нь шилэн кабельд холбогдсон ийм сумдуудад ажиллуулж эхэлж байгаа. Өөрөөр хэлбэл төсөвтэй холбоотой хөдөлгөөнийг бид улсын хэмжээнд тэр өдөр нь багтааж хянаж чаддаг ийм бололцоотой болж байгаа юм. Энэ бол Дэлхийн банкны дэмжлэгтэйгээр хэрэгжиж байгаа ийм төсөл.

Энэ төслийг бид нар зүгээр нэг хэрэгжүүлээд хэдэн компьютер тавиад сум болгоныг версаци станцыг тавиад орхих явдал хангалтгүй байна, үүнийг ажиллуулдаг хүн хэрэгтэй байгаа. Тийм учраас сумдын төрийн сангийн ажилтан гэж 256 хүнийг нэмэгдүүлж байгаа.

Гуравдугаарт дадлагажигч эмч. Энэ УИХ дээр яригдаад дадлагажигч эмч байх хэрэгтэй, туслах эмч тиймээ. Туслах эмч гэдэг ийм орон гарч ирсэн. Үүнтэй холбоотойгоор бид 825 эмчийг хөдөө сум, орон нутагт ажиллуулах ингэж нэмэгдэж байгаа юм.

Манай Тагнуулын ерөнхий газар, Төрийн тусгай хамгаалалтын газар зэрэг хүчний байгууллагуудад орон тоог нэмэгдүүлэх шаардлагатай байна гэсэн үндэслэлүүд тавьсан. Үүнтэй холбоотойгоор шаардлагатай бол тэрийг дуудаж сонсож болно.

Улсын Гаалийн ерөнхий газар, Татварын ерөнхий газрын орон тоог бид нар 200 гаруй хүнээр нэмэгдүүлж байгаа. Энэ юутай холбоотой вэ гэвэл бидний хийж гүйцэтгэх ажлын хүчин чадал ихээхэн нэмэгдэж байна. Шинээр олон боомтууд ашигалтад орж тэр боомт дээр байнгын гаалийн ажилтнууд ажиллаж байх шаардлагатай болж байгаа. Улсын төсвийн орлого сүүлийн 7 жилд 8 дахин нэмэгдчихсэн байхад гааль, татварын байгууллагад ажиллаж байгаа хүмүүсийн тоо өөрчлөгдөөгүй байгаа юм.

Ажлын хэмжээ далайц 8 дахин нэмэгдсэн, ажилладаг хүмүүсийн тоо хэвээрээ үлдсэн байгаа. Тэгэхээр шинээр гаалийн байгууллагуудыг, татварын байгууллагуудыг шинээр байгуулах шаардлагатай болсон учраас үүнтэй холбоотойгоор 200 гаруй хүнээр гааль, татварын байгууллагуудын орон тоо өсч, нэмэгдэж байгаа. 

Байгаль хамгаалагчийн орон тоог бид нар 100-гаар нэмэгдүүлсэн. Энэ бол бас л өнөөдөр УИХ-аар хэлэлцэж баталсан хууль тогтоомжийг хэрэгжүүлэх үүднээс гаргаж ирж байгаа юм.

Авлигатай тэмцэх газрын орон тоог 20-иор нэмэгдүүлж байгаа. Уул нь Авлигатай тэмцэх газарт урьд нь прокурорын байгууллагад ажиллаж байсан, цагдаагийн байгууллагад ажиллаж байсан хүмүүсийг тийшээ шилжүүлэх ёстой байсан боловч манай прокурор, цагдаагийн байгууллагууд бидний өнөөдөр хийж байгаа ажил барагдахгүй байна. Их байгаа учраас гэсэн ийм байдлаар хүмүүсээ шилжүүлэхгүй байгаа юм байна лээ. Ийм учраас бас л УИХ-аас гаргасан хууль тогтоомжийг хэрэгжүүлэх үүднээс Авлигатай тэмцэх газрын орон тоог ийм хэмжээгээр нэмэгдүүлж байгаа.

Түүнээс гадна өнгөрсөн жил хүүхдийн цэцэрлэг 8, ерөнхий боловсролын сургууль 6 шинээр ашиглалтад орсон байна.

Эдгээр ерөнхий болосвролын сургууль, цэцэрлэгт ажиллах багш нар, тэнд ажиллах ажиллагсдын тоог тодорхой хэмжээгээр нэмэгдүүлэх зайлшгүй шаардлага гарч ирсэн.

Хэд хэдэн байгууллага шинээр байгуулагдсан байгаа. Тухайлбал Сэлэнгэ аймгийн Мандал суман дахь Хөгжимт чуулга гэдэг байгууллага ашиглалтад орсон байна. Говьсүмбэр аймагт Мэргэжлийн сургалт, үйлдвэрлэлийн төв үйл ажиллагаагаа эхэлж байгаа юм байна гэх мэтчилэн. Отогын бүс нутгийн захиргаа гэдэг шинэ байгууллага гарсан байна. Эдгээр байгууллагуудад ажиллах орон тоог бид нар шийдвэрлэж өгөх нь зүйтэй гэж үзсэн юм.

Энэ мэтчилэн тооцоод нэмэхэд орон тоо бол 3509 хүнээр нэмэгдэж байгаа ийм байна.

Зарим байгууллагуудыг төсөвт шинээр хамруулсан ийм үйл ажиллагаа хийсэн. Тухайлбал төрийн өмчийн их, дээд сургуулиуд өнгөрсөн 2007 онд бид төрийн сангийн тогтолцооноос гармаар байна, бид бие дааж үйл ажиллагаа явуулъя гэсэн ийм хүсэлт тавьсан юм. Тэрнийх нь дагуу төрийн өмчийн их, дээд сургуулиудыг Төрийн сангийн дансны тогтолцооноос гаргаж бие даалгаж ажиллуулсан. Гэтэл энэ жил буцаад бид төрийн сандаа хамрагдая гэж орж ирж байгаа. Ингээд гараад бие даагаад ажиллаж амьдрах гэсэн чинь нэгдүгээрт тэдгээр байгууллагууд дээр манай Төрийн өмчийн хорооныхон очиод та бүгд төрийн өмчийн компани гэсэн ийм статустай ажиллах ёстой. Нэгэнт ийм компани болж байгаа бол танай сургуулийн захирал, удирдах ажилтнуудыг бид томилж эхэлнэ гэсэн ийм асуудал яригдаж эхэлсэн байгаа юм.

Манай татварын байгууллага очиод та бүгд ашгийн төлөө ажиллаж байгаа аж ахуйн нэгж, байгууллага болж байгаа учраас татвараа төл гэдэг асуудал тавьсан байгаа юм. Ийм ийм хүндрэлтэй нөхцөл байдал үүссэн учраас буцаад эдгээр хүмүүс, эдгээр байгууллагууд төрийн сандаа хамрагдаж орж ирж байгаа. Үүнтэй холбоотойгоор 5900 хүнээр орон тоо нэмэгдсэн мэт харагдаж байгаа. Энэ бол урьд нь Төрийн санд байж байгаад гарсан их, дээд сургуулийн багш, үйлчлэгч, цэвэрлэгч одоо юу байдаг юм эдгээр хүмүүс буцаж орж ирж байгаа. Бас л ангилал, бичилттэй холбоотой ийм асуудал байгаа юм.

Түүнээс гадна Тариаланг дэмжих сан, Мал эмнэлгийн ариун цэврийн төв лаборатори, Мал эмнэлгийн эмийн сорил баталгаажуулалтын улсын төв зэрэг ийм байгууллагууд төсөвт хамрагдах болсонтой холбогдож ажиллагсдын тоо шинээр ихээхэн хэмжээгээр өсч нэмэгдсэн мэт ингэж харагдаж байгаа юм.

Д.Лүндээжанцан: Пүрэвдорж гишүүн асуултаа асууя.

Л.Пүрэвдорж: Тэгэхээр бид нэг ярихаараа болохоор Монгол Улс бараг дэлхийд байхгүй бага татвартай улс гэж бид ярьж байгаа. Нөгөө ярихаараа болохоор Монгол Улс дэлхийд байхгүй том төсөвтэй улс гэж яригдаж байна. Байдал бол үнэхээр тийм байна.

Үнийн өсөлтийн татварыг хасаад бусад үлдэж байгаа татварынх нь ДНБ-нд эзлэх хувь бол 24.4 хувь болж энэ гурав, дөрвөн жилийн өмнө 34 хувь байсан юм. Энэ талаас нь авч үзэх юм бол Монгол Улс үнэхээр бага татвартай улс болж чаджээ. Гэтэл төсвийн зарлага ДНБ-ний 47 хувь байгаа нь бас их том тоо юмаа. Тэгэхээр энэнд бид нар зөв дүгнэлт хийж бас ойлголцох асуудал чухал байх шиг байна.

Төсөв болохоор орлого талаараа болохоор хувийн хэвшилд дарамт болдог татвар, төлбөрийн хэлбэрээр, зарлага талаараа болохоор ихэвчлэн захиалга, эрэлт нийлүүлэлт болоод эдийн засгийг тэтгэдэг. Энэ талаа бодоод аваад үзэх юм бол өнөөдрийн энэ бүтэц чинь, хэрвээ төсвөө хасъя гэх юм бол орлого тал дээр нь үнийн өсөлтийн татвараа бууруулах яриа болох гээд байх шиг байна.

Тэгэхээр би юу гэж асуух гээд байна вэ гэхээр төсвийн өнөөдрийн бүтэц чинь нийгмийн амьдралыг өөд татах, ядуурлыг бууруулах нэг талаасаа, нөгөө талаасаа эдийн засгийн өсөлтийг тэтгэхэд сайн нөлөөтэй байна уу, муу нөлөөтэй байна уу, Засгийн газар юу гэж үзэж байна вэ.

Манай зарим гишүүд болохоор энийг хасаад 35 хувь болгочихъё гээд байна. 35 хувь болгох боломж байна уу, үгүй юү. 35 хувь болгочихлоо гэхэд бид хожих юмуу, алдах юмуу. Энэ зүйл дээр Засгийн газар, Сангийн яам мэргэжлийнхээ талаас бодлоо хэлж бидэнтэй санал бодлоо хуваалцаачээ гэж. Цаашдаа энэ төсвийн хэлэлцүүлэгт их чухал ач холбогдолтой байх болов уу гэж бодож байгаа юм нэг ийм асуулт байна.

Хоёрдахь нь энэ оны эхний З улирлын дүнгээр төсөв 300 гаруй тэрбум төгрөгийн ашигтай байна. Оны эцэст 96 тэрбум төгрөгийн ашигтай гарна гэжээ. Тэгэхээр цаашдаа ч гэсэн төсвийг түргэн батлах, саяын Үндсэн чиглэл хэлэлцэх явцад нэмэгдсэн зарлагуудыг санхүүжүүлэх эх үүсвэр хайх ийм шаардлага байна.

Энд Засгийн газар тооцож үзээд төсвийн давалтыг арай илүү гаргаж ирэх, энэ үндсэн дээр Монгол Улсыг хөгжүүлэх фондоо нэмэгдүүлэх, төсвөө чамбайруулах боломж байна уу гэсэн ийм асуулт байна.

Гуравдахь нь Засгийн газар яах вэ бодож төсөв боловсруулах явцад холбогдох мэргэжлийн байгууллагуудын хүсэлт, судалгааг үндэслээд 3500 хүнээр орон тоо нэмэхээр орж иржээ. Энэ бол бас бидний ярьж байгаа нөгөө ерөнхий бодлоготой зөрж л байна л даа. 

Төрийн аппаратыг цомхон, чадвартай болгоё гэдэгтэй. Зарим нь зайлшгүй байгаа байх, зарим нь хасах, танах боломж байгаа байх гэж бодож байгаа юм. Энэ бол төсвийн хэлэлцүүлгийн явцад шийдчихэж болох байх гэж бодоод байгаа юм.

Миний асуулт юу байна вэ гэхээр сүүлийн үед Монгол даяар энэ төсвийг тийм улс төрийн, сонгуулийн зориулалттай төсөв болчихжээ гэж. Тэрэн дотроо 1000 орчим улс төрийн зориулалттай орон тоог одоогийн Засгийн газар оруулж ирээд УИХ батлах гэж байна гэж. Ийм дүгнэлт, яриа хэвлэл, мэдээллийн хэрэгслээр тарьж олон түмний итгэл үнэмшлийг татаж байх шиг байна. Тэгэхээр энэ 3500 хүн дотор чинь улс төрийн зориулалтаар, сонгуулийн зориулалттай орон тоо байна уу. Байхгүй юм шиг харагдаад байгаа юм. Энийг та бүхэн тэр Ардчилсан намд төсөв оруулж ирээд ярьж, хэлж ирснээс нь хойш манай Ардчилсан намын зөвлөлд танилцуулж учрыг нь гаргаж болоогүй юмуу гэсэн ийм л гурван асуулт байна даа.

Д.Лүндээжанцан: Хариулъя. Энэ асуулт асуух хугацаа 4 минут шүү. Энэ систем яаж ажиллаж байгаа вэ. Баяртсайхан сайд.

Н.Баяртсайхан: Бид төсвийн орлогыг ДНБ-ний 44 хувьтай тэнцэх хэмжээнд тооцож авч байгаа. Төсвийн орлого ингэж өссөн явдал юутай холбоотой вэ гэхээр УИХ-аар төсвийн хүрээний мэдэгдлийг хэлэлцэж баталсны дараагаар төсвийн тодотгол хийж шийдсэн юм. 8 дугаар сарын 15-ны өдөр төсвийн тодотголыг баталсан. Төсвийн тодотголыг батлах үед УИХ-аас Засгийн газарт хэд хэдэн чиглэл өгсөн юм. Тэр юу вэ гэвэл урьд нь үндэсний эрх ашигт нийцэхгүй, ашиг муутай хийгдчихсэн хөрөнгө оруулалтын хэд хэдэн гэрээг эргэж харж үзэх хэрэгтэй гэж. Ингээд Засгийн газраас УИХ-аас өгсөн үүрэг даалгаврыг биелүүлж Бороогоулд, Цайрт минераль компаниудтай байгуулсан хөрөнгө оруулалтын гэрээнд өөрчлөлт оруулсан.

Өөрөөр хэлбэл Бороогоулдаас авах нэмэлт хөрөнгө оруулалтын өөрчлөлтөөр орж ирэх 40 гаруй тэрбум төгрөг, Цайрт минералаас орж ирэх 16 тэрбум төгрөг бол төсвийн хүрээний мэдэгдлийг хэлэлцэж байх үед төсвийн орлого талд тооцогдож суугаагүй байсан юм. Хөрөнгө оруулалтын гэрээнд өөрчлөлт орсноор зөвхөн энэ хоёр компаниас нийлбэр дүнгээрээ 2008 онд 100 гаруй тэрбум төгрөгөөр төсвийн орлого нэмэгдэх ийм бололцоотой болсон. Энэ шинэ эх үүсвэр гарч ирсэн учраас бид нар төсвийнхөө орлогод нэмж тооцож тусгаснаар манай төсвийн орлого ДНБ-ний 44 хувьтай тэнцэж очиж байгаа юм.

Хоёрдугаарт төсвийн орлогыг нэмэгдүүлсэн нэг чухал хүчин зүйл бол гадаадад экспортлож гаргаж байгаа уул уурхайн бүтээгдэхүүний нөөц ашигласны төлбөрийг урьд нь бол гэрээ, хэлэлцээрийн үнээр тооцож авдаг байжээ контрактын үнээр, 2007 оны 6 дугаар сард Засгийн газраас тогтоол гаргасан. 

Гадаадад экспортолж байгаа уул уурхайн бүтээгдэхүүний үнийг олон улсын зах зээлийн үнээр буюу бүс нутгийн зах зээлийн үнээр тооцож холбогдох татварыг ногдуулж байх тухай ийм шийдвэрийг Засгийн газраас гаргасан юм. Энэ гаргасан шийдвэр үр дүнгээ өгч эхэлж байна.

Зөвхөн энэ Засгийн газрын тогтоол үйлчилж эхэлсэн З, 4 сарын хугацаанд улсын төсөвт орох орлого 74.9 сая доллараар өссөн байгаа. Өөрөөр хэлбэл урьд нь 1 тн-ыг 10 орчим доллараар тооцож гаргаж байсан нүүрсийг одоо бид нар 1 тн-ыг 30.6 доллараар тооцож холбогдох татварыг аваад эхлэхээр улсын төсөвт орж ирэх орлого ийм хэмжээгээр өсч байгаа юм.

Ийм ийм нөхцөл байдал байгаа учраас улсын төсвийн орлого 44 хувь болж гарч ирж байгаа юм. Төсвийн алдагдлыг ДНБ-ний З хувьд тооцно гэж УИХ-аас тогтоож өгсөн. Төсвийн орлого 44 хувь гарч ирж байна. Төсвийн алдагдлыг ДНБ-ний З хувиас битгий хэтрүүл гэсэн УИХ-ын чиглэл байж байна. Энэ бүгдийг оруулаад тооцоод үзэхэд манай 2008 оны төсвийн зарлага ДНБ-ний 47 хувьтай тэнцэж очиж байгаа. Энэ 47 хувийг 35 хувь болгож механикаар шууд хасч бууруулах ямар ч бололцоо байхгүй.

Ингэх юм бол 651 тэрбум төгрөгөөр төсвийн зарлагыг багасгах хэрэгтэй болно. Ингэсэн нөхцөлд 2007 онд авч хэрэгжүүлсэн цалин хөлсийг нэмэгдүүлэх, тэтгэвэр, тэтгэмжийг нэмэгдүүлэх арга хэмжээнүүдийг 2008 онд үргэлжлүүлж явуулах бололцоо хаагдана. Тийм учраас бид механикаар гучин хэдэн хувь болгох тухай энэ саналыг ерөөсөө дэмжихгүй байгаа. Харин Засгийн газраас нэг санал оруулж ирсэн. Тэр юу вэ гэхээр Монгол Улсын хөгжлийн санг улсын төсвөөс тусад нь гаргах тухай асуудлыг авч үзэж байгаа. Үүнтэй холбоотойгоор та бүгдэд холбогдох хуулийн төслийг өргөн барьсан. Энэ номны эхний хуудсанд байгаа та нар үзээрэй.

Ингэснээр Монгол Улсын нэгдсэн төсөв дотроо З үндсэн хэсгээс бүрэлдэхээр болж байгаа.

Улсын төсөв
Орон нутгийн төсөв
Монгол Улсын хөгжлийн сан гэсэн ийм гурван хэсгээс нэгдсэн төсөв бүрэлдэхээр болж байгаа. 

Өөрөөр хэлбэл Монгол Улсын хөгжлийн санг Монгол Улсын төсвөөс тусад нь тооцож хэлэлцэх ийм нөхцөл бололцоо бүрдэнэ гэж үзэж байгаа. Ингэснээр энэ 2008 оны төсвийг бид гайгүй сайн төсөл болсон гэж үзэж байгаа. Энэ бол хөгжлийн төсөв болсон, ядуурлыг бууруулахад Монгол Улсын эдийн засгийн тэлэлтийн бодлогыг явуулахад чиглэсэн ийм төсөв болсон. Харин нэг зүйлийг хэлэх хэрэгтэй. 

Төсвийн хэлэлцүүлэг яг өнөөдөр эхэлж байгаа, одоо энэ цаг мөчид эхэлж байгаа. Төсвийн хэлэлцүүлэг эхлээгүй байхад зарим хүмүүс улс төржиж, төсвийн хэлэлцүүлэг эхлээгүй байхад янз янзын юм ярьж эхэлсэн шүү. Төсвийн хэлэлцүүлэг УИХ дээр яг өнөөдөр эхэлж байгаа. Муу, сайн төсөв болсон гэж ярих гэж байгаа бол өнөөдрөөс эхэлж ярих хэрэгтэй. Төсөвтэйгээ танилцаагүй байж байж, төсвийг уншаагүй байж байж хачин хачин юм ярьж эхэлсэн шүү харин тэрийг хэлэх нь зүйтэй гэж би бодож байна.

Д.Лүндээжанцан: Товчхон хариулъя.

Н.Баяртсайхан: Яаж товчхон хариулах юм бэ энэ чинь, бодлогын юм асуугаад байна шүү дээ.

Д.Лүндээжанцан: Хөөе Гантөмөр.

Н.Баяртсайхан: Төсвийн урсгал зарлагын тухайд төлөвлөсөн хэмжээндээ зарлага, санхүүжилт хийгдэхээр юм билээ. Тийм учраас тэндээс ямар нэгэн хэмнэлт гарч ирнэ гэж би урсгал зардлын тухайд ерөөсөө бодохгүй байна. Нэлээд санаа зовоож байгаа асуудал бол хөрөнгө оруулалт байж байгаа. Бид 408 тэрбум төгрөгийн хөрөнгө оруулалтыг 2007 онд хийнэ гэж тооцсон. Энэ мөнгөө одоо ашиглаж чадах юмуу, тэр 408 тэрбум төгрөгийг чинь төсвийн ерөнхийлэн захирагчдаар нь хуваагаад өгчихсөн байгаа шүү дээ. Сайд болгоны төсвийн багц дээр байж байгаа. 

Энэ 408 тэрбумаа ашиглаж чадах юмуу гэж саяхан Засгийн газрын гишүүн нэг бүрээс би асуусан. Бүгдээрээ чадна гэж байгаа. Нийлбэр дүнгээрээ 10 орчим тэрбум төгрөгийг бид нар ашиглаж чадахгүй нээ гэсэн ийм зүйл ярьж байгаа юм. Ингээд нийт хөрөнгө оруулалтынхаа хэмжээг ашиглана гэх юм бол 10 орчим тэрбум төгрөгийн хэмнэлт гарч ирнэ гэж харагдахаар байгаа.

Гэхдээ энэ асуудлыг бид дахиж нягталж үзэх нь зүйтэй байх. Хэрвээ энэ хөрөнгө оруулалтыг 2007 ондоо багтааж ашиглаж чадахгүй ийм нөхцөл байдал үүсэх юм бол энэ оны төгсгөл рүү, 12 дугаар сард төсвийн тодотгол хийх асуудлыг оруулж ирэх бололцоотой гэж ингэж тооцож байгаа. 

Гуравдахь асуудлын тухайд бол энэ 2008 оны төсөв бол улс төрийн бол бишээ. 2008 онд сонгууль явагдах болохоор л хүмүүс хардаад байгаа юм шиг байгаа юм. Энэ бол бусад он жилүүдэд орж ирж байсан төсөвтэй яг адилхан ийм төсөв. Энд ямар нэгэн улс төрийн орон тоо шинээр нэмсэн, гаргасан ийм юм байхгүй. 2500 хүнийг ямар зориулалтаар яаж гаргасан бэ гэдгийг би сая та бүгдэд тайлбарлаж, нэгбүрчлэн хэлж өглөө шүү дээ. Тэрэн дотор улс төрийн ажил хийгээд явах хүн хэн байгаа юм бэ, хэн ч байхгүй. Энэ бол төрийн ажил хийх хүмүүс. Өнөөдөр УИХ-аас гаргасан хууль тогтоомжийг хэрэгжүүлэхийн төлөө Засгийн газрын холбогдох шийдвэрийг хэрэгжүүлэхийн төлөө шинээр нэмэгдэж орж ирж байгаа ийм төрийн албан хаагчид байгаа юм.

Д.Лүндээжанцан: Гүндалай гишүүн. Гүндалай байна уу, алга байна.

Ламбаа гишүүн асуултаа асууя байхгүй бол.

С.Ламбаа: Би бол Баяртсайхан сайдаас л асууя л даа. Энэ төсөв бол Төсвийн байгууллагын удирдлага, санхүүжилтийн тухай хуулийг ноцтой зөрчсөн ийм төсвөө гэж үзэж байгаа юм. Та үүнийг хүлээн зөвшөөрөх үү. Яагаад вэ гэвэл 4.1.6. 
Төсвийн хүрээний мэдэгдэл гэж дараа жилийн эдийн засаг, нийгмийг хөгжүүлэх үндсэн чиглэл, улсын төсвийг зохиоход Засгийн газраас баримтлах үзүүлэлтүүдийн хязгаар, үндсэн тэнцвэрийг тодорхойлж УИХ-аас зөвшөөрсөн баримт бичгийг хэлнэ.

4.1.7-д төсвийн төсөл гэж төслийг төсвийн хүрээний мэдэгдэлд багтааж улсын төсвийн орлого, зарлага, түүний дотор төсвийн төлөвлөгөөний ангилал тус бүрийн талаар Засгийн газраас УИХ-д өргөн барьсан, өргөн мэдүүлсэн саналыг хэлнэ гэж байгаа юм.

Одоо таны оруулж ирсэн юмнаас хэдхэн тоо хэлэхэд зарлагын дүн нь төсвийн хүрээний мэдэгдлээс 639 саяар, урсгал зардал нь 530 саяар, бараа, үйлчилгээний бусад зардал 45 тэрбумаар, зөвхөн урсгал засвар З тэрбумаар, тэгээд биеийн тамирын уралдаан тэмцээний зардал нь 1.1 тэрбумаар, ямар юм бэ сонгуульд зориулж уралдаанд хүмүүс ажиллаж байгаа байх л даа.

Сонгуулийн зардал 632 саяар, мэдээлэл сурталчилгааных нь зардал 407 саяар нэмэгдэж орж ирсэн байх юм. Энэ төсвийн хүрээний мэдэгдэл гэж байх хэрэг байгаа юмуу, ийм тохиолдолд.

Хоёрдугаар асуудал аймаг, нийслэлийн Засаг дарга нарт 26.2 тэрбум төгрөг өгнө гэж байгаа юм. Үүнээс хөрөнгө оруулалт нь 7.2 байгаа юм. 19 тэрбумаар нь Засаг дарга нар сонгууль хийх юм байна гэж би ойлгож байгаа шүү дээ. Ингэж л ярина, өөр арга байхгүй. Яагаад вэ гэхээр үүнээс хөрөнгө оруулалт гээд 7.2 тэрбумыг тавьсан, 19 тэрбумыг зүгээр аваачиад аймгийн Засаг дарга нар дээр 750 сая, 1 тэрбум гээд тавьчихсан байна шүү дээ. Яах гэж байгаа юм бэ энүүгээр, юу хийх гэж байгаа юм бэ. Өнгөрсөн жилийн 500 саяар юу хийчихсэн юм бэ. Аймаг, аймгаар нь гаргуулна одоо. Аймаг, аймгаар нь гаргуулж өгөөрэй та. 

Өнгөрсөн жилийн 500 саяар аймгийн Засаг дарга нар юу хийсэн байна. Би л ямар ч байсан гар дээрээ материал байгаа. Аймгийнхаа асуудлаар. Энийг аймаг бүрээр нь бид нар шаардана. 500 саяар юу хийсэн бэ гэж энэ маш их давхардалтай. 

Хэрэг эрхлэх газрын зардал дээр сумын засаг даргын тамгын газрын засварт гээд л байж байхад бие даасан статъяа болгоод аймаг, сумын засаг даргын тамгын газрын их засварт 1.5 тэрбум гээд. Үгүй энэ чинь нэг газар бөөгнүүлж тавьж янзалж болдоггүй юмуу. Энд, тэндгүй аваачиад цацчихсан.

Дараагийн асуудал тэр гэрээт ажилтны цалин 49.3 тэрбумаар нэмэгдээд байгаа юм л даа. Энд 15.2 мянган хүн нэмэгдээд байгаа юм. Тэгээд их, дээд сургуулиудын багш нарыг гэрээт ажилтан руу оруулсан гэж ярьж байгаа юм. Хэрвээ тэгэх юм бол их, дээд сургуулиудын, төрийн өмчийн сургуулиудын багш нарт хөдөлмөрийн хөлсний доод хэмжээгээр цалинжуулна гэсэн үг үү төр. Цалингий нь олгоно гэсэн үг үү. Сумын сургуулийн гэрээт ажилтнууд яг ингэж цалинжиж явж байгаа. Энийг яаж хийж байгаа юм бэ.

Дараагийн асуудал нь захирал, эмнэлгийн дарга нарыг удирдах ажилтанд оруулсан гэж яриад байх юм. Цаана чинь хууль нь өөрчлөгдөөгүй шүү дээ. Хууль нь төрийн үйлчилгээний албан хаагч л байгаа шүү дээ. Энэ яахаараа ингэдэг юм бэ. Ийм хэдэн асуулт байна.

Д.Лүндээжанцан: Баяртсайхан сайд. Баяртсайхан сайдын микрофоныг байнга нээлттэй байлга.

Н.Баяртсайхан: Тэгэхээр энэ төсвийн хүрээний мэдэгдлийг хэлэлцэхдээ бид биеийн тамирын арга хэмжээний зардал, мэдээлэл сурталчилгааний зардал гэхмэтчилэн зардлын статъяагаар нь ярилцаагүй шүү дээ. УИХ-аас тэгж батлаагүй. 

2008 он бол Бээжингийн олимпийн жил, тийм учраас энэ тамирчдын бэлтгэлийг нэмэгдүүлэх, сайжруулах ийм шаардлага байна. Тэр үүднээс нь л тооцоод холбогдох зардлуудыг тооцож тавьсан ийм зүйл. Би энэ орж ирсэн 2008 оны төсвийг бол хууль зөрчсөн төсөв гэж би ерөөсөө хэлэхгүй ээ. Өнөөдөр үйлчилж байгаа Монгол Улсын хууль тогтоомжийг хэрэгжүүлэх хөрөнгө, санхүүгийнх нь тооцоог хийж оруулж ирсэн ийм төсөв өө. Өнөөдрийн энэ үйлчилж байгаа хуулиас зөрсөн ганцхан юм байж байгаа. Тэр юу вэ гэвэл нийгмийн даатгалын ажил олгогчоос төлөх шимтгэлийн хэмжээг өнөөдрийн үйлчилж байгаа хууль тогтоомжоор 19 хувь байж байгаа. Бид Засгийн газраас УИХ-д өргөн барьсан хуулийнхаа концепцийг бодож 14 хувь болгож бууруулж оруулж ирсэн нэг л ийм зүйл байгаа.

Бусад зүйл бол өнөөдөр үйлчилж байгаа Монгол Улсын хууль тогтоомжийн хүрээнд орж ирсэн төсөв шүү. Тийм учраас энийг би хууль зөрчсөн төсөв гэж үзэж байгааг би хүлээн зөвшөөрөхийн аргагүй байна.

Хоёрдахь асуултын тухайд өнгөрсөн жил бид аймаг бүрт 500 сая төгрөгийн хөрөнгө оруулалтын эрхийг нээж өгсөн. Энэ бол маш их үр дүнтэй ажил болсон. Сангийн яамны ажилтнуудыг би хоёр хоёр аймгаар нь орж үз гээд Монгол Улсын бүх аймагт явуулж үзүүллээ. Тэд нар үнэхээр аймаг орон нутагт хөрөнгө оруулалтын эрхийг нээж өгөх асуудал бол маш чухал юм байна. 500 сая төгрөгт багтааж маш их ажил хийсэн байна гэж орж ирсэн. Тэрнийх нь дагуу бид нар 500 саяыг энэ жил нэмэгдүүлээд л нэг, нэг тэрбум төгрөгийг л аймгуудад тавьчихсан хэрэг. Энэ юу нь буруу байгаа юм бэ. Ингээд нийлбэр дүнгээрээ 42 тэрбум төгрөгтэй тэнцэх хэмжээний хөрөнгө оруулалтыг 2008 онд орон нутагт хийгдэнэ гэж тооцож байгаа.

Дээр нь 19 тэрбум төгрөгийн асуудлыг л Ламбаа гишүүн яриад байна. Энийг харин би ёстой үндсэн хууль зөрчсөн гэдгээс айхгүйгээр ярьж эхэлье. Хэрэв энэндээ тулж хардаад байгаа бол. Өнгөрсөн жил УИХ-ын сонгуулийн тойрог бүрт 250 сая төгрөгөөр бодож 19 тэрбум төгрөгийг улсын төсөвт суулгасан. Бүс нутгийг хөгжүүлэх зориулалтаар гэж бид нар ингэж тавьсан шүү дээ. Ингээд энэ асуудал бол Үндсэн хуулийн цэцэд хүрч бөөн маргаан үүсч явсаар байж төсвийн тодотголын үед эцэслэн шийдэгдсэн.

УИХ-ын гишүүд тойрог бүрээрээ 250 сая төгрөгийн жагсаалтыг гаргаж батлуулсан. Тэр өнөөдөр хэрэгжээд явж байгаа. Тэгэхээр ийм байдлыг 2008 онд гаргахгүй юмсан гэж би бодсон юм. Та бүгд бүгдээрээ л УИХ-ын сонгуульд очиж оролцох байх. Тэр сонгуулийнхаа үед миний тойрогт хуваарилагдсан 250 сая төгрөгөөр ийм ажил хийгдээд ийм цэцэрлэгийн суурь тавигдчихаад байна гэж хэлээд зогсч байх эрхтэй байгаасай гэж бодсон юм. Ингээд тэр 19 тэрбум төгрөгийг бүс нутгийн хөгжлийг дэмжих хөрөнгө гэдэг байдлаар нь энд тавьж орж ирсэн байгаа. Бүгд номоо нээгээд харцгаа. 164 дүгээр хуудсанд Архангай аймагт 750 сая төгрөг, Баян-Өлгий аймагт 750 сая төгрөг, Баянхонгор аймагт 750 сая төгрөг, Булган аймагт 500 сая төгрөг, Говь-Алтай аймагт 500 сая төгрөг, Говьсүмбэр аймагт 250 сая төгрөг, Дархан-Уул аймагт 750 сая төгрөг гэхмэтчилэн. Тэрбум төгрөгийг авч байгаа З аймаг байгаа. Өвөрхангай аймагт 1 тэрбум, Төв аймагт 1 тэрбум, Хөвсгөлд 1 тэрбум, Улаанбаатар хотод 5 тэрбум ингээд хуваарилаад тавьчихсан 164 дүгээр хуудсанд байж байгаа. Энийг харин та нөхөд энэ байдлаараа баталдагсан уу, дахиад өнгөрсөн жилийнх шиг 250 сая болгож жижиглээд дахиад Үндсэн хуулийн цэц гээд давхидагсан уу, энэ бол УИХ-ын бүрэн эрхийн асуудал болж байгаа юм.

Гэрээт ажиллагсдын цалингийн талаар би сая чадаж ядахаараа л тодорхой тайлбарлалаа шүү дээ. Нийтдээ гэрээт ажилтан гэж явж байгаа 26.5 мянган хүн байгаа. Эдгээр хүмүүсийн хөдөлмөрийн хөлсний дундаж цалинг 196.9 мянган төгрөгөөр тооцоод 62.6 тэрбум төгрөгийг тавьсан. Ингээд 2008 оны нийт цалингийн фонд 563.3 тэрбум төгрөг гэж тавигдсан байгаа.

Энэ хөрөнгө дотор бол 2007 оны 10 дугаар сарын 1-нээс эхлээд хөдөлмөрийн хөлсийг дунджаар 54 хувиар нэмэгдүүлсэн. 2008 оны 1 дүгээр сарын 1-нээс эхлэн хөдөлмөрийн хөлсийг дахин 20 хувиар нэмэгдүүлэх нийт хөрөнгө багтаж байгаа юм.

Д.Лүндээжанцан: Ламбаа гишүүн нэмэлт 1 минут.

С.Ламбаа: Би тэр багш нар үнэхээр тэр гэрээт ажилтандаа орж байгаа юм бол цалингийн доод хэмжээгээр их, дээд сургуулиудын, төрийн өмчийн сургуулиудын багш нарын доод цалинг төсвөөс өгөх юм байна гэж ойлгож байгаа юм. Тэрийг та юу гэж тайлбарлах вэ гэж асууж байна шүү дээ.

Хоёрдугаар асуудал тэр биеийн тамирын зардал гэж төсвийн хүрээний мэдэгдэлд бид юу ч тусгаж, та нар батлаагүй гэж яриад байх юм. 416.3 саяыг баталчихсан л байгаа шүү дээ. Одоо тэр чинь 1.8 тэрбум болж орж ирээд байна шүү дээ. Юм харж ярь л даа бас. Би харж л ярьж байна.

Дараагийн асуудал Энхтүвшин сайд ороод ирсэн байна. Ерөнхий боловсролын сургуулийн сурах бичгийн үнэ 934.9 сая төсвийн хүрээний мэдэгдэлд байсан, одоо О /нойль/ болоод ороод ирсэн байх юм. Энэ сурах бичиг чинь ерөөсөө төрд хамаагүй болж байгаа юм гэж ойлгох уу.

Д.Лүндээжанцан: Хариулъя, Баяртсайхан сайд, дараа нь Энхтүвшин сайд.

Н.Баяртсайхан: Төсвийн хүрээний мэдэгдлийг хэлэлцэж байх үед биеийн тамирын арга хэмжээнд гарах зардал гэсэн ийм байдлаар УИХ дээр санал хураагдаагүй. Бид энэ талаар энэ асуудлыг хариуцсан Эрүүл мэндийн яам, Эрүүл мэндийн сайд Туяагийн саналыг харгалзаж үзээд, бас 2008 он бол олимпийн жил юм, энэ олимпийн жил тамирчдын бэлтгэлийг сайжруулъя, чадвал монгол тамирчин энэ олимпиос алт, мөнгөн медаль авчихаасай, тэр нөхцөл бололцоог нь бүрдүүлж өгөх юмсан гэж тооцож холбогдох хөрөнгө, санхүүг тооцож тусгасан байгаа юм.

Д.Лүндээжанцан: Энхтүвшин сайд. Сурах бичгийн санхүүжилтийн асуудлаар асуусан.

Ө.Энхтүвшин: Сурах бичгийн үнэ гэдэг бол бид төсөв дээр нэг л юмыг тавьдаг шүү дээ. Энэ бол төрөөс үнэгүй хангах гэдэг тэр бүлгийнх дээрээ л тавьдаг, тэр хэвээрээ гэж бодож байгаа юм. Тэр эмзэг бүлгийнхэн, хөгжлийн бэрхшээлтэй хүүхдийнх, 4 ба түүнээс дээших хүүхэд нь сургуульд зэрэг суралцаж байгаа айл өрхийн хүүхдийнх. Энэ хүрээндээ л байдаг, тэр бол хасагдаагүй л гэж бодож байгаа. Тэр наашаа орж ирэхдээ хасагдчихсан юм болов уу. Тэр нэгдүгээрт нь сурах бичгийнх, хоёрдугаарт нь хичээлийн хэрэглэлийнх энэ хоёр байгаа. 

С.Ламбаа: Байхгүй байна шүү дээ.

Ө.Энхтүвшин: Тэр хасагдсан байх учиргүй л дээ. Тэр угаасаа тогтоолтой, хуультай юм чинь.

Д.Лүндээжанцан: За тэрнийхээ учрыг олоорой та нар. Оюун гишүүн асуултаа асууя.

С.Оюун: Баярлалаа. Баяртсайхан сайдаас өнгөрсөн жил жилийн өмнө нэг юм асуугаад санал тавьж байсан юм. Энэ зэсийн үнийн зөрүүтэй холбоотой асуудал. Монгол Улсын эдийн засаг төсөвт уул уурхайн оруулах хувь нэмэр маш их болж байгаа шүү дээ.

Төсвийн орлогын бараг 50 хувийг уул уурхайн салбар бүрдүүлж байна. Тэгээд төсөв гурав, дөрвөн жил дараалаад эерэг гарч байгаа шалтгааны гол нь энэ зэсийн үнийн зөрүү. Тэгэхээр зэсийн үнийн зөрүүгээс орж ирж байгаа төсвийн нэмэгдэл орлогыг төсвийн тодотгол хийхгүйгээр, төсөвтөө тусгахгүйгээр тусдаа тогтворжилтын сан гэдэг рүү л хийгээд хадгалаад баймаар санагдаад байгаа байхгүй юү төлөвлөөгүй учраас. Энэ асуултыг би өнгөрсөн жил тавьж байсан юм.

Баяртсайхан сайд таны санал ямар байдаг юм бэ. Санал нийлдэг үү, үгүй юү. 2006 онд 5300-гаар төсөвлөөд зэсийн дундаж үнэ 6200 байсан, 2007 онд 6600 гэж төсөвлөөд эхний 8 сарын байдлаар 7000 орчим доллар байгаа юм байна. 2008 онд 6800-гаар төлөвлөж байгаа юм байна. 

Бодож байснаас зэсийн үнэ өндөр байгаад байгаа учраас тэр зөрүүг нь тэд нар чинь ерөнхийдөө хэрэглэчихээд байгаа шүү дээ. Гэнэтийн ашгийн татвар бол тусдаа. Тэндээс орж байгаа орлогын гуравны нэг нь тогтворжилтын санд орж байгаа. Зэсийн үнийн зөрүүг тогтворжилтын санд л оруулмаар санагдаад байгаа байхгүй юү. Энэ дээр би таны байр суурийг сонсох гэсэн юм Баяртсайхан сайд.

Хоёрдугаарт энэ уул уурхайн салбараас улсын төсвийн 2 төгрөгийн нэг нь орж ирж байна, Эрдэнэтээс 4 төгрөгийн 1 нь орж ирж байна. Гэтэл геологи, судалгаа, зураглал, хайгуульд З-хан тэрбум төгрөг төсөвлөсөн байна л даа 3.4. Уул уурхайн салбараас 2 төгрөгийн 1 нь орж ирж байгаа шүү дээ тиймээ. Геологийн судалгаа, зураглал, хайгуульд 3.4-хэн тэрбум төгрөг төсөвлөсөн байгаа. Тэгэхээр энгийн тоогоор хэлэхэд 1000 төгрөг уул уурхайн салбар оруулаад байгаа. Тэр 1000 төгрөгнөөс З-хан төгрөгийг буцаад энэ салбартаа геологийн судалгаандаа оруулж байгаа юм байна лээ Засгийн газраас энэ төсвөөрөө.

Хэдхэн жилийн өмнө 1 тэрбум, 2 тэрбум төгрөг байсан ерөөсөө нэмэгдэхгүй байгаад байгаа юм.

Геологийн судалгаа, зураглал, хайгуул, нэгэнт л улс нь бас геологидоо илүү их оролцъё, төр нь оролцох ёстой гэсэн ийм бодлого сүүлийн үед явагдаад байна шүү дээ хувьцааг нь эзэмшие ч гэдэг юмуу. Тийм бол энэ судалгаандаа илүү их зарцуулж болдоггүй юмуу гэсэн ийм санал.

Үндэсний Аудитын газрын өгсөн танилцуулган дээр 2008 оны төсвийн төсөлд улсын нэгдсэн төсвийн нийт зарлага төсвийн хүрээний мэдэгдлийн тооцооноос 650 орчим тэрбум төгрөгөөр нэмэгдэж тусгагдсаны 80 гаруй хувь буюу 540 орчим тэрбум төгрөг нь урсгал зардлын өсөлт байна гэж. Тэгэхээр даруй 540 тэрбум төгрөг урсгал зардлын өсөлт байна шүү дээ тиймээ. Тэгэхээр энэ урсгал зардал ямар их мөнгө 540 тэрбумаар нэмэгдэх шалтгаан нь юу байна. 2000 онд төсөв тэр чигээрээ нийлээд 550 орчим тэрбум байсан шүү дээ. Тэгэхээр энэ асар их нэмэгдэл харагдаад байна л даа. Тэгэхээр яагаад ийм ихээр нэмэгдэж байгаа юм бэ гэдгийг та тайлбарлаж өгөхгүй юү.

Хоёрдугаарт хөрөнгө оруулалтын төслийн жагсаалтыг харахад Үндсэн хуулийн цэцийн ордон, Засгийн газрын мэдээллийн төв, Боловсролын нэгдсэн төв, Үндэсний архивын газрын байр гээд янз бүрийн яам, агентлагийн барилгын өргөтгөл, хамгаалалтын захиргааны байр гээд оффис, алба, хэлтсүүдийн байрыг засварлах, шинээр барих юм их л гараад байх шиг байгаа юм. 442 тэрбум төгрөг хөрөнгө …
Д.Идэвхтэн: Оюун гишүүний асуултад хариулъя. Баяртсайхан сайд хариулъя.

Н.Баяртсайхан: Өнөөдөр Монгол Улс Эрдэнэтийн үйлдвэр гэдэг нэг л ноолж байдаг хонины морьтой байгаа юм л даа. Тэгээд энэ зэсийн үнэ бол 2008, 2009, 2010 онд үргэлжлэх энэ өндөр өсөлт бол хадгалагдах төлөвтэй байна. Ийм прогнозыг олон улсын санхүүгийн томоохон байгууллагууд хийж байгаа. Үнийн өсөлт өндөр байх ийм бодит бололцоог ашиглаж бас нэг ээлжилж унадаг дараагийн морьдтой болмоор байгаа юм. Тэр морьдоо худалдаж авмаар байгаа юм. Тэр нь Оюутолгой, Тавантолгой гэсэн ийм томоохон төсөл хөтөлбөрүүдийг ашиглалтад оруулах явдал гэж би хувьдаа үзэж байгаа юм.

Юуны тухайд бол бид зэсийн үнэ өндөр, өсөлт ийм байгаа бодит бололцоог ашиглаж Монгол Улсын хөгжлийн сан гэж байгуулж байгаа. Та бүгд мэдэж байгаа Монгол Улсын хөгжлийн сан бол зэсийн үнийн өсөлтөөс гарч ирж байгаа сан шүү дээ. Тэгэхээр Монгол Улсын хөгжлийн сангийн мөнгийг бид нар нэг жилд нь хуримтлуулаад дараа жилд нь хэрэглэдэг хуримтлал хэрэглээний сан байгаа юм. 2007 онд бий болсон фондыг 2008 онд ашиглана. 2008 онд бий болсон хөрөнгийг бид 2009 онд ашиглана. Энэ бол эрсдлийн том менежмент байгаа юм. Өөрөөр хэлбэл тухайн жилд бий болсон хөрөнгө мөнгөө тэр дор нь ашиглачихдаггүй, хадгалаад дараа жил нь ашиглах, зарцуулах ийм байдлаар ажиллаж байгаа учраас бид хэрэг дээрээ өндөр үнийн өсөлтөөс орж ирж байгаа хөрөнгө мөнгийг Монгол Улсын хөгжлүийн сан буюу таны ярьж байгаагаар энэ тогтворжилтын сан буй болгоод тухайн санд хэдий хэмжээний хөрөнгө мөнгө орж ирж байна вэ гэдгийг харж тооцож байж дараа жилийнхээ төлөвлөлтийг хийх ийм эрсдлийн менежментийг хэрэгжүүлж байгаа гэж ингэж ойлгох хэрэгтэй.

Уул уурхайд байгаа геологи судалгааны ажил бол 3.4 тэрбум төгрөгийн ажил хийгдэхээр тавигдсан. Энийг бага гэж та ярьж байх шиг байна. Энэ талаархи саналаа та УИХ-ын гишүүний хувьд төсвийн хэлэлцүүлгийн хувьд саналаа гаргаж хэлэлцүүлэх бүрэн бололцоотой. Гэхдээ би нэг зүйлийг бас хэлмээр байна. Даваадорж сайд байна уу, үгүй юү.

Өнгөрсөн жил бид Польш улсад төлөх ёстой байсан 28 сая шилжих рублийг Польшийн Засгийн газартай гэрээ, хэлэлцээр хийж барагдуулсан. Польшийн тал бол 90 хувийг нь хөнгөлсөн байгаа. 28 сая ам.долларын 90 хувийг хөнгөлсөн, 10 хувийг үлдээсэн 2.8 сая доллар гэсэн үг.

Энэ 2.8 сая долларыг Польшийн тал монголчуудын төлөө, та бүгдийн төлөө зориулъя, зарцуулъя гэж байгаа юм. Ингээд 2.8 сая долларын 2 сая доллараар нь монголын хүүхдүүдийг польш оронд сургах энэ ажил бол 2007 оны хичээлийн жилээс эхлээд эхэлчихсэн явж байна. Эхний 10, 15 хүүхэд очсон гайгүй сайн суралцаж эхэлж байгаа сурагтай байна. Энэ бол 2 сая доллар. Цаана нь үлдэж байгаа 800 мянган ам.доллараар Польшийн геологичид ирж энэ хөрөнгө мөнгийг ашиглаж Монголд геологи, хайгуул судалгааны ажлыг хийх ёстой гэж байгаа. Энэ хэмжээний мөнгийг Монголбанкин дээр байршуулчихсан, одоо ашиглах тухай асуудал байж байна.

Энэ бодит бололцоог ашиглаж гадны геологичид, туршлагатай мэргэжлийн хүмүүсээр энэ геологи, судалгааны ажлыг эрчимжүүлэх чиглэлээр манай Үйлдвэр, худалдааны яам анхаарч ажиллах ийм ёстой байгаа юм.

Урсгал зардал нэмэгдэж байгаагийн гол учир шалтгаан бол ерөөсөө л энэ цалин, хөлсний өсөлттэй холбоотой байж байгаа юм.

Өнгөрсөн 2007 оны цалингийн фондын хэмжээ 307 тэрбум төгрөг байна. 2008 онд 563 тэрбум төгрөг болж 250 гаруй тэрбумаар өсч байгаа. Тэгэхээр энэ 2007 оны 307 тэрбум гэдэг чинь 2007 оны 1 дүгээр сарын 1-нээс эхлээд цалин, хөлсийг 30 хувиар нэмэгдүүлсэн, 2007 оны 10 дугаар сарын 1-нээс эхлэн цалин, хөлсийг 54 хувиар нэмэгдүүлсэн ийм өндөр өсөлт гараад 307 тэрбум төгрөг болж байгаа байхгүй юү.

Энэ өндөр өсөлтөөс дахиад 20 хувийн өсөлт хийхэд 563 болж байгаа. Тэгэхээр энэ урсгал зардал өсч байгаагийн бүх учир шалтгаан бол цалин, хөлсний өсөлттэй холбоотой байгаа гэдгийг хэлэх нь зүйтэй байна. 

440 тэрбумаас эрүүл мэндийн салбарын хөрөнгө оруулалт хэд байна вэ гэдэгт Туяа сайдыг хариулахыг хүсье.

Д.Идэвхтэн: Тэр эрүүл мэндийн салбарын хөрөнгө оруулалтын талаархи асуудлыг Туяа сайд хариулъя.

Д.Туяа: Тэгэхээр 2008 онд Эрүүл мэндийн хөрөнгө оруулалтын салбарт 26.5 тэрбум төгрөгийн хөрөнгө оруулалт орж байгаа. 2007 онтой харьцуулахад 22.2 хувиар нэмэгдэж, 2006 онтой харьцуулахад 4 дахин нэмэгдэхээр болж байгаа юм.

Хөрөнгө оруулалтын гол хэсэг нь цэвэр хөрөнгө оруулалтдаа 58 хувь, тоног төхөөрөмж нь 30 хувь, их засварт 11 хувь зарцуулахаар ингэж төлөвлөөд төсөлд тусгасан байгаа.

Д.Идэвхтэн: Хариулж дуусав уу. Оюун гишүүний микрофоныг өгөөдөх дөө. Тодруулах асуулт байна.

С.Оюун: Баяртсайхан сайдаа тэр тогтворжилтын санг та асуултыг буруу ойлгочихсон юм шиг байна. Гэнэтийн ашгийн татвараас тогтворжилтын сан гуравны нэгээр бий болж байгаа юм. Зэсийн үнийн зөрүүгээс орж ирж байгаа илүү мөнгө байна шүү дээ тэр чинь Тогтворжилтын санд орохгүй байгаа биз дээ. 

Н.Баяртсайхан: Орж байгаа.

С.Оюун: Үгүй ээ зэсийн үнийн зөрүүгээс, тэр чинь гэнэтийн ашгаас орж байгаа шүү дээ. Үгүй үгүй тусдаа. Зэсийн үнийн зөрүү, би түрүүн тоонуудыг нь хэлсэн шүү дээ.

Зэсийн үнийн зөрүүгээс гэнэтийн ашгаас тусдаа энэ чинь илүү мөнгө орж ирж байгаа шүү дээ. Компанийн орлого, бусад юу байдаг юм бэ, тэрийг чинь бас 
Тогтворжилтын санд хийж болдоггүй юмуу гэсэн асуулт байсан. Гэнэтийн ашгаа мартаад. Гэнэтийн ашиггүй байхад бол бас зэсийн үнийн зөрүүнээс чинь орж ирнэ шүү дээ. Двидентээр, компанийн татвараар юу ч байдаг юм бэ. Тэрийг нь Тогтворжилтын санд хийх ёстой юм бишүү гэж асуугаад байгаа байхгүй юү нэгдүгээрт.

Хоёрдугаарт татвар буцаан олголт дээр юу ч тавигдаагүй байгаа. Энэ чинь байр 30 сар хүртэл авах юм бол, хүүхдээ сургах юм бол, хувь хүний…
Д.Идэвхтэн: Баяртсайхан сайд тодруулаад хариулчих.

Н.Баяртсайхан: Монгол Улсын хөгжлийн санд бол зарим бараа бүтээгдэхүүний үнийн өсөлтийн албан татвараар орж ирж байгаа орлого төвлөрч байгаа шүү дээ. Оюун гишүүн ингээд асуултад хариулахаар сонсохгүй байгаа байхгүй юү. Батбаяр гишүүнтэй юм яриад суугаад байна.

Д.Идэвхтэн: Асуулт, хариулт дууслаа. Одоо Батбаатар гишүүний асуулт байна. Батбаатар гишүүн орж ирж асуултаа асуугаарай.

Н.Баяртсайхан: НӨТ-ийн буцаан олголтоор нийтдээ жил бүр 20-30 тэрбум төгрөгийг татварын буцаан олголтоор буцааж өгч байгаа.

Д.Идэвхтэн: Батбаатар гишүүн байхгүй байгаа учраас Батбаатар гишүүнийг асуулт асуусанд тооцож асуултыг хаалаа.

Н.Баяртсайхан: Тэр бүгдийг тооцоод орж ирэх орлогыг тавьсан байгаа.

Д.Идэвхтэн: Одоо Дашдэмбэрэлийн Бат-Эрдэнэ гишүүн асуултаа асууя.

Асуулт асуучихаад хариултыг анхааралтай сонсох ёстой. Батбаярын Батжаргал гишүүн илүү чухал юм ярьж байна гэсэн учраас би асуулт хариултыг зогсоосон. Батжаргалын Батбаяр гишүүн та байрандаа сууя. Хуралдааны үйл ажиллагааг үймүүлж болохгүй байрандаа суухыг урьж байна.

Оюун гишүүн асуултаа асуусан. Баяртсайхан гишүүн хариулсан. Асуулт, хариулт дууссан.

Дашдэмбэрэлийн Бат-Эрдэнэ гишүүн асуултаа асууя.

Н.Баяртсайхан: Орж ирэх орлого, тэрний буцаан олголтыг тооцоод тэр хоёрын зөрүүгээр орж ирэх орлогыг хүн амын орлогоор орж ирэх албан татвар 2.1 тэрбум төгрөг гэж тооцож тавьсан байгаа энд. 

Бат-Эрдэнэ гишүүн алга байна. Тийм учраас асуулт асуусанд тооцож дуусгалаа. Одоо Арвин гишүүн асуулт асууна. Арвин гишүүн мөн алга байна, Арвин гишүүнийг асуулт асуусанд тооцож дахиж нэр өгөхөөргүй хасагдлаа.

Эдийн засгийн байнгын хорооны дарга, Ганхуяг гишүүн асуулт асууя.

Д.Ганхуяг: Баярлалаа. 2008 оны төсвийн төслийг хэлэлцэж байна. Тэгээд Сангийн сайдаас асуух гэсэн юм.

Төсвийн зарлага 539 тэрбум төгрөг буюу 38 хувиар, төсвийн хүрээний мэдэгдэл 154.5 тэрбум төгрөгөөр нэмэгдсэн байна л даа. Тэгэхээр тайлбарлаад байгаа нь орлого нэмэгдсэн юм, одоо Тогтвортой байдлын гэрээнд өөрчлөлт орсон юм гэдэг. Яг тэр пропорцоор нь үзэхээр төсвийн урсгал зардал 60 орчим тэрбум төгрөгөөр нэмэгдэхээр байгаа юм. Тэгэхээр 154 болчихоод байгаа байхгүй юү. Тэгэхээр бидний гол хэлээд байгаа зүйл бол урсгал зардал руу нэг их нэмэх, орлого нэмэгдэж байгаа хувиас илүү их нэмэх, энэ бол эрсдэлтэй юм гэдэг ийм л зүйлийг хэлээд байгаа юм.

Тэгэхээр та төсвийн хүрээний мэдэгдэл, хуулийн заалт байгаа. Төсвийн байгууллагын удирдлага, санхүүжилтийн тухай хууль, 32.2.4-т төсвийн төслийн үзүүлэлтийг төсвийн хүрээний мэдэгдэлд үндэслэж гэж. Үндэслэнэ гэдэг нь өөрөөр хэлбэл пропорцийн хувьд буюу нийт нэмэгдэж байгаа жинг хэлээд байна. Эндээс чинь өөрөөр хэлбэл хамаагүй их хэмжээгээр төсвийн урсгал зардал чинь нэмэгдчихээд байна. 

Жишээлбэл төсвийн албан хаагчдын тоо 13 мянга, аймгийн засаг даргад өгч байгаа 500 сая төгрөг 1 тэрбум төгрөг болсон байна. 500 сая төгрөгийн үр дүн ямар байгаа юм бэ. Жишээлбэл зориулалт нь тодорхой бус мөнгө өгчихөөд машин аваад ч уначихдаг гэсэн яриа их байх юм байна шүү дээ. Зөвхөн машин солих зориулалт дээр ингэж урсгал зардал гаргаад байх нь хэр тохиромжтой юм бэ.

Саяны ярьсан зүйл, саяны Төсвийн байгууллагын удирдлага, санхүүжилтийн тухай хуульд хэр нийцэж байгаа юм бэ. Өөрөөр хэлбэл орлоготойгоо пропорцоор тиймээ үндэслэл гээд байгаа тэрийг хэлээд байна. Тэрнээсээ арай илүү нэмэгдчихээд байна. Яг 1 тэрбум төгрөгийг юу юунд зарцуулах нь яг тодорхой бус байна. Бид татвар төлөгчдөөс мөнгийг нь авахдаа хуулийн дагуу яг тайланг нь гаргаад авдаг. Бид зарцуулахдаа тодорхой зарцуулахгүй бол энэ чинь болохгүй шүү дээ. Ерөөсөө Үндсэн хуулийн үндсэн зарчим чинь алга болчихгээд байна шүү дээ.

Хоёрт нь Үдийн цай хөтөлбөр аль зэрэг үр дүнтэй явагдаж байгаа юм бэ. Бүхэл бүтэн хөтөлбөр юм чинь нэлээд үр дүнтэй явагдаж байгаа байх. Ийм хөтөлбөр хэрэгжүүлдэг орон аль зэрэг олон байгаа юм бэ. Жишээлбэл өмнөд хөрш ийм хөтөлбөр хэрэгжүүлдэггүй. Өөрөөр хэлбэл хүүхдийг дэмжих дэмжлэг, эсвэл аав, ээжийнх нь цалин дээр нэмээд өгдөг гээд.

Яг одоо төсвөөс 2 төгрөг очлоо гэхэд яг хэд нь хүүхэд дээр очиж байгаа юм бэ. 2007 онд хэдэн тэрбум байж байгаад, одоо хэдэн тэрбум төгрөг болж байгаа юм бэ. Үр дүн ямар хувьтай байгаа юм бэ. Өөрөөр хэлбэл энэ дээр янз янзын асуудал яригдаад байгаа юм. Аав ээжээс нь илүү хоол унд бид нар бэлдэж өгнө гэж байхгүй шүү дээ. Энэ бичгийн цаасны талтай тэнцэх хайрцагт 1 ширхэг дуртай, чанартай ундааг цүнхэндээ хийгээд явчихад цаг ч хэмнэнэ, энэ бол зөв шийдвэр гэдгийг энэ өмнөд хөрш, Солонгос, Япон улсууд хийгээд байна шүү дээ. Энэ хөтөлбөр чинь ямар үр дүнтэй байгаа юм бэ. 

Хөтөлбөр юм чинь үр дүнгийнх нь ашиглалтын коэффициентыг хэлж өгөөч гэж хэлэх байна. 

Урд нь 250 сая төгрөг гэж яриад л байх юм. Би Баяртсайхан сайдаас асуух гэсэн юм. Энэ нэг асуудал байна. Босоо тогтолцоотой, жишээлбэл боловсрол, шинжлэх ухааны асуудал, цэцэрлэг, сургуулийн асуудал улсын төсвөөс шийдэгдэхгүй бол болохгүй….

Д.Идэвхтэн: Ганхуяг гишүүний нэг минутыг өгье.

Д.Ганхуяг: Тэгээд ерөнхийдөө анх ярьж эхэлсэн аргачлалын хувьд буруу байсан байж магадгүй, бодит үр дүн нь зам гээд тухайн тойрог дээр шийдвэрлэгч тулгамдсан асуудал шийдэгдээд явсан шүү дээ. Харин нэг зүйлийг хэлэхэд бид ч гэсэн бий хийсэн гэж ярьдгаа болих хэрэгтэй. Засгийн газар ч гэсэн би хийсэн гэж ярьдгаа болих хэрэгтэй.

Яагаад гэвэл татвар төлөгчид мөнгийг нь төлчихсөн УИХ-ын зориулалтаар нь хуваарилсан, Засгийн газар тэрийг нь тендер зарлаад хийж байгаа шүү дээ. Тийм учраас өөрөөр хэлбэл би л лав сонгуулийн үед төрийн төсвөөр хийсэн юман дээр би хийсэн юм гэж очиж зогсохгүй. Тэгж худлаа хэлж хүний толгой угааж болохгүй шүү дээ.

Тэгэхээр энэ хуулийнхаа хүрээнд хийгдсэн. Харин аж ахуйн зориулалтаар одоо юу гэдэг юм бэ хөгжим ч гэдэг юмуу, мотоцикль ч гэдэг юмуу ийм юм авч өгсөн юм аль зэрэг байгаа юм бэ гэдгийг хэлж өгөөчээ гэж хэлэх байна.

Д.Идэвхтэн: Ганхуяг гишүүний хариултад Баяртсайхан сайд хариулъя.

./15.40-16.40 В.Оюун/

Н.Баяртсайхан:-Төсвийн зарлага өссөн, төсвийн хүрээний мэдэгдлийн үеийн тооцоо,одоогийн тооцоо хоёр хоорондоо жаахан зөрөөтэй байгаа. Энэ бас аргагүй юм байгаа юм. Би Үндсэн чиглэл хэлэлцүүлж байх үед та бүгдэд дэлгэрэнгүй ярьсан. Энийг зарим нь дахиж тодруулж асууж байна. Хавар төсвийн хүрээний мэдэгдлийг оруулж ирэх үед бидний тооцож байсан дотоодын нийт бүтээгдэхүүний тооцоо одоогийн дотоодын нийт бүтээгдэхүүний тооцооны аргачлал бол ялгаатай байгаа. Бид олон улсын валютын санд хандаж техникийн туслалцаа хүссэн юм. 

Өнөөдөр бид нар төсөв хэлэлцэхдээ төсвийн зарлага дотоодын нийт бүтээгдэхүний тэдэн хувь байх ёстой. Төсвийн орлого дотоодын нийт бүтээгдэхүүний тэдэн хувь, төсвийн алдагдал тэдэн хувь, цалин хөлс тэдэн хувь гэх мэтчилэн дотоодын нийт бүтээгдэхүүнтэйгээ бүгдийг холбож авч үзэж байна. Хэрвээ дотоодын нийт бүтээгдэхүүнээ зөвөөр тооцож чадахгүй бол бидний Их Хурлаар ярьж байгаа, Засгийн газраар ярьж байгаа манай бодлого буруу болоод байгаа юм. Тийм учраас энэ дотоодын нийт бүтээгдэхүүний тооцох аргачлалыг боловсронгуй болгоход дэмжлэг туслалцаа үзүүлээчээ гэдэг хүсэлтийг олон улсын валютын санд хандаж гаргасан юм. Яагаад ингэж гаргасан юм бэ гэхээр манай Үндэсний статистикийн газар бол далд эдийн засгийн эзлэх хувь хэмжээ, дотоодын нийт бүтээгдэхүүний 20 хувьтай тэнцэж байна гэж үздэг. Олон улсын зарим судалгааны байгууллагууд далд эдийн засгийг дотоодын нийт бүтээгдэхүүний бараг тал хувьтай тэнцэж байна гэж үздэг ийм байдалтай байгаа юм.

Тэгэхээр дотоодын нийт бүтээгдэхүүнээ бид нар бодитойгоор тооцож гаргаж ирж чадахгүй бол энэ сая ярьж байгаа энэ ярианууд бүгд худлаа. Худлаа тоон дээр тулгуурлаж явуулж байгаа эдийн засгийн бодлого маань бас буруу. Ийм байгаа учраас бид гол юмаа барьж авъя. Тэр зүйл бол дотоодын нийт бүтээгдэхүүний тооцоо аргачлал байх ёстой гэж үзэж Валютын сангаас техникийн туслалцаа хүссэн юм. Ингээд валютын сангийн статистикийн газрын дарга өөрөө биеэрээ ирсэн. Мэргэжлийн хүмүүсээ дагуулж ирсэн. Манай Үндэсний статистикийн газар, Сангийн яамтай 3 сар хэртэй ноцолдож байж, үндэсний нийт бүтээгдэхүүн, дотоодын нийт бүтээгдэхүүнийг тооцох шинэ аргачлалыг аргаж өгсөн. Тэр аргачлалын дагуу бид нар шинэ аргачлалын дагуу одоо оруулж ирж байгаа дотоодын нийт бүтээгдэхүүнийхээ тооцоог бид нар оруулж ирж байгаа.

Төсвийн хүрээний мэдэгдлийг хэлэлцэж байх үеийн дотоодын нийт бүтээгдэхүүн бол хуучин аргачлалаар тооцсон ийм тооцоо байсан. Ийм хоёр аргачлалын хоорондын зөрүү дотоодын нийт бүтээгдэхүүний хэмжээ бол бараг тэрбум гаруй төгрөгийн зөрүү гарч байгаа. Өнөөдрийн байгаа 5.4 тэрбум гэдэг бол шинэ аргачлалаар тооцсон ийм зөрүү байна. Үүнтэй холбоотойгоор бидний дотоодын нийт бүтээгдэхүүний тодорхой хувь харьцаагаар тооцсон орлогын зарлагын хэмжээнүүдэд өөрчлөлт орж ирж байгаа, энэ бол цаанаа ийм аргачлалтай холбоотой асуудал байгаа юм гэдгийг тайлбарлая.

1 тэрбум төгрөг гэж яриад байна. Энэ 1 тэрбум төгрөгийг та нар эндээс хараад бас яг шууд олохгүй, энэ номон дээр 1 тэрбум төгрөгийг тэр тэр аймагт гээд тавьчихсан юм бол байхгүй. Энэ 1 тэрбум хаана гарч ирж байна гэхээр хоёр төсвийн хоорондын харилцаан дээр гарч ирж байгаа, төсөв хоорондын харилцаан дээр гарч ирж байгаа. Зарим аймгуудаас улсын төсөвт засаглал хоорондын төсвийн харилцаа гээд энэ 143-р хуудсанд байж байна, энэ харилцаан дээр гарч ирж байгаа. Зарим аймгуудаас Монгол Улсын төсөвт орлого татаж төвлөрүүлдэг, зарим аймгуудад санхүүгийн дэмжлэг үзүүлдэг, тэр харьцаан дээрээ бид нар аймаг болгонд нэг нэг тэрбум төгрөгөөр тооцоод хөрөнгө оруулалтын хэмжээг үлдээчихсэн юм. 1, 1 тэрбум төгрөгөөр. Тэгэхээр энэ мөнгө бол шууд УИХ барьж аваад хуваадаг, хуваарилдаг мөнгө огт бишээ. Энэ бол орон нутгийн иргэдийн төлөөлөгчдийн хурал дээрээ ярилцаад тухайн аймаг шийдвэрлэх ёстой ямар чухал хөрөнгө оруулалтын асуудлууд байгаа юм. Чухам юунд нь зарцуулах вэ гэдгийгээ орон нутаг, иргэдийн төлөөлөгчдийн хурал дээрээ ярьж байж шийдэх ёстой ийм мөнгө. 

Тийм учраас тэрнийг юунд зарах вэ гэдгийг би эндээс яриад хэлээд суухад хэцүү байна.

Засгийн газар бол гүйцэтгэх засаглалын байгууллага учраас мэдээж Их Хурлаас баталж өгсөн бодлого шийдвэрийг л хэрэгжүүлнэ шүү дээ. Хэрэгжүүлсэн юмаа бид хийсэн юм гэж хэлэхээс өөр яах юм бэ? Засгийн газар зам тавиулсан юм, бидний хэрэгжүүлсэн ажил, УИХ-аас хөрөнгө мөнгийг нь баталж өгсөн юм энэ замыг тавь гэж УИХ үүрэг өгсөн юм, хөрөнгө мөнгийг нь баталж өгсөн юм, тэрнийг бид хийж хэрэгжүүлсэн юмаа гэж хэлэхээс өөр энэ аргагүй байхаа гэж бодож байна.

Үдийн цайны хөтөлбөр арга хэмжээ, үр дүнтэй холбоотой асуудлыг Энхтүвшин сайдыг хариулахыг хүсье.

Ө.Энхтүвшин:-Нэгдүгээрт, ямар үр дүн өгч байгаа вэ гэсэн. Өнгөрсөн 2007 онд нийтдээ 200 мянган хүүхдэд өдрийн 300 төгрөгөөр бодож 10 тэрбум төгрөгөөр энэ үдийн цайг өгч байна. Энэний үр дүнг бид нар боловсролын аян гэдгийг орон даяар явуулсан юм. Боловсролын байгууллагуудад тулгамдсан асуудлууд юу байна. Хамгийн их анхаарал татаж байгаа нь юу юм бэ гэж. Энэ дотроо сэтгэлд нийцэж байгаа зүйл юу юм. Буруу зүйл юу юм. Энэ дотроо тэр боловсролын аянд оролцсоны чинь Монголын нийт сургуулийн 67 хувьд нь хүрсэн ийм аян болсон шүү дээ. Энэ дотроо тэрэн дотор оролцсон улсуудын 9 хувь нь үдийн цай хөтөлбөр бол хамгийн зөв арга хэмжээ болсон гэдгийг онцолж тэмдэглэсэн байгаа юм. Тэрэн дотроо 5 зүйлийг нэрлэсэн. 

Нэгдүгээрт, хүүхдийн сурлагын чанарт нөлөөлж байна гэж тэнд оролцсон багш нар. Хоёрдугаарт, сургуульд хамрагдалтанд нөлөөлж байна. Хичээл таслахаа байж байна, хожигдохоо байж байна, хүүхдийн эрүүл мэндэд нөлөөлж байна. Ийм мэтчилэн 5 зүйлийг нэрлэсэн байна, сүүлийн хоёрыг нь би мартаж байна. Тийм учраас энэ бол үр дүнтэй ажил болж байна. Тийм учраас 1-5 анги гэдгийг хамруулахаар төсөл барьчихсан байаа. Энд 246 мянган хүүхдийг ирэх 2008 оны 1 сарын 1-нээс эхлээд хамааруулна. 12.4 тэрбум төгрөгийг төсөвлөсөн байгаа. Энэ бол ерөнхий боловсролын сургалтыг 12 жилийн тогтолцоонд шилжүлэх ажил ирэх жил хийх гэж байгаатай холбогдуулж авах гэж байгаа арга хэмжээ байгаа юм.

Дэлхийн улс орнуудын тухайд дэлхийн хүнсний байгууллага, НҮБ-аас нэг хэсэг шинжээчид ирж бидэнд зөвлөмж өгөөд явсан юм. Энэ бол дэлхийн улс орнуудад бид нар ч гэсэн зөвлөж байгаа юм. Үдийн цайг өгөөчээ. Өгч байгаа орнуудынх сайн туршлага байна. Жишээлбэл, Энэтхэг улс байна. Чили улс байна, энэ рүү монголын төлөөлөгчид явж үзэх хэрэгтэй гэдэг зөвлөмж өгсөн. Өгөх нь зүйтэй. Энэ бол хэрэгтэй гэдэг зөвлөмжийг өгсөн. Хэлбэрийн хувьд улс улс янз янз байна лээ. Би сая Францад очихдоо бага сургуульд очсон. Булан хотын баг сургуульд очиж үзэхэд тэнд эцэг, эхийнх нь орлогын түвшингээс хамааруулаад үдийн цайг үнэ нь янз янз байдаг юм байна лээ. Нэлээн өндөр орлоготой байх юм бол нэлээн өндөр, бүр бага орлоготой байх юм бол үнэгүй өгдөг. Хэлбэрийн хувьд улс орон янз янз байдаг юм байна лээ.

Тийм учраас энэн дээр ариун цэврийн талаар анхаарах хэрэгтэй байгаа, 300 төгрөг бол хүрэхгүй. 300 төгрөгийг нэмэгдүүлэхээс өөр зам байхгүй. Яагаад гэвэл голлож байгаа бүтээгдэхүүн маань гурилан бүтээгдэхүүн. Гэтэл гурилын үнэ 49 хувиар өсчихлөө гэж байна шүү дээ. Үгүй дээ гэхэд энэ хэмжээгээр нэмэгдүүлэхээс өөр замгүй гэж бодож байгаа.

Д.Идэвхтэн:-Энхтүвшин сайдад баярлалаа, хүүхдийн үдийн цайны хөтөлбөртэй холбогдсон тоодрхой хариулт өглөө. Өнөөдрийн чуулганы нэгдсэн хуралдааны үйл ажиллагаатай Увс аймгийн Завхан сумын дунд сургуулийн захирал, багш нар танилцаж байна. Эрдэнэсүрэн гишүүний урилгаар Улаанбаатар хотод ирээд байгаа юм байна. Чуулганы үйл ажиллагаатай танилцаж байгаа Завхан аймгийн дунд сургуулийн захирал, багш, хамт олон та бүхэнд Их Хурлын гишүүдийн нэрийн өмнөөс ажлын амжилт сайн сайхан бүхнийг хүсэн ерөөе. Хүүхдүүдийг сургаж хүмүүжүүлэх ажилдаа их амжилт гаргаарай гэж хүсье. /Алга ташив/

Та бүгд бас сайдаасаа хүүхдийн хөтөлбөрийн талаар их тодорхой мэдээлэл авлаа шүү дээ, их завшаантай юм болж байна. Одоо УИХ-ын гишүүн Баярцогт асуулта сууна.

С.Баярцогт:-Би энэ орж ирсэн төсөв дээр маш их сэтгэл дундуур байгаа. Яагаад гол нь сэтгэл дундуур байна вэ гэхээр төсвийн хүрээний мэдэгдлээс үндсэндээ бүх үзүүлэлтээрээ зөрж байгаа юм. Тэгэхээр энэ хавар бид нар төсвийн хүрээний мэдэгдэл гэж батлах шаардлага байгаа юу. Би тенденцийг нь харахаар 2003 онд батлаад 2004 оны төсвийн хүрээний мэдэгдэл яг үндсэндээ балансаа их сайн барьсан. Төсвийн хүрээний мэдэгдэл төсөв, гүйцэтгэл гурав бол алдагдал маш багатай гарсан. 5, 6 оноос хойш зөрүү нь улам ихсээд эхэлсэн. Энэ жилийн төсвийн төсөөлөл, төсвийн хүрээний мэдэгдэл хоёр маш их зөрж байгаа. Тийм учраас энэ дээр Сангийн яам ямар байр суурь барьж байна. Тэгээд сая аргачлалын зөрүү гарсан 1 тэрбум гээд байх юм. Би тэгвэл нэг оноор тогтоогоод бүгдийг нь нэг аргачлалаар гаргаж болно шүү дээ. Тэгэх юм бол энэ тоо дахиад л зөрүүтэй гарна гэж би хувьдаа бодоод байгаа юм. Том тооны хувьд нэгдүгээрт ийм асуудал байна.

Хоёрдугаарт, дотоодын нийт бүтээгдэхүүнд эзэлж байгаа зардлын хувь хэмжээ 47 хувь байгаа юм. Тэгэхээр одоо би ингэж асуух гээд байгаа юм. Орлого нь 44 хувь байгаа учраас төсвийн алдагдал 3 хувь гээд ингээд 47 хувь болчихоод байгаа юм гээд амархан тайлбар өгөөд байгаа байхгүй юу. Тэгвэл орлого өөрөө буруу байна гэж би хараад байгаа юм. Монголын хөгжлийн санг эндээс нэгдүгээрт гаргаад зэсийн болон алтны дэлхийн зах зээл дээрх үнийг төсөвтөө тусгадаг үнээ томъёотой болгочихъё. Тэгэх юм бол манай орлого ийм өндөр гарахгүй ээ. Тэгэхээр ер нь Монгол улс бол дотоодын нийт бүтээгдэхүүний нэг хүнд оногдох орлого 10 мянган доллар хүрэхээс нааш бид нар төсвийн зардлын дотоодын нийт бүтээгдэхүүнд харьцуулдаг хэмжээг 30-аас дээшээ гаргаж болохгүй. Тийм зорилт тавья л даа. Тэгэхгүй таны түрүүний тайлбарлаад байгаа орлого нь 44 хувь байгаа учраас алдагдал нь3 хувь гээд 47 болгочихоод байгаа юмаа гэдэг чинь өөрөө тайлбар биш, бодлогогүй байна гэж харагдаад байгаа байхгүй юу. Тэгээд үндсэндээ маш үрэлгэн төсөл анх удаагаа орж ирж байна гэж би хувьдаа хараад байгаа юм. 

Гуравдугаарт, та сая орон нутгийн татаасанд өгч байгаа мөнгө чинь 39 тэрбум, төвлөрүүлж байгаа мөнгө чинь 38 байхгүй юу. Ноль гэсэн үг. Улаанбаатар хотыг тооцохгүйгээр орон нутаг бол үндсэндээ ноль. Тэгэхэд орон нутагт өгч байгаа 26 тэрбум чинь үндсэндээ бодлогогүй өгч байна, тэгшитгэж өгч байгаа байхгүй юу. Аймаг болгон дээр 1 тэрбум гэдэг чинь буруу гэж би хэлж байна. Яагаад гэвэл 6-хан аймгаас, за Улаанбаатарыг оруулахгүйгээр 5 аймгаас 38-ыг татчихаад, бусдад нь болохоор 39-ийг тарааж өгчихөөд, дээрээс нь дахиад аймаг болгонд 1 тэрбумыг өгнө гэдэг ийм төсөв оруулж ирж болохгүй. Тэр өгөх гэж байгаа мөнгө бол бүгдэд нь тэгш байх ёсгүй. Хэнээс их татаж байна, тэрэн дээр нь илүү мөнгө өгдөг ийм төсөв болгоё гээд бид нар яриад байгаа шүү дээ. Тэгсэн хэрнээ та өөрөө энэ төсвийнхөө оруулж ирж байгаа статьяаг хараарай. Олгож байгаа нь 39.9, татаж байгаа нь 38.7, зөрүү бол 1.2 байхгүй юу. Тэгсэн хэрнээ орон нутаг дээр 26.2-ыг өгч байгаа эргүүлээд. Энэ бол өөрөө сонгуулийн төсөв гэж харагдаад байна, надад. Бүгд дээр нь тэгшитгэж олгох ямар ч шаардлага байхгүй.Энэ бол цэвэр сонгуульд зориулсан.

Тэгээд би Үндсэн чиглэлийг хэлэлцэж байхад хэлсэн шүү дээ. 

Д.Идэвхтэн:-Хугацаа дууссан байна, 1 минутаа нэмж авах уу? за 1 минут нэмж өгье.

С.Баярцогт:-Би ийм юм асуух гээд байгаа юм. Одоо энэ Засгийн газар бол яахав нэлээн тийм хариуцлагагүй маягаар хандаад байна. Ер нь төсвийн тодотгол удахгүй хийгдэх байх. Татварын багц хуулийг дагаж мөрдөх тухай хуулийн төсөл ороод ирэх юм бол далд эдийн засаг 20-40 хувь гэж яригдаад байгаа, энэ тоонууд дээр аджестнууд хийгдэнэ. Тэгэхээр төсвийн тодотгол он гарангуут хийхээр бэлтгэж байгаа юу? Ямар байр суурьтай байна вэ?

Дээрээс нь төсвийн хэмнэлтийг сайжруулах зам дээр ямар санаанууд энэ дотор орсон бэ? ерөөсөө харагдахгүй байна. Бүх статьяагаар нэмэгдээд байгаа байхгүй юу. Орон тоо нэмэгдээд байна, байгууллага нэмэгдээд байна. Ийм маягаар дандаа үрэлгэн төсөв болоод байна. Хэмнэх тал дээр нь ер нь Засгийн газар дээр яригдсан уу?

Н.Баяртсайхан:-Өнөөдөр та бүгдийн гар дээр тавиад байгаа төсвийн төсөл бол өнөөдөр үйлчилж байгаа Монгол улсын хууль тогтоомжийг хэрэгжүүлэх үүднээс тэнд заагдсан арга хэмжээнүүдийг санхүүжүүлэх эх үүсвэрүүд тавигдсан. Ямар нэгэн хуулиас зөрөөд Засгийн газар өөрөө толгой дааж, том толгой гаргаж тавьсан юм бол ерөөсөө байхгүй. Тэгэхээр манай Их Хурлын гишүүд цаашдаа нэг юмыг анхаарах ёстой юм шиг байгаа юм. Яг төсөв хэлэлцэх болохоор л ухаан орсон юм шиг төсвийн зарлага 47 хувь хүрлээ, барьлаа гэдэг. Ер нь хууль тогтоомжийг хэлэлцэж байх үедээ энэ бидний гаргах хууль, төсвийн зарлагад яаж нөлөөлөх вэ гэдгийг байнга тооцож үзэх байх ёстой юм байна. Хуулийн хэлэлцүүлэг бүр дээр. 

Бусад улс оронд бол Сангийн яамны дэргэдэх хуулийн хэлтсийн Сангийн яамны дэргэд тооцооны тусгай тийм нэгж бана. Бусад улс оронд. Тэр нэгжийн доброгүйгээр тэр нэгжээс зөвшөөрөл авахгүйгээр тухайн парламентаар батлагдсан хууль тогтоомжуудыг эцэслэн ёсчилдоггүй ийм журам хүртэл бусад улс орнуудад үйлчилж байна лээ шүү дээ. Тэгэхээр тухайн хууль манай намын сонгуулийн мөрийн хөтөлбөрт орж байгаа тэр амлалт, улсын төсөв, эдийн засгийн ерөнхий нөхцөл байдалд яаж нөлөөлөх вэ гэдгийг бид нар ер нь олон жилээр тооцож харж бодож байх ёстой юм байна лээ.

Тийм учраас УИХ-аас гаргасан хууль тогтоомжийг хэрэгжүүлэх үүднээс тэр хөрөнгө мөнгийг л тооцож оруулж ирсэн ингэж л ойлгох хэрэгтэй. хуулийн хүрээнд хийгдсэн төсөв.

Монгол Улсын хөгжлийн санг улсын төсвөөс тусад нь гаргах асуудлаар төсвийн тодотгол хэлэлцэж байх үед Их Хурлаас чиглэл өгсөн. Тэрний дагуу холбогдох хуулийн төслийг боловсруулаад та бүгдэд өргөн барьчихаад байж байгаа. 11-р хуудсанд байж байгаа энэ цэнхэр номны. Юу гэхээр бид цаашдаа Монгол Улсын нэгдсэн төсвийг 3 бүрэлдэхүүн хэсгээс бүрдэнэ гэж ойлгож байгаа. Монгол улысн нэгдсэн төсөв нь улсын төсөв, орон нутгийн төсөв болон Мнгол улсыг хөгжүүлэх сангийн төсвөөс бүрдэнэ гэсэн ийм 3 хэсэг болгож багцалж гаргаж байна. Тэгэхээр энэ холбогдох хуулийн өөрчлөлтийг төсөвтэй хамт ороод ирчихсэн байгаа. Та бүгдийг хэлэлцэж шийдвэрлэж өгөхийг хүсье.

Өөрөөр хэлбэл улсын төсвөөсөө тусад нь гаргачихъя гэж. Улсын төсвөөсөө Монгол улсын хөгжлийн сангаа тусад нь гаргачихъя гэж. Тэр нөхцөлд таны яриад байгаа 47 хувь чинь 35 болоод буугаад ирчихэж байгаа байхгүй юу. Бид нар хүнд гоё сайхан үзүүлэлт үзүүлье гэх юм бол МОнгол улсын хөгжлийн сангаа тусад нь гаргалаа, тэгэнгүүт тэр төсвийн зарлага чинь 35 хувь болоод буугаад ороод ирж байгаа. Тэгэхээр бидэнд хүнд тийм сайхан төсөв үзүүлэх нь чухал юмуу, эсвэл үнэхээр бүгд юмаа базаж байгаад эдийн засгийн нэгдсэн цэгцтэй бодлого явуулах нь бидний монголчуудын хувьд чухал юмуу тэр талаасаа бас анхаарч хандах нь зөв байх л даа.

Орон нутагт өгч байгаа хөрөнгө гэж орон нутагт өгч байгаа мөнгө бол аймаг бүрээр ялгаатай байгаа шүү. Би аймаг бүрт 1 тэрбум төгрөгөөр тооцоод 21 тэрбум төгрөгийг тавьчихсан байгаа. Гэхдээ аймаг нэг бүрээр ялгаатай. Манай сангийн яамны ажилтнууд холбогдох тооцоог өгөхийг хүсье. Зарим аймагт 500-гаар, заримд нь 800-гаар, заримд нь 1 тэрбум 100–гаар гэх мэтчилэн ялгаатай байгаа. Тэр юутай холбоотой вэ гэхээр нэгдүгээрт, тухайн аймгийн хөгжлийн хэрэгцээг бид нар харгалзаж үзсэн. Хоёрдугаарт, хүн амын тоог харгалзаж үзсэн. Гуравдугаарт, төвлөрсөн зах зээлээс хэр зэрэг алслагдсан, байршлыг харгалзаж үзээд тэр хөрөнгийн хэмжээг ялгаатай тавьсан байгаа. Ерөнхийдзөө 1 тэрбумаар тооцож 21 тэрбум төгрөгийг орон нутгийн хөгжлийг дэмжих зориулалтаар тавьсан мөнгө байгаа юм.

Төсвийн тодотголыг хийнэ. Төсвийн тодотголыг бид юу гэж тооцож байна вэ гэхээр нэгдүгээрт, 2007 оны төсөв дээр тодотгол хийх шаардлага бас гарч ирж байгаа. Тийм учраас 12-р сард багтааж энэ төсвийн тодотголыг 2007 ондоо оруулж ирье гэж. Хэрвээ УИХ-аас шинэчилсэн бүртгэл билүү тийм ээ, татварын шинэчилсэн бүртгэлийн тухай асуудлыг хэлэлцэж ярилцах юм бол энэ бол далд эдийн засгийг ил гаргах, эдийн засгийг тэлэх ийм бодит бололцоог бас гаргаж өгөх байх гэж тооцож байгаа. Тийм учраас холбогдох хууль тогтоомж батлагдах юм бол магадгүй 2008 оны эхний хагас жилд багтааж энэ сонгуулиас өмнө дахин төсвийн тодотголын асуудал яригдахыг бид ерөөсөө үгүйсгэхгүй байгаа.

Хэмнэлтийн ямар бодлого явуулсан бэ гэж байна. Бид хэмнэлтийн бодлого дээр нэгдүгээрт, Засгийн газрын тогтоолоор тухайн төсвийн ерөнхийлөн захирагч зардал дээрээ хэмнэлт гаргах юм бол 100 хувь буцааж өгнө. Төвлөрүүлэх ёстой орлогоо төлөвлөгөөнөөс давуулж төвлөрүүлэх юм бол 80 хувийг нь буцааж олгоно гэсэн ийм журам үйлчилж байгаа юм. Энэ бол өнөөдөр хүчин төгөлдөр байгаа төсвийн байгууллагын удирдлага, санхүүжилтийн тухай хуулийг хэрэгжүүлэх үүднээс тавьсан ийм мөнгө, ийм журам. Энэ журмын дагуу манай төсвийн ерөнхийлөн захирагч нар төсвөө хэмнэдэг, орлогыг төлөвлөсөн хэмжээнээс давуулж оруулдаг. Тэр оруулсан мөнгийг нь бид нар хэмнэлт юм байна гээд төсвийн ерөнхийлөн захирагчид өгчихөөр дараа жил нь төсөв хэтрүүлсэн болж манай төсвийн ерөнхийлөн захирагч нар Их Хурлаар загнуулдаг. Тухайлбал ийм байдал 2006 оны төсвийг хэлэлцэж байх үед гарсан.

Энэ байдлыг засах үүднээс бид Төсвийн байгууллагын удирдлага, санхүүжилтийн тухай хуулинд нэмэлт, өөрчлөлт оруулах тухай хуулийн төслийг бас оруулж ирсэн байгаа. 12-р хуудсан дээр байж байна. Тэр юу вэ гэвэл 131-р зүйлийг бид нар шинээр нэмж оруулъя гэж байгаа. Төсвийн байгууллагын нэмэлт орлого, зарлагын хэмнэлт гэсэн нэртэй. Төсвийн байгууллагын нэмэлт, орлого зарлагын хэмнэлтээс тухайн төсвийн байгууллагын үйл ажиллагааны үр дүнг харгалзаж урамшуулал олгоно. Урамшуулал олгоход шаардагдах хөрөнгийг тухайн жилийн хүлээгдэж байгаа гүйцэтгэлд үндэслэн санхүү, төсвийн асуудал эрхэлсэн төсвийн ерөнхийлөн захирагчийн дараа жилийн төсвийн багцад тусгаж батлуулна гэсэн ийм зардлыг төсвийн байгууллагын удирдлага, санхүүжилтийн тухай хуулинд оруулахаар тооцож байна. Энэ үүднээс хэрвээ энэ хууль батлагдана гэж тооцоод бид 2008 оны төсөвт Сангийн сайдын багц дээр 10 тэрбум төгрөгийг тавьсан байгаа.

Энэ юу гэсэн үг вэ гэхээр 2007 оны төсвийн хэмнэлтээс тодорхой хэмжээний шагналыг урамшууллыг төсвийн ерөнхийлөн захирагч нарт олгоно. Энэ бол зардал хэмнэх механизм болох ёстой. Тэр бол ойролцоогоор 1 орчим тэрбум төгрөг гарна. Үүнийг төсвийн ерөнхийлөн захирагч нараар нь буцааж хуваарилна гэж ингэж тооцож тусгасан юм. Тэрний тулд хуулиндаа өөрчлөлт оруулах хэрэгтэй. Бид энэ төсвийг оруулж ирэхдээ өнөөдрийн үйлчилж байгаа монгол улсын хууль тогтоомжийн дагуу оруулж ирсэн. Өнөөдрийн хуулиар юу гэж зааж байна вэ гэхээр Монгол улсын хөгжлийн сан бол Монгол улсын төсвийн бүрэлдэхүүн хэсэг мөн гээд шууд заачихсан байж байгаа. Монгол улсын хөгжлийн сангаа төсөвтөө оруулчихсан.

Д.Идэвхтэн:-Одоо Дамиран гишүүн асуулт асууна, Цэнгэл сайд картаа хийж ирцэнд ороорой. Засгийн газрын гишүүдийг хуралдааны танхимд орж ирэхийг уриарай. Отгонбаяр сайд суудалдаа сууя. Гишүүдийн асууж байгаа асуултанд анхааралтай хариулах хэрэгтэй байна.

Ц.Дамиран:-4 асуулт тодруулж асууя. Нэгдүгээрт, нэмэгдсэн өртгийн албан татварыг 2007 оны хүлээгдэж байгаа гүйцэтгэлээс 215 тэрбум төгрөгөөр нэмэгдүүлэхээр ингэж оруулж ирсэн байна. 2007 оны хүлээгдэж байгаа гүйцэтгэл 236.6 тэрбум байгаа, 2008 онд болохоор зэрэг шууд 451.2 болохоор орж ирсэн байна. Тэгэхээр 2008 онд ийм олон НӨТ шинээр нэмэгдэж байгаа юмуу, аль эсвэл их хэмжээний НӨТ төлөх томоохон төслүүд байгаа юмуу, энийг тодруулж тайлбарлаж өгөхийг хүсч байна.

Хоёрдугаарт, 2008 онд бид нар 2006 оноос шилжиж ирсэнтэйгээ нийлээд бараг 60 гаруй сум эрчим хүчний нэгдсэн сүлжээнд холбогдоно. Гэтэл сүүлийн үед эрчим хүчний компаниудаас бидэнд зарим хүсэлтүүд ирж байна. Шугам хийсэн чинь сумын төвийн 0.4 квт-ын хуваарилах сүлжээ маш их муудчихсан юм байна. Зураг төсөл нь байхгүй, зарим суман дээр нийт хийх ажлын 10 орчим хувь нь тусгагдсан, бусад нь байхгүй. Энэ чиглэлээр Засгийн газар дээр яригдсан уу? цаашдаа энэ сумдын 0.4 квт-ын хуваарилах сүлжээг хөрөнгө оруулалтаар хийлгэх юмуу, орон нутгаас өөрөө хийх юмуу, ямар бодлого баримталж байгаа юм бэ? энэ манай Ховд аймагт их олон суманд асуудал гараад над руу яриад байгаа юм.

Дээр нь, энэ нийтдээ 200 гаруй сумыг эрчим хүчтэй холбож байна шүү дээ. Гэтэл 10-15 квт-ын шугам явж байгаа шугамын дагуу жижигхэн бригадын төв, үйлчилгээний төв, гуанз ч гэдэг юмуу, өвөлжөө, хаваржаа, зуслан гээд. Яг энэний дагуу шугамын дагуу хоёр тийшээ тав таван зуун км-ийн хооронд нийтдээ 10342 айл байна гэсэн ийм судалгаа гаргасан байна. Аж ахуйн нэгж, айл. Тэнд худаг байдаг юм байна, мал аж ахуйн бригадын төв байдаг юм байна, тариа бригад байдаг юм байна. Энийг ойрын 5 жилд холбочих талаар Засгийн газар дээр яригдаж байгаа юу? 10342 ийм цэг байгаа юм байна шүү. Энэ талаар яригдсан уу?

Гуравдугаарт, хөрөнгө оруулалтын тооцоог хийхдээ үнийн өсөлтийг хэр зэрэг тооцсон бэ? Инфляцаас гадна барилгын материалын чинь гол гол үнэнүүд маш их нэмэгдэж байна шүү дээ. Цементийн үнэ 2006 онд 70, 80 мянган төгрөгөөс энэ жил 110-120 мянга боллоо, арматур нь 200-300 доллараар нэмэгдлээ. Өндрийн даралтын ган трубаны үнэ 300-500 доллараар нэмэгдэж байна. Кабелийн үнэ 30-40 хувь нэмэгдсэн байна. 2 сарын өмнө өгч байгаа саналаас сүүлийн үед жишээлбэл хуваарилах байгууламж гэдэг юмуу, тосон залгуур, хуурай залгуур, цахилгааны эрчим хүчний тоног төхөөрөмжийн үнэ огцом нэмэгдэж байгаа юм байна, Орост ч гэсэн, Хятадад ч гэсэн. Энэ талаар хөрөнгө оруулалтанд энийг гадаадын зах зээлийн гол гол материалынхаа үнийг яаж суулгасан юм бэ? 2007 оны гүйцэтгэлээр чинь баахан нэмэгдсэн үнэ энэ компаниуд яриад байна шүү дээ. Энэ талаар Засгийн газар ямар бодолтой байна вэ?

Дээр нь Монголын хүн амын 70 гаруй хувь нь 35-аас доош насны залуучууд байгаа. Өнөөдөр 700-гаад мянган хүүхэд цэцэрлэг, сургуульд хамрагдаж байна. Цаашдаа бид нар монгол улсын хүн төвтэй хөгжлийн бодлого баримталж байгаагийн хувьд энэ хүмүүсээ боловсролтой, эрүүл чийрэг байлгахын тулд энэ боловсролын салбарт оруулж байгаа хөрөнгө оруулалтыг нэмэгдүүлэх шаардлагатай байгаа талаар сүүлийн үед хүмүүс хэвлэл мэдээллээр их бичдэг болжээ. Эрдэмтэд. Гэтэл боловсролын салбарын урсгал зардал нь төсвийн урсгал зардлын 20.6 хувьтай байна. 

Д.Лүндээжанцан:-Дамиран гишүүн нэмэлт 1 минут.

Ц.Дамиран:-Хөрөнгө оруулалтын юу улсын нийт хөрөнгө оруулалттай харьцуулахад 11.7 хувийг эзэлж байна. Нийт нэгдсэн дүнтэй харьцуулахад боловсролын салбарын төсөв 17 хувь байна. Энэ хэтэрхий бага байгаа юм биш үү. Бид нар шүүүмжлээд байна шүү дээ. Зарим орнууд 50 хувийг нь боловсролын салбартаа оруулж байж улсаа хөгжүүлэх гэж байна. Бид нар өнөөдөр боловсролын салбарт дэндүү бага хөрөнгө оруулж байна. Дээр нь манай боловсролын систем их гажуудал орсон байна гэж бичээд байх юм, энэ эрдэмтэд, мэргэд чинь. Энэ чиглэлээр Засгийн газар, боловсролын сайд ямар бодолтой байна вэ? энийг тайлбарлаж өгөөч. Өөрөөр хэлбэл, нийт улсын нэгдсэн төсөвт боловсролын салбарын зарах зардал чинь 17 хувь байна шүү. 

Н.Баяртсайхан:-Бид нэмэгдсэн өртгийн албан татварыг нэмэгдүүлж 451 тэрбум төгрөгийн орлого орж ирнэ гэж ингэж тооцож тавьсан. Ингэж тавихдаа бид нэгдүгээрт 2007 оны хүлээгдэж байгаа гүйцэтгэлээр авч үзсэн. Ер нь сүүлийн үед татварын шинэчлэл хийсний дараагаар хамгийн эрчтэй өсч байгаа татварын орлого бол нэмэгдсэн өртгийн албан татвар байна. 15 хувийг 10 болгож бууруулсан явдал манай бизнес эрхлэгчдэд томоохон дэмжлэг болсон. Сүүлийн үед нэмэгдсэн өртгийн албан татвар төлөгчөөр бүртгүүлэх сонирхол маш их өсч нэмэгдэж байгаа. 2007 оны хүлээгдэж байгаа гүйцэтгэлээр 300 гаруй тэрбум төгрөгийн НӨТ-ын орлого орж ирэхээр байна. Энэ бүгдийг харгалзаж үзээд, 2008 онд бас томоохон төсөл хөтөлбөрүүд хэрэгжинэ гэж тооцож 451 тэрбум төгрөгийг тооцож тавьсан юм.

Бид 2008 онд багтааж Монгол улсын бүх сумдуудыг төвлөрсөн эрчим хүчний системд холбогдох энэ ажлыг дуусгана. Үүнтэй холбоотойгоор сумдын дотоод сүлжээ буюу Дамиран гишүүн сая хэллээ 0.4 вт-ын сүлжээ үнэхээр муудсан байгаа юм билээ. Тэгэхээр энэ зориулалтаар бид 2008 оны төсөвт тодорхой хэмжээний хөрөнгийг тавьсан байгаа юм. Яг хэд вэ гэдгийг би санахгүй байна. Манай газрын дарга Батжаргал миний хариулсны дараа тайлбарлаад өгчих нь зүйтэй байхаа гэж үзэж байна.

Хөрөнгө оруулалтын тооцоо хийхдээ мэдээж бид нар үнийн өсөлтийг харгалзсан. 2008 оны төсвийн нэг онцлог бол зураг нь хийгдсэн төсвийн тооцоо хийгдсэн ийм барилга объектуудыг бид нар тусгаж оруулж ирж байгаа. 2007 оны төсвийн тодотгол хийх үед зураг төсвийн мөнгө гэж манай төсвийн ерөнхийлөн захирагчдад нэлээд хэмжээний хөрөнгө мөнгийг тавьж өгсөн. Тухайлбал, барилга хот байгуулалтын сайдад тэрбум гаруй төгрөг, Түлш эрчим хүчний сайдад 700 гаруй сая төгрөг гэх мэтчилэн ийм хэмжээний хөрөнгө мөнгийг тавьж өгсөн. Сангийн сайдад ч гэсэн 700 сая төгрөг тавьж өгсөн. Би энэ 700 сая төгрөгийг Монголын 21 аймагт 30-40 саяар нь хуваагаад өгчихсөн байгаа. Өөрөөр хэлбэл 2008 оны төсөвт суулгах төсөл, хөтөлбөр арга хэмжээнүүдэд бэлтгэж зургаа хий, төсөв тооцоогоо хий гээд хуваагаад өгчихсөн. Энэ холбогдох тооцооны дагуу зурагтай, төсөвтэй барилга объектууд орж ирж байгаа учраас энэ үнийн өсөлтийг тооцож хийсэн гэж үзэх хэрэгтэй юм.

Боловсролын салбарын тухайд төсвийн 20 хувьтай тэнцэнэ гэсэн өнөөдөр үйлчилж байгаа хууль тогтоомж байгаа. Бид энэ хувь хэмжээнд хүргэхийг оролдсон. Дамиран гишүүн асууж байна. Энд тавьсан мөнгө чинь хүрэхгүй байна шүү гэж. Энд тавигдсан мөнгөнөөс гадна нэг чухал юм байдаг юм Дамиран гишүүн ээ. Би тэрнийг танд хэлж өгье. Өнөөдөр боловсролын салбарт нэлээд олон төсөл хөтөлбөрүүд хэрэгжиж байгаа юм. Тэр бол Азийн хөгжлийн банк, Дэлхийн банк, Нордикийн хөгжлийн сан, өөр юу ч билээ ийм олон улс орнуудаас авсан боловсролын салбарт төсөл хөтөлбөрүүд хэрэгжиж байгаа. Азийн хөгжлийн банкны боловсролыг дэмжих сан гээд байж байаа. Эдгээрийг хэрэгжиж байгаа төсөл хөтөлбөрүүдийн мөнгийг буцааж төлөх ёстой. Тэр мөнгө жил болгон бид 160 гаруй сая долларыг буцааж төлбөр хийж байна. Энэ мөнгө боловсролд хэрэгжиж байгаа төсөл хөтөлбөрүүдэд ногдох зээлийн хүүг буцааж төлж байгаа явдал бол хэрэг дээрээ бас боловсролын салбарт хийж байгаа зардал, боловсролын салбарт хийгдэж байгаа хөрөнгө оруулалт гэдэг үүднээс нь бид нар хандсан. Энэ асуудлаар Боловсрол, соёл, шинжлэх ухааны сайд Энхтүвшин бид хоёр ярилцаж ойлголцсон байгаа.

А.Мурат:-Хүн бүр бага балчраасаа арвич хямгач тэр лоозонгоо хэдүүлээ сэргээе. Томоороо манай Сангийн яамны үүдэнд хадчихмаар байх юм. Манай Сангийн яамныхан тэрнийг хэмнэе гэдэг сэтгэлгээ алга болоод олон жил болж байна. Энэ төсвийн төслийг эргүүлж байхад ерөөсөө хэмнэж байгаа юм аль аль салбарт ийм ийм юм хэмнэе гэсэн оролдлого ерөөсөө харагдахгүй байна. Би лав олж хараагүй. Манай Сангийн сайд тийм зүйл байгаа бол хэлэх л байх. Урсгал зардал, бараа үйлчилгээний зардал, орон тоо хэмнэсэн юм ямар ч яам, тамгын газар, агентлаг, аймагуудад, шатахуун хэмнэж байгаа юу байна, тээвэр, халаалт, шуудан, дандаа өссөн дүнгээр, хүлээгдэж байгаа гүйцэтгэлээс илүүгээр байж байгаа юм л даа.

Манай Сангийн яамныхан, холбогдох яамдууд энэ төслөө хийж байхад ийм ийм зүйлийг хэмнэе гэсэн ийм сэтгэлгээ байсан уу, үгүй юу, байвал нэг хэлээдэхээч. Болохгүй бол хэдүүлээ дээр үеийн лоозонгоо сэргээгээд энд тэнд хадаад, хүмүүсийг бас ялангуяа яам, тамгын газар ажиллаж байгаа, энэ албан тушаалтан хүмүүсийг хүмүүжүүлэх гэж оролдмоор байна ядаж, сэтгэлгээний хувьд жаахан өөрчлөлт оруулаад гэж нэг зүйл хэлмээр байна. Энэ дээр нэг хариулт өгөөдөхөөч.

Нөгөөтэйгүүр, сая Сангийн сайд хэлж байх юм. 750 сая төгрөг тухайн үед шаардлагатай хөрөнгө оруулалт тэр аймгуудад юу байна, түүгээрээ хийгдэнэ гэж. Тэрнийг урьдчилж авч болдоггүй юмуу? Тухайн үед юу хэрэгтэй байна, түүн дээр нь зарцуулдаг гэж тийм төсөв байдаг юмуу? Бид нар урд нь УИХ-ын гишүүд тодорхой санал гаргаад тодорхой объектуудаар нэр зааж түүнийгээ хуулийн дагуу зарцуулаад болоод байсан юм шүү дээ, нэр усгүй, чихэр тараасан юм шиг сонгуулийн өмнө аймаг дээр жигд нэг тараагаад ингээд явж байгаа нь энэ бол аль ч логикоор бодсон ч гэсэн болохгүй байгаа юм. Хэрвээ үнэхээр шаардлагатай байдаг л юм бол алив давай 750 сая төгрөгтөө та нар багтаагаад ямар ямар юм саналаа хурдан хүргүүлээдэх гээд Сангийн яам саналыг нь авчруулж энүүгээр оруулж, энэ жагсаалтан дээр Их Хурлын гишүүдэд танилцуулчихвал бас арай ойлгомжтой дүр төрх харагдана шүү дээ. Энийг юу гэж бодож байна?

Бас нэг тодруулах зүйл бол, жижиг дунд үйлдвэрийг дэмжих сан гээд 1 тэрбум төгрөг хийсэн байна лээ. 1 тэрбум төгрөгөөр жижиг дунд үйлдвэрийг юугий нь дэмждэг юм. Сайн нэг компанийн хармайнд явдаг мөнгө шүү дээ. 1 сая доллар гэдэг чинь. Монголын гайгүй компаниудад бол тийм мөнгө байгаа. Тэгээд Монгол улсын хэмжээнд асар их тулгамдаж байгаа нь ажлын байр бий болгох, номер 1 бэрхшээл, түүнийгээ шийдэхийн тулд жижиг дунд үйлдвэрийг хөгжүүлж явъя гэж байгаа юм бол энэ 1 тэрбум төгрөг чинь…
Н.Баяртсайхан:-Лоозонгоо сэргээе гэж Мурат гишүүн ярьж байгаа зөв шүү дээ. Хүн бүр бага балчраасаа эхлэн туйлын арвич, хямгач, аж ахуйч байх ёстой. Энэ лоозон бол ач холбогдлоо алдаагүй, энийг сэргээе гэж ярьж байгааг дэмжиж байна. Ийм л байх ёстой гэж 

Хоёрдахь зүйлийн тухайд, бүс нутгийн хөгжлийг дэмжих зориулалтаар тавьсан хөрөнгийг аймаг бүрээр нь тавьчихсаныг задалбал яасан юм, жагсаалтыг нь батлая гэсэн саналыг МАХН-ын бүлгийн гишүүд ярьсан. Хэрвээ манай бусад Их Хурлын гишүүд ийм саналтай байгаа бол энэ төсвийн хэлэлцүүлгийн үед бид жагсаалтыг гаргаад ингээд аймаг, тойрог бүрээр нь төсвийн ерөнхийлөн захирагч нэг бүрээр нь батлах ийм бололцоотой гэж үзэж байна. Тийм учраас та бүгд саналаа ирүүлээрэй.

Жижиг, дунд үйлдвэрлэлийг хөгжүүлэх сангийн тухайд бид 1 тэрбум төгрөг тавьсан. Тэгэхдээ бусад жижиг дунд үйлдвэрлэлийг дэмжих зориулалтаар тавьсан хөрөнгө мөнгө бол өнгөрч байгаа 2007 онтой харьцуулахад нэмэгдэж байгаа. Жижиг дунд үйлдвэрлэлийг дэмжих тухай хуулийг хэрэгжүүлэх, аж үйлдвэр, технологийн паркийг барьж байгуулах, эдийн засгийн чөлөөт бүсийг барьж байгуулах зорилгоор тавьсан хөрөнгө мөнгө нэмэгдэж, нийт дүнгээрээ 13.8 тэрбум төгрөг байна уу даа, ийм жижиг дунд үйлдвэрлэлийг дэмжих зориулалтаар тавигдсан байгаа.

Д.Лүндээжанцан:-Харамч хүнд мөнгөө бариулж, хатуу хүнд хуулиа бариулдаг гэж үг байдаг шүү дээ. Тэгэхээрээ энэ зөв ухаалаг, арвич хямгач юу үнэхээр манай төрийн бүх байгууллага, Сангийн яамныхны гол анхаарах ёстой зүйл шүү. 

К.Сайраан:-Би хүүхдийн мөнгөтэй холбоотой эргэж асуумаар байна. Өнгөрсөн өвөл Баян-Өлгий аймгийн Толбо суманд миний тойрог дээр хүүхдийн хоолноос болж бараг бүх сургуулийн хүүхэд хордлого авсан. Тэр нь нэг хэсэг нь 1 сар, нэг хэсэг нь 6 сар үргэлжилсэн. Аймгийн төвөөс шалгалт очсон, сумаас шалгалт очсон, Боловсролын яамнаас шалгалт очсон. Хамгийн гол гарсан дүгнэлт бол миний ойлгосноор чанаргүй хүнсний зүйлээр сургуулийн захирал нь ч юмуу, тэрнийг хангаж байгаа өөр хүмүүс ч юмуу, тийм зүйл гарсан л даа. 2 удаа давтаж гарсан тохиолдолд Толбо суманд. Тэгэхээр юу бодогдож байна гэхээр тэр хүүхдийн мөнгийг эцэг эхэд нь өгөх юм бол лав хүүхдээ хордуулахгүй, тэр бол. Ийм тохиолдол нэг бус удаа гарсан, лав манай аймагт гарсан. Энэ тухай би асуумаар байна.

Ө.Энхтүвшин:-Баян-Өлгий аймгийн Толбо суманд сургуулийн хүүхдүүд хордсон тухай тэр дор нь мэдээлэл авч үзүүлсэн л дээ. Энэ бол Гүндалай сайд бид хоёр хамтарсан үдийн цай хөтөлбөрийг ингэж хэрэгжүүлнэ, өгөх хоол нь ийм ийм зүйлүүдээс бүрдсэн байна, уураг тэдэн хувь, бусад үндсэн шимт бодис тэдэн хувь, илчлэг нь тэдэн хувь гээд ингээд тогтоогоод бүрдүүлсэн нэг журам байгаа. Тэрний маань зарим заалтууд нь бас амьдралд нийцэхгүй байна гэхээр нь сая Туяа сайд бид хоёр дахиад тэр журмаа шинэчлээд ингээд гаргаад хүргүүлсэн байгаа. Энийг сургууль өөрөө зохион байгуулахаас сургууль сургууль дээр энэ янз янз л байгаад байгаа юм. Тийм учраас бид эндээс өгч байгаа зөвлөгөө бол нэгдүгээрт тэр зөвлөмжийг бариач, хоёрдугаарт, эцэг эхийн оролцоог хангаачээ хяналт тавихад нь эцэг эхчүүд өөрсдөө бас энэ дээрээ хяналт тавиач. Миний хүүхдэд энэ 7 хоногт ямар хоол өгөх гэж байна, хоолны цэс нь хаана байна гээд ирээд үзээд хяналт тавиад хэрэгжүүлээч гэдэг ийм л шаардлагыг бид нар тавьж байгаа. Түүнээс биш энэ өөрөө үдийн цай хөтөлбөр нийтдээ тун боломжийн түвшинд хэрэгжиж байгаа. 

Эцэг эхчүүдэд өгнө гэдэг бол буруу одоо хүүхдүүдэд чинь зөндөө өгч байна шүү дээ, 36 мянга өглөө, дахиад 100 мянган төгрөг, нийтдээ 136 мянган төгрөг, тэгээд дахиад хүүхдийн цай гээд ингээд өгөх юм бол харин тэр үдийн цай болохгүй, болохгүй. Өгөх улсууд байх л байх. Болохгүй. Тийм учраас энүүгээрээ л энэ зохион байгуулалтаар нь тавих хяналтаа сайжруулах хэрэгтэй, эцэг эхчүүдийн оролцоог сайн хангаж өгөх хэрэгтэй. Хяналтаа чангатгах хэрэгтэй.

Р.Нямсүрэн:-Энэ хэлэлцэгдэж байгаа төсвийн төслийг одоо мөрдөгдөж байгаа хуулиудтай зөрчилдөж байгаа тухай зарим хүмүүсүүд ярьж байна. Сүйд болтол зөрчилдөөд байгаа юм байхгүй байх. Харин хөгжил дэвшлийн чиглэл рүү хандсан, боломжийн сайхан төсөл байна гэж ингэж хэлмээр байна. Тэгэхдээ бас анхаармаар юм байна. Тухайлбал, энэ төсвийн төслийн номын өмнөх хуудсууд дээр энэ Нийгмийн даатгалын тухай хууль, Төсвийн байгууллагын удирдлага, санхүүжилтийн тухай хуулиудыг өөрчлөх санал хуулийн төсөл нь явж байгаа юм байна. Энэ хоёр хуулийг хэлцэлгүйгээр урьдчилж баталж гаргалгүйгээр энэ хуулийн төслөө яриад батлаад явчихвал харин жаахан зөрчил гарч магадгүй гэж ингэж харагдаж байгаа.

Жишээлбэл, орон нутагт 197 тэрбум төгрөгийн эрх мэдэл өгөхөөр төсөвт тусгагдсан байна. Энэнийг хэрэв энэ чигээр нь явчихвал өнөөгийн мөрдөгдөж байгаа төсвийн удирдлага, санхүүжилтийн хуулиар төсвийн ерөнхийлөн захирагчид гээд зөвхөн яамдын сайд нар л байж байгаа шүү дээ. ийм эрх мэдлийнхээ хуваарилалт эд нарыг хийхгүйгээр энэ хуулийг хэлэлцэхэд төвөгтэй. Энэнтэй холбогдуулж саяны дурьдсан хоёр хуулийг энэ хууль хэлэлцэгдэх явцад нь батлагдахаас нь өмнө батлах ийм боломж байна уу гэдэг ийм нэгдүгээр асуулт байна.

Хоёрдугаарт, бид нар энд номчирхож өөр өөрсдийнхөө бодлыг ярихаас илүүтэйгээр орон нутгийн ард иргэдийн санал бодлыг энэ төрд уламжлах, тэрнийг тусгах хуульд. Ийм л үүрэгтэй л дээ бид нар. Саяхан би орон нутгаар яваад ирлээ. Орон нутагт ийм ойр зуурын саналууд байна. Жишээ нь, цэцэрлэгийн хүүхдийн хоол өнөөдөр ерөөсөө 420-430 төгрөг, 423 төгрөг гэж байгаа юм байна. Энэ хоолны мөнгө бол аманд ч үгүй, хамарт ч үгүй хаанаа ч хүрэхгүй байна. Эсвэл эцэг эхээс илүү их мөнгө татах уу, яах вэ энэ асуудлыг шийдээчээ гэсэн ийм санал тавьсан.

Дараагийн нэг асуудал сургуулийн үдийн цай 300 төгрөгөөр явж байгаа, энийг бас нэмэгдүүлэх шаардлагатай. Энэ үдийн цайтай холбогдуулж зарим хүмүүс сөрөг хандлагатай үг юм ярьж байх шиг байна. Жишээ нь, нэг хүн Япон, Солонгост ийм байдаг тухай ярьж байна. Өнгөрсөн өвөл Төмөр-Очир сайд бид хоёр яг энэ үдийн цайны хөтөлбөрөөр Солонгост туршлага судлаад ирсэн юм. Энэ намар дөнгөж сая л Солонгосууд энэ юмаа өөрчилчихөөгүй бол 50 хэдэн жил энэ үдийн цайг, үдийн хоол болгож өргөтгөөд сургуулиуд дээр нь өгсөөр байгаа юм байна лээ. Энийгээ өндөр ач холбогдолтой зүйл гэж тэр хөгжсөн улс гүрний хүмүүс ярьж байна лээ. 

Энд би юу хэлэх гээд байна гэхээр цэцэрлэгийн хүүхдий хоолны мөнгө, сургуулийн үдийн цайны мөнгийг нэмэгдүүлсэн үү, үгүй юу? Нэмэгдсэн бол ямар хэмжээгээр нэмэгдсэн бэ гэдэг ийм асуулт тавьж байна.

Гуравдахь асуулт, 40 мянган айлын орон сууц гэдэг том хөтөлбөр улс орон даяар яригдаж, Улаанбаатар хотод хэрэгжиж байгаа юм шиг байгаа юм. Ард иргэддээ хүрч чадаж байна уу, үгүй юу? өндөр үнэтэй барилгууд. Энийг аймагт, суманд яаж хэрэгжүүлэх юм бэ? энэ жилийн үндсэн чиглэл төсөвт энэ талаар тусгагдсан юм байна уу? ер нь аймгийн төвд 40, сумдад 4-8 айл гэж ярьсан болохоос Сэлэнгэд энэ ажил огт хийгдэхгүй байна. Аймгийн төвд 40 айлын орон сууцны суурь тавьсан байна лээ. Энэ талаар төсөвт Үндсэн чиглэлд юу тусгасан юм бэ гэсэн ийм гурван асуулт тавьж байна. Баярлалаа.

Ө.Энхтүвшин:-Цэцэрлэгийн хүүхдийн хоолны мөнгө 360 төгрөг байж байгаад 2006 онд өөрчлөгдсөн. Тэгээд 423 төгрөг болсон шиг санаж байна, өдрийн. Энэний 50 хувь нь улсын төсвөөс, үлдсэн нь эцэг эхчүүдээс гаргах юм байгаа юм. 

Сургуулийн дотуур байрны хүүхдийн зардал өнөөдөр ТМС-ийн хүүхдийнх бас ялгаа байхгүй, жилдээ 143 мянган төгрөг байгаа. Энэ маань тэр 2006 оны 7 сарын 7-ны өдрийн 156-р тогтоол билүү, тэрүүгээр тогтоосон хэмжээгээрээ л байгаа, тэрүүгээр бол нэмэгдэж энэ төсөл дотор тусч чадаагүй. Тусаагүй байгаа. Тийм учраас цэцэрлэгийн хүүхдийнх 423 төгрөгөөрөө, дотуур байрны хүүхдийнх 143 мянган төгрөгөөрөө л байгаа, энэ бол хүрэлцэхгүй байгаа. Би түрүүнд хэлсэн. Гурил гэхэд л 49 хувиар өсчихөөд байхад чинь ядахдаа энэ хэмжээгээр энийгээ нэмэгдүүлэхгүй бол болохгүй гэж үзэж байгаа.

Н.Баяртсайхан:-2008 оны төсвийн төсөлтэй хамт та бүгдэд холбогдох хуулийн төслүүдийг өргөн барьсан байгаа. Төсвийн байгууллагын удирдлага, санхүүжилтийн тухай хуулинд өөрчлөлт оруулах, нийгмийн даатгалын тухай хуулинд өөрчлөлт оруулах, нэгдсэн төсвийн тухай хуулинд өөрчлөлт оруулах эдгээр хуулийн төслүүдийг төсвийн хамт хэлэлцэж, хамтатган шийдвэрлэж өгөхийг би Их Хурлын гишүүдээс хүсч байна. Нямсүрэн гишүүн энэ саналыг дэмжиж байгаад талархая.

Хүүхдийн хоолны мөнгийг 453 төгрөг байгааг 650 төгрөг болгож 2008 оны төсөвт тооцож суулгасан. Үдийн цай өглөөний цай төсөл хөтөлбөрийг Засгийн газраар саяхан хэлэлцээд өдрийн хоол гэдэг ийм төсөл хөтөлбөр болгохоор шийдэж байгаа. Үүнтэй холбоотойгоор холбогдох хөрөнгө мөнгөний тооцоо судалгааг УИХ-д дахиж танилцуулах шаардлагатай болж байгаа гэж үзэж байна. 

40 мянган айл, орон сууц, төсөл хөтөлбөрийг зөвхөн төсвийн хөрөнгө мөнгөөр санхүүжүүлэх ийм бодит бололцоо байхгүй. Тийм учраас энэ ажлыг хэрэгжүүлэхийн тулд нэгдүгээрт, гаднын хөрөнгө оруулагчдыг энэ ажилд өргөнөөр татаж оролцуулах. Хоёрдугаарт, Засгийн газрын бонд гаргаж тодорхой барилгын компаниудын ажлыг санхүүжүүлэх, гуравдугаарт, ер нь орон сууцны зах зээлд, орон сууцны салбарт урт хугацааны барьцаат зээлийн тогтолцоог нэвтрүүлж, Монголын ипотекийн корпорцийн үйл ажиллагааг идэвхжүүлэх, мортгейжийн тогтолцоог монголчуудын амьдралд хэвшүүлэх гэх мэтчилэн энэ чиглэлээр хийх ажил маш олон байгаа. Тийм учраас төсвийн хөрөнгө мөнгөөр хийнэ гэж бид нар энийг тооцоогүй юм.

Г.Занданшатар:-2008 оны төсвийн төслийг бараа үйлчилгээний зардал нэлээн өссөн байна, сонгуулийн төсөв боллоо гээд шүүмжлэл гараад байгаа юм л даа. Яг бодит байдал дээр харахаар бараа үйлчилгээний урсгал зардлын өсөлт бол гэрээт албан хаагчид 26 мянган хүн, өөрөөр хэлбэл өрхийн эмч нар гэрээт албан хаагчид, 884 туслах эмч нар, хөдөө суманд ажиллах эмч нар, их дээд сургуулиудын багш нар гэх мэт төсвийн гадуур байсан дансыг төсөв дотор оруулж ирж тооцсоноор бараа үйлчилгээний зардал өссөн мэт харагдаад байгаа юм. Тэгэхээр энэ төсвийн гадуур байсан данс байгууллагуудын дансыг төсөвт оруулж ирсний ач холбогдол шалтгаан юу байв гэдэг энэ асуултанд хариулаачээ. Бас нийгэмд зөв ойлголт өгөх. Баахан зардал хий өсгөөд байгаа юм шиг, үрэлгэн төсөв байгаа юм шиг яриад байгаа юм. Тэгэхээр энэний төсвийн гадуур үрэлгэн зарцуулагдаад байсан тэр дансуудыг төсөвт оруулж ирэхийн ач холбогдол юу байсан гэж үзэж байгаа юм бол?

Хоёрдугаарт, үндсэн чиглэл дээр улаан буудайд үзүүлэх төсвийн татаасыг 80 мянган төгрөг болгох, аймаг, дүүргүүдэд спортын цогцолбор байгуулах гэх мэт 2008 оны төсөвт нөлөөлөхөөр нэлээн олон саналууд тусгагдаад эхний хэлэлцүүлгээр дэмжигдчихсэн явж байгаа. Эдгээр төслүүд маань арга хэмжээнүүд төсөвт суухаар болбол ямар хэмжээний зардлын өөрчлөлт төсөвт үзүүлнэ гэж тооцож байгаа вэ? энэ талаар тооцоо судалгаа хийж үзэж байгаа юу, төсөвт ямар хэмжээгээр нөлөөлөх вэ гэж.

Гуравдугаарт, монгол улсыг хөгжүүлэх санг улсын төсвөөс салгаж өөр багана мөрөнд харуулж үзүүлье гэсэн ийм санал яваад байгаа. Төсвийн зардлыг 35 хувь, дотоодын нийт бүтээгдэхүүнд эзлэх хувийг 35 хувь болгож харагдуулъя гэж. 
Тэгэхээр энэ Монгол улсыг хөгжүүлэх сангийн төсөвт үзүүлж байгаа нөлөө, уул уурхайн орлогын төсөвт үзүүлж байгаа нөлөөг салгаж харуулах чиглэлээр энэ төсвийн цаашдын төсөөллүүд дээр 2010 оны төсөөллүүд дээр яаж явах нь зүйтэй гэж бодож байна. Монгол улсын хөгжлийн санг төсвөөс тусгаарлах ийм бололцоо байна уу? орлого нь тэртээ тэргүй төсвийн орлого гэж тооцогдож явж байгаа. Энэ талаар бас нэг ойлголт өгөөчээ гэж асуумаар байна.

Н.Баяртсайхан:-2008 онд бараа үйлчилгээний зардал нэлээд хэмжээгээр нэмэгдсэн мэтээр харагдаж байгаагийн нэг үндсэн шалтгаан бол урд нь төрийн сангаас тусдаа яв байсан хэд хэдэн агентлагуудыг энэ 2007 оны 7-р сарын 1-нээс эхэлж төрийн санд татан төвлөрүүлж байгаа, энэ нь цаашдаа 2008 онд үргэлжлэхээр байгаа. Тухайлбал, Иргэний нисэхийн удирдах ерөнхий газар, Ашигт малтмалын ХЭГ, Иргэний бүртгэл мэдээллийн үндэсний төв, Гадаадын иргэд, цагаачдын асуудал эрхэлсэн агентлаг гэсэн эдгээр байгууллагуудыг бид нар төрийн санд татаж төвлөрүүлээд төрийн сангаар дамжиж эдгээр байгууллагуудын орлого орж ирж байх, зарлагын гүйлгээ, холбогдох байдлаар ингэж дамжиж явж байхаар хийсэн байгаа. Үүнтэй холбоотойгоор бараа ажил үйлчилгээний зардал нэлээд хэмжээгээр өссөн ийм байдал харагдаж байгаа.

Түүнээс гадна их дээд сургуулиудыг төрийн өмчийн их дээд сургуулиудыг бас төрийн санд татаж оруулж ирсэнтэй нь холбоотойгоор нийтдээ 13.2 тэрбум төгрөгөөр бараа ажил үйлчилгээний зардал өссөн байдалтай харагдаж байна. Шинээр хүүхдийн 8 цэцэрлэг, ерөнхий боловсролын 6 сургууль ашиглалтанд орсонтой холбоотой холбогдох зардлыг тооцсон. Ингэж төрийн сангийн дансны тогтолцоонд оруулж ирж байгаа явдал бол ихээхэн ач холбогдолтой. Яагаад гэвэл сая миний нэрлэсэн агентлагууд өөрсдөө шийдвэр гаргаж холбогдох хэмжээний зардал гаргадаг. Энэ нь оны төгсгөл рүү мэдэгддэг. Ингээд төсвийн ерөнхийлөн захирагч буюу тухайн агентлаг харьяанд нь байдаг сайдын төсөв хэтэрсэн мэтээр УИХ дээр яригддаг ийм байдал гарч байсан. Өнгөрсөн жил тухайлбал гадаадын иргэд, цагаачдын асуудал хариуцсан агентлаг төсвөө 800 гаруй сая төгрөгөөр сайддаа ч мэдэгдэхгүй шахуугаар нэмэгдүүлж, хэтрүүлж зарцуулсан байсан. Ашигт малтмал, газрын тосны ХЭГ дээр ийм байдал гарсан. Энэ бүгдийг цэгцлэх, төр нэг цонхоор орлого, зарлагаа харж бас холбогдох бодлого явуулж байх ийм бололцоо гарч ирж байгаа юм.

Хоёрдугаарт, 2008 оны үндсэн чиглэлийг УИХ дээр хэлэлцэж байгаа, анхны хэлэлцүүлэг хийгдсэн. Анхны хэлэлцүүлэг хийгдсэний дараагаар холбогдох тооцоо хийж үзсэн чинь Монгол улсын төсвийн орлогыг 2.4 триллион төгрөгөөр, зарлагыг 2.4 триллион төгрөгөөр нэмэгдүүлэх ийм санал гарсан байна лээ. Энэ бол юуг харуулж байна вэ гэхээр бас бодит бус ийм санал манай эдийн засгийн хүчин чадлаас хэтэрсэн, давсан ийм саналууд гарсан гэдгийг харуулж байгаа юм. Гэхдээ нэг зүйлийг хэлэх хэрэгтэй. Үндсэн чиглэл дээр туссан бүх хөтөлбөр, төсөл арга хэмжээг зөвхөн төсвийн хөрөнгө мөнгөөр хийнэ гэж ерөөсөө тооцохгүй байгаа. Энэ бол гадаадын хөрөнгө оруулалтаар, хувийн хэвшлийн оролцоотойгоор, гаднын буцалтгүй тусламж, хөнгөлөлттэй зээлээр хэрэгжих арга хэмжээнүүд байна гэж тооцоод, улсын төсөвтэй холбоотой зардал мөнгийг нь тооцоход л 2.4 триллион төгрөгийн нэмэлт хэрэгцээ гарч ирэхээр ийм санал гарсан байгаа шүү. Тийм учраас манай УИХ-ын гишүүд Үндсэн чиглэлийн болон төсвийн хэлэлцүүлгийг цаашид УИХ, УИХ-ын байнгын хороод дээр хийхдээ энэ нөхцөл байдлыг харгалзаж үзэхийг би хүсч байна.

Монгол улсын хөгжлийн санг бид нар улсын төсвөөс тусад нь гаргаж харуулах нь зүйтэй гэсэн санал гаргаад холбогдох хуулийн төслийг оруулаад ирсэн байгаа. Гэхдээ Монгол улсын хөгжлийн сан бол нийт монгол улсын нэгдсэн төсөвтэй нэгтгэгдэж, зангидагдаж явна. Ингэхгүй бол Монгол улс хоёр төсөвтэй болох ийм нөхцөл байдал үүсээд байгаа юм. УИХ дээр Монгол улсын нэгдсэн төсөв гэж нэг төсвийн тоонуудыг хэлэлцэж баталдаг, хоёрдахь нь монгол улсын хөгжлийн сан гэж тусад нь хэлэлцэж баталдаг ийм нөхцөл байдал үүсээд байгаа. Олон улсын валютын сангаас Монгол улс хоёр төсөвтэй байх ёсгүй, нэг төсөвтэй байх ёстой, нэгдсэн төсвийн бүрэлдэхүүн хэсэг болж явах ёстой шүү гэдэг ийм зөвлөгөөг бидэнд өгч байгаа./16.40-17.40. Ц.Нарантуяа/


Д.Лүндээжанцан: - За Ч.Авдай гишүүн байна уу? За алга байна. Д.Идэвхтэн дарга асуух уу? Үгүй юу? За Д.Идэвхтэн дарга.


Д.Идэвхтэн: - 2008 оны төсвийг бол Засгийн газар ер нь боломжийн хийж орж ирсэн гэж үзэгдэхээр байгаа юм. Би бас хэд хэд анхааралтай уншиж үзсэн. Хөрөнгө оруулалт, хөгжлийн утгаараа ч гэсэн. Иргэдийг одоо худалдан авах чадварыг сайжруулах, мөнгөн орлогыг нэмэгдүүлэх, нийгмийн хамгааллыг сайжруулах чиглэлээр ч гэсэн 2008 оны төсөв бол боломжийн болсон гэж ингэж хэлж болохоор төсөв байгаа юм 


За 2008 онд бол төрийн албан хаагчдын цалинг ихээхэн нэмэгдүүлэхээр заасан байгаа. Гэхдээ энэ бол бүх асуудлыг шийдэж байгаа хэлбэр бас биш л дээ. Цаана нь ажилгүй хүн их олон байгаа. Тэгэхээр ажлын байрыг нэмэгдүүлэх чиглэлээр энэ 2008 оны төсөвт юу юу тусгав. За бас ажлын байр байсан ч гэсэн тэнд хүмүүс очиж ажиллах боломжийг бүрдүүлэх чиглэлээр төсөвт юу тусгав. Өөрөөр хэлбэл одоо материал баялаг бүтээдэг мэргэжлийг нь залуучуудад эзэмшүүлэх чиглэлээр 2008 оны төсөв ер нь ямар хариулт өгөх боломжтой байна вэ? Бас одоо ажилгүй хүн хөдөлмөр эрхлээд, орлого олоод амьдралаа сайжруулах боломжийг нь энэ төсөв яаж олгохоор байна вэ? Энэ чиглэлээр тодорхой хариулт өгөхгүй юу гэж хүсэж байна. 


Бусад асуултууд түрүүн гишүүд гарсан учраас би давхардуулахгүй байх нь зүйтэй байх гэж бодож байна. Анхаарал тавьсанд баярлалаа. 


Д.Лүндээжанцан: - Н.Баяртсайхан сайд. 


Н.Баяртсайхан: - Та хариулах уу? Д.Дэмбэрэл сайд, ажлын байр, хөдөлмөр эрхлэлт гэж байгаа учраас. 


Д.Лүндээжанцан: - Д.Дэмбэрэл сайд хариулах гээд байгаа юм уу? За Д.Дэмбэрэл сайд. 


Д.Дэмбэрэл: - Ер нь энэ төсөвт хөдөлмөр эрхлэлтийг дэмжихтэй холбогдсон асуудлууд бас нэлээн тусгагдсан. Урд жилүүдийг бодвол харьцангуй нэмэгдсэн гэж ингэж ойлгогдохоор байгаа. Нийтдээ хөдөлмөр эрхлэлтийг дэмжихэд 41.0 тэрбум төгрөгийн асуудал төсвөөр тусгагдаж байгаа. Энэнээс шууд хамааралтай буюу манай Нийгмийн хамгаалал, хөдөлмөрийн яамны чиглэлээр зарах хөрөнгө бол 16.0 тэрбум төгрөг байгаа. Энэ 2007 оны дүнгээр бол бид нар 11.0 тэрбум төгрөгийг зарцуулж байгаа. 5 тэрбум төгрөгөөр өнгөрсөн оныхоосоо нэмэгдэж байна гэсэн үг. 16.0 тэрбум төгрөгийн 30.0 хувь нь мэргэшил дээшлүүлэхэд, мэргэжилтэй ажилчдыг бэлтгэхэд чиглэгдэнэ гэж ингэж үзэж байна. Энэ бол 3-аас 4 тэрбум төгрөг нь бол энд зарцуулагдаж байгаа. 


За үлдэж байгаа 10 гаруй тэрбум төгрөг зээл. Тэр дундаа бага хүүтэй, хөнгөлөлттэй зээл олгох асуудал байгаа юм. Хөдөлмөр эрхлэлтийг дэмжих хуульд зааснаар бол энэ зээлийн хэмжээ 1 сая төгрөгөөр УИХ тогтоож өгсөн байдаг. Ингэхээр 1 сая төгрөгт багтаасан хөнгөлөлттэй зээл 10 гаруй тэрбум төгрөг байгаа юм. Миний хэлдэг 41 тэрбум төгрөгийн 16 нь бол ийм байдалтай байна. За бусад үлдэж байгаа хэсэг нь бол хөдөлмөр эрхлэлтийг дэмжихдээ Үйлдвэр, худалдааны яам, Хүнс, хөдөө аж ахуйн яамны чиглэлээр, салбарын яамдын чиглэлээр хуваарилагдаж байгаа. 


Энэ салбарын яамдын чиглэлээр хуваарилагдаж байгаа хөрөнгийг бол яах вэ яамдын, салбарын яамдууд нэмж хариулж болно. Гол нь бол хөдөө аж ахуй, газар тариаланд хөдөлмөр эрхлэх асуудлыг дэмжих чиглэлд, тэр дундаа шинээр хөдөлмөр эрхлэхээс гадна хөдөлмөр эрхэлж байгаа хүмүүсийг дэмжих хөдөлмөрийн бүтээмжийг нь дээшлүүлэх, ажиллах нөхцөл, техникийн нөхцөлийг сайжруулахад чиглэгдсэн байдлаар төсөвт тусгагдсан байгаа. 


Д.Лүндээжанцан: - За Ц.Сүхбаатар гишүүн асуултаа асууя. Өнөөдөр гишүүд асуултаа асууж дуусгаад, үг хэлэх гишүүд нэрээ өгөөд ингээд завсарлах тийшээ хандах байх шүү гэдгийг одоо. Дараа нь маргааш орж ирчихээд үг хэлнэ гээд байж болохгүй. Ийм учраас гишүүд, гарсан гишүүд орж ирж үгээ хэлэх товчлуур дээрээ дараарай гэдгийг би хэлье. За Ц.Сүхбаатар гишүүн. 


Ц.Сүхбаатар: - Минутаа эхэлж авъя. Тэгэхээр энэ төсвийн зарлагыг их хэмжээгээр төлөвлөгдсөн, 47.0 хувь байна гэж яриад байгаа юм л даа. Тэгэхээр энд яг нийгмийн хэрэглээний, нийгмийн чанартай арга хэмжээнд одоо хичнээн хөрөнгө мөнгө зарцуулж байгаа юм бэ? Энэ төсвийн хэдэн хувь байна вэ? Нийгмийн хэрэглээний, хөрөнгө оруулалтаа хасаад. Тэгэхээр манайх шиг хөгжилтэй ойролцоо орнуудад энэ төсөв дотор нийгмийн хэрэглээний зардал нь хэдэн хувь байвал зохистой байдаг юм бэ? Энийг одоо барьж төлөвлөсөн юм байна уу гэж байна. Товчхон асуулт байна. 


Дараа нь, хоёрт нь энэ нийгмийн халамжийн багц хуулиудад нэмэлт, өөрчлөлт оруулахаар хууль өргөн барьсан байгаа. Байнгын хороодоор хэлэлцэхээр хэлэлцэх эсэхийг нь ярьсан. Тэгэхээр энд маш олон нийгмийн шинээр арга хэмжээнүүд, шинээр нийгмийн халамжийн арга хэмжээнд хамрагдсан, хүний тоо нэмэгдсэн, хөрөнгө нь нэмэгдсэн ийм хуулийн төсөл байна лээ. Тэгэхээр энд одоо хичнээн хэмжээний хөрөнгө шаардлагатай байгаа юм. Энэ нь одоо энэ өргөн барьсан төсөлд тусгагдсан уу, зардал нь, гэсэн нэг ийм асуулт байна. 


За нийгмийн даатгалын шимтгэлийн хувийг 5.0 хувиар бууруулахаар төсөлд орж ирсэн байгаа юм. Сая үндсэн чиглэл дээр ярьж байгаад, нам, бүлгүүд ярилцаад 10.0 хувь болгохоор ажил олгогчийн төлөх шимтгэлийг, ийм байдлаар одоо шийдэх шиг болсон. Энэ нөхцөлд 5.0 хувиар шимтгэлийг бууруулахад 60-аад тэрбум төгрөгийн дотаци улсын төсвөөс гарна. 10.0 хувь болгоод бууруулчих нөхцөлд одоо хичнээн хэмжээний одоо шимтгэлийн орлого, өөрөөр хэлбэл одоо онгорхой үлдэж улсын төсвөөс хичнээн хэмжээний дарамт улсын төсөв дээр ирэх вэ? Тэгээд эцэстээ энэ маань одоо нийгмийн даатгалын санг ажил олгогчдын үүрэг ачааг үүрүүлсэн байдлаар хөнгөлж байгаа гэсэн нэрийдлээр, эцэстээ одоо ингээд тэтгэвэр тэтгэмж нь цаг хугацаандаа тавигдаж чадахгүй баахан дарамт ирээд, тэгээд нөгөө тэтгэврийн шинэчлэл, нийгмийн даатгалын сангийн бие даасан байдал, хөрөнгө оруулалтын чадавхийг нь сайжруулах гэсэн энэ бодлоготойгоор сөргөлдөөд, энэ чинь одоо эцэстээ асуудал уначих юм биш биз. Энэ зүгээр урьдчилсан байдлаар үзэхэд ажил олгогчдын төлөх шимтгэл 3.5 хувь болж бүр буураад, 13.5 нь. Даатгуулагчийн төлөх шимтгэл нь 5.5 хувь болоод. Ингээд нөгөө төлөх тэнцвэрт харьцаа нь алдагдаад, ажил олгогч маань ерөөсөө одоо шимтгэл бараг төлдөггүй, нуруун дээрээсээ баахан юм авч хаясан. Цаана нь нөгөө хөлсний хөдөлмөр хийж байгаа хүмүүсийн хөдөлмөрийг нөгөө маш хямдхан өртгөөр шулж мөлжсөн. Тэгээд тэднийхээ төлөө нийгмийн санд нь юм хийдэггүй ийм тогтолцоо руу эргээд орох нөхцөл байдал үүсэх нь ээ. Цаашдаа хэлэлцүүлгийн явцад. Энийг одоо ямар байдлаар одоо төсөвт тусгаж, ямар нөхцөл байдал үүсэх вэ гэдгийг тайлбарлаж өгөөчээ гэж хүсэх байна. За баярлалаа. 


Д.Лүндээжанцан: - За Ц.Сүхбаатар гишүүний асуултад Сангийн яамнаас, Д.Дэмбэрэл сайд хариулах уу? За нийгмийн хамгааллын талын арга хэмжээнд хэдэн хувийг зарцуулж байна вэ гэж. Даатгалын шимтгэлийн 10.0 хувь болсноор төсвөөс нөгөө дотацийн хэмжээ ямар хэмжээгээр нэмэгдэх вэ гэсэн 2 асуултыг. Тоо баримтаар л яая. Үр дагаварын тухай яривал одоо олон талаасаа жич яригдах байлгүй дээ. Д.Дэмбэрэл сайд эхлээд хариулъя. Дараа нь Сангийн яамны ажлын хэсгийнхэн хариулъя. 


Д.Дэмбэрэл: - За нийгмийн халамжийн багц хуульд зарим өөрчлөлтүүд оруулахаар, би зарим гэж онцолж хэлж байна. Халамжийн багц хуулийг бүхэлд нь концепцийн хувьд өөрчилж байгаа юм биш. Зарим орхигдсон асуудлууд, ялангуяа халамж үзүүлэх ёстой хүмүүс бас халамжийн хуулийн хүрээний гадна үлдчихээд байгаа тийм иргэдийн тухайд анхаарч арга хэмжээ, туслалцаа үзүүлэхээр хуулийн төсөл өргөн барьсан байгаа. Энэний нийт тооцоо нь бол 20 тэрбум төгрөгийн хөрөнгө зарцуулахаар байгаа. Энэ хөрөнгийн хэмжээг бол хуулийн төсөл буюу улсын төсөвт суулгаж өгсөн байгаа. 


За даатгалын шимтгэлийг бууруулснаар ямархуу байдлын, зүгээр хүрэх үр дагаврын тухайд бол бид олон талаас нь ярилцсан. Улсын төсөвт, даатгалд бол нийтдээ төсөв дотор суулгаж оруулж ирсэн нь бол 150 тэрбум төгрөгийг улсын төсвөөс нийгмийн даатгалд өгөхөөр байгаа. Одоогийн тооцож байгаа 5.0 хувь гэснийг Засгийн газрын тооцоогоор орж ирснийг 10.0 хувь гэдгээр саяхан санал хураагдсан байгаа, үндсэн чиглэлд. Энэ тооцоогоор бол нэмж 40.0 тэрбум төгрөг нэмж улсын төсвөөс гаргах тооцоотой байгаа. Энэ нэгэнт асуудал шийдэгдсэн учраас энэ 37-оос 40 тэрбум төгрөгийг бол төсвийн хэлэлцүүлгийн үед нэмж суулгах бололцоотой байгаа. Ийм түвшинд авч явбал яах вэ ер нь ойрын жилүүдэд. Одоогийн явж байгаа байдлаараа бол цаашдаа үргэлжлээд явж байх бололцоотой гэж үзэж байгаа. 


Нэлээн нарийн яриад байвал бас биеийг нь даалгаж, нэлээн сүрхий хөрөнгө мөнгөтэй болно гэж төлөвлөж байсныг бодвол харьцангуй бас нийгмийн даатгалын хомсдол байх юм. Тэгэхдээ улс төрийн шийдэл гарч хоёр талаас нь ярилцсаны эцэст боломжийн түвшинд авч үзэж байгаа гэж ингэж ойлгож байгаа. 


Д.Лүндээжанцан: - А.Бакей гишүүн асуултаа тавъя. Алга байна. Б.Батбаяр гишүүн асуултаа тавъя. Алга байна. Х.Баттулга гишүүн асуултаа тавъя. Алга байна. Т.Очирхүү гишүүн асуултаа тавъя. Алга байна. За Б.Жаргалсайхан гишүүн асуултаа асууя. 


Б.Жаргалсайхан: - Энэ 2008 оны төсвийн төслийг одоо ингээд шууд ном болгоод хэвлэсэн байна шүү дээ. Энэ худлаа шүүмжлээд л, хэрэлдээд л, маргалдаад. Тэгээд бодвол яг энэ номоороо хийх байлгүй дээ. Түрүүчийн 2006, 2005, 2004 онуудад бас яг ингэж орж ирсэн. Сангийн яам нь дээр нэг хэдэн мэргэжилтэн сууж байгаа хэдэн тоо тавиад л, бичээд л. Энэний ард амьдрал явж байна уу, явахгүй байна уу, болж байна уу, хүн хоосорч байна уу, өлсөж байна уу падлий байхгүй. Тэгээд л дэлхийн эдийн засаг яриад л, худлаа яриад л яваад байдаг. Дэлхий манайхаас хол шүү дээ, хаа байсан юм. 


За тэгээд цалин нэмж байна гээд гайхуулаад байдаг. Юмны үнэ 2 дахин нэмэгдчихээд байдаг. Жаахан бодит юм яримаар байна. Энэ манай эдийн засаг бол савангийн хөөс шиг явж байна. Энийг бол Holland өвчин гэж нэрлэдэг юм шүү дээ. Урьд нь ийм юм давтагдаж байсан. Жаахан харж байсан чинь үнийн өсөлтийн зөрүүг л нэг их мундаг ажил хийж байгаад төсөв олчихсон юм шиг л худлаа ярьцгаагаад л дэмий юм яриад байдаг. 


Тэгээд энэ төсвийн төслөө 2008 онд жаахан яаралгүй. Бараг дараагийн Засгийн газар нэг сарын хугацаанд шинээр оруулбал яасан юм бэ. Энэ чинь их чухал зүйл шүү дээ. Хүний амьдрал, хувь тавилан энэнээс чинь маш их хамаарна. Ядуурал бол газар авчихаад байж байна. Ядуурал бууруулсан юм байхгүй. Шал худлаа. Ажилгүйдэл хавтгай газар авчихсан байж байгаа. 2004, 2005, 2006 оны төсөв бол юунд зарагдсан бэ гэхээр хэрэглээнд зарагдсан. Зөвхөн хэрэглээний эдийн засгийн индексүүдийг л урамшуулсан. Нэг хэдэн дарга мөнгөтэй болсон. Хэдэн хужаа мөнгөтэй болсон. Тэр тендерүүдийг нь авч. 


Тийм учраас энэ мөнгийг ингэж замбараагүй зардагаа боливол яасан юм бэ. Санал хэлэх гэсэн юм. Тэгээд ирээдүйд орж ирэх орлогыг авна гэж худлаа яриад байх юм. Инфляциа бол доллар, евро, юань, иентэй харьцуулаад үз л дээ. Асар өндөр инфляцитай байж байна, долларын. Тэрийг дагаад төгрөг унахгүй байна гэдэг чинь төгрөг чинь дагаад инфляцид уначихсан байж байна. Ядуурал бол яг тэр хэмжээгээрээ 2 дахин хурдацтай явж байна. Энэ бүх юмыг ерөөсөө тооцоогүй байна, энэ төсөв чинь. Дахиад л нөгөө хувааж, лобби хэрэглэж нэг хэдэн тендер болгож авдаг л юмыг санхүүжүүлэх ийм л төсөв болсон байна. Энийгээ өөр элдэв долоон юмаар яриад хэрэггүй. 


Аж үйлдвэрээ өөд нь татахаас нааш Монгол Улс хэзээ ч эдийн засаг нь өсөхгүй. Үнийн өсөлтөөр хөгжсөн улс орон гэж энэ дэлхий дээр байхгүй. Тэр бол худлаа. Үнийн өсөлт шүтэж гүйгээд байх юм бол маргааш хоосон хонож магадгүй шүү. Тэр үед би сайд биш гээд мэдээж хариуцлага хүлээхгүй. 


Тэгэхээр энэ дээр хариулаачээ гэх гэсэн юм. Тэр доллар, евро хоёрын хоорондох зөрүү хэр зэрэг болж байна. Иений зөрүү хэр зэрэг болж байна. Инфляци хэр зэрэг түвшинд явж байна. Төгрөг ямар түвшинд инфляцитай байна гэдгээ ярих хэрэгтэй, эхлээд. Тэгэхгүй бол хүн хуураад байна шүү дээ. Өнөөдөр ард түмэн ядуу байхаас яах вэ. Социализмын үед 1 доллар 4 төгрөгтэй тэнцэж байсан. Хөдөлмөрчдийн цалин 700-гаас 900 төгрөг байсан. Энүүгээр бодох юм бол манай хөдөлмөрчид дунджаар 250-иас 300 долларын цалин авч байсан. Одоо дөнгөж иргэд 70-аас 100 доллар авч байна. Тэгээд цалин 10 доллар нэмчихээд цалин нэмсэн гэж нэг их ажил хийсэн гэж худлаа гайхуулаад хэрэггүй. Маш муу ажиллаж байгаа. 


Тэгээд Сангийн яам цаашдаа Монгол Улсын хөгжлийг тодорхойлдог, дангаараа боловсруулж нэг хэдэн мэргэжилтэн, хэдэн банди нар энэ тоог урд хойно нь гаргаж бичдэгээ боль. Энийг намууд өөрийнхөө удирдах зөвлөл, тэр намынхаа хурал дээр энэ төсвүүдийг авч үзээд энэ мөнгийг Монгол Улсын ашгийг яаж зарах вэ гэдгийг бичих хэрэгтэй. 


Дээр нь би нэг юм асуух гэсэн юм. Тэр Бороо гоулд гээд татвар төлдөггүй нэг компани байдаг. Манайхаас 5, 6 жил огт татвар төлөөгүй. Яагаад 68.0 хувийн татварыг чөлөөлчихөв өө, Н.Баяртсайхан сайд аа. Бусдыг нь яагаад 68.0-аар дарамт үүсгээд. Тэрийг болохоор татвар аваад байдаг юм. 


Д.Лүндээжанцан: - За Н.Баяртсайхан сайд хариулъя. 


Н.Баяртсайхан: - Одоогоос 5 жилийн өмнө НҮБ-ын Хөгжлийн хөтөлбөрийн туслалцаатайгаар Хүний хөгжлийн илтгэл гэж Монголын эрдэмтэд судлаачид бэлтгэсэн юм. Б.Жаргалсайхан чи юм асуучихаад хариултаа сонсохгүй байна шүү дээ. 


Д.Лүндээжанцан: - За яах вэ тэгээд хариул та. 


Н.Баяртсайхан: - Тэр хүний хөгжлийн илтгэлээр 1989 онд 1 хүнд ногдох ДНБ-ийн үйлдвэрлэлийг 1600 ам.доллар гэж тооцож гаргасан юм. Энэ бол Монголын тооцоо биш НҮБ-ын Хөгжлийн хөтөлбөрийн туслалцаатайгаар хийсэн судалгааны үр дүн. 1989 онд. 


Өнөөдөр бид нар 2007 оны дундуур нэг хүнд ногдох ДНБ 1500 ам.долларт хүрлээ. 2008 онд 1743-д хүргэнэ гэсэн зорилт тавиад сууж байгаа. Энэ хоёрын хооронд нэлээд ялгаа байгаа биз. 1989 онд байсан 1600 долларын тухай өнөөдөр л одоо бид нар ярьж байна шүү дээ. Тийм учраас бид одоо бүх зүйл их сайхан, гоё болчихлоо гэж ингэж ярихгүй байгаа. Өөрөөр хэлбэл урьд хүрсэн түвшингээ дахин байлдан олж авах ийм л тэмцэл өнөөдөр энэ шилжилтийн эдийн засгийн он жилүүдэд явагдлаа гэдгийг хэлэх нь зүйтэй байх аа гэж бодож байна. 


Бороо гоулдтай холбоотой асуудлыг ярьж байна. Бид Бороо гоулд гэдэг компанитай тогтвортой байдлын гэрээнд өөрчлөлт оруулъя гэж бүтэн жил гэрээ хэлэлцээр хийсэн. Бид бол тогтвортой байдлын гэрээнд өөрчлөлт оруулахгүй гэж зүтгэсэн. Ингээд одоо хэрвээ гэрээнд өөрчлөлт оруулахгүй бол бид та бүгдэдтэй байгуулсан тогтвортой байдлын гэрээг хүчингүй болгоно гэсэн тулган шаардалт шахалтыг Сангийн яамны зүгээс үзүүлсэн. Энэ асуудлыг бид Засгийн газрын хурал дээр хоёр ч удаа оруулж хэлэлцүүлээд, өнөөдрийн энэ үйлчилж байгаа хууль тогтоомжийн дагуу аж ахуйн нэгж байгууллагын орлогын албан татварыг 25.0 хувиар, нөөцийн төлбөрийг 5.0 хувиар авах нь зүйтэй гэсэн ийм чиглэлийг Засгийн газраас өгсөн учраас тэр дагуу тогтвортой байдлын гэрээнд өөрчлөлт оруулсан юм аа. 


Энэ тогтвортой байдлын гэрээг анх байгуулж байх үед 68.0 хувийн татвартай холбоотой энэ хуулийн төсөл бол УИХ-аар батлагдаагүй. Тэр хууль үйлчилдэггүй байсан юм билээ. Тийм учраас 68.0 хувийн тухай асуудлыг ярьж эхэлмэгц бид тогтвортой байдлын гэрээнд өөрчлөлт оруулахгүй гэж байгаа. За ямар нөхцөлд өөрчлөлт оруулж байна вэ гэхээр яах вэ аж ахуйн нэгж байгууллагын орлогын албан татвартаа өөрчлөлт оруулъя, нөөцийн төлбөртөө өөрчлөлт оруулъя гэж ярьж байгаа. Зөвхөн энэ 2 төрлийн өөрчлөлтөөр Монгол Улсын төсөвт орж ирэх орлого нийтдээ нэг жилд 60.0 орчим тэрбум төгрөгөөр нэмэгдэж байгаа юм. Тийм учраас гэрээнд өөрчлөлт оруулахгүй гээд суугаад байх юм бол бид жил болгон 60.0-ийг алдахаар байсан учраас ямар ч болов өөрчлөлт оруулъя. Нэмж 60.0 тэрбумыг олж авъя гэж үзэж Засгийн газар дээрээ энэ асуудлыг хэлэлцүүлээд гэрээнд өөрчлөлт оруулсан. 


Д.Лүндээжанцан: - За Сү.Батболд гишүүн. 


Сү.Батболд: - За хоёр гурван асуудал байна. Нэгдүгээрт, юуны өмнө бид жил болгон оны дундуур төсвийн хүрээний мэдэгдлээ одоо баталж байгаа. Тэгээд энэ жилийн төсвийн хүрээнд, энэ жилийн оруулж ирж байгаа төсвийн хувьд харахад оруулж ирсэн төсвийн хүрээний мэдэгдэл, за орж ирж байгаа төсвийн хооронд нэлээд зөрүү байж байгаа. Энэ зөрүүг мэдээж хэрэг одоо бас Сангийн сайд түрүүн тайлбарлаж байсан. Нэмэлт орлогууд, төлөвлөөгүй байсан нэмэлт орлогууд бий болсоноос үндэслээд ийм зөрүү гарч байгаа гэж. 


Тэгэхээр ер нь цаашдаа ийм зохицуулж яаж байж байх ёстой юм бэ? Ер нь төсвийн хүрээний мэдэгдэлд энэ гэнэтийн юунууд яаж зохицуулагдаж байх юм. Ер нь хуулийн хувьд ийм зөрүү гарч ирээд байвал төсвийн хүрээний мэдэгдлийн ач холбогдол өөрөө ямар байдалтай байх юм. Хэрвээ ингээд зөрж орж ирэх юм уу, дутуу тооцогдсон нөхцөлд ямар нэгэн байдлаар энэ дээр хариуцлагын юм уу, эсвэл хуулийн механизм үйлчилдэг ийм зүйл цаашдаа ер нь шаардлагатай байх уу, үгүй юу гэсэн ийм зүйлийг тодруулж асуумаар байна. 


Хоёрдугаарт, энэ жижиг, дунд үйлдвэрийн чиглэлүүдээр ингээд харж байхад яах вэ тодорхой хэмжээний бас ахиц гараад, за ялангуяа хууль хэрэгжилттэй холбогдуулсан бүтэц бүрэлдэхүүн, зохион байгуулалтын хувьд нааштай зүйлүүд гарч байгаа л даа. Гэхдээ зарим зүйлүүд, тэр дотроо жишээлбэл одоо хөтөлбөрийг орон нутагт хэрэгжүүлэхээр, нийслэлд хэрэгжүүлэх ийм зүйлийг харж байхад бас нэлээн тийм тодруулмаар зүйл гарч байгаа юм. Жишээлбэл нэг аймагт дунджаар нэг 70.0 мянгаас 100.0 мянган хүн амьдарч байна гэж бодоход яах вэ аймаг бүрт 30 сая төгрөгийг гаргаж зарцуулж байгаа. Гэтэл нийслэлд маань 1 сая гаруй хүн үндсэндээ болсон байхад амьдарч байгаа хамгийн их, нэлээд их ажилгүйдлийн болон бусад зүйлүүд, их проблем байна шүү дээ. Ялангуяа ажилгүй хүмүүс хөдөөнөөс шилжин суурьших асуудал ч бас байнга нэмэгдэж байгаа. Энэ үед нийслэлд 100 сая төгрөг тавьж байна гэдэг маань харьцангуй ийм порпорцгүй гэдэг юм уу, ийм зөрүүтэй харагдаад байгаа юм л даа. Тэгэхээр энийг ямар үндэслэлээр хөдөө орон нутагт дунджаар 30 сая, нийслэлд 100 сая гэж ингэж оруулж ирж байгаа юм бэ гэдгийг бас критери юм уу, шалгуурыг нь бас сонсоё гэж бодож байна. 


Гуравдугаарт, ер нь аж үйлдвэрийн парк гэж бид нар нэлээн их яриад байгаа. Тэгээд аж үйлдвэрийн парк маань бас энэ жил бас нэлээн яригдаж, үндсэн чиглэлээр, төсөв дээр бас ингээд энэ чиглэлээр тодорхой зардал гарна гээд орчихсон байж байгаа. Ер нь одоо яг одоо бодитой ажил болох хэмжээнд тийм төсөв төсөвлөгдөж орж ирэх ийм бололцоо бүрдсэн гэж үзэж байгаа юу гэж ийм 3 зүйлийг тодруулж асууя. 


Д.Лүндээжанцан: - За Н.Баяртсайхан сайд. 


Н.Баяртсайхан: - Тэгэхээр Монгол оронд ажил хийсэн хүн нь буруутдаг тийм байж болохгүй л дээ, энэ чинь. УИХ дээр төсвийн тодотголын үед Бороо гоулдтай байгуулсан тогтвортой байдлын гэрээнд өөрчлөлт оруул, Цайрт мnнералтай байгуулсан гэрээнд өөрчлөлт оруулаа гэдэг үүргийг УИХ-аас Засгийн газарт өгсөн. Ингээд холбогдох гэрээ хэлэлцээрийг хийсэн. Өөрчлөлт оруулахгүй гэсэн анх байр суурьтай байсан шүү дээ, тэр компаниуд. Тэгэхээр бид бол аль болох л хоёр талаас байр сууриа нэгтгэж нийлүүлж явсаар байгаад гэрээнд өөрчлөлт оруулах юм бол Бороо гоулд компаниас жилд 60.0 орчим тэрбум төгрөгийн нэмэлт орлого олж авах юм байна. Гэрээнд өөрчлөлт оруулснаараа 60.0 тэрбумын нэмэлт орлогыг олж авах юм байна. Цайрт минералаас 40 орчим тэрбумыг олж авах юм байна. Нийлбэр дүнгээрээ зөвхөн энэ 2 компанитай байгуулсан хөрөнгө оруулалтын гэрээнд өөрчлөлт оруулснаар 100.0 тэрбум төгрөгийн нэмэлт орлого орж ирэх юм байна гэж бид Засгийн газрын хурал дээр хэлэлцүүлээд л, тэндээс за тэг ээ гэсэн учраас л бид нар гэрээнд өөрчлөлт оруулсан. 


Тэгэхээр 100.0 тэрбум төгрөг гэдэг бол Монголчуудын хувьд бол мөнгө шүү дээ энэ бол. Их мөнгө шүү дээ. Энэ 100.0 тэрбум төгрөг төсвийн хүрээний мэдэгдлийг хэлэлцэж байх үед төсвийн орлого болж тооцогдоогүй байсан байхгүй юу. Төсвийн хүрээний мэдэгдлийг хэлэлцсэний дараа, төсвийн тодотголын дараа эдгээр гэрээнүүд байгуулагдсан учраас нэмж 100.0 тэрбум төгрөг орж ирсэн. Энэ 100.0 тэрбум төгрөгийн хэмжээгээр бид нар төсвийнхөө орлогыг нэмэгдүүлээд л нэгэнт ийм хэмжээний мөнгө орж ирсэн учраас тэрийг зарах хэрэгтэй гээд л зарлагаа нэмэгдүүлсэн ийм л юм байгаа юм. Энэ бол УИХ-аас өгсөн чиглэлийн дагуу хийгдсэн ажил. Харин иймэрхүү тохиолдолд ийм гэнэтийн орлого, гэнэтийн зарлага гарсан нөхцөлд яах ёстой юм бэ гэдгийг харин хууль зүйн үүднээс нь зохицуулах энэ зохицуулалтын ажил бол харин авч үзэх ёстой байх аа гэж ингэж бодож байгаа юм. 


Д.Лүндээжанцан: - Сү.Батболд гишүүн асуултанд хариулъя. 


Н.Баяртсайхан: - Би харин Сү.Батболд гишүүний асуултад хариулж байна. Гэнэтийн хүчин зүйл гарч ирвэл одоо яах ёстой вэ гэж. Хоёр дахь зүйл бол энэ хууль зүйн зохицуулалт хийх ёстой. Үүнтэй ч холбоотойгоор би Л.Гансүх гишүүн бас асуугаад байна. 2007 оны төсөвт тодотгол оруулах асуудлыг бид нар 12 дугаар сард оруулж ирэх гэж байгаа шүү. Харин тэрнээс өмнө энэ 2008 оны төсвийг та бүгд хэлэлцэж энэ асуудлыг шийдвэрлэж өгөхийг хүсье. 


За хоёр дахь асуудалд за жижиг, дунд үйлдвэрлэлийг дэмжих, хөгжүүлэх чиглэлээр бид нар 2008 онд нэлээд тийм бодлогын шинжтэй арга хэмжээг авъя гэж ярьж байгаа. Тэрний нэг зүйл бол мэдээж сая Д.Дэмбэрэл гишүүн сая ярилаа. Энэ жижиг, дунд үйлдвэрлэлийг дэмжих сан, хөдөлмөр эрхлэлтийг дэмжих сан, хөрөнгө оруулалт хөгжлийн сан, за тэгээд тэр тариаланг дэмжих сангийн чиглэлээр нийтдээ 42.0 тэрбум төгрөгийн эх үүсвэр тавигдсан байгаа. Энэ бол томоохон мөнгө. Энэний дотроос бид нар хөрөнгө оруулалт, хөгжлийн сангийн 15.0 тэрбум төгрөгийг нэлээд өвөрмөц байдлаар ашиглая гэж үзэж байгаа. Нийтдээ Засгийн газар дээр ярьж байж бид нар тус бүр нь 5.0 тэрбум төгрөгийн өртөгтэй нийт 40 төсөл, хөтөлбөрийг бид нар шалгаруулна гэж байгаа. Тус бүр нь 5.0 тэрбум. Тэгэхээр энэ бол хэрэг дээрээ 200.0 орчим тэрбум төгрөгийн үнэтэй ийм төсөл хөтөлбөрүүдийг шалгаруулна. Энэ бол мал аж ахуйг хөгжүүлэх, мал аж ахуйн гаралтай түүхий эдийн боловсролтыг дээшлүүлэх ийм төсөл байх ёстой. 


Хоёрдугаарт нь, газар тариаланг дэмжих төсөл байх. Гуравдугаарт, экспортын үйлдвэрлэлийг дэмжих ийм чиглэлийн төсөл, хөтөлбөрүүд байх ёстой. Эдгээр төсөл хөтөлбөрүүд бол арилжааны банкнаас зээл авна. Авсан зээлийнх нь жилийн 10.0 хувиас дээш гарсан тэр зээлийнх нь хүүг бид нар хөрөнгө оруулалт хөгжлийн сангаас конфенсаци хийх замаар тухайн төсөл хөтөлбөрүүдийг дэмжье. Ингэснээр хэрэг дээрээ 200.0 тэрбумын ажил хийгдэх ёстой гэж ингэж ойлгож байгаа. 


За тэр нийслэлд тавигдсан 100.0 сая төгрөг бол арай жаахан чамлалттай болсон байж болзошгүй юм. Тийм учраас энэ асуудлыг манай нийслэлийн иргэдийн төлөөлөгчдийн хурал бас ярилцаад өөрсдөө төсвөө баталдаг. Тэр үедээ энэ 100.0 сая төгрөгийг нэмэгдүүлж батлах бололцоо гарч ирэх болов уу гэж би бодож байна. 


Д.Лүндээжанцан: - За Б.Мөнхтуяа гишүүн асуултаа асууя. 


Н.Баяртсайхан: - Аж үйлдвэр, технологийн паркийн тухайд бол бид бусад улс орнуудын туршлагыг судаллаа. Тэнд ямар механизм үйлчилж байна вэ гэхээр паркийн нутаг дэвсгэрийг нь зааж өгөөд, тухайн парк дээр үйлчлэх хууль эрх зүйн болон санхүүгийн тэр орчин нөхцөлийг нь бүрдүүлж өгчихөөд тэгээд гадны хөрөнгө оруулагчид тухайн тэр санхүү, бизнесийн орчин нөхцөлийг нь ашиглаж өөрсдөө бизнесээ хийдэг, татваргүйгээр тоног төхөөрөмжөө оруулж ирдэг. Үйлдвэрлэсэн бүтээгдэхүүнээ татваргүйгээр гадны зах зээлд гаргадаг ийм л механизм үйлчилж байна шүү дээ. Тэр журмаараа явах байх. Бид 2008 оны тухайд бол аж үйлдвэр, технологийн паркийг хөгжүүлэх энэ нөхцөл бололцоог бүрдүүлэх үүднээс 1.0 тэрбум төгрөгийн төсвийг тооцож тавьсан байгаа. 


Д.Лүндээжанцан: - За Сү.Батболд гишүүний асуултад, ажлын хэсгийн микрофон өгөөрэй. Одоо ганцхан Б.Мөнхтуяа гишүүн, Р.Буд гишүүн хоёр асуулт асуугаад, тэгээд үг хэлэх нэрсийг авна. Би түрүүнээс хойш зарласан. Түрүүнээс хойш би зарлаад байгаа шүү дээ. 


Ц.Даваадорж: - За уучлаарай, саяны Сү.Батболд гишүүний асуултад хариулъя, үйлдвэр, технологийн парктай холбоотой. Тэгэхээр үйлдвэр, технологийн паркийг байгуулъя гэж бодож байгаа болбол олон улсын жишгийн тухайд бол бас Н.Баяртсайхан сайд арай дутуу хариулж байна. Энэ дээр бас дутуу ойлголт өгч болохгүй. Яагаад гэхээр манайх шиг өрсөлдөх чадвараа дээшлүүлэх талаар ажиллах ёстой оронд бол зүгээр нэг хашаа тавьчихаад, тэгээд энэ дээр гадныхан орж ирэх байх гээд горьдоод суугаад байвал бүтэхгүй ээ. Тэр бүх улс орон чинь тэр дэд бүтцийг нь байгуулж өгдөг юм. Тэр байшин барилгыг нь байгуулж өгдөг юм. Харин тоног төхөөрөмжөө оруулдаг юм. Харин бид нар өрсөлдье гэж санаж байвал Монголд хөрөнгө оруулалт, Монголд үйлдвэрлэлээ хөгжүүлье гэж санаж байвал тэр дэд бүтэц болон бусад байшиг барилгыг нь барьж өгчихөөд, тэгээд тэр хөрөнгө оруулагчдаа урих ёстой. Ингэхгүй бол үйлдвэр, технологийн парк гэж яриад нэмэр байхгүй. Нэг бол та бүхэн зүгээр Сангийн яамныхан үйлдвэр, технологийн парк хэрэггүй гээд хаачих. 


Тэгээд би одоо Үйлдвэр, худалдааны асуудал эрхэлсэн сайдын хувьд бол би бол энэ асуудлыг олон удаа тавьж байгаа. Үйлдвэр, технологийн парк шаардлагатай бол шаардлагатай. Тийм учраас энэ дээр тодорхой хэмжээний хөрөнгө мөнгийг, зохих хөрөнгө мөнгийг нь тавьж өгнө үү гэж эрхэм гишүүд та бүхнээс хүсэх байна. 


Д.Лүндээжанцан: - За Б.Мөнхтуяа гишүүн асуулт асуух ёстой. Алга байна. За Р.Буд гишүүн асуултаа асууя. 


Р.Буд: - За ихэнхи асуулт давхардаж байна. Тэгээд би шууд асуултаа асууя. Нэгдүгээрт, энэ түүхийн дурсгалт зүйл, өв соёлын үнэт зүйлсийг хамгаалах талаар ер нь улсын төсөвт ямар асуудлууд тусгагдав. Тухайлбал, одоо хөдөө орон нутагт байдаг давхин давтагдашгүй хийцтэй ийм сайхан зүйлүүд одоо алдагдах, эвдрэх явдал их байна. Жишээ татаад хэлэх юм бол Сүхбаатар аймагт Хөргийн хөндий гээд дээр үеийн хүн чулуун хөшөө их байдаг ийм хөндий бий. Манай хүн чулуун хөшөөний нэлээд хувь нь тэнд бараг нийт хүн чулуун хөшөөний бараг 30, 40-өөд хувь нь байдаг. Сүүлийн үед алдагдах эвдрэх явдал их байна. Энэ асуудлыг хамгаалах талаар ямар хөрөнгө төлөвлөгдөв гэсэн нэгдүгээрт ийм асуулт асууя. 


Хоёрдугаарт нь, төсвийн тодотголын үед Гандантэгчинлэн хийдийг, тэр орчмыг тохижуулах чиглэлээр бас одоо 500 сая төгрөг тусгагдсан. Би энэ төсвийн төсөл дээр одоо олж харахгүй байна уу, эсвэл одоо дутуу харав уу? Энэ чиглэлээр олигтой хөрөнгө нэмж тавигдсангүй юу даа гэсэн ийм бодол байх юм. Тавигдсан бол хэдэн сая төгрөг тавигдав уу? Эсвэл тавиагүй орхигдов уу гэдэг хоёр дахь асуулт байна. 


Гуравдугаарт нь, ер нь манайх цаашдаа энэ төлөвлөлтийнхөө системд, ялангуяа дэд бүтцийн салбарт хийгдэж байгаа төлөвлөлтийн системд орчин үеийн тийм төлөвлөлтийн арга технологи хэрэглэх ийм бодол байна уу? Жишээлбэл, одоо автозамын салбар, энэ эрчим хүчний салбарууд бол Скандинавын орнууд, энэ хөгжсөн орнууд бол түлхүүр авах арга буюу одоо томсгосон тооцоо, үнэлгээний аргыг олон жилийн өмнө нэвтрүүлсэн. Ингэснээрээ томоохон төсөл арга хэмжээнүүд чинь одоо богино хугацаанд чанартай баригдаж ашиглалтад ордог ийм туршлагууд байна. 


Гэтэл энэ жил Засгийн газраас үнэхээр далайцтай арга хэмжээ авч, хөрөнгө оруулалт, бүтээн байгуулалтын жил болгосноор үнэхээр том ажил хийгдлээ. Монгол Улсын өмнөх бүтээн байгуулалтын жилүүдэд хийгдэж байсантай харьцуулахад харьцангуй их ажил хийгдлээ шүү дээ. Гэсэн хэдий боловч оны эцсээр нэлээд хэмжээ хөрөнгө энэ салбаруудад ашиглагдахгүй төлөв харагдаж байна. Тийм учраас энэ төсөвлөгдөж үлдсэн хөрөнгийг хурааж авахгүйгээр цааш нь ирэх оны төсөвлөсөн хөрөнгө дээрээ нэмж тавих замаар ирэх онд эдгээр объектуудыг ашиглалтад оруулах ийм боломж байна уу гэсэн гурав дахь асуулт байна. 


Дөрөвдүгээр нь, миний жижүүрийн шахуу асуултдаа. Энэ Сүхбаатарын талбай, энэ төрийн ордны тохижилтод төр засгаас анхаарсны хүчин их сайхан болж байна. Нүүр царай нь их сайхан боллоо. Ирэх жил Монгол төрийн үндэслэгчдийн нэг, ялангуяа ардын хувьсгалыг үүсгэн байгуулагдын нэг их жанжин Сүхбаатарын мэндэлснийх нь 115 жилийн ой болно. Энэ урд хөшөө цогцолбортойгоор нэгдүгээрт баланслахаа байлаа, өнгө үзэмжийн хувьд. Хоёрдугаарт, 1946 онд барьсан учраас эвдрэл хэмхрэл гараад байна. Ийм учраас энийг төсвийн тодотголын үед ярьсан. Хүрэл болгох асуудлаар. Энүүгээр одоо хөрөнгө мөнгө боловсролын сайдын буюу одоо аль нэгэн сайдын багцад тусгагдсан уу гэсэн ийм 4 асуулт байна. 


Д.Лүндээжанцан: - За Р.Буд гишүүний асуултад хариулъя. За Н.Баяртсайхан сайд. Голцуу түүх, соёлын дурсгалт зүйлтэй холбоотой асуудал байна даа. Ө.Энхтүвшин сайд хариулъя. 


Ө.Энхтүвшин: - За би маш товчхон хэдэн тоонуудыг уншаад өгье. За энэ дотор бол ийм зүйл тавигдсан байгаа. Музейн үзмэр, түүх соёлын үл хөдлөх дурсгалыг хадгалж хамгаалахад 215 сая төгрөг, сэргээн засварлахад нь бас 20 орчим сая төгрөг. Музейн үзмэр, бүтээлийг CD-д буулгаж хадгалахад 50 сая төгрөг, шинээр дүрс бичлэг, энэ музейтэй холбоотой түүхийн үл хөдлөх хөрөнгийн дурсгалыг дүрс бичлэг хийх, танилцуулга хийхэд 150 сая төгрөг. Сүм, хийдийг 

сэргээн засварлахад 618 сая төгрөг. Түүхийн үл хөдлөх дурсгалыг сэргээн засварлахад 118 сая төгрөг. Ийм зүйлүүд тусгагдсан байгаа. 


Хоёрдугаарт нь, 2008 онд Гандан хавийн юм тусгагдсангүй юу даа гээд байна. Энэ бол нэр бол түүх, дурсгал, соёлын өвийг дэмжих хөрөнгө оруулалт гээд тэр юун дотор 2.0 тэрбум гээд байж байгаа. Энэний цаана харагдаж байгаа юм. Ийм нэртэйгээр орсон байгаа юм. 


За тэр 500 бол энэ жилийн тодотгол дотор орсон. Тэгэхдээ тэрийг одоо бас яг ингээд ашиглахад нэлээн хүнд байгаа. Яагаад гэвэл нөгөө айлуудаа нүүлгэж чадахгүй байгаа юм. Газар хувьчлагдчихсан. Энэтэй холбоотойгоор тэрийгаа ашиглахад нэлээн хүнд байгаа гэдгийг тэр Чойжамц хамба ярьж байгаа. 


Д.Лүндээжанцан: - Хөшөө байж байгаа. Сүхбаатарын хөшөө. 


Ө.Энхтүвшин: - Энэ дотроо л орох биз. Тийм. Энийг чинь одоо ингээд задлана шүү дээ. 


Д.Лүндээжанцан: - За ингээд асуулт асууж дууслаа. Одоо горимын санал байхгүй. За замын хөрөнгө оруулалтын үлдэгдлийг яах вэ гэсэн асуулт байна. Ц.Цэнгэл сайд гараад явчихсан байна уу? Н.Баяртсайхан сайд хариулъя. 


Н.Баяртсайхан: - Тэгэхээр өнөөдөр бид нар энэ улсын төсвийг хэлэлцэж байгаа энэ хэлэлцүүлэг бол бусад улс орнуудынхаас нэлээд ялгаатай юм аа Их Хурлын дарга аа. Бусад улс орнуудад бол би одоо Сангийн сайдын хувьд бол нэлээд анхаарч судалж үзлээ. Ерөөсөө төсвийн ерөнхийлөн захирагч нараар нь нийт нийлбэр дүнгээр нь ингээд батлаад батлаад явчихдаг. Доторх зохицуулалт, ямар үйл ажиллагааг санхүүжүүлэх вэ гэдгээ бол гүйцэтгэх засаглалынх нь байгууллага хариуцдаг ийм юм байна. Тийм учраас энэ байдлыг бид нар авч үзээд 2008 оны тухайд нэг туршилт хийж байгаа. Энэ туршилтыг бас энэ ном нь дээр тараасан. Боловсрол, соёл, шинжлэх ухааны яам, Хүнс, хөдөө аж ахуйн яам, Нийгмийн хамгаалал, хөдөлмөрийн яам нь дээр бид нар хөтөлбөрийн төсвийн ийм ажлыг эхлүүлж байгаа. Өөрөөр хэлбэл тодорхой жижиг арга хэмжээнүүдийг биш тухайн салбарт хэрэгжих төсөл хөтөлбөрийг санхүүжүүлэх ийм чиглэл рүү орж ирж байна. Энэ байдал цаашдаа дэд бүтцийн чиглэл рүү орж ирж дэд бүтцийн салбарт хэрэгжих ёстой гэж үзэж байгаа юм. 


Д.Лүндээжанцан: - За илтгэлтэй холбогдуулан асуух асуулттай гишүүд асуултаа асууж дууслаа. Одоо энэний дараа үг хэлэх ажилдаа орох ёстой. Өнөөдөр Т.Очирхүү гишүүн, Б.Жаргалсайхан гишүүн нар, Л.Гүндалай гишүүн нар нэрээ ирүүлсэн байна. Маргааш өглөө эхлээд үг хэлэх, 10 цагт нэгдсэн хуралдаантай. Энэ дээр нэмж нэр авъя. Ингээд маргааш өглөө үг хэлэх ажилдаа орцгооё доо. Ингээд маргааш өглөө. За ингээд завсарлага. (17:40-18:15 Ц.Алтан-Од)
Хуралдаан 18 цаг 15 минутад өндөрлөв. 

Соронзон хальснаас буулгасан: 

Хуралдааны нарийн бичгийн дарга

Ц.Нарантуяа

Ц.Алтан-Од

Д.Цэндсүрэн
Ч.Алтанцэцэг 

В.Оюун

Б.Энэбиш

